
ქართველი ერის სულიერი მამის, სა-
ამაყო მამულიშვილის, მწერლის, პუბლი-
ცისტის და შეუდარებელი საზოგადო 
მოღვაწის – ილია ჭავჭავაძის ცხოვრება 
და შემოქმედება საქართველოს წარ-
სულსა და თანამედროვეობაში იმდენად 
ღრმად არის ჩაწნულ–ჩაგვირისტებული 
და ფესვგამჯდარი, რომ შეუძლებელია 
ილაპარაკო მეოცე საუკუნის ეპოქალურ 
მოვლენებსა თუ დიდმნიშვნელოვან სა-
ხელმწიფო ძვრებზე, რომ დიდ ილიას 
გამორჩეული და განსაკუთრებული 
ადგილი არ მიაკუთვნო. 

ილია ჭავჭავაძის ეპოქა– ეს არის 
ღრმად ეროვნული, თავისთავადი და 
ამავე დროს, საკაცობრიო, მარადიული 
ნეტარება, თავისუფლებასა და დამოუკი-
დებლობის გაცნობიერებასთან ერთად... 
და ასეთ დროს, როდესაც დასავლური 
ცივილიზაცია ლამის შთანთქავს თით-
ქმის ყველა თვითმყოფადი ერის ტრადი-
ციებსა და კულტურას, საკუთარ `თარ-
გზე~ რომ გამოჭრას, როდესაც კომპიუ-
ტერიზაციისა და მობილურ სამყაროში 
ლამის მტვერი წააყარონ, ვთვლით, რომ 
საიუბილეო გაზეთში მოთავსებული წე-
რილებით კიდევ ერთხელ შთავაგონებთ 
და შთამბეჭდავს გავხდით დაინტერე-
სებული ადამიანებისთვის ილია ჭავჭა-
ვაძის მარად გაუხუნარ შემოქმედებით 
და საერო მოღვაწეობის მნიშვნელობას. 
ამავე დროს, ილია ჭავჭავაძის ცხოვრე-
ბისეული ფურცლების გაცნობის პარა-
ლელურად, მისივე ეპოქის პოლიტიკური 
და საზოგადოებრივი ცხოვრების მთელ 
რიგ საკითხებში ჩაგვახედებს, რაც დღე-
ისთვის მეტად აქტუალურია. 

საქართველოს გამორჩეულ მოა-
ზროვნეთ უთქვამთ, ყვარელი საქართვე-
ლოს ბეთლემიაო, მაგრამ იქნებ მეტიც 
არის კახეთის ეს უმშვენიერესი კუთხე. 

ღმერთს, მართლაც მოწყალების თვა-
ლით გადმოუხედავს ჩვენთვის, რომ საქა-
რთველოს მიუვლინა კაცი, რომელსაც 
ერის უგვირგვინო მეფის მისია დააკისრა 
და ეს ადამიანი ყვარლის მიწაზე იშვა. 

ყვარლის მთების ძირში დაირწა მისი 
აკვანი, ალბათ ამიტომ მთასავით ამაყი, 
ქედუხრელი და ძლიერი გახლდათ. ამ 

მთის სიყვარულმა ათქმევინა ჭაბუკ პოეტს 
`ყვარლის მთებს~ – დიდებული ლექსი, რო-
მელმაც ყველა ქართველის გულზე გაიარა. 

ყვარელიც, ისე როგორც მთელი სა-
ქართველო, გულით დაატარებს ბუმბე-
რაზი ქართველის სიყვარულს. ამ სიყვა-
რულის გაცხადება არის მის უკვდავსაყო-
ფად რომ ზეიმობს ყვარელი `ილიაობას~, 
შემოდგომის ბოლო `გიორგობის~ თვეს. 

ერის უგვირგვინო მეფის, წმინდა 
ილია მართლის დამბადებელ კუთხეს, 
დიახაც, თავმოწონების გარდა დიდი 
მოვალეობაც აკისრია ერისა და სამშო-
ბლოს წინაშე, რაც იმით უნდა გამოვხა-
ტოთ, რომ მის მიერ დაწყებულ გზას მი-
ვდიოთ ბოლომდე, გზას იმ ადამიანისას, 
ვინაც პირველმა დაგვაფიქრა საკუთარ 
ბედზედ და მოგვიწოდა – ჩვენი თავი ჩვე-
ნადვე გვეყუდნოდესო. 

თუმცა ეს ხომ მთლიანად საქართვე-
ლოსთვის მოწოდებული ლოზუნგია. 

187 წლის წინ, მართლაც ისტორიულ 
კოშკში დაიბადა იგი, ვისაც თაყვანს 
სცემს და ესოდენ დიდ პატივს მიაგებს 
მთელი გონიერი საქართველო. 

მაშინ კი, 187 წლის წინ, ვერცერთი მი-
სანიც ვერ იწინასწარმეტყველებდა, გრი-
გოლ ჭავჭავაძის და მარიამ ბებურიშვილის 
შვილის სახით ვინ მოევლინა ქვეყანას. 

ეს თვითონ ილიამ განაცხადა – ვინ 
იყო და რისთვის მოწოდებული, მანვე გა-
გვანდო თავისი დანიშნულებაც:

`მე ცა მნიშნავს და ერი მზრდის,
მიწიერი ზეციერსა;
ღმერთთან მისთვის ვლაპარაკობ,
რომ წარვუძღვე წინა ერსა~. 
დღეს ყვარელში, საქართველოს 

`ბეთლემში~ კიდევ ერთხელ გაიმართება 
ილია ჭავჭავაძის 187-ე წლისთავის აღსა-
ნიშნავი `ილიაობა~. 

გილოცავთ ღირსშესანიშნავ დღე-
სასწაულს, გისურვებთ აყვავებულ, გა-
მთლიანებულ და გაბრწყინებულ საქა-
რთველოში ცხოვრებას. 

უფალი იყოს ჩვენი მეოხი, რათა შე-
გვაძლებინოს სიძულვილის დამარცხება 
და გვატაროს ილიას ნაკარნახევი გზით 
ქვეყნის გადასარჩენად!

ალექსანდრე გიგილოშვილი

უფალი იყოს ჩვენი მეოხი, 
რათა შეგვაძლებინოს 

სიძულვილის დამარცხება 
და გვატაროს ილიას 

ნაკარნახევი გზით ქვეყნის 
გადასარჩენად

დღეს ყვარელში გაიმართება ილია ჭავჭავაძის 187-ე 
წლისთავის აღსანიშნავი `ილიაობა~

ქ. ყვარელში დასრულების ეტაპზეა დ. გურამიშვილის ქუ-
ჩის სრული სარეაბილიტაციო სამუშაოები, რომლის მიმდინა-
რეობას ყვარლის მუნიციპალიტეტის მერი გივი ზაუტაშვილი 
მოადგილეებთან ერთად ადგილზე გაეცნო. 

პროექტის თანახმად დაგეგმილია 2 კილომეტრი ასფა-
ლტის საფარის დაგება და მიმდებარედ რკინა-ბეტონის სანია-
ღვრე არხების მოწყობა. 

პროექტი არის გარდამავალი, რომელიც რეგიონებში გა-
ნსახორციელებელი პროექტების ფონდის დაფინანსებით ხო-

რციელდება და სრული სახელშეკრულებო ღირებულება 4 121 
008 ლარს შეადგენს. 

კეთილმოწყობილმა გურამიშვილის ქუჩამ კიდევ უფრო 
დაამშვენა ილიას მშობლიური ქალაქი. სასიხარულოა, რომ 
პარალელურად მიმდინარეობს ლეონიძის ქუჩის (დუბის ეკ-
ლესიამდე მისასვლელი ქუჩა) მოასფალტების სამუშაოები, 
რაც შექმნის იმის საშუალებას, რომ ქალაქის ცენტრალურ 
ქუჩებზე სატრანსპორტო მოძრაობა მნიშვნელოვნად განიტ-
ვირთოს. 

დავით გურამიშვილის ქუჩის სრული 
რეაბილიტაციის სამუშაოები მალე 

დასრულდება

სამეურნეო წელი დასრულების ფა-
ზაშია და სოფლის მეურნეობის დარგში 
მიღწეული შედეგების, წარმოებული 
პროდუქციის რაოდენობის და მისი რეა-
ლიზაციიდან მიღებული შემოსავლების, 
ერთიანი აგროპროექტის ფარგლებში გა-
ნხორციელებული პროგრამების, მომა-
ვლის პერსპექტივების შესახებ გარემოს 
დაცვისა და სოფლის მეურნეობის სამი-
ნისტროს ყვარლის საინფორმაციო-სა-
კონსულტაციო ცენტრის უფროსს თა-
მაზ ხატიაშვილს ვთხოვეთ ესაუბრა. 

– ბატონო თამაზ, საქართველოს 
მთავრობა ყველანაირად ცდილობს 
პროგრამების მეშვეობით დაეხმაროს 
სოფლის მეურნეობის სფეროში დასაქმე-
ბულ ფერმერებს, წვრილი მეურნეობე-
ბის მქონე ადამიანებს, რათა აწარმოონ 
მაღალხარისხოვანი პროდუქცია სადღე-
ისო მოთხოვნების გათვალისწინებით. 

რა რაოდენობის პროდუქცია აწა-
რმოეს მიმდინარე წელს ყვარლის მუ-
ნიციპალიტეტის ფერმერებმა და რეა-
ლიზაციით მიღებული შემოსავლების 
როგორი სურათია. ორგანიზებულად თუ 
ჩატარდა რთველი, ხომ არ იყო ხელის-
შემშლელი ფაქტორები, სულ რამდენი 
ტონა ყურძენი მოიკრიფა ყვარლის მუ-
ნიციპალიტეტში, კონკრეტულად ვაზის 
ჯიშების მიხედვით?

_ ყვარლის მუნიციპალიტეტში, ისევე 
როგორც მთელი საქართველოს მასშტა-
ბით წამყვანი ადგილი უკავია სოფლის 
მეურნეობის დარგს, რომლის განვითარე-
ბისთვის დიდ ძალისხმევას იჩენს სახელ-

მევენახეებმა ყურძნის ჩაბარებით 
93 მილიონი, გარდა ამისა, ყვარლის 

მუნიციპალიტეტის ფერმერებმა სოფლის 
მეურნეობის პროდუქტების რეალიზაციით

105 მილიონ ლარზე მეტი შემოსავალი მიიღეს

მწიფო და ხელს უწობს როგორც მსხვილ, 
ისე წვრილი ფერმერული მეურნეობების 
განვითარებას. მთავრობის ხელშეწყობა 
გამოიხატება სახელმწიფო პროგრამების 
თანადაფინანსებით. რომელიც მოიცავს 
40-დან 50 პროცენტს თანადაფინანსების 
სახელმწიფო წილს, რაც ხელს უწყობს 
უხვი მოსავლის მიღებასა და თითოეული 
ფერმერისთვის ეკონომიური მდგომარე-
ობის გაუმჯობესებას. 

ყვარლის მუნიციპალიტეტში, ერთ-ე-
რთი წამყვანი დარგია მემარცვლეობა, 
სადაც დასაქმებულთა რაოდენობა მოი-
ცავს 1800 ადამიანს. მარცვლეული კულ-
ტურები დათესილი იყო 5120 ჰექტარ 

ფართობზე. მიღებულმა მოსავალმა კი 
შეადგინა 19 360 ტონა. 

როგორც საქართველოს მასშტა-
ბით, ასევე ყვარლის მუნიციპალიტეტში 
ერთ-ერთი წამყვანი ადგილი უკავია მე-
ვენახეობის განვითარებას, სადაც დიდი 
წვლილი მიუძღვის სახელმწიფოს. და-
საქამებულთა რაოდენობა ამ სფეროში 
შეადგენს 15000 ადამიანს 

2012 წლიდან დღემდე ვენახების ფა-
რთობები თითქმის გაორმაგდა და 2024 
წლის მონაცემებით შეადგინა 9 200 ჰა. 
აქედან რქაწითელის ფართობია 4 100ჰა 
და მოკრეფილი ყურძნის რაოდენობაა 
33000 ტონა. საფერავის ფართობია 4 
700 ჰა, ხოლო მოკრეფილი ყურძნის რა-
ოდენობაა 35000 ტონა. კახური მწვანის 
ფართობია 130 ჰა მოკრეფილი ყურძნის 
რაოდენობაა 910 ტონა. სხვა თეთრი ჯი-
შები 100 ჰა-ზეა და მოკრეფილი ყურძნის 
რაოდენობაა 800 ტონა. 

2024 წლის საშუალო მოსავლია-
ნობამ შეადგინა რქაწითელის ჯიშზე 8 
ტონა, საფერავმა კი 7,5 ტონა. ყურძნის 
რეალიზაციიდან მიღებულმა შემოსავა-
ლმა შეადგინა 98 მილიონ ლარამდე. 

რთველი 2024 სახელმწიფოს დახ-
მარებით ჩატარდა ორგანიზებულად და 
წარმატებულად. სახელმწიფოს მხარდა-
ჭერა გამოხატული იყო შემდეგში, კომპა-
ნიები, რომლებიც რქაწითელის ჯიშში 
1კგ ყურძენში გადაიხდიდა არანაკლებ 
1 ლარს, სახელმწიფო სუფსიდიის სახით 
აუნაზღაურებდა 0.20 თეთრის ოდენო-

ყვარლის მუნიციპალიტეტის მერმა 
გივი ზაუტაშვილმა სტრუქტურული 
ერთეულებისა და ა (ა)იპ-ების ხელმ-
ძღვანელებთან, ასევე ადმინისტრაციულ 
ერთეულებში მერის წარმომადგენლებ-
თან სამუშაო შეხვედრა გამართა,

სადაც განიხილეს მუნიციპალი-
ტეტში არსებული პრიორიტეტული სა-
კითხები, დასრულებული და მიმდინარე 

ტრადიციულ ორშაბათის 
თათბირზე

ინფრასტრუქტურული პროექტები. ასე-
ვე, განხილული იქნა 8 ნოემბერს `ილი-
აობის~ დღესასწაულის აღნიშვნასთან 
დაკავშირებული საორგანიზაციო საკი-
თხები. 

მერმა წარმომადგენლებთან ერთად 
იმსჯელა სოფლის მაცხოვრებელთა 
პრობლემებსა და მათი გადაჭრის 
გზებზე.

ყვარლის მუნიციპალიტეტის მერი 
გივი ზაუტაშვილი მოქალაქეებს შეხვდა. 

შეხვედრაზე მოქალაქეებმა მერს 
საკუთარი საჭიროებები გააცნეს, 
რომლებიც ძირითადად ინფრასტრუქ-
ტურულ და სოციალურ საკითხებს 

მოქალაქეთა მიღების დღეს
მოიცავდა. მოქალაქეებს მერმა, შესაძ-
ლებლობის ფარგლებში, დახმარება და 
მხარდაჭერა აღუთქვა. 

ყოველი კვირის სამშაბათი დღე 
ყვარლის მუნიციპალიტეტის მერთან 
მოქალაქეთა მიღების დღეა.

1988 წლის შემოდგომაზე, როდესაც 
ჯერ თბილისში, შემდეგ კი მთელ საქა-
რთველოში საპროტესტო აქციების ტა-
ლღა აგორდა, რომელიც შემდგომ `ერო-
ვნულ-განმათავისუფლებელი მოძრაო-
ბის~ სახელით შევიდა თანამედროვე სა-
ქართველოს კოლექტიურ მეხსიერებაში, 
გაჩნდა ახალი ლოზუნგი – `ენა, მამული, 
სარწმუნოება~, რომელიც არა მხოლოდ 
ამ მოძრაობის, არამედ მთელი ახალი სა-
ქართველოს მთავარ საიდენტიფიკაციო 
ფორმულადაც იქცა. სანამ ამ ლოზუნგის 
გაჩენას და მის გაგება-ინტერპრეტაცი-
ებს შევეხებოდეთ, თავდაპირველად მის 
ორიგინალს, ანუ ილია ჭავჭავაძის ნაა-
ზრევს გადავავლოთ თვალი, საიდანაც 
ეს ლოზუნგი შეიქმნა. 

1860 წელს, 23 წლის ილია ჭავჭა-
ვაძემ ჟურნალ ცისკარში გამოაქვეყნა 
თავისი პირველი პუბლიცისტური სტა-
ტია სათაურით, `ორიოდე სიტყვა თა-
ვად რევაზ შალვას ძის ერისთავის კაზ-
ლოვიდგან ‘შეშლილის’ თარგმანზედა~. 
სტატია პოლემიკური იყო და ის მნიშ-
ვნელოვანწილად ქართული ენის იმჟამი-
ნდელ მდგომარეობას ეხებოდა. სტატიის 
ბოლოსკენ ილია სინანულით დასძენდა: 
`სამი ღვთაებრივი საუნჯე დაგვრჩა ჩვენ 
მამა-პაპათაგან: მამული, ენა და სარწმუ-
ნოება. თუ ამათ არ ვუპატრონეთ, რა კა-
ცები ვიქნებით, რა პასუხს გავცემთ შთა-
მომავლობას? სხვისა არ ვიცით და ჩვენ 
კი მშობელ მამასაც არ დავუთმობდით 
ჩვენ მშობლიურ ენის მიწასთან გასწორე-
ბას. ენა საღმრთო რამ არის, საზოგადო 
საკუთრებაა, მაგას კაცი ცოდვილის ხე-
ლით არ უნდა შეეხოს~. 

აღსანიშნავია, რომ არც მაშინ და 
არც ილიას მოღვაწეობის მანძილზე, არც 
მკითხველს და არც თავად ილია ჭავჭავა-
ძეს ეს სამი სიტყვა არანაირ საბრძოლო 
დევიზად არ აღუქვამთ. 

ილია ჭავჭავაძის როგორც ლიტე-
რატურული, ასევე პრაქტიკული მო-
ღვაწეობის მთავარი საგანი მამულის, 
როგორც ქართველობის გამაერთიანე-
ბელი ცნების შექმნა იყო. სწორედ ილია 
ჭავჭავაძის უდიდესი ღვაწლით მიიღო ამ 
სიტყვამ სამშობლოს, მთელი საქართვე-
ლოს შინაარსი, ანუ იმ ქვეყნის, რომე-
ლიც მის დროს პოლიტიკურად და გე-
ოგრაფიულად არ არსებობდა. ამით მან 
უპირველეს ყოვლისა, თეორიულად თუ 
კონცეპტუალურად შექმნა ქართველი 
ერი, უკვე გაქრობისა და გადაშენების 
საფრთხის ქვეშ მყოფი ხალხისგან, რო-
მელსაც აღარც სახელმწიფო ჰქონდა თა-
ვისი, აღარც ეკლესია, არც ერად ყოფნის 
რაიმე ატრიბუტი. ილიას და მისი თანა-
მოაზრეების მეშვეობით ქართველის ხე-
ლახალი გამაერთიანებელი ცნებები და 
კულტურული სიმბოლოები შეიქმნა, რო-
მელიც თანამედროვე ქართული ეროვ-

ნული ცნობიერების ფუნდამენტი გახდა. 
თავად ეს ფუნდამენტი კი ქართველის და 
საქართველოს განსაზღვრებაზე დგას, 
რომელიც ილიას შემდეგ კიდევ არაე-
რთხელ შეიცვალა და ზოგიერთ შემთხვე-
ვაში შეუცნობლობამდე დაშორდა ილია-
სეულ ვერსიას, თავისი შინაარსითაც და 
მიზანსწრაფვითაც. 

XIX საუკუნეში, რომელსაც ნაციო-
ნალიზმის ხანაც ეწოდება, ევროპასა და 
მთელს მსოფლიოში ერის, ნაციის ახალი 
კონცეფციები ჩნდებოდა, რომლის მი-
ხედვითაც ამა თუ იმ ერს საკუთარი 
იდენტობა უნდა შეექმნა. თუ ფრანგე-
ბისთვის, ან 1870 წელს გაერთიანებული 
გერმანელებისთვის, ან ბრიტანელე-
ბისთვის ნაციონალური იდენტობა მათ 
სახელმწიფოებრიობასთან და იმპერიულ 
სწრაფვებთან იყო მიბმული, მსოფლიოს 
ხალხთა უმეტესობა იმპერიულ-კოლო-
ნიურ მდგომარეობაში იწყებდა ერებად 
ფორმირებას. შესაბამისად, მათ ერთო-
ბას განსხვავებული ფაქტორები განა-
პირობებდა. 1877-1878 წლების რუსე-
თ-ოსმალეთის ომის შემდეგ, რუსეთის 
იმპერიის ქართველებით დასახლებულ 
ორ გუბერნიას აჭარა შემოემატა, რომე-
ლიც ოთხ საუკუნეზე მეტი ოსმალეთის 
შემადგენლობაში შედიოდა. სწორედ ამ 
მომენტში ილია ჭავჭავაძე წერს თავის 
საპროგრამო წერილს `ოსმალოს საქა-
რთველო~, რომელშიც ის ერის სრულიად 
ახლებურ, სეკულარულ და ქართული 
რეალობის შესატყვის განსაზღვრებას 
ქმნის: `არც ერთობა ენისა, არც ერთობა 
სარწმუნოებისა და გვარტომობისა ისე 
არ შეამსჭვალებს ხოლმე ადამიანს ერ-
თმანეთთან, როგორც ერთობა ისტორი-
ისა. ერი, ერთის ღვაწლის დამდები, ერთს 
ისტორიულ უღელში ბმული, ერთად 
მებრძოლი, ერთსა და იმავე ჭირსა და 
ლხინში გამოტარებული – ერთსულო-
ბით, ერთგულობით ძლიერია~. ესაა ილია 
ჭავჭავაძის შემოტანილი ერის გაგება, 
საგანგებოდ ქართველი ერის, როგორც 
ისტორიულად ჩამოყალიბებული ერთო-
ბის განსაზღვრება, რომელშიც ყველა 
ცალკეული ფაქტორი, მათ შორის, ენა, 
სარწმუნოება, თუ გვარტომობა მეო-
რეხარისხოვანია. ამ კონცეფციაში ერი 
უფრო მაღლა დგას, ვიდრე ეთნოსი, ანუ 
გვარტომობა, სისხლით ერთობა; ვიდრე 
ენა, რამდენადაც ქართველები სხვადა-
სხვა ენაზე ლაპარაკობენ, მიუხედავად 
ქართულის, როგორც სალიტერატურო 
ენის, უპირატესობისა; ვიდრე სარწმუ-
ნოება, რამდენადაც ქართველი მრავალ 
სარწმუნოებრივი ერია, ანუ სარწმუნო-
ება აღარაა იდენტობის განმსაზღვრელი. 
ესაა კლასიკური სეკულარული კონცეფ-
ცია, რომელშიც ერთადერთი წმინდა, 
საკრალური მამულია. მამული კი ყველა 
თავის შვილს თანაბრად აერთიანებს 

ერთ ერად. 
ასეთია ქართველი ერის პირველი 

განსაზღვრება, რომლის ავტორი – ილია 
ჭავჭავაძე – სიცოცხლეშივე ̀ ერის მამის~ 
ეპითეტით შეიმკო. 1937 წელს უკვე საბ-
ჭოთა ხელისუფლებამ გადაიხადა ილიას 
100 წლის იუბილე და საფუძველი ჩაუ-
ყარა ილია ჭავჭავაძის კულტს, რაც საქა-
რთველოს ქალაქებსა და სოფლებში ქუ-
ჩების, მოედნების, ბაღების თუ საჯარო 
დაწესებულებებისთვის ილიას ჭავჭავა-
ძის სახელის მინიჭებას, მისი ძეგლების 
დადგმას გულისხმობდა. ხოლო მისი ნა-
აზრევის ინტერპრეტაცია სახელმწიფო 
საქმედ იქცა, ანუ ის იდეოლოგიურ ნა-
რატივს შეერწყა და, შესაბამისად, მისი 
განმარტება და სწავლება იდეოლოგიურ 
კონტროლს დაექვემდებარა. კიდევ 50 
წლის შემდეგ, 1987 წელს, როცა ეკლე-
სია ჯერ კიდევ საბჭოთა სახელმწიფოს 
უშიშროების კომიტეტისა და სკკპ ცეკას 
მიერ კონტროლდებოდა, საქართველოს 
მართლმადიდებელმა ეკლესიამ ილია 
ჭავჭავაძე წმინდანად შერაცხა და მას 
წმინდა ილია მართალი უწოდა. ამით 
პირველი ქართული სეკულარული პრო-
ექტის ავტორის საკრალური ორეული 
შეიქმნა. ილიას ამ ახალ ხატებაში ერო-
ვნული და რელიგიური ერთმანეთს შეე-
რწყა, რომელიც მალე აიტაცა 1980-იანი 
წლების მიწურულს გაჩენილმა `ეროვ-
ნულმა მოძრაობამ~. ილია ჭავჭავაძის 
პირველი პუბლიკაციიდან ამოღებული 
და სახეცვლილი ფრაზა – `ენა, მამული, 
სარწმუნოება~ – ეროვნული მოძრაობის 
მთავარ ლოზუნგად სტილიზდა, რომე-
ლმაც მთავარი საბჭოთა ლოზუნგი – 
`პროლეტარებო, ყველა ქვეყნისა, შეერ-
თდით!~ – ჩაანაცვლა. 

ამ ერთი შეხედვით უმანკო ჩანაცვლე-
ბას თავისი შედეგები ჰქონდა: 1980-იანი 
წლების ბოლოს საქართველოში დომი-
ნანტ იდეოლოგიად ეთნო-ნაციონალიზმი 
იქცა, თავისი ისეთი ექსტრემალური გა-
მოვლინებებით, როგორებიცაა `გენეტი-
კურად ქართველისა~ და `გენეტიკურად 
მართლმადიდებლის~ სრულიად ულტრა-
ნაციონალისტური კონცეფციები. თუ 
ილიას პროექტი გვარტომებად დაქუც-
მაცებული და სარწმუნოებრივად არაერ-
თგვაროვანი ქართველების გამაერთიანე-
ბელი ფაქტორის შექმნას გულისხმობდა, 
ქართველის ცნებას აფართოებდა ვიწრო 
ეთნო-რელიგიური ზღუდეებიდან, XX სა-
უკუნის მიწურულს ილიასავე სიტყვებით 
შექმნილი ლოზუნგი ილიასავე საქართვე-
ლოსა და ქართველის ცნების დამაქუც-
მაცებელი და დამავიწროვებელი აღმო-
ჩნდა. შესაბამისად, ამ დავიწროებულმა 
ცნობიერებამ საქართველოში ნოყიერი 
ნიადაგი შეუქმნა ეთნიკურ და რელიგიურ 
კონფლიქტებს. 

გიორგი მაისურაძე

`ენა, მამული, სარწმუნოება~ – 
ერთი ლოზუნგის მოკლე ისტორია

რა აქვს ქართველებს საამაყო, ვინ ვართ ეს ქართველები, 
რა მიგვიცია მსოფლიოსთვის და რატომ ვთვლით, რომ სხვებს 
ვჯობივართ:

1. ადამიანის ნაშთები, რომელიც დაახლოებით 1. 8 მილი-
ონი წლისაა, აღმოაჩინეს 1991 წელს საქართველოში, დმანისში. 
ეს ევროპაში აღმოჩენილი ადამიანის უძველესი ნაშთებია. 

ქართველებმა სათავე დაუდეს თეთრ კანიან რასას. 
2. საქართველო არის ვაზისა და ღვინის სამშობლო, რასაც 

ადასტურებს როგორც ისტორიული, არქეოლოგიური, ეთნოგ-
რაფიული მასალები, ასევე ლიტერატურული ძეგლებიც. ქვემო 
ქართლის ტერიტორიაზე არქეოლოგიური გათხრების დროს 
აღმოჩენილი იქნა ყურძნის წიპწები, რომელიც ძვ. წ. 7–6-ე 
ათასწლეულებს განეკუთვნება. გარდა ამისა, საქართველოს 
ტერიტორიაზე აღმოჩენილია ენეოლითის დროინდელი მარანი. 
საქართველოში 500-ზე მეტი ვაზის ჯიშია. 

3. საქართველო ასევე ხორბლის სამშობლოა. მსოფლიოში 
27 საზეობის ხორბალი არსებობს. აქედან 23 არის კულტუ-
რული სახეობა. ამ 23-დან კი 14 არის ქართული ხორბლის ჯიში. 
ქართული ხორბლის ჯიშებს გააჩნიათ უნიკალური თვისებები: 
ყინვის მიმართ გამძლეობა, გვალვის მიმართ ამტანობა და სტა-
ბილურმოსავლიანობა. 

4. ქართველმა არქეოლოგებმა, ბორჯომის რაიონის სო-
ფელ საკირესთან, კოდიანის მთის ძირში, ყორღანი აღმოაჩინეს, 
რომელიც მესამე ათასწლეულის შუა ხანებით თარიღდება. გა-
თხრების შედეგად, თაფლის ორი ჭურჭელი იქნა აღმოჩენილი, 
რომელიც ტუტანჰამონის სამარხში არსებულ ცნობილ თა-
ფლზე, თითქმის 14 საუკუნით უფრო ძველია. ყორღანი კი და-
ახლოებით 5500 წლის არის. 

5. აქამდე ყველა ძველი ძაფი, ოღონდ ჭინჭრისგან დამზა-
დებული, ნაპოვნი იყო ჩეხეთში და მისი ასაკი 29 ათასი წლის 
სიძველით თარიღდებოდა. მაგრამ, საქართველოში 32 000 წლის 
წინანდელი ადამიანის ხელით დართული სელის ნაწილაკები 
აღმოჩნდა. 

6. მსოფლიოში 7000-ზე მეტი ენა არსებობს, დამწერლობა 
კი სულ 14-ია. 14 დამწერლობას შორის ერთი ქართულია (მე-
ხუთე სიძველის მიხედვით, ახალი კვლევებით მესამე). 

7. მსოფლიოში 5 ათასამდე ერია და მხოლოდ 200-მდე სა-
ხელმწიფო. 

ჩვენ უძველესი კულტურისა და ისტორიის მქონე ერი ვართ. 
ამ რეგიონში ერთად-ერთი ერი ვართ, რომელსაც დამპყრო-
ბლებმა ვერც რჯული შეუცვალეს და ვერც ჯიში წაუხდინეს. 

იცოდეს მსოფლიომ, რომ ჩვენ ვართ ქართველები!

იცოდეს მსოფლიომ, რომ ჩვენ ვართ ქართველები!

“მესროლეთ, მე ვარ საქართველო!” 
– შეუძახა ბერმა გაბრიელმა (ურგებაძე) 
ზუგდიდში საბრძოლველად მიმავალ, სა-
მოქალაქო ომში ჩართულ ქართველებს, 
ისინი და მათი ლიდერი (ჯაბა იოსელიანი) 
ტაძრიდან გაყარა, ვითარც “მოღრიალე 
ლომმა”. ერთხელ, იმ პერიოდში, სამთა-
ვროში მაღალი იერარქი მობრძანდა. მამა 
გაბრიელმა იქ მყოფებს უთხრა, ფეხი არ 
მოიცვალოთო, თვითონ კი სენაკში “მო-
სასვენებლად” შევიდა. როცა იერარქმა 
ტაძარი მოილოცა და გარეთ გამოვიდა, 
სენაკის კარიც გაიღო, მამა გაბრიელი გა-
მოვარდა, დოინჯშემოყრილი წამოვიდა 

და კიბის თავში დადგა და გვერდულად, 
ცალი თვალით გახედა ტაძრიდან გამო-
სულ, კიბესთან მომდგარ იერარქს. მერე 
თვალი თვალში გაუყარა... ის იყო მკაცრი 
და საშინელი! ეს პიროვნება უეცრად მო-
იხარა, თითქოს უცებ დაპატარავდა და 
შეშფოთებულ-შეშინებული მანქანაში 
სასწრაფოდ ჩაჯდა, მანქანაც მყისვე და-
იძრა და ეზო დატოვა. ამის მოწმემ მამა 
გაბრიელს გაოცებულმა ჰკითხა: – მამა 
გაბრიელ, როგორ შეეშინდა თქვენი?მამა 
გაბრიელი მოტრიალდა, ზეცად ხელები 
აღაპყრო და თქვა: – ჩემი არა, ღმერთის”. 
ერთი სულიერი შვილი ყვებოდა, რომ მან 

მამა გაბრიელის სენაკში, ჯვარცმის ფე-
რხთით, პირდაღებული ლომის სურათი 
იდო. ჰკითხა, ეს რას ნიშნავსო. გაბრიელ 
ბერმა პირჯვარი გადაისახა, ფეხზე წა-
მოდგა და წარმოთქვა: – მართალი კაცი 
ქრისტეს წინაშე როგორც პირდაღებული 
ლომი, ისე დგას. მას არ ეშინია ღმერთის, 
იმიტომ, რომ იცის, რომ მართალია. ღმე-
რთს უყვარს ასეთი კაცი. იგი ქრისტეს 
ძმა არის, მას, როგორც ტოლსა და 
სწორს, უფალი ისე უყურებს. ჯერ არიან 
მონანი უფლისა, შვილნი უფლისანი და 
ძმანი უფლისანი”. 

კარიბჭე

`მესროლეთ, მე ვარ საქართველო!~

რომ გავიაზროთ ილიას როლი, მნიშვნელობა და 
მასშტაბი, წარმოვიდგინოთ მითოლოგიური კოსმო-
გონიის ის ეტაპი, როცა სამყარო მხოლოდ ქაოსი და 
სიბნელეა, მერე, თანდათან, ყოველდღიურად იქმნება 
სამყაროსეული წესრიგი, ჯერ სიბნელე და სინათლე 
იყოფა, მერე მიწა და წყალი და ა. შ. 

სწორედ ასე, თერგდალეულმა ბიჭმა, მარად მჩქე-
ფარემ, მოუსვენარმა, სწორედ ბიჭმა, ასეთი იყო ის, 
თავისი მოღვაწეობის დასაწყისში, თანდათან, ნაბი-
ჯ-ნაბიჯ შექმნა მეცხრამეტე საუკუნის საქართველო, 
ფაქტობრივად, არაფრიდან – ნიჰილიზმიდან, სიზარ-
მაციდან, `ოქროს ჯაჭვიდან~, წარსულზე სადღეგრძე-
ლოებიდან შექმნა გაზეთი, ჟურნალი, ბანკი, თეატრი, 
წერა-კითხვის გამავრცელებელი საზოგადოება, სა-
მართალი. მოკლედ, შექმნა პროცესი, დაძრა საქა-
რთველო. 

ადამიანმა, რომელიც მთელი ცხოვრების მან-
ძილზე ქართველთა გათითოკაცებაზე, მამულის ცნე-
ბის საკუთარ ეზო-კარამდე დავიწროებაზე, სხვისი 
ჭირის ჩხირად ქცევაზე, გულმხურვალე ადამიანთა 
ნაკლებობაზე წერდა, გააერთიანა საქართველო, 
დღემდე ასეა. აი, დააკვირდით, ნებისმიერი კამათი-
სას, ნებისმიერმა დაპირისპირებულმა ჯგუფმა, მე-
მარჯვენეებმა თუ მემარცხენეებმა, ქართველობის 
დაკარგვის შიშით `შეწუხებულებმა~ თუ ამ შეწუხე-
ბულებით შეწუხებულებმა, ღრმად რელიგიურებმა და 
ათეისტებმა, ორმა სრულიად დაპირისპირებულმა მხა-
რემ კამათისას არგუმენტად ილია ჭავჭავაძე შეიძლება 
მოიყვანოს.

ილია ყველასია, ილიამ გამოხატა ქართული ხასი-
ათი, მკაცრად და სიყვარულით გააკრიტიკა, მიუთითა, 
სარკეში ჩაახედა, მოქმედებისკენ უბიძგა და თავისი, 
ახალი, ილიას წესრიგი შექმნა, როგორც საფუძველი 
ახალი საქართველოსი. 

`ხმლიანს მტერს გავუძელით, გადავრჩით, ქვე-
ყანა და სახელი შევინახეთ, სახსენებელი არ ამოვი-
კვეთეთ, შევირჩინეთ, საქოლავი არავის ავაგებინეთ. 
ხმლით მოსეულმა ვერა დაგვაკლო-რა – შრომით და 
გარჯით, ცოდნით და ხერხით მოსული კი თან გა-
გვიტანს, ფეხ-ქვეშიდან მიწას გამოგვაცლის, სახელს 
გაგვიქრობს, გაგვწყვეტს. სახსენებელი ქართველისა 
ამოიკვეთება და ჩვენს მშვენიერს ქვეყანას, როგორც 
უპატრონო საყდარს, სხვანი დაეპატრონებიან. შრო-
მასა და გარჯას, ცოდნასა და ხერხს ვერავინ-ღა გაუძ-
ლებს, თუ შრომა და გარჯა, ცოდნა და ხერხი წინ არ 
მივაგებეთ, წინ არ დავახვედრეთ, წინ არ დავუყენეთ. 
ვართ კი ყოველ ამისთვის მზად?~ – წერდა ის და ამ 
შრომისა და გარჯის წარმოუდგენელ მაგალითს აძ-
ლევდა ქვეყანას. 

როდესაც ილია ჭავჭავაძის საქმეების მასშტაბს 
იაზრებ, რწმუნდები, რომ დრო ნამდვილად სუბიექტუ-
რია, ზოგიერთი ადამიანი ერთ ცხოვრებას ისე იყენებს 
და ხარჯავს, რომ სხვა ათი ადამიანის ცხოვრება არ 
ეყოფა. 

საქართველოს ბედის ჩარხი წაღმა ბრუნვას მაშინ 
იწყებს, როცა 24 წლის ილია ჭავჭავაძე აქტიური და 
შემოქმედებითი სტუდენტობის შემდეგ სამშობლოში 
ბრუნდება და სწავლის ძვირფასი ოთხი წელის პროგ-
რამად მოაზრებას, სწავლის ნაყოფის მოწევას გეგ-
მავს. თანდათან, რთული საყოფაცხოვრებო და ფინა-
ნსური პრობლემების კვალდაკვალ (ის ხომ არისტოკ-
რატიულ, მაგრამ არცთუ ისე შეძლებულ ოჯახს ეკუთ-
ვნის და სასწავლებლადაც ნასესხები ფულით წავიდა), 
ის ახერხებს და ცვლის ქვეყანას, იკრებს თანამოაზრე-
ებს და დიდებულ საქმეებს აკეთებს. 

ილია სამშობლოში ბრუნდება და ცოცხლდება 
პროცესი, იწყება პოლემიკა ენობრივ საკითხებთან 
დაკავშირებით, ცისკრის თაობის კრიტიკა, საზოგადო-
ებრივი აზრის გამოღვიძება, აქტიური ზრუნვა ახალი, 
სრულიად თანამედროვე პერიოდული ორგანოს დასა-
არსებლად. 

`1861 წლიდან `ილია ჭავჭავაძემ ახალი ლიტერა-
ტურული მოძრაობა ასტეხა ჯერ კიდევ ̀ ცისკარში” და 
გარს შემოიკრიბა თავისი საკუთარი წრე... ამათ შემო-
იღეს კერძო კრებები, სადაც კითხულობდნენ რეფერა-
ტებს და სადაც აღტაცებული ჭაბუკი ილია ჭავჭავაძე 
თავისი ახალდაწერილი ლექსებისა და `გლახის ნაა-
მბობის” თავების კითხვით ამხნევებდა, ასულდგმუ-
ლებდა თავის საკუთარ წრეს და წრის გარეშეც არაჩ-
ვეულებრივ თანაგრძნობას იძენდა საზოგადოებაში. 
აი, ამ წრემ ილ. ჭავჭავაძის მეთაურობით გამოსცა ̀ სა-
ქართველოს მოამბე” 1863 წელს. ჟურნალში მიიღეს 
მონაწილეობა მაშინდელმა საუკეთესო მწერლებმა~ 
– (გ. წერეთელი)

`რაც კი რამ იყო ჩვენში ახალგაზრდა, მხნე, ახალი 
წესისდა ცხოვრების მოყვარე, ყველამ იცნო ის პატი-
ოსანი მომავლის დროშა, რომელიც მხნედ ეკავა ილია 
ჭავჭავაძეს~. 

– ნიკო ნიკოლაძის ეს ჩანაწერი კარგად აჩვენებს 
ამ მოძრაობის მნიშვნელობას. 

პარალელურად, ამ პერიოდში ილიას ცხოვრე-
ბაში მნიშვნელოვანი სიახლეა, ის ოლღა გურამიშვილს 
ხვდება და ცხოვრების თანამგზავრად ირჩევს, ოღონდ 

აქვე აფრთხილებს მოსალოდნელი სირთულეების შე-
სახებ, რომელსაც ისინი ცხოვრებაში შეხვდებიან:

`მე თვითონ განვიკუთვნე თავი ჩემი სიღარიბისა 
და შრომისათვის. მართალია, არც ერთი, არც მეორე მე 
არ მაშინებს, მაგრამ იქნებ მათი თქვენ შეგეშინდეთ?~

მაგრამ ოლღა არ უშინდება, 1863 წლის 10 აპ-
რილს მისი მეუღლე ხდება. 

1867 წელს ილია დუშეთის მაზრაში დაინიშნა 
მომრიგებელ მოსამართლედ. ამავე წლებში, იგი 
გლეხების დიდი გულშემატკივარია და დისკუსიაში, 
მიწები უნდა გადაეცეთ თუ არა, მათ მხარეს იჭერს. 
ეს პროცესი ამ იდეის მოწინააღმდეგეთა გამარჯვე-
ბით დასრულდა, თუმცა, მიუხედავად ამისა, ილიამ 
ყმათა განთავისუფლების პირველ ხანებშივე გლეხებს 
საკომლო, სახლკარის მიდამო, მათი ხვედრი ვენახები 
უსასყიდლოდ დაუთმო, ხელშეუხებელ საკუთრებად 
დაუმტკიცა. 

დუშეთში მუშაობის დროს ილია საზოგადოებ-
რივ ასპარეზსა და ლიტერატურას არ შორდება, წერს 
აქტუალურ თემებზე, ერთვება დისკუსიაში. სწორედ 
ამ პერიოდთანაა დაკავშირებული მისი პოლემიკა გრი-
გოლ ორბელიანთან. 

შემდეგ იწყება ყველაზე აქტიური პროცესი, საა-
დგილმამულო ბანკის დააარსება, ბანკის წმინდა მო-
გება ხმარდებოდა საზოგადოებრივ დაწესებულებებს: 
ტფილისის სათავადაზნაურო სკოლას (შემდგომ ქა-
რთულ გიმნაზიას), რომელშიაც სხვა წოდების შვილე-
ბიც სწავლობდნენ და 1900 წლებიდან უმეტესობასაც 
შეადგენდნენ: წინამძღვარიანთკარის სამეურნეო სკო-
ლას, ქართულ თეატრს, წერა-კითხვის საზოგადოებას 
და ბევრ სხვა ქართულ კულტურულ დაწესებულებას. 

1879 წ. მუდმივი ქართული თეატრალური დასი, 
ხოლო 1880 წ. ქართული დრამატული საზოგადოება 
დაარსდა, ილია რამდენიმეჯერ იყო მისი გამგეობის 
თავმჯდომარე. 

ილია დაუღალავად იბრძოდა ქართული ენის 
უფლებისათვის სკოლებში. ამ ნიადაგზე მას ხშირი 
შეტაკება ჰქონდა მთავრობის უმაღლეს წარმომა-
დგენლებთან, როგორც წერა-კითხვის საზოგადოების 
გამგეობის თავმჯდომარეს. 

აღსანიშნავია აგრეთვე ილიას წერილები ქალთა 
თანასწორუფლებიანობის შესახებ, აგრეთვე ანტი-
სემიტიზმის წინააღმდეგ, უმნიშვნელოვანესია მისი 
წერილები ქართველი მუსლიმების, საქართველოს 
მრავალეთნიკური მოსახლეობის მხარდასაჭერად, წე-
რილები მსოფლიო პოლიტიკაზე, მეურნეობაზე, მეღ-
ვინეობაზე, ეკონომიკაზე, მოკლედ, რა თემაზე აღარ... 

ის მონაწილეობდა ტფილისის ქართული გიმნა-
ზიის საქმიანობაშიც, იყო მისი სასკოლო კომიტეტის 
წევრი დიდი ხნის განმავლობაში, თვალყურს ადევ-
ნებდა აგრეთვე წინამძღვრიანთკარის სამეურნეო 
სკოლას, რომლის დიდი გულშემატკივარი იყო. 

ილიას დიდ საქმეებს შორისაა მეცხრამეტე საუ-
კუნის ყველაზე მნიშვნელოვანი პერიოდული ორგა-
ნოს, ჯერ ჟურნალის და შემდეგ გაზეთის, `ივერიას~ 
დაარსება. `ივერია” გამოდიოდა ილია ჭავჭავაძის 
რედაქტორობით 1877 წლიდან, იარსება თითქმის 33 
წელიწადს. 1880 წელს შეუერთდა გაზეთ `დროებას”, 
გამოდიოდა ი. ჭავჭავაძისა და ს. მესხის რედაქტორო-
ბით, წელიწადში ოთხჯერ, ხოლო 1882 წლიდან ილიას 
და ი. მაჩაბლის რედაქტორობით – თვეში ერთხელ. 
1886 წლიდან `ივერია” გამოდიოდა ი. ჭავჭავაძის რე-
დაქტორობით ყოველდღიურ გაზეთად 1902 წლამდე, 
როდესაც მისი რედაქტორობა გადავიდა ალ. სარა-
ჯიშვილის ხელში. 

ადამიანი-ორკესტრი, მეცხრამეტე საუკუნის შე-
მოქმედიო, ვამბობთ და გვავიწყდება ყველაზე მთა-
ვარი, რომ ილია ჭავჭავაძე დიდი პოეტი და მწერალი 
იყო, ამ საქმეების პარალელურად იგი წერდა, წერდა, 
ქმნიდა ახალ ქართულ პროზას, პერსონაჟთა დაუ-
ვიწყარ გალერეას, ლექსებს, კრიტიკულ და პუბლი-
ციტურ წერილებს, დრამატურგიულ ტექსტებს, თა-
რგმნიდა... მისი ლიტერატურული მოღვაწეობა 
აღბეჭდილია ერთი ნიშნით – ყველა ტექსტი მისი 
დიდი პროგრამის, საქართველოს გადარჩენის გეგმის 
ნაწილია, გზა ლუარსაბიდან ოთარაანთ გიორგიმდე, 
გულუბრყვილო პეტრეს თვითშემეცნებამდე, ჰუმანი-
ზმამდე, კითხვებამდე, ლელთ ღუნიას მთავარ შეძა-
ხილამდე, რომ ჩვენი თავი ჩვენ უნდა გვეკუთვნოდეს. 

`წიწამურში რომ მოკლეს ილია,
მაშინ ეპოქა გათავდა დიდი~
დაწერს გალაკტიონი. სინამდვილეში, ეპოქა დაი-

წყო კიდეც, გზა ილიას მკვლელობიდან საქართველოს 
დამოუკიდებელ რესპუბლიკამდე. სინამდვილეში, 
ილია რომ არ ყოფილიყო, არ იქნებოდა ოცნება დამო-
უკიდებელ, ევროპულ, განათლებულ საქართველოზე. 
ქვეყანა მისი ხსოვნაა, გმირების ხსოვნა-საქართველო 
არსებობს მანამდე, სანამ მას ექნება პასუხისმგებ-
ლობა, მოვალეობა, არასდროს დაივიწყოს ილია ჭა-
ვჭავაძე – კაცი, რომელიც თავისი ქვეყნის მომავალს 
საძირკვლად ჩაეშენა. 

დიანა ანფიმიადი
პოეტი

საქართველო არსებობს მანამდე, 
სანამ მას ექნება პასუხისმგებლობა, 

მოვალეობა, არასდროს
დაივიწყოს ილია... 

მეცნიერები ამტკიცებენ, რომ ადამიანი თავისი ცხოვრების განმავლობაში ტვინის შესაძლებლობის 
მინიმუმს იყენებს. სადავო ჰიპოთეზაა, მითუმეტეს, თუ ზოგიერთი ადამიანის მოღვაწეობის მასშტაბებს 
გავიაზრებთ. საქართველოს ჰყავდა თავისი ადამიანი-ორკესტრი, ადამიანი - სახელმწიფო, ადამიანი-მე-
ცხრამეტე საუკუნე, ადამიანი, რომელმაც, ისევე, როგორც მითიურმა ატლანტმა ცა, საქართველოს 
მეცხრამეტე საუკუნე შეიდგა მხრებზე და ბოლომდე ატარა, იმ ბოლო წუთამდე, სანამ ნათელ შუბლს 
გაუხვრეტდნენ, შესაბამისად, ადამიანს შეუძლია თავისი ტვინიც, გულიც, სისხლიც, სულიც და სიცო-
ცხლეც მთლიანად გამოიყენოს, მთლიანად მიუძღვნას იდეასა და სამშობლოს სიყვარულს.

მშვიდობა სახელმწიფოს სიძლიერის და განვი-
თარების მთავარი გარანტია. ინდივიდუალურ დო-
ნეზეც, ადამიანისთვის მშვიდობა ძალიან მნიშვნე-
ლოვანია, რადგან ნაკლები კონფლიქტები ნიშნავს 
მეტ პიროვნულ განვითარებას, თავისუფალ ინტე-
გრაციას სხვადასხვა საზოგადოებაში, მეტ დაფასე-
ბას და პატივისცემას. მშვიდობა ფორსმაჟორული 
და თავისუფალი პროცესი არაა. მშვიდობას ძლიერი 
ადამიანები დიდი ძალისხმევის შედეგად ქმნიან. მა-
გრამ უნდა გვახსოვდეს, რომ მშვიდობა არასდრო-
საა მუდმივი, მას დაცვა და დაფასება სჭირდება, 
რადგან სანამ არსებობს ადამიანი, მანამდე იარსე-
ბებს კონფლიქტები. არ არსებობს ეპოქა კონფლიქ-
ტების გარეშე. ადამიანი ცხოველების მსგავსად 
ცდილობს მუდმივ კონკურენციაში იყოს სხვებთან, 
რომელიც ხშირად არაჯანსაღია და კონფლიქტებში 
გადადის. მიუხედავად იმისა, რომ ცხოველებისგან 
განსხვავებით და ყველაზე მაღალგანვითარებული 
ორგანიზმი ვართ, ეს არ ნიშნავს, რომ ბუნების კა-
ნონები ჩვენზე არ მოქმედებს. ჩვენ ყოველთვის ვი-
ბრძვით რესურსებისთვის, თვითგადარჩენისთვის, 
მაგრამ დროთა განმავლობაში ადამიანების ცხო-
ვრების შეცვლამ და ღირებულებების გადაფასებამ 
ადამიანი უფრო ჰუმანური გახადა. შესაბამისად 
შესაძლებელი გახდა ხანგრძლივი მშვიდობის მიღ-
წევა, მაგრამ საკითხავია, რის ხარჯზე მივაღწევთ 
ამას? თუ მშვიდობა თავისუფლების დაკარგვის 
ხარჯზე იქნება დამყარებული, ამგვარი მშვიდობა 

მოჩვენებითი, ხელოვნური იქნება და მხოლოდ 
დროებით იარსებებს, მის ჩამოშლას კი დიდი ქაოსი 
მოჰყვება. ამიტომ მშვიდობის დამყარება, არა თავი-
სუფლების დაკარგვის, არამედ დიდი ძალისხმევის 
და ბრძოლის ხარჯზე უნდა მოხდეს. არცერთ ეპო-
ქაში, მშვიდობა ბრძოლის გარეშე არ მომხდარა. 
ომი და სისხლისღვრა რათქმაუნდა საშინელებაა, 
მაგრამ როგორც მაკიაველი ამბობს, ყოველთვის 
გამართლებულია, როცა საქმე სამშობლოს დაცვას, 
თავისუფლებას და მშვიდობას ეხება. მშვიდობა 
აბრეშუმის ხელთათმანებით არ მყარდება, მისთვის 
მუდმივად ბრძოლაა საჭირო. მხოლოდ ომის მო-
სურნეთა და ომის გამჩაღებელთა წინააღმდეგ 
ბრძოლის შედეგად მიიღწევა მშვიდობა. ეს ყველა-
ფერი ისტორიულმა პრაქტიკამ და გამოცდილებამ 
გვასწავლა. მაგრამ, როგორც ავღნიშნე, მშვიდობას 
დაცვა და გაფრთხილება სჭირდება. ყოველთვის 
უნდა გვახსოვდეს, რომ ყოველთვის იარსებებებენ 
ისეთი ადამიანები, ვისაც მშვიდობა არ უნდა. ამი-
ტომ ადამიანი მუდმივ მზადყოფნაში უნდა იყოს, 
იგი საკუთარი ხელებით უნდა იცავდეს მშვიდობას. 
ჩვენ, ქართველები ისედაც მრავალომგამოვლილი 
პატარა ერი ვართ და გვინდა ომისა და სისხლის გა-
რეშე იყოს მშვიდობა საქართველოში. 

მათე ბალიაური,
თბილისის ივანე ჯავახიშვილის სახელობის 
სახელმწიფო სამედიცინო უნივერსიტეტის 

პირველი კურსის სტუდენტი

ჩემი თვალით დანახული მშვიდობა

დღეს მთელი საქართველო და ირმების გადმო-
სახედი კახეთი ზეიმობს დიდი ილია ჭავჭავაძის და-
ბადების 187-ე წლისთავს, ილიასი, რომელმაც თა-
ვისი პოემებით, პოეზიით თუ ნააზრევ-ნაფიქრალით 
მთელმა მსოფლიომ გაიცნო და რომელმაც გენიოსი 
მწერლის სახელი დაიმკვიდრა. ეამაყება ყველას, 
ვინც დაიბადა ყვარელში. მისი ბიოგრაფიიდან ცნო-
ბილია, რომ ილიამ ჯერ კიდევ ახალგაზრდამ თბი-
ლისის სასულიერო სემინარიაში მიიღო განათლება, 
თუმცა, მოგვიანებით პეტერბურგის უნივერსიტეტში 
განაგრძო სწავლა სამართლის ფაკულტეტზე. აქედა-
ნვე იწყება მისი ინტერესი ქართული კულტურისა და 
ეროვნული თვითმყოფადობის მიმართ, რაც მთელი 
ცხოვრების განმავლობაში გრძელდებოდა. მისი 
მოღვაწეობა მოიცავდა მრავალ ასპექტს, – იყო ქა-
რთველთა შორის წერა-კითხვის გამავრცელებელი 
საზოგადოების ერთ-ერთი დამფუძნებელი. მისი მი-
ზანი იყო ქართული ენის, განათლებისა და კულტუ-
რის განვითარება და გავრცელება, რომელმაც დიდი 
როლი ითამაშა ქართული ეროვნული იდენტობის შე-
ნარჩუნებაში და საზოგადოებაში განათლების დონის 
ამაღლებაში~. მამული, ენა და სარწმუნოება~, – ყო-
ველთვის იყო მისი და ხალხის გზამკვლევი, რომელიც 
დღემდე ყველა ქართველის გულშია და დარჩება კი-
დეც მანამდე, სანამ ერთი ქართველიც კი იარსებებს 
დედამიწაზე. 

ილია ასევე იყო ქართული პრესის აქტიური მხა-
რდამჭერი. მან დააარსა გაზეთი ̀ ივერია~, რომელიც 

გახდა პლატფორმა მისთვის მნიშვნელოვან იდე-
ებზე, – განსაკუთრებით ეროვნულ თავისუფლებასა 
და სამართლიანობაზე. მისი ყველა ნაშრომი ამხელს 
სოციალურ უსამართლობას, სიღარიბეს და კოლო-
ნიურ დამოკიდებულებას, რაც საქართველოში სუ-
ფევდა იმპერიის გავლენით. მისი ლიტერატურული 
ნაშრომები ეხმარებოდა ქართულ საზოგადოებას 
თვითშეგნების გაღვივებაში. მისი ცნობილი ნაწა-
რმოები `განდეგილი~ და `ქართვლის დედა~ წარმო-
აჩენენ ეროვნულ ღირებულებებს, ღირსებასა და 
პატრიოტიზმს. ილია იყო ქართული ეროვნული მოძ-
რაობის ერთ-ერთი გამორჩეული ლიდერი, მწერალი, 
პუბლიცისტი და პოლიტიკური მოღვაწე, რომელიც 
მნიშვნელოვან როლს თამაშობდა საქართველოს სო-
ციალურ-კულტურულ და პოლიტიკურ ცხოვრებაში. 
1885 წელს ილია დაასახელეს ეროვნულ პოეტად. 
მისმა ეროვნულმა იდეებმა და მოღვაწეობამ დიდი 
როლი ითამაშა საქართველოს ეროვნული დამოუკი-
დებლობისთვის ბრძოლაში. სიკვდილის შემდეგ მისი 
იდეები და იდეალები დღესაც რჩება ქართულ-ერო-
ვნული თვითმყოფადობის განუყოფელ ნაწილად და 
ყვარლის ილიას გორიდან გადმომდგარი ჩვენი დიდი 
მგოსანი დღესაც, ამ გაჭირვების ჟამს გვამხნევებს 
და გვეუბნება ჩვენ, ქართველებს `აწმყო თუ არა 
გვწყალობს, მომავალი ჩვენია~, რომ ̀ ახალ ნერგზედ 
ახლად შობილი ესე ქვეყანა კვლავ აყვავდების~. 
გვჯეროდეს ყველას, რომ ასე იქნება. 

დალი ტატულიშვილი

ზამთრის მოახლოებასთან ერთად, მეტი და 
მეტი ადამიანი რთავს გათბობას. არსებობს გარკვე-
ული წესები, რომლებიც მნიშვნელოვანია და ჩვენივე 
უსაფრთხოებისათვის უნდა დავიცვათ. `თბილისი 
ენერჯის~ ტექნიკური დირექტორის მოადგილე, გი-
ორგი ლეფსვერიძე გადაცემაში `იმედის დილა~ სა-
უბრობს სწორედ უსაფრთხოების წესებზე და აბო-
ნენტებს კონკრეტულ რეკომენდაციებს უზიარებს:

– გათბობის ჩართვის სეზონი დაიწყო. პირველი, 
რასაც უკვე მრავალი წელია, ვაჟღერებთ, სანამ 
გათბობას ჩავრთავთ, გაჟონვაზე კარგად უნდა იყოს 
შემოწმებული. ყველა ჩვენს აბონენტს შემიძლია, 
შევთავაზო მომსახურება, რომელიც სრულიად უფა-
სოა. თუ მათ აინტერესებთ, რა მდგომარეობაშია 
ამ მომენტში გამათბობლები, გაზის ქსელი, შეუძ-
ლიათ, დარეკონ 240 40 04, მოითხოვონ შემოწმება, 
ჩვენი ბრიგადები მაქსიმუმ 1-2 დღის განმავლო-
ბაში ადგილზე მივლენ, მათ ქსელს, დანადგარების 
მდგომარეობას შეამოწმებენ, მისცემენ შესაბამის 
რეკომენდაციებს და მერე თავისუფლად შეეძლე-
ბათ, კონკრეტული გამათბობლები გამოიყენონ. კი-
დევ ერთხელ აღვნიშნავ, ეს მომსახურება სრულიად 
უფასოა. ყველაფერს შევამოწმებთ – რამდენად სწო-
რადაა დანადგარი დაყენებული, ხომ არ ირღვევა არ-
სებული სტანდარტი, ხომ არ არის გაჟონვის რისკი 
და ასე შემდეგ. შეგიძლიათ, დარეკოთ, მოვალთ და 
შევამოწმებთ. 

ყველაზე დიდი რისკის მატარებელი სახლში ღია 
წვის კამერიანი გამათბობლები, წყალგამაცხელებ-
ლებია, რომელთა მონტაჟიც ადრე თვითნებურად 
ხდებოდა. ამ უკანასკნელი 5 წლის განმავლობაში, 
ჩვენი კომპანიის პირველადი მიზანი არა მარტო 
პიარ კამპანია, არამედ ადგილზე მისვლა და დანა-
დგარების ჩახსნა იყო. ათიათასობით ასეთი დანა-
დგარი იყო სახლებში. 

ორი ტიპის გამათბობელი გვაქვს – ეს არის ღია 
წვის კამერით და დახურული. გაზი რომ იწვება, ჟა-
ნგბადი სჭირდება. როდესაც ღია წვის გამათბობელს 
ან წყალგამაცხელებელს აყენებთ, ის დანადგარი 
ჟანგბადს თქვენი საცხოვრებლიდან გაცლით – მი-
საღები ოთახიდან, სამზარეულოდან და ასე შემდეგ. 

დახურული წვის კამერიანი, მაგალითად, გათ-

ბობის ქვაბები, კარმის ტიპის გამათბობლები, ჟა-
ნგბადს გარედან იღებენ და ნამწვს გარეთვე გა-
ტყორცნიან. განსხვავებით, ღია წვის კამერიანი 
გამათბობლებისა, რომელიც ჟანგბადს სათავსოდან 
გაცლით. ხშირ შემთხვევაში, განიავებაც არ შველის. 
როდესაც ჟანგბადი გაიშვიათდება და შესაბამისი 
რეაქცია აღარ ხდება, ნახშირჟანგი გამოიყოფა. რო-
დესაც ნახშირჟანგი დახურულ სივრცეში თუნდაც 
1% დაგროვდება, დანარჩენი 99% ჟანგბადი რომ 
იყოს, ნებისმიერი ასაკისა და ჯანმრთელობის მდგო-
მარეობის ადამიანის გარდაცვალებას მაქსიმუმ 2 
წუთში იწვევს. ნახშირჟანგი ძლიერ მომწამვლელი 
აირია და ძლიერ ინტოქსიკაციაც იწვევს. 

ღია წვის კამერიანი დანადგარების დახურულ 
სივრცეში დაყენება არ შეიძლება. შენობის გარეთ, 
გარე კედელზე არანაირი პრობლემა არ არის. 

როდესაც გამათბობელს ან გაზზე მომუშავე 
ნებისმიერ დანადგარს ამონტაჟებთ, იქამდე გაზსა-
დენი უნდა მივიდეს. გაზსადენის თვითნებური მო-
ნტაჟი არ შეიძლება. ამიტომ, მოქალაქემ უნდა მო-
გვმართოს, ონლაინ მოგვწეროს Te. ge-ზე, გვეწვიოს 
ოფისში, მოითხოვოს პროექტში კორექტირება. სა-
უბარი არსებულ აბონენტებზე მაქვს, რომლებმაც 
გადაწყვიტეს, დაამატონ ან შეცვალონ დანადგარი. 
შესაბამისად, ჩვენი წარმომადგენლები ადგილზე 
მისვლის შედეგად, ურჩევენ, სად დაამონტაჟონ 
დანადგარი, მისცემენ შესაბამის რეკომენდაციებს, 
შედგება პროექტი და იქ, სადაც აღნიშნულ გამათ-
ბობელს იყიდის, მათი მხრიდან მოხდება მონტაჟი. 
ჩვენ ვამონტაჟებთ გაზსადენს. 

ვისაც სახლში გათბობის ქვაბი აქვს, მისი ხში-
რად ჩართვა და გამორთვა რეკომენდებული არ 
არის. როდესაც სახლს რამდენიმე დღით ტოვებთ, 
ონკანები აუცილებლად გადაკეტეთ, რათა თავი 
გაჟონვისაგან დაიცვათ. ასევე, ყოველთვის მოვუ-
წოდებთ ჩვენს აბონენტებს, რომ გაზის გაჟონვის 
დეტექტორი დაამონტაჟონ. ასე აღარაფრის შეგვე-
შინდება. დეტექტორი 24 საათი ჩართულ მდგომა-
რეობაში უნდა იყოს. მისი მუშაობის პრინციპია, თუ 
მოხდა გაჟონვა და იგრძნო დეტექტორმა, თქვენს 
ბინაში გაზის მოწოდება ავტომატურად წყდება. ყვე-
ლაფრისგან დაზღვეული ხართ.

მეამაყება, რომ ილიას მშობლიური 
კუთხის შვილი ვარ

რა უნდა გააკეთოთ, ვიდრე სახლში 
გათბობას ჩართავთ?

იცით თუ არა, რომ…
საქართველომ მსოფლიოს 300-მდე ვაზის ჯიში 

მისცა. 
არმაზი იყო საქართველოს პირველი დედაქა-

ლაქი. 
ქალაქი უფლისციხე ქართველებმა მტრის შე-

მოსევისას თავისი ხელით დაანგრიეს, რათა მტერს 
არ ჩავარდნოდა ხელში. 

შავი ზღვის ძველი სახელებია: პონტოს 
ზღვა, სპერის ზღვა და ევქსინის პონტი (სტუმარ-
თმოყვარე ზღვა). 

იყო დრო, როდესაც შავი ზღვა და კასპიის 
ზღვა ერთმანეთთან კუმამანიჩის სრუტით იყო და-
კავშირებული. 

ბელაქანი, ზაქათალა, კახი და ევლახი – ეს 
ოთხი რაიონი ქართულია, რომლებიც ამჟამად სა-
ინგილოს ტერიტორიაზეა მოქცეული. 

მშვიდობის მსოფლიო საბჭოს გადაწყვეტილე-
ბით, 1961 წელს მთელ მსოფლიოში აღინიშნა ვა-
ჟა-ფშაველას დაბადების 100 წლის იუბილე. 

იცით თუ არა, რომ მუდამ ხელმოკლედ მცხო-
ვრები ვაჟა-ფშაველა სანთლის უქონლობის გამო 
ხშირად ცეცხლის შუქზე წერდა. 

ვაჟა-ფშაველას ერთხანს ბერად შედგომა 
უნდოდა, მაგრამ ახლობლებმა გადააფიქრებინეს. 

10 წლის ვაჟა-ფშაველა უკვე შეყვარებული 
იყო. 

პატარა ვაჟა-ფშაველას ისე უნდოდა მომღერ-
ლობა, ხმას ძალით იბოხებდა, რის გამოც, რო-
გორც თავად იხსენებს, ̀ გულმა ტკივილი დაუწყო~. 

სტუმარ-მასპინძელზე~ მუშაობისას ვაჟა-ფშა-
ველა ორი თვე ფიქრობდა აღაზას პასუხზე, როცა 
ჯოყოლა ეკითხება – ნამტირალევი რადა ხარო. 
ერთი თვე მოანდომა მან `გველის მჭამელის~ ფი-
ნალის დაწერასაც. 

იცით თუ არა, რომ ვაჟა-ფშაველა შავად და-
წერილ თავის ნაწარმოებებს მხოლოდ ერთხელ 
ათეთრებდა და დაწერილ ადგილებს იშვიათად 
ასწორებდა. 

ვაჟა-ფშაველა საკუთარ პუბლიცისტურ წერი-
ლებს კათაკმეველის ფსევდონიმით აქვეყნებდა. 

ემიგრაციაში ყოფნის დროს, პარიზში, წმ. ექ-
ვთიმე თაყაიშვილს ერთი მარჩენალი თხა ჰყავდა 
და იმდენად ხელმოკლედ ცხოვრობდა, მხოლოდ 
ნახევარი ლიტრი რძითა და პურით არსებობდა. 
შიმშილისა და ავადმყოფობისაგან მეუღლე გარდა-
ეცვალა, მაგრამ მან ქართული განძის არც ერთი 
ექსპონატი გასაყიდად არ გაიმეტა. 

იცით თუ არა, რომ ქართული განძის მცველი 
და გადამრჩენელი წმ. ექვთიმე თაყაიშვილი სამშო-
ბლოში დაბრუნების შემდეგ ყველასგან მივიწყე-
ბული, მარტოობაში გარდაიცვალა. 

VI საუკუნის ძეგლი – ჯვრის მონასტერი და-
ნგრევას წმ. ექვთიმე თაყაიშვილის თაოსნობით 
შეგროვებული შემოწირულობების წყალობით გა-
დაურჩა. 

პოლიგრაფიული დიზაინის ნოვატორი ილია 
ზდანევიჩი ერთხანს კოკო შანელთან მუშაობდა 
პარიზში. 

თამარ მეფემ სიკვდილით დასჯა გააუქმა. 
რაფიელ ერისთავს ქართულ დრამატურგიაში 

ვოდევილის ჟანრის დამამკვიდრებლად მიიჩნევენ. 
ბუტირკის საპყრობილეში ყოფნისას დედა 

ფამარს (ერობაში თამარ მარჯანიშვილი, კოტე 
მარჯანიშვილის და, (1902-1907 წწ.), თვით კომუ-
ნისტური ციხის ადმინისტრაციაც კი პატივისცე-
მით ეპყრობოდა – ქალთა აბანოებს მამაკაცები 
ემსახურებოდნენ. აუცილებელი იყო მთლიანად გა-
შიშვლება და ტანსაცმლის სადეზინფექციოდ ჩაბა-
რება. ეს წესი, რა თქმა უნდა, ყველაზე ვრცელდე-
ბოდა, გამონაკლისს მხოლოდ დედა ფამარისთვის 
უშვებდნენ. 

მხატვარმა ავთო ვარაზმა მხატვრულად გაა-
ფორმა კინოფილმი ̀ ფიროსმანი~, სადაც ფიროსმა-
ნის როლი თავადვე შეასრულა. 

იცით თუ არა, რომ უკვე მძიმედ ავადმყოფი სე-
სილია თაყაიშვილი კინოფილმ `ცისფერი მთების~ 
გადაღებებზე სასწრაფო დახმარების მანქანით 
პირდაპირ საავადმყოფოდან მიჰყავდათ. 

ლევან მეორე დადიანი მის წინააღმდეგ მო-
წყობილი შეთქმულების მონაწილეებს სასტიკად 
გაუსწორდა: საკუთარ ძმასა და სიძეს თვალები 
დასთხარა და ქონება ჩამოართვა, სხვა მონაწილე-
ებს ხელ-ფეხი მოჰკვეთა და თვალები დასთხარა, 
ხოლო შეთქმულების მოთავე ვაზირი მერაბ ქო-
რთოძე ჯერ დაახრჩო, ხოლო შემდეგ ზარბაზნით 
გაისროლა. 

იცით თუ არა, რომ თავის რომანებზე მუშაო-
ბისას, იუმორისტული პასაჟების წერის დროს, ნო-
დარ დუმბაძე ხშირად მთელი ხმით ხარხარებდა. 

ნოდარ დუმბაძის დედა 1937 წლის რეპრესი-
ებს ემსხვერპლა, იგი გადასახლებული იყო. 

დავით მესამე კურაპალატის ძე ბაგრატი აყვა-
ნილი შვილი იყო. დავით მეფე მთელი მონდომებით 
ცდილობდა ქართული მიწები გაეერთიანებინა, 
თუმცა ქვეყნის გაერთიანების მოწინააღმდეგე ორ-
გულმა დიდებულებმა მამა-შვილს შორის შუღლის 
ჩამოგდება მაინც მოახერხეს. საქმე ლამის ძმათამ-
კვლელ ომამდე მივიდა, მაგრამ ბაგრატს ეყო გონი-
ერება, მამას ეახლა და სიმართლე გაარკვია. 

გამაჰმადიანების შემდეგ ვახტანგ მეექვსეს 
ჰუსეინ ყული-ხანი ეწოდა. 

ვახტანგ მეექვსემ შეადგინა კანონთა ორი 
კრებული – ე. წ. `ვახტანგის სამართალი~, რომე-
ლიც ეხებოდა ადმინისტრაციულ და სისხლის სა-
მართლის საკითხებს და საკანონმდებლო ძეგლი 
`დასტურლამალი~, რომელიც განსაზღვრავდა სა-

m e a m a y e b a ,  r o m  q a r T v e l i  v a r !
ყველა ქართველმა უნდა იცოდეს

ხელმწიფო `ინსტიტუტების~ გარეგნულ სახესა და 
შინაარსს. 

პირველი წიგნი, რომელიც ვახტანგ მეექვსემ 
სტამბაში დაბეჭდა, სახარება იყო. 

იცით თუ არა, რომ ვახტანგ მეექვსე ქართვე-
ლ-სომეხთა კოალიციის შექმნას ცდილობდა ირა-
ნის წინააღმდეგ – მან ქართველი სარდლები სო-
მეხთა კათალიკოსს სომხეთში ლაშქრის მოსამზა-
დებლად გაატანა. 

ვახტანგ მეექვსეს ასული თამარ ბატონიშვილი 
ერეკლე მეორეს დედა იყო, ვახტანგის ბიძაშვილი 
ალექსანდრე ბატონიშვილი (არჩილის ძე) – რუსე-
თის იმპერატორ პეტრე პირველის ჭაბუკობის მე-
გობარი, ვახტანგ მეექვსეს აღმზრდელი და მასწა-
ვლებელი კი – დიდი სულხან-საბა ორბელიანი. 

იცით თუ არა, რომ ვახტანგ მეექვსემ ქართლში 
აკრძალა ტყვეთა სყიდვა. 

იცით თუ არა, რომ გარდაცვლილი თეიმურა-
ზის `ტყვეობა~ შაჰის კარზე თვეები გაგრძელდა: 
ირანის განრისხებული მბრძანებელი ქართველებს 
ცხედრის სამშობლოში გადმოსვენების უფლე-
ბას არ აძლევდა. მხოლოდ შაჰნავაზის თხოვნაზე 
ბრძანა თანხმობა და თეიმურაზ პირველი საქა-
რთველოში, ალავერდის ტაძარში, წამებული დე-
დის წმიდა ნაშთების გვერდით დაკრძალეს. 

იცით თუ არა, რომ მეფე თეიმურაზმა თით-
ქმის მთელი ცხოვრება სამგლოვიარო ტანისა-
მოსში გაატარა: ყრმობის ჟამს მამით დაობლდა, 
მერე დედა მოუკლეს გაუგონარი ტანჯვა-წამებით, 
ორი ოჯახი ჰყავდა და ორივე ამოუწყდა – მოესწრო 
ორივე მეუღლის სიკვდილს, ორი ვაჟი შაჰ-აბასმა 
დაუსახიჩრა და მოუკლა, ერთიც სპარსელებს შეა-
კვდა, ერთი ასული შაჰის კარზე დაახრჩვეს. დარჩა 
ერთი ქალიშვილი და ისიც უშვილძიროდ გადაეგო. 

ბაზალეთის ომში გამარჯვებულმა თეიმუ-
რაზმა გიორგი სააკაძის მხარეს მებრძოლ იმერელ 
ტყვეებს თითო ყურის მოთლა მიუსაჯა, მხოლოდ 
ხოსია მაჭავარიანს გადაუწყვიტა ორივე ყურის 
მოჭრა, რაზეც გამწარებულმა მაჭავარიანმა შეჰ-
ყვირა: არ მეგონა, თუ ასეთი გულბილწი იყავიო. 

იცით თუ არა, რომ ბაზალეთის ომში გიორგი 
სააკაძემ კახეთის მეფე თეიმურაზი პირადად გაი-
წვია პირისპირ ბრძოლაში. კახელი დიდებულების 
გადაწყვეტილებით, მასთან მეფის მოსასხამით 
შემოსილი ედიშერ ვაჩნაძე გავიდა. სააკაძემ იგი 
მოკლა. 

დემეტრე თავდადებულის ცხედარი მალულად, 
თევზით დატვირთული ურმით ჩამოასვენეს სამშო-
ბლოში. 

დემეტრე თავდადებულის სიკვდილით დას-
ჯაში გადამწყვეტი როლი ითამაშა მედროვე სა-
დუნ მანკაბერდელის ძემ, ამირსპასალარმა ხუტ-
ლუ-ბუღამ. იგი დემეტრეზე განაწყენებული იყო 
იმის გამო, რომ სადუნის გარდაცვალების შემდეგ 
(1281) მეფემ ათაბაგობა თავის გამზრდელ ტარ-
საიჭ ორბელს უწყალობა. 

1277 წელს ეგვიპტის სულთნის წინააღმდეგ 
ბრძოლაში, მონღოლთა ყაენის ლაშქარში დემეტრე 
თავდადებულის მეთაურობით მებრძოლი 3 000 ქა-
რთველიდან ოთხიოდე გადაურჩა სიკვდილს. 

მეფე დემეტრე თავდადებულს სამი ცოლი და 
ცხრა შვილი ჰყავდა: ტრაპიზონის კეისრის ასული, 
რომლისგანაც ხუთი შვილი შეეძინა, მონღოლი 
ქალი, რომელმაც სამი შვილი გაუჩინა და ბექა 
ჯაყელის ასული ნათელა – გიორგი ბრწყინვალეს 
დედა. 

იცით თუ არა, რომ მეფე დემეტრე თავდადე-
ბულს ჩვევად ჰქონდა – ღამ-ღამობით სასახლიდან 
ჩუმად გადიოდა ფულიანი ქისებით და ხალხში მო-
წყალებას არიგებდა. 

დემეტრე თავდადებულის ერთადერთი პორ-
ტრეტი დავით გარეჯის მონასტერშია დაცული. 

ამიერკავკასიაში ფსიქოლოგიის მეცნიერე-
ბათა პირველი დოქტორი ქალთა შორის ფატი ხუ-
ნდაძე იყო. სადოქტორო დისერტაცია მან 40 წლის 
ასაკში, 1935 წელს დაიცვა. 

აჰმედ მელაშვილს გურჯთა ილია ჭავჭავაძეს 
ეძახდნენ. 

სტამბოლში, ფერიქოიუბანში კათოლიკური 
მონასტერი დგას. მონასტერი ღვთისმშობლის სა-
ხელობისაა და მისი დამფუძნებელია ახალციხეში 
დაბადებული კათოლიკე მღვდელი პეტრე ხარის-
ჭირაშვილი. 

ევგენი ხარაძის სახელს უკავშირდება საქა-
რთველოს მეცნიერებათა აკადემიის აბასთუმნის 
ასტრო-ფიზიკური ობსერვატორიის დაარსება. 

ზაქარია ჭიჭინაძე აჭარის მუსლიმ მოსახლე-
ობას არაბულ ლოცვებს ქართულად უბეჭდავდა. 
ამას იმისთვის აკეთებდა, რომ ქართველებს თავია-
ნთი ენა და ეროვნება არ დავიწყებოდათ. 

აკაკი ჭანტურია იყო პირველი ქართველი, რო-
მელმაც მსოფლიოს გარშემო იმოგზაურა. 

1882 წლის 23 აგვისტოს გრიგოლ ორბელი-
ანი ანასტასია ჩერქეზიშვილს სწერდა: `კნეინა ეკა-
ტერინა მენგრელიისა გარდაიცვალა გორდას 13 
აგვისტოს. ჩემო ტასო, ბნელდება საქართველო!~

შემონახულია ცნობა, რომ ეკატერინე ჭავჭა-
ვაძეს დავით დადიანთან ჯვრისწერისას ქაშვეთის 
ეკლესიაში გული წაუვიდა. 

„საქართველოს პირველი კაცი~ – ასე უწოდებ-
დნენ თანამედროვენი ალექსანდრე ჭავჭავაძეს. 

ილია ჭავჭავაძე ოლღა გურამიშვილს სიყვარუ-
ლით `კუკლუშკის`ეძახდა. 

ილია ჭავჭავაძეს ოლღა გურამიშვილის ოჯახი 
ხელმოკლეობის გამო იწუნებდა. 

სერგი წულაძემ ფრანგულ ენაზე თარგმნა `ვე-
ფხისტყაოსანი~. 

მიხაი ზიჩი `ვეფხისტყაოსნის~ ილუსტრაცი-
ების შესაქმნელად ჯერ სტუდიურ დადგმით ფო-
ტოებს იღებდა, შემდეგ კი მათი მიხედვით ქმნიდა 
ესკიზებს. მისი ილუსტრაციებით გაფორმებული 
`ვეფხისტყაოსანი~ კი 1888 წელს გიორგი ქართვე-
ლიშვილის მხარდაჭერით გამოიცა. 

1709 წელს გაიხსნა პირველი ქართული სტამბა 
თბილისში ვახტანგ მე-6-ის მიერ. 1712 წელს დაი-
ბეჭდა `ვეფხისტყაოსანი~ პირველად. 

ვახტანგ მეექვსის სტამბაში `ვეფხისტყაოს-
ნის~ 1000 ეგზემპლარი დაიბეჭდა. ეს შოთა რუსთა-
ველის პირველი გამოცემა იყო. იმ ათასიდან დღეს 
21 ცალიღაა შემორჩენილი. 

უნგრელმა ფერმწერმა და გრაფიკოსმა მიხაი 
ზიჩმა მის მიერ შესრულებული `ვეფხისტყაოსნის~ 
34 ილუსტრაცია ქართველ ხალხს უსასყიდლოდ 
გადასცა. 

მეჩვიდმეტე საუკუნის ქართველი მხატვრისა 
და კალიგრაფის – მამუკა თავაქალაშვილის მიერ 
1646 წელს გადაწერილი `ვეფხისტყაოსანი~, რო-
მელიც 39 მინიატურითაა შემკული, `ვეფხისტყა-
ოსნის~ დღემდე შემორჩენილი უძველესი დათარი-
ღებული ხელნაწერია. ილუსტრაციების გარდა აქ 
მოთავსებულია რუსთაველისა და თვით მხატვრის 
პორტრეტები. 

ილია წინამძღვრიშვილმა 1883 წელს საკუთარ 
მამულში საკუთარი ხარჯით გახსნა პირველი სა-
სოფლო-სამეურნეო სკოლა. 

ილია წინამძღვრიშვილმა სახელმძღვანელო 
`ვაზის მოშენება~ 1889 წელს ხორეშან გვერდწი-
თელის ფსევდონიმით გამოსცა. 

ნიკო ცხვედაძეს ზოგი გიჟს ეძახდა, ზოგი – 
გადარეულს. თვითონ ღატაკი და უქონელი, და-
დიოდა და ხვეწნა-მუდარით, ლამის მათხოვრობით 
ფულს აგროვებდა, უარს არავინ ეუბნებოდა, რა-
დგან მის პატიოსნებაში ეჭვი არ ეპარებოდათ. მას 
ფული ქართული უნივერსიტეტის შენობის ასაგე-
ბად სჭირდებოდა. 

22 წლის არქიტექტორმა ირაკლი ციციშვი-
ლმა ოთხ დღე-ღამეში, აუტანელ სიცივეში, მდი-
ნარე დნეპრზე ხიდი ააგო და საბჭოთა არმიის ტან-
კებს გზა გაუხსნა. ამითვის მას სააბჭოთა კავშირის 
გმირის წოდება და ლენინის ორდენი მიენიჭა. 

დავით ციმაკურიძე (მოჭიდავე) იყო ქართველ 
სპორტსმენთა შორის პირველი, ვინც ოლიმპიური 
მედალი მოიპოვა. 

ალექსანდრე ცაგარელი იყო პირველი ქა-
რთველი მეცნიერი, რომელიც ქართველოლო-
გიური მიზნით ეწვია ახლო აღმოსავლეთს: 1883 
წელს მან მოინახულა ათონი, ჯვარი, საბაწმინდა. 

1846 წელს დავით ჩუბინაშვილმა გამოსცა 
პირველი რუსულ-ქართული ლექსიკონი. 

გოდერძი ჩოხელის საკურსო ფილმმა – `ადგი-
ლის დედა~, ქალაქ ობერჰაუზენში მოკლემეტრაჟი-
ანი ფილმების საერთაშორისო ფესტივალზე გრა-
ნ-პრი მიიღო. სამწუხაროდ, თავად რეჟისორი ამ 
ცერემონიას არ დასწრებია, რადგან არც კი იცოდა, 
რომ მისი ფილმი ფესტივალზე იყო გაგზავნილი. 

ფარსმან მეფის მცირე პიტიახშის ზევახის 
ასულის, იოდმანგანის მუღლის, 21 წლის ულამა-
ზესი სერაფიტას ამბავი მსოფლიოს გიორგი წერე-
თელმა ამცნო –1940 წლის 25 ნოემბერს არმაზში 
აღმოჩნდა ორენოვანი წარწერა, ბერძნულ და 
არამეულ ენაზე შესრულებული ეპიტაფია, რომ-
ლის ტექსტიც გიორგი წერეთელმა გაშიფრა. 

როცა 1933 წელს გიორგი წერეთელი ლენინ-
გრადიდან თბილისში დაბრუნდა, მისმა მასწავლე-
ბელმა, რუსეთში არაბისტიკის ფუძემდებელმა 
იგნატი კრაჩკოვსკიმ გულდაწყვეტით თქვა: არა-
ბისტიკის ცენტრმა ლენინგრადიდან თბილისში 
გადაინაცვლაო. 

წმინდა შუშანიკი მოწამებრივ გზას დაადგა, 
მაგრამ ძაძების ზემოდან სიცოცხლის ბოლომდე 
ანტიოქიის პალეკარტი (სადედოფლო მანტია) 
ემოსა. 

ნიკოლოზ შენგელაია რუსთაველის პროსპექ-
ტზე ხეზე ასული თავის ფუტურისტულ ლექსებს 
კითხულობდა, როდესაც კოტე მარჯანიშვილმა შე-
ამჩნია და თავისთან კინოში სამუშაოდ წაიყვანა. 

1993 წლის 27 სექტემბერს, როდესაც რუსე-
თის მხარდაჭერით აფხაზეთის სეპარატისტულმა 
ძალებმა სოხუმი აიღეს, ჟიული შარტავამ ქალაქი 
არ დატოვა. იმავე დღეს ის წამებით მოკლეს. 

1960 წლის იერუსალიმის ჯვრის მონასტერში 
ექსპედიციისას არქიმანდრიტს, რომელიც სამ ქა-
რთველ მეცნიერს – აკაკი შანიძეს, ირაკლი აბაში-
ძესა და გიორგი წერეთელს რუსთაველის ფრესკის 
მოძიებისას ხელს უშლიდა, აკაკი შანიძემ `არქიბა-
ნდიტი~ შეარქვა. 

1974 წელს მიხეილ შავიშვილის თაოსნობით 
საქართველოში ჩამოყალიბდა ბავშვთა პირველი 
ფოლკლორული ანსამბლი `კრიმანჭული~. 

1966 წლის 3 აპრილს დაბადებული პაატა ყუ-
რაშვილი 1992 წლის 3 აპრილს მამა ანდრიას სახე-
ლით ბერად აღიკვეცა. 

დიმიტრი ყიფიანის გარდაცვალებაზე აკაკი 
წერეთელმა თქვა: `ის ტვინი, რომელიც საქა-
რთველოზე ჰფიქრობდა, თავზე გადაანთხიეს და 
იმ გულზე, რომელიც სამშობლოსათვის სძგერდა, 
ცივი ხელები დააკრეფინეს!~

ილიკო ქურხული თბილისის ეზოებსა და ქუჩა-
ბანდებში მართავდა სახელდახელო კონცერტებს, 
თბილისის მოსახლეობას ლექციებს უკითხავდა და 
ასე ეწეოდა ქართული მუსიკის პოპულარიზაციას. 

თბილისში ფარმაკოქიმიის ინსტიტუტი იოველ 
ქუთათელაძემ დააარსა და გარდაცვალებამდე თა-
ვადვე ხელმძღვანელობდა. 

ოთარ ქორქიას მწვრთნელობისას თბილისის 
`დინამოს~ საკალათბურთო გუნდმა უდიდეს წარ-
მატებას მიაღწია – 1962 წელს ევროპის ჩემპიონი 
გახდა. 

ფილიმონ ქორიძე `ლა სკალაში~ მღეროდა. 
33 წლის ლაზი მომღერლის ქაზიმ ქოიონ-

ჯუს ცხედარი სტამბოლიდან ტრაპიზონში გადა-
ასვენეს, პროცესიას მეგრული სიმღერა `დიდოუ 
ნანა~ მიაცილებდა, ტრაპზონში კი 60 ათასი ადა-
მიანი ელოდა. 

გერონტი ქიქოძემ 1954 წელს დაწერა, თუმცა 
1990-იან წლებამდე არ გამოცემულა, მემუარული 
ჩანაწერები 1918-1921 წლების მოვლენებისა და 
იმდროინდელ პოლიტიკურ მოღვაწეთა შესახებ. 

მიხეილ ქვლივიძემ თარგმნა რუსულად კი-
ნოფილმების `ნატვრის ხისა~ და `მონანიების~ 
ტექსტები და თავადვე წაიკითხა. 

შირაზში სასტიკი წამებით მოკლული ქეთევან 
დედოფლის წმინდა ნაწილები სხვადასხვა დროს 
საქართველოში, ინდოეთში, რომსა და ბელგიაში 
ინახებოდა

ამერიკის შეერთებული შტატების ავიამშე-
ნებლობის ერთ-ერთი თაოსანი ალექსანდრე ქა-
რთველი (ქართველიშვილი) იყო. 

ამერიკის შეერთებული შტატებისა და კა-
ნადის ავიაციის ერთ-ერთი პიონერი ქართველი 
ავიატორი მიხეილ გრიგორაშვილი (მაიკლ გრე-
გორი) იყო. 

მელიტონ ქანთარია, რომელმაც 1945 წლის 
30 აპრილს ეგოროვთან ერთად რაიხსტაგის გუმ-
ბათზე საბჭოთა დროშა აღმართა, ომის შემდეგ 
ჯერ სოფელ აგუბედიის კოლმეურნეობაში, შემდეგ 
კი ტყვარჩელში მეშახტედ მუშაობდა. 

პარიზში ერთ-ერთ ქუჩას ქართველი სამხე-
დრო მოღვაწის, საფრანგეთის უცხოური ლეგიო-
ნის პოლკოვნიკის დიმიტრი ამილახვარის სახელი 
ჰქვია. 

აკაკი წერეთელს უყვარდა ბანქოს თამაში, თუ-
მცა, თითქმის ყოველთვის აგებდა. 

ნიკოლოზ ბარათაშვილმა საკუთარი ბიძა-
შვილი ილიკო ორბელიანი დუელში გამოიწვია. …

ნიკოლოზ ბარათაშვილი გიმნაზიაში მასწა-
ვლებელმა, სოლომონ დოდაშვილმა გაკიცხა იმის 
გამო, რომ მისი სახელმძღვანელოს შეძენა ვერ 
შეძლო. 

სტალინი ჟურნალ `ივერიაში~ სოსელოს ფსე-
ვდონიმით აქვეყნებდა ლექსებს. 

ვაჟა-ფშაველას ენას უწუნებდა აკაკი წერე-
თელი, ხოლო აკაკის – ანჩისხატის მთავარეპისკო-
პოსი. 

აკაკი წერეთელმა ლექსი `ცა-ფირუზ, ხმელე-
თ-ზურმუხტო~ დიმიტრი ყიფიანს მიუძღვნა. 

სულხან-საბა ორბელიანი ლექსიკონზე `სი-
ტყვის კონა~ 33 წლის განმავლობაში მუშაობდა. 

ერეკლე მეორე თელავში, თავის სასახლეში იმ 
ოთახში გარდაიცვალა, სადაც დაიბადა. 

ერეკლე მეორემ ლაშქრობაში მონაწილეობა 
პირველად 12 წლის ასაკში მიიღო. 

დავით აღმაშენებელი წიგნის კითხვის დასრუ-
ლებისას ბოლოში ნიშანს სვამდა. აღმოჩნდა, რომ 
ერთი წიგნი ერთ წელიწადში ოცდაოთხჯერ ჰქო-
ნდა წაკითხული. 

დავით აღმაშენებელი ერთხელ ლაშქრობის 
დროს წიგნის კითხვით ისე გაერთო, რომ ჯარს 
ბრძოლის დაწყების ნიშანი ვეღარ მისცა. 

ფარნავაზი 27 წლისა გამეფდა და 65 წელი 
იმეფა. 

გრიგოლ ხანძთელმა 102 წელი იცოცხლა. 
გიორგი პირველი 12 წლის ასაკში მართავდა 

საქართველოს. 
ვახტანგ გორგასალი ცხენს მხრებზე გადაი-

დებდა და ისე ადიოდა მცხეთიდან არმაზის ციხე-
მდე. 

გალაკტიონი ნიკო სამადაშვილს საქართვე-
ლოს დიდ პოეტს უწოდებდა. 

იტალიის სახალხო გმირი ჯუზეპე გარიბა-
ლდი ფეხის ამპუტაციას გადაარჩინა და განკურნა 
საქართველოდან იტალიაში საგანგებოდ მიწვეუ-
ლმა მკურნალმა თურმანიძემ. 

1812 წელს, კახეთის აჯანყების დროს, დაჭ-
რილი პოეტის, ალ. ჭავჭავაძის სამკურნალოდ ქუ-
თაისიდან მკურნალი თურმანიძე მოიწვიეს. 

ბულგარეთის ტახტიდან ბატენბერგის ჩამოგ-
დების შემდეგ (1886, 21 აგვისტო) რუსეთის მთა-
ვრობამ ეკატერინე ჭავჭავაძის ვაჟი – სამეგრელოს 
უკანასკნელი მთავარი ნიკო დადიანი ბულგარეთის 
მთავრის კანდიდატად წარადგინა. 

ილია ჭავჭავაძის ნაშრომები წინასწარმეტყვე-
ლურია. როცა მის პუბლიცისტურ წერილებს ვკი-
თხულობთ, თვალწინ გვიდგას დღევანდელობა – 
თითქოს სარკეში საკუთარ თავს ვხედავთ, რადგან 
`საჯილდაო ქვა~ ვიყავით და ისევ ვართ; ჩრდილოე-
თისკენ გვექაჩებიან, თან დასავლეთისკენ ვიწევით, 
მთავარი კი გვავიწყდება, რომ `ჩვენი თავი ჩვენადვე 
გვეყუდნოდეს~ და არ ვიყოთ ვინმესგან მართული. 

ილიას პუბლიცისტიკა ბოლო წლებში განსა-
კუთრებით აქტუალური იმის გამო გახდა, რომ მკი-
თხველი მასში საკუთარ თავს ცნობს. `განათლება 
ჩვენში ფეხმძიმედ დადისო~, – ილიას ეს ფრაზა 
დღევანდელ საქართველოს უფრო შეჰფერის, ვიდრე 
ილიას ეპოქას, რადგან მაშინ საქართველოს ჰყავდა 
ბუმბერაზი ადამიანები თერგდალეულთა სახით, 
რომელთათვისაც სამშობლო იყო უმთავრესი სა-
ფიქრალი და საზრუნავი და არა საკუთარი კარიერა. 
ჩვენს გაზეთში არა ერთხელ დაიბეჭდა წერილები 
იმის თაობაზე, თუ რა უანგაროდ ემსახურებოდნენ 
ისინი მამულს, რა ფასდაუდებელი ღვაწლი და ამაგი 
ჩადეს ქართული საქმეების კეთებაში, იქნებოდა ეს 
`წერა-კითხვის გამავრცელებელი საზოგადოება~, 
ქართული უნივერსიტეტის გახსნა, ბანკის დაარსება 
თუ მრავალი სხვა. 

წლებია, საქართველო პოლიტიკური პარტიების 
ბრძოლის ველია მხოლოდ. ამის გამო ვერც ქვეყნის 
ეკონომიკა ვითარდება, ვერც სოფელი დადგა ფეხზე 
და ვერც ქალაქმა იხეირა; მეტიც – საქართველოში 
გაიზარდა არაქართველი მოსახლეობის წილი და 
მოგვიმრავლდნენ `საშოვარზე გადაგებული~, ოჯა-
ხის გამოსაკვებად უცხოეთში გადახვეწილი ემიგრა-
ნტები. ამ ფონზე პოლიტიკური სიტუაციის გამწვა-
ვება რომ ხეირს არ დააყრის ქვეყანას, ფაქტია. და ეს 
ფაქტიც ხელის გულზე დაგვიდო ჩვენმა ჩრდილოე-
ლმა მეზობელმა, როდესაც მთელი რიგი აკრძალვე-
ბისა დააწესა ჩვენ წინააღმდეგ. 

ახლა კი ისევ ილიას მოვუსმინოთ, რას ამბობს 
ქართველი ერის გონებრივ განვითარებასა და ზნე-
ობრივ განწმენდაზე, რომელიც ძალიან გვჭირდება 
დღეს. 

`განათლება ჩვენში ფეხმძიმედ დადის~
* `ყველამ კარგად იცის, რომ განათლება ფეხ-

მძიმედ დადის, ნამეტნავად ჩვენში ასკინკილობს~ 
(`კაცია ადამიანი?!~ 1858-63 წ.). 

* `არახალხში, რომელიც კი განათლებულებში 
ჩაითვლება, წერა-კითხვა ისე ნაკლებად არ არის 
გავრცელებული, როგორც ჩვენსაში. უწინდელს 
დროს, როდესაც მამაკაცები სულ ომში ტრიალებ-
დნენ და წიგნის კითხვისათვის არა სცალოდათ, 
დედაკაცები მაინც არ ანებებდნენ ამ საქმეს თავსა, 
მიიბარებდნენ შეგირდებს და ამ-რიგად ქართულს 
მწიგნობრობას ძირიანად ამოვარდნას უშლიდნენ~. 
(`შინაურიმიმოხილვა~. 1879 წ. აპრილი). 

* `ეხლანდელს დროში დედაკაცები ისე-რიგად 
აღარ ეწყობიან წიგნის კითხვას და მამაკაცებს კი 
ჯერ გულდადებით არ მოუკიდნიათ ამ საქმისათვის 
ხელი, მართალია, ჩვენს სოფლებში ათასში ერთგან 
ამ უკანასკნელს ხანს შკოლები გაიხსნა, მაგრამ ისე 
კანტი-კუნტად, რომ ერთს შკოლიანს სოფელზედ 
ასი მეტი უშკოლო მოდის~. `ჩვენ-შუა ხიდია ჩატე-
ხილი: ისინი იქით ნაპირას დაჰრჩნენ, ჩვენ აქეთ. შო-
რიშორსა ვართ და თვალი ერთმანეთისათვის ვეღარ 
მიგვიწვდენია, თვალი მართალი და უტყუარი. რად 
უნდა გვიკვირდეს, რომ იმ სიშორეზედ კაცს კაცი 
მარგილად ჰგონია და ღვთის მსგავსებით შექმნილი 
სახე ადამიანისა ელანდება როგორც ერთი ტყლაპი 
რამ. ამ დიდ მანძილზედ განა ცოტა რამ არის, რომ 
უღონო თვალს თეთრი შავად აჩვენოს? ჩვენ კი-
დევ ხედვა გაძლიერებული გვაქვს, დურბინდით 
შეგვიძლიან ყურება და ეგ დურბინდი სწავლაა და 
ცოდნა, ისინი მაგასაც მოკლებულნი არიან~. (`ოთა-
რაანთქვრივი~. [1886] – 6 ქრისტეშობისთთვეს 1887 
წელსა). 

* `განათლება იმაში კი არა მდგომარეობს, რომ 
მიწასთან გავასწოროთ კაცი, რატომ შენც განათლე-
ბული არა ხარო; არამედ, როგორც ძმას, რომელსაც 
არა ჰქონია ბედი განათლებისა, მოჰკიდო მზრუნ-
ველი ხელი და დააყენო ფეხზედ. აი, კაცი განათლე-
ბული, მარგებელი ქვეყნისა, აი ამგვარ კაცის წინ მო-
ვიდრეკ თავსა და თაყვანსა ვცემ~. (`ზოგიერთი ხანა 
მოთხრობისა `მარგალიტი ლექში~. 1861-1863 წ.). 

* `რომ კაცი კაცად გახდეს, ამის ღონეთ მარტო 
ცოდნა და განათლებაა. არა ღონე არ ექნება გაუ-
ნათლებელს კაცს თავის ჯაჭვის დასამტვრეველად. 
მე ვფიქრობ, რომ ჩვენში ან სულ არ არიან ამისთანა 
კაცნი, და თუ არიან, ძალიან ცოტა~. (`იგი წავა და 
სხვა მოვა ტურფასა საბაღნაროსა~. 1861-1863 წ.). 

* `– ეგ ცხადია. – უნივერსიტეტში ნამყოფი კი 
ბევრი ხართ. – ეგ რაზედ მიბძანეთ? – იმაზედ, რომ 
თუ ჩვენში მცოდნენი და განათლებულნი ცოტანი 
არიან ან სულ არ არიან, მაშ უნივერსიტეტში რას 
აკეთებდით მაგდენი ხალხი? – იმას ვაკეთებდით, 
რომ შინაურობაში წამხდარი გული და ზნეობა ჩვენი 
ცოტად თუ ბევრად გავისწორეთ, გადავიკეთეთ. 
ჩვენ ვჯობივართ ჩვენზედ ცუდებს, ეს არის ჩვენი 
სახელი. 

– შორს არ წასულხართ. 
– ცოტათი მაინც ხომ წავედით წინ, თქვენ კი 

უკან და უკან მიდიხართ. 

ილია ჭავჭავაძე: საცა ცოდნა არ არის, იქ კაცი არ არის 
– ვინ ჩვენ?
– ქალები, ესე იგი მთელი ნახევარი საქართვე-

ლოსი. – უნივერსიტეტი ჩვენთვის დახურულია. 
– გააღეთ კარები და შედით. 
– მოუმზადებელნი?
– მოემზადენით. 
– რომ არ გვამზადებთ?
– კიდეც ეგა, რომ თქვენ სულ მზა-მზაობა გი-

ნდათ. თქვენ ვერსა კარგს ვერა იქთ, თუ ძიძაობის 
შველაზედ ხელს არ აიღებთ. იბრძოლეთ და წაიღეთ. 
თორემ დაგიკრეფიათ ხელები და შესცქერით: აცა, 
კარს გაგვიღებენო და ჩვენც დავინახავთო მზიან 
ქვეყანასაო~. (`იგი წავა და სხვა მოვა ტურფასა სა-
ბაღნაროსა~. 1861-1863 წ.). 

„ჯერ-ხანად უკურნებელი და ძალიან მწვავე 
ტკივილიც~

* `ჩვენი ჯერ-ხანად უკურნებელი ტკივილი და 
ძალიან მწვავე ტკივილიც ის არის, რომ ჩვენის ქვე-
ყნის სწავლა-განათლების საქმე მეტად ცუდად არის 
მოწყობილი და პატრონი არ არის, რომ ყურადღება 
მიაქციონ და რაც შეიძლება შესცვალონ და გაასწო-
რონ. ნაკლულევანება ამ მოწყობილობისა ხშირად 
და ვრცლად ყოფილა ნაჩვენები აქაურ მწერლო-
ბაში, მაგრამ მითამ კედელზედ ცერცვი შეგიყრია, 
არავის ყურიც არ გაუბერტყნია. ან რად უნდოდათ, 
რომ ყური გაებერტყნათ? სწავლა-განათლების 
საქმე განა იმისთანა დიდი რამ არის, რომ ამისათვის 
თავი გაიცხელონ, ვისიც ჯერ არს. იქნებიან ერთი 
ათი-თხუთმეტი წელიწადი, მერე იტყვიან: `უკაც-
რავად, თქვენთან დანაშაული მაქვსო~, დაჰკრავენ 
ფეხსა და წავლენ. ვინ არის პატრონი? ვინ არის 
გამჩხრეკი? ერთი შიგ ჩახედონ აქაურ პედაგოგებს 
გულში გამჭრიახის თვალით და ნახონ, რა ღვარძლი 
აქვთ იმისთანა, რომ ესე ხანგრძლივ და შეუბრალებ-
ლად გესლავენ ჩვენს სწავლა-განათლების საქმეს. 
ერთი იკითხონ, სწავლა-განათლების მეტს სხვას რას 
ეძებენ და რათ ეძებენ ჩვენებური პედაგოგები? რას 
იზამ? გამკითხველი ვინ არის? არიან და ფარფაშო-
ბენ~ (`შინაური მიმოხილვა~. 1881 წ. ივლისი). 

* `აქაურის სწავლა-განათლების მზრუნვე-
ლის 1880 წლის ანგარიში რომ გადაათვალიეროთ, 
ნახავთ, რომ სწავლა-განათლება ჩვენში ტაატით 
მიდის და გულ-აცრუებით საზოგადოდ და ქართვე-
ლობისათვის საკუთრივ; ნახავთ, რომ აქ, ჩვენში`ს-
წავლა-განათლებას ყველანი ნაკლებად ეწაფებიან 
და ქართველები ხომ ნაკლებ და ნაკლებ~ (`შინაური 
მიმოხილვა~. 1881 წ. ივლისი). 

* `რას უნდა მივაწეროთ ესრეთი მცირედობა 
მოსწავლეთა რიცხვისა საზოგადოდ და ქართვე-
ლებისა საკუთრივ? აქ მიზეზი ორ-გვარია: ერთი 
საზოგადოა, მეორე საკუთრივ ქართველობას შეე-
ხება. საზოგადო მიზეზს შეადგენს სასწავლებლის 
პროგრამების უთავ-ბოლობა და უმსგავსობა, იმი-
ტომ რომ ეს პროგრამები არ შეესაბამება არც პედა-
გოგიურს მოთხოვნილებას, არც აქაურს ვითარებას 
და არც ბავშვის ძალ-ღონეზედ არის დაფუძნებული. 
თვითონ სასწავლებელი ცოტანი არიან, და რაც 
არიან – ისიც ერთ ალაგს, ქალაქებში ჯგუფად თა-
ვმოყრილნი და არა გაფანტულნი და მორიგებულნი 
საჭიროებისამებრ სხვადასხვა ადგილას, ასე რომ 
მწყურვალნი ვერ მისწვდომიან. გარდა მაგისა, სწა-
ვლა-განათლების საქმისათვის მეტად ცოტა ფულია 
ერთობ დანიშნული~ (`შინაური მიმოხილვა~. 1881 წ. 
ივლისი). 

* `საკუთრივ ქართველების საქმეს კი სხვა მი-
ზეზიც აბრკოლებს. პირველი მიზეზი ის არის, რომ 
ქართველები უფრო სოფლად მცხოვრებნი არიან, 
სასწავლებლები კი ქალაქებშია, მაშასადამე სასწა-
ვლებელზედ ქართველები შორს არიან და მოკლებუ-
ლნიც ღონისძიებას შვილების განათლებისა. რუსები 
– როგორც მოხელეობის მქონენი და სომხები – რო-
გორც ვაჭრები, სულ სხვა ყოფაში არიან ამ მხრით. 
ესენი სულ თითქმის ქალაქებში ცხოვრობენ, ესე იგი 
სასწავლებელზედ ახლო, ამიტომაც ეადვილებათ 
შვილების აღზრდა და შენახვა. მეორე მიზეზი, რომ 
სომხების და სხვა რჯულის ხალხნი ქართველებზედ 
მეტნი სწავლობენ, ის არის, რომ სწავლა-განათლე-

ბის საქმეს დიდ ხელს უწყობენ სომხისა თუ სხვა 
რჯულის ხალხის სამღვდელოება~ (`შინაური მიმო-
ხილვა~. 1881 წ. ივლისი). 

* `თუ გინდათ, რომ ჩვენის ქვეყნის სიმდიდრე 
ადამიანს ჩაუვარდეს ხელში, ხვეწნას და ღრეჭას 
თავი დაანებეთ და მეცნიერების ფარ-ხმალით შე-
მოსეთ აქაურობა~ (`შინაური მიმოხილვა~. 1881 წ. 
სექტემბერი). 

* `საერო განათლების საქმე უნდა გადაისინ-
ჯოს და ძირიანად გადაკეთდეს, რომ განათლებამ 
მართლა ფეხი გაიდგას და მოიკიდოს ჩვენში. ეყო 
აქაურობას ამოდენა ჭმუჭვნა, აქეთ-იქით ქანება, 
წაჯექ-უკუჯექობა. დროა განათლების საქმეს მთე-
ლის ქვეყნიერებისაგან აღიარებული საფუძველი 
დაედოს, ერთხელ და ერთხელ თავის საკუთარს 
გზაზედ დაყენებული ქმნას, განათლების საქმეში 
განათლების მეტი არავინ არ შეურიოს და წმინდა 
რამ არ აამღვრიოს~ (`შინაური მიმოხილვა~. 1881 წ. 
დეკემბერი). 

* `წელს გამოცხადებული იყო, რომ კლასიკურს 
გიმნაზიაში ოც-და-ერთმა ყმაწვილმა კაცმა დაას-
რულა კურსი. ამ ოც-და-ერთში, ჩვენდა სამწუხა-
როდ, და უკეთ ვსთქვათ, საუბედუროდ, არც ერთი 
ქართველი არ ურევია. ბევრი რამ არის საოცარი 
ამ ჩვენს ქვეყანაში, მაგრამ იმაზედ საოცარი, რომ 
შუაგულს საქართველოში წელიწადები გადის და 
ერთი ქართველი არ ასრულებს კურსსა, ამაზედ სა-
ოცარი-მეთქი არა მგონია სხვა რამ იყოს~ (`შინაური 
მიმოხილვა~. 1879 წ. მაისი-ივნისი). 

* `რას უნდა მივაწეროთ ამისთანა უნუგეშო 
ამბავი? ჩვენი კეთილის-მყოფელნი, რასაკვირვე-
ლია, ადვილად მოგვიგებენ ამის პასუხს და იტყვიან, 
– თქვენს უნიჭობას თუ არა, ზარმაცობას ხომ წინ 
არა უდგა რაო. ეს პასუხი მთქმელისათვის იქნება სა-
ნუკვარიც იყოს, მაგრამ მართალია თუ არა, მაგისი 
კი ნურას უკაცრაოდ… ჩვენს ქართველს ყმაწვილს 
დიდი ხარიხი ხვდება სწავლის მიმდინარეობაში. 
ჯერ თითონ პროგრამა გიმნაზიისა აიღეთ თავისის 
ლათინურით და ბერძნული, რომელნიც იმოდენა 
ხეირს აყრიან ყმაწვილს, როგორც წყლის ნაყვა, 
ანუ ნაცრისქექა. თუნდა მორს მძიმე ტვირთს აუვი-
დეს კიდეც ჩვენი ყმაწვილი, მაინც კიდევ ერთი სხვა 
მძიმე ტვირთი აწევს კისერზედ. ჩვენი ქართველი 
ყმაწვილი ორ-გვარს სიძნელეს შეეხლება ხოლმე 
გიმნაზიაში. ერთი – საგნის, მეცნიერების სწავლას, 
რომელიც ერთნაირად მძიმე რამ არის ყველასათვის 
და აუცილებელიც და მეორე – იმ უცხო ენის შეთვი-
სებას, რომლის საშუალებითაც საგნებს ასწავლიან. 
ამაში-კი ტვირთი სწავლისა ერთნაირად მძიმე არ 
არის რუსისა და ქართველს შორის. რაღა საკვირ-
ველი უნდა იყოს ამას იქით, რომ რუსმა უფრო ად-
ვილად გაიაროს სწავლისგზა, ვიდრე ქართველმა! 
რუსი მარტო საგნებსა სწავლობს და ქართველი-კი 
საგნებსაც და რუსულ ენასაც, ურომლისოდაც ერთს 
ბიჯსაც წინ არ წაადგმევინებენ, თუნდა ჰუმბოლ-
ტის მეცნიერებით აღსავსე იყოს~. (`შინაური მიმო-
ხილვა~ 1879 წ. მაისი-ივნისი). 

* `რაც შეძლებული სომხობაა, სულ ქალაქში 
მცხოვრებელია, მაშასადამე, გიმნაზია კარ-წინა 
აქვთ. ამასთან შემძლებელნიც არიან, როგორცა 
ვსთქვით. ამათგანმა რომ ორიოდემ შეასრულოს 
ხოლმე კურსი წელიწადში, არარაობად უნდა ჩაით-
ვლებოდეს. ათასში და ათი-ათასში ერთი განა მა-
გალითად მოსატანია ამ შემთხვევაში! მინამ ჩვენი 
გიმნაზიები შრომას და ჯაფას არ გაუთანასწორებენ 
ქართველს, სომეხს და რუსს, იმ დრომდე ძნელად სა-
ფიქრებელია, რომ ქართველებმა და სომხებმა წაა-
ჭარბონ რუსებს გიმნაზიაში~ (`შინაურიმიმოხილვა~. 
1879 წ. მაისი-ივნისი). 

* `მინამ ის სანატრელი დრო მოვა, არც ჩვენ 
უნდა ვისხდეთ გულხელ-დაკრეფილნი; კაცი ის არის, 
ვინც გაჭირვებაშიც ცდილობს, რომ სიმძიმე გარე-
მოებისა როგორმე შეიმსუბუქოს, ან აქეთ მოუაროს 
საქმეს, ან იქით და როგორმე უშველოს თავსა. აბა, 
მაგალითად, ჩვენ როგორ უნდა ვუშველოთ ჩვენს 

თავს? პირველი, რომ ჩვენი საკუთარი სასწავლე-
ბელნი უნდა ვიქონიოთ, მერე იმისთანა სასწავლე-
ბელნი, რომ ჩვენს შვილებს ბინაც ჰქონდესთ, სა-
ზოგადოებაც და სწავლაც. ყველაზედ უპირველესი 
წამალი ეს არის და ამაზედ უნდა მიექცეს ყოველივე 
ჩვენი ყურადღება, მეცადინეობა და გამრჯელობა. 
სხვის მაყურებელი მოკვდა უზიარებელიო, ნათქვა-
მია. ეს წუთის-სოფელი ისეა მოწყობილი, რომ ყველა 
თავისთვისა ჰფიქრობს და სხვა, რასაკვირველია, 
თავისათვის უფრო იფიქრებს. `თავად-აზნაურთა 
საზოგადოებამ შეუძლებელ მოსწავლეთა შემწეო-
ბისათვის~ თავისი სკოლა გახსნა ტფილისში, და იქ 
ოც-და-ათს ყმაწვილს ბინა, საზრდოება და პირვე-
ლ-დაწყებითი სწავლა ეძლევა; ორმოც-და-ათამდე 
მოარული შეგირდებიცა ჰყავს. ქუთაისელებიც, ბა-
ნკის ფულის შემწეობით, აპირობენ ამ-გვარის სკო-
ლის გახსნას და ჯერ-ხანად რვაასი თუმანი აქვსთ ამ 
საგანზედ. ტფილისის სკოლას კიდევ აქაურმა ბან-
კმა შესწირა ათას-ასი თუმანი წელს და ხუთასამდე 
შარშან. ეს ყველა კარგია, მაგრამ ყველა ეგ ცოტაა. 
ეგ სკოლები წყლულს ვერ გაგვიმთელებენ, თუმცა 
ეგენიც დიდი საქმეა ჩვენთვის. ჩვენ ჩვენი საკუთარი 
გიმნაზია გვინდა. ჩვენმა ქართველობამ თავისი 
სრული თანაგრძნობა და გულშემატკივრობა ამა-
ზედ უნდა მიაქციოს, თუ არ სურს, რომ მისი სახელი 
და კვალი მტვერსავით აიგავოს დედამიწის ზურგი-
დამ. საცა ცოდნა არ არის, იქ კაცი არ არის, საცა 
კაცი არ არის, იქ საზოგადოებაც არ არის, და საცა 
საზოგადოება არ არის, იქ არც ხალხია. ეს უნდა 
თითზე დავიჭდიოთ, ეს უნდა დღე-და-ღამ გუნებაში 
ვიქონიოთ, ამას უნდა მივეცნეთ ყველანი ერთად და 
თვითოეულად ცალკე ყოველის ჩვენის შეძლებითა 
და ღონითა~ (`შინაური მიმოხილვა~. 1879 წ. მაი-
სი-ივნისი). 

* `ამბობენ, გიმნაზიის შენახვას ორი-ათას-ხუ-
თას თუმნიდამ სამი-ათასამდე მოუნდებაო წე-
ლიწადში. ეს იმოდენა ფული არ არის, რომ ჩვენს 
ბანკს გაუჭირდეს ამისი გამოღება, ზოგი გარეშე 
შესაწირავი იქნება, ზოგი თითონ გიმნაზიას ექნე-
ბაშემოსავლად და ამ სახით საქმე საქმეზე ადვი-
ლად მოეწყობა. ქართველობავ, დამიჯერე, რომ 
ჯერხანად ამაზედ უკეთესს საქმეს ვერ მოახმარებ 
შენს ქონებითს ძალასა. ამისათვის გაისარჯე, თუ 
გინდა მამა-პაპათა ნათქვამისამებრ შვილი მამასა 
სჯობდეს და მომავალი – აწმყოს. დღევანდელის 
მომდურავებმა ხვალინდელი დღე მაინც კარგი 
გავითენოთ~ (`შინაურიმიმოხილვა~. 1879 წ. მაი-
სი-ივნისი). 

სკოლა – უსწავლელობის წამალი
* `საქართველოსა ჰქონდა ერთი დროება, თამა-

რ-დედოფლის დროსა. მხოლოდ იმან გახსნა საბერ-
ძნეთის გზა და ამ გზაზე გამოიარეს მშვიდობიანად 
იმ მსწავლულმა ხალხმა, რომლების სახელებიც 
ეხლა ჩვენ ვიცით. მათგანი ერთი უპირველესი მა-
ნათობელი არის შოთა რუსთაველი. ჩვენა გვაქვს 
ცოტაოდენი ცნობა ზოგიერთ თხზულებაებიდგანა, 
რომა იმ თამარ-მეფის საუკუნეში ქართველებს 
სულაც არა სძინებიათ: ისინი მაშინვე დიდი სიყვა-
რულით შეუდგნენ სწავლასა: და ჩვენ შეგვიძლიან 
ვიფიქროთ, რომა იმ დროებიდამ აქამომდე რომ არ 
შეწყვეტილიყო ახალი და წყობილი სწავლა, ამ ექვს 
საუკუნეში იქნება საქართველოში ყოფილიყო ისეთი 
განვრცელებული სწავლა და ხელოვნება, რომა ემ-
ჯობინებია იმ ხალხის სწავლისათვის, რომელნიც 
ეხლა არიან განთქმულნი. მაგრამ თამარ-დედო-
ფლის მიცვალების შემდგომ ლანგ-თემურმა და სხვა 
მრავალმა მაჰმადიანებმა ააოხრეს საქართველო და 
ამგვარად გაჰქრა საქართველოს ლიტერატურა თა-
ვისსავე დასაწყისში~ (`სფირიდონის და თადეოზის 
ბაასი~. 1861 წ.). 

* ̀ ვინ არ იცის, რომ თავი და ბოლო ჩვენის უღო-
ნობისა, უკან ჩამორჩომისა, ჩვენის უბედურებისა, 
– უმეცრება და უსწავლელობაა. ესეც ყველამ იცის, 
რომ უმეცრების და უსწავლელობის წამალი სხვათა 
შორის სკოლაა. სხვათა შორის-მეთქი, სხვათაშორის 
კი არა, ერთი უპირველესი და უმთავრესი ღონისძი-
ება სასწავლებელია~ (`შინაური მიმოხილვა~. 1881 წ. 
სექტემბერი). 

`მიეცით ნიჭსა გზა ფართო,
თაყვანისცემა ღირსებას!~
გრიგოლ ორბელიანი
`არ ვიცით, სხვა როგორ ჰფიქრობს და ჩვენ კი 

ასე გვგონია, რომ ერის დაცემა და გათახსირება 
მაშინ იწყება, როცა ერი, თავის საუბედუროდ, თა-
ვის ისტორიას ივიწყებს~. – ბრძანა ილია ჭავჭავა-
ძემ. 

გონიერ ადამიანებს, მათ შორის მრავალ ჩვენ-
განს, ძლიერ აინტერესებს გარდასული დღეების 
ამბავი, ღირსეული მამულიშვილების ცხოვრება და 
მოღვაწეობა. 

ჩვენს ფიქრებსა და გონებას ხშირად აფორი-
აქებს დიდი წინაპრების აჩრდილი, სახელოვანი 
ქართველების `თანმდევი, უკვდავი სული~. ვაჟა–
ფშაველა (ლუკა რაზიკაშვილი) მათ შორის ერთ-ე-
რთი პირველთაგანია. 

ლუკა რაზიკაშვილს მეტსახელი ვაჟა-ფშაველა 
მისმა თუშმა მეგობარმა დიმიტრი ცისკარიშვი-
ლმა შეარქვა პეტერბურგში სწავლის პერიოდში. 
ფშავ-ხევსურეთში `ვაჟა~, `კარგ ბიჭს~, `ვაჟკაცს~ 
ნიშნავდა. დიმიტრი ხან `ვაჟას~ ეძახდა, ხან `ფშა-
ველს~, მერე შეაერთა და `ვაჟა-ფშაველა~ დაუძახა. 

ღვთის განგებით, ვაჟა–ფშაველა მოვიდა რო-
გორც ერის სიამაყე და დიდება, მოვიდა საომრად, 
ისე როგორც დიდი ილია და მისი სხვა თანამებ-
რძოლები. მან იცოდა, რომ ეს ბრძოლა სამშობლო-
სთვისაა, სამშობლოსთვის ბრძოლაში კი ყველაზე 
დიდი ჯილდო ხალხის სიყვარულია. 

ვაჟას წარმატება ილია ჭავჭავაძემ ჯერ კიდევ 
მაშინ იწინასწარმეტყველა, როცა მისი `შვლის 
ნუკრის ნაამბობი~ მოისმინა. აღფრთოვანებულ 
ილიას უთქვამს: `კოჭებზვე ეტყობა, რა ვაჟიკა 
იქნება, შორს წავა, შორს!~

ჩვენს აზროვნებაზე, წარმოდგენებსა და ოცნე-
ბებზე წარუშლელი შთაბეჭდილება დატოვა ვაჟას შე-
უპოვარმა, სამართლიანმა, მებრძოლმა სულმა, ზვი-
ადაურის გაუტეხელმა გულმა, ალუდა ქეთელაურის 
არნახულმა ვაჟკაცობამ, `ბახრტიონის~ სამშობლო-
სათვის თავშეწირულმა გმირებმა, `პაპას მსოფლიო 
ფიქრებმა~, `შვლის ნუკრის ნაამბობმა~ და სხვა. 

ვაჟა–ფშაველას ვიცნობთ, როგორც დიდ პო-
ეტს, მწერალს, საზოგადო მოღვაწეს, მაგრამ შეი-
ძლება ბევრმა არც კი იცოდეს, რომ იგი ახალგაზ-
რდობაში კარგი სპორტსმენი იყო. 

ვაჟა–ფშაველას ცხოვრებისა და შემოქმე-
დების შესწავლას დიდი ამაგი დასდო ცნობილმა 

ვაჟა-ფშაველა სპორტულ სარბიელზე
მკვლევარმა სოლომონ ყუბანეიშვილმა. ის ავტო-
რია წიგნებისა: `ვაჟა–ფშაველას ცხოვრებისა და 
შემოქმედების მატიანე~ და `ცხოვრება ვაჟა–ფშა-
ველასი~. მან გამოავლინა და შეკრიბა მასალები, 
რომელიც საშუალებას გვაძლევს გავეცნოთ ვაჟას 
ცხოვრების ეპიზოდებს, როდესაც იგი სპორტულ 
სარბიელზეც წარმატებით გამოდიოდა. 

უტყუარი და სარწმუნო წყაროებით დასტუ-
რდება, რომ ვაჟა–ფშაველა ჯერ კიდევ ბავშვო-
ბიდან იკაჟებდა სხეულს, ეჩვეოდა ამტანობას, 
ეუფლებოდა მიზანში სროლას, სიმძიმეთა აწევას, 
კრივს, ჭიდაობას და სხვა. ამასთან, ის ძალიან 
ღონიერიც ყოფილა. ჭაბუკი ვაჟა ტანადობით თა-
ნამედროვეების გაკვირვებას იწვევდა. მას თავის 
საგვარეულოში რაზიკაანთ დევს ეძახდნენ. მთის 
ხალხში იგი დიდი გავლენით სარგებლობდა. 

თვითონ ვაჟა–ფშაველა საკუთარ ავტობიოგ-
რაფიულ ნაწარმოებში ̀ ჩემი წუთისოფელი~ მოგვი-
თხრობს, რომ ჭაბუკობაში ცდილობდა არა თუ არ 
ჩამორჩენოდა სხვებს, არამედ მათ შორის პირველი 
ყოფილიყო: `სიყრმის დროს ერთი ზნე მჭირდა 
– თუ ვისმე რაიმე უნარს ქვეყანა ღირსებად უთ-
ვლიდა, უეჭველად იმ ღირსების წარმომადგენელი 
მე უნდა ვყოფილიყავი: აქებდნენ კარგ მოკრივე-
ებს, მეც ვკრიობდი, რომ კარგი მოკრივის სახელი 
მომეხვეჭა, აქებდნენ კარგ მოჭიდავეს, – მეც ვჭი-
დაობდი, რათა ფალავნის სახელი გამეთქვა~. 

ჯერ კიდევ თელავის სასულიერო სასწავლე-
ბელში ყოფნის პერიოდში ვაჟა კარგი მოკრივე და 
ფალავანი იყო. როგორც ცნობილია კრივი იმართე-
ბოდა შაბათ–კვირაობით, ან სახალხო დღესასწაუ-
ლებზე. ვაჟა და მისი მეგობრები სწორედ ამ დროს 
სწავლობდნენ კრივსა და ჭიდაობას. ამას თვითონ 
ვაჟაც ადასტურებს: `კრივი კარგი ვიცოდი, ვინაი-
დან მუდამ შაბათ–კვირაობით, უქმეებში კრივი იმა-
რთებოდა და ყველასათვის ფართო ასპარეზი იყო 
გადაშლილი... კრივში ჩემს საუკეთესო ამხანაგად 
ითვლებოდა ჩვენებური მღვდლის შვილი შაქრო 
მაღალაშვილი... კრივში ერთად ვმონაწილეობდით~. 

გორის საოსტატო სემინარიაში სწავლის დროს 
ვაჟა უკვე განთქმული მოკრივე ყოფილა. მასთან 
ერთად კრივში აქტიურად მონაწილეობდა მისი 
ზოგიერთი ახლო მეგობარიც. `ჩავიდოდა თუ არა 
ვაჟა კრივში, ზემოთა უბნელებში ჩოჩქოლი ატყდე-
ბოდა: ჩამოვიდა ფშაველიო. ჩამოდიოდნენ კრივში 
ნიკო ლეონიძე, ნესტორ კიკნაძე და ლავრენტი 
ოქროპირიძე. მათი ჩასვლა და ზემოუბნელების 
დაძვრა ერთი იყო~. – აღწერს თავის მოგონებებში 
ცნობილი მწერალი შიო მღვიმელი. 

ვაჟა–ფშაველა თავის ტოლამხანგებში დაე-
უფლა ჭიდაობას. მისი წამქცევი ბევრი როდი იყო. 
ვაჟა ხშირად ჭიდაობდა და გამარჯვებულიც გამო-
დიოდა, მაგრამ თუ ვინმე წააქცევდა, ამას აშკარად 
ყველას გასაგონად იტყოდა. მართალი კაცის სა-
ხელს იგი ღირსეულად ატარებდა. 

სოლომონ ყუბანეიშვილი თავის ნაწარმოებში 
`ცხოვრება ვაჟა–ფშაველასი~ – გადმოგვცემს მი-
ხეილ რაზიკაშვილის მოგონებას, საიდანაც ჩანს, 
თუ როგორი მოჭიდავე იყო ვაჟა ჭაბუკობისას: 
`ალავერდობას ვაჟა ამხანაგებთან ერთად თელა-
ვიდან წავიდა დღეობაში. ალავერდობას იქ დიდი 
ჭიდაობის გამართვა იცოდნენ, მთელი კახეთის მო-
ჭიდავეები იქ იყრიდნენ თავს. მოწაფეებიც ჩაებნენ 
ჭიდაობაში. რაკი ვაჟა მაღალი ტანისა იყო, იგი 
დიდებს დასჭიდეს. წრიდან გამოუსვლელად ექვსი 
კაცი წააქცია~. 

იქვე მიხეილ რაზიკაშვილი აღნიშნავს: `ვაჟა 
მეუბნებოდა `დავდიოდი რუსული მამალივით გა-
თამამებული და კიდევ ვითხოვდი მოჭიდავეებსო. 
ბოლოს გამომიყვანეს ერთი ხმელ-ხმელი ვიღაც 
მენახირე. მე ვთქვიო, რომ ამას ერთი ხელის მო-
ვლებით ხე და ქვას შემოვაწყვეტამო და გაუფრ-
თხილებლივ შევეტაკეო. როგორ მოხდა არ ვიცი, 
მხოლოდ ის მახსოვს, რომ ჩემმა ფეხებმა ჰაერში 
შეითამაშა და მიწაზე ზღართანი მოვადინე. ასე 
გავფუჭდი ფალავანი კაციო... `

ვაჟას არც თავის მარცხის დამალვა უყვარდა 
და არც სხვისიო. 

ვაჟა–ფშაველას თურმე ხშირად ეჭიდავებოდა 
ცნობილი ქართველი მწერალი იროდიონ ევდოშ-
ვილი. ქიზიყელი მოჭიდავე ტოლს არ უდებდა ფშა-
ველ მოჭიდავეს და ღირსეულ მეტოქეობას უწევდა 
მას, მაგრამ ვაჟა ამ ორთაბრძოლაში ყოველთვის 
დამსახურებულად იმარჯვებდა. 

ვაჟა-ფშაველა პეტებურგში სწავლის დროს, 
ერთხანს ძმასთან, გიორგისთან ერთად ცხო-
ვრობდა. ერთ დღესაც მშივრები, პურის ფული 
რომ გაემოემუშავებინათ, ბილიარდის სათამაშოდ 
წავიდნენ. ვაჟას სამართლიანი პოზიციის გამო სა-
ბილიარდოში ჩხუბი ატყდა. ვაჟას და გიორგის 20 
კაცი დაესია, მათ ეს 20 მოჩხუბარი სცემეს. 

ვაჟა იხსენებდა: `ჩხუბის ადგილზე მოსულმა 
პოლიციელმა გაკვირვებით წამოიძახა – როგორ? 
ეს ორი, თქვენ ამდენი?

– ვინ ხართ? შეგვეკითხა ჩვენ. 
კავკასიელები არიან ამათი დედაც... იყვირა 

ერთ-ერთმა. მისკენ გავიწიე, მაგრამ პოლიციელმა 
დამაწყნარა და თქვა: 

– სირცხვილია! აბა როგორ შევადგინო ოქმი! 
ამდენი ხალხი ორ კაცს უჩივის გვცემესო! მოგვი-
ბრუნდა მე და ჩემს ძმას და გვითხრა:

– მოშორდით, თქვენი სული არ იყოს აქ-ო! ასე 
დასრულდა ყველაფერი, მე და გიორგი კი ჩვენს 
გზას დავადექით~. 

ვაჟა–ფშაველა ნიშანშიც იშვიათი მსროლელი 
იყო და ხშირადაც მონაწილეობდა ასეთ შეჯი-
ბრებებში. ვაჟას ახლობელი რევაზ გოჯიაშვილი 
მოგვითხრობს: `სოფელ ჩობანში დადგეს ყაბახი. 
ერთი კვირის მანძილზე მთელი მაზრის ჩაფრები 
და ცნობილი მსროლელები მოდიოდნენ, მაგრამ 

ყაბახზე გამარჯვება ვერავის ხვდა წილად. ამ 
დროს თიანეთში ვაჟა ჩამოვიდა და მე, როგორც 
ნათლიმამას, მესტუმრა. მოსვლისთანავე მე ვა-
ჟას შევძახე – ვაჟა, ასე და ასეა საქმე და წამოდი, 
ესროლე და კაცი მასახელე მეთქი. ვაჟაც დამთა-
ნხმდა და ცხენებით წავედით ყაბახზე. იქ ბევრი 
ხალხი იყო თავმოყრილი, აგრეთვე მსროლელნიც. 
ვაჟა ცხენიდან გადმოხტა და თოფი დაუმიზნა. გა-
ისროლა ერთი და ნიშანიც გადმოვარდა. ყველას 
უკვირდა ეს ამბავი. ვაჟას გამარჯვების ნიშნად კა-
რგი ჭედილა მოართვეს~. 

ისტორიკოსი და მკვლევარი ვახტანგ სიდამო-
ნიძე ერთ-ერთ თავის ნაშრომში გადმოგვცემს: `ათ 
მკათათვეს ხევსურეთის სოფელ ხახმატში იცის 
დღეობა, `ათენგენობა~, იქ იკრიბებიან ხოლმე პი-
რიქითა და პირაქეთა ხევსურები. საჩუქრებს მიი-
ღებს ის, ვინც ნიშნის სროლაში ან დოღში გაიმარ-
ჯვებს. ერთ ასეთ დღეობას ვაჟაც ესწრებოდა. მის 
პატივსაცემად ყმაწვილკაცებმა უკან დაიწიეს და 
სანიშნოსთან უფროსნი წარდგნენ. ვაჟას უთხრეს 
ნიშნის შესახებ, იქ გაკეთებული რგოლების მნიშ-
ვნელობა და რომელ ნიშანში რა საჩუქარი ეძლეო-
დათ. სხვებთან ერთად ვაჟამაც გაამზადა თოფი. 
მან პირველ გასროლაზედვე გაიმარჯვა. მას არც 
ერთი სროლა არ გაუცუდებია~. 

კიდევ მრავალი საინტერესო მაგალითის 
მოყვანა შეიძლება ვაჟას სპორტული მიღწევები-
დან. მის ვრცელსა და ყოვლისმომცველ შემოქმე-
დებაში ნათლად ჩანს, თუ როგორ აფასებდა იგი 
ქართულ ასპარეზობათა სხვადასხვა სახეობას, 
მათ მნიშვნელობას ქართველი ერის ფიზიკური და 
სულიერი განვითარების საშვილიშვილო საქმეში. 

დაბოლოს, ვაჟა-ფშაველას ყვარელთან კავ-
შირზეც ცოტა რამ ვთქვათ, რადგან ვაჟას გამო-
რჩეულად უყვარდა ყვარელი. იგი ხშირად სტუმ-
რობდა ხოლმე თავის დას მართას, რომელიც ყვა-
რელში იყო გათხოვილი. ვაჟას ნადირობაც ძალიან 
ყვარებია და ყვარლის მთებსა თუ ბარში არაე-
რთხელ უნადირია. 1902 წლის ზამთარში სწორედ 
ერთ-ერთი ნადირობის ჟამს, ღამით დის ოჯახში 
დაწერა ლექსი `იას უთხარით ტურფასა~ და ამით 
მოულოდნელად გარდაცვლილი მეუღლე დაიტირა. 

საკუთარი ქვეყნისა და ხალხის უზომო სი-
ყვარულთან ერთად, კაცობა, სამართლიანობა 
და ღირსება იყო ვაჟა–ფშაველას ცხოვრებისა და 
შემოქმედების ძირითადი მრწამსი. იგი `კაი ყმის~ 
ვაჟკაცური კულტის დამამკვიდრებელია ქართულ 
პოეზიაში. 

ჩვენ, ვაჟა–ფშაველას ნიჭისა და ღირსების და-
მფასებელი მადლიერი შთამომავლობა, დღესაც 
ვიზრდებით და ვიკვებებით მისი მართალი კაცო-
ბითა და მადლიანი სიტყვა-პასუხით. 

ამ მადლსა და მართალ კაცობას კი, დიდი ძალა 
სჭირდება სულისა და ხორცისა. 

უფალი ღმერთის წყალობით, ამ წუთისო-
ფელში ამიტომაც მოგვევლინა ჩვენდა ნუგეშად და 
საამაყოდ ვაჟა–ფშაველა. 

ძვირფასო მკითხველო, დამეთანხმებით, რომ 
ქართველობა განუხრელად უნდა მივდევდეთ ვა-
ჟას მარადიულ შეგონებას: `ღმერთო, შეაყვარე 
ქართველს ქართველი და საქართველო, რადგან ამ 
უკანასკნელს არა დაუშავებია რა!!!~ 

ჩვენთან არს ღმერთი!
ოთარ დავითაშვილი

ფაზისის აკადემიისკახეთის 
რეგიონული ცენტრის ხელმძღვანელი

* * *
„აზრის წარმოთქმა რომელიმე საგა-

ნზე თვით საგნის შეუსწავლელად და შე-
უგნებლად მხოლოდ რეგვენს ადამიანს 
შეუძლია”. 

* * *
„აზრსაც იმის მიხედვით აქვს ბაზარი 

და გასავალი, რამდენადაც მტკიცე და 
შეუპოვარნი არიან მისი მტვირთველნი, 
რამდენიც მეტი წამებული ჰყავს. ყველა 
რჯულის აზრი, სოციალური თუ სარწმუ-
ნოებრივი, იმის მიხედვით იმარჯვებს, 
თუ რამდენად ნიადაგი აქვს განხორციე-
ლებისა და რამდენად თავგამოდებულნი 
მომხრენი ჰყვანან”. 

* * *
„ავსა და კარგსა კაცისას როდი ივი-

წყებს სოფელი”. 

* * *
„ზოგს ჰგონია, რომ ნამდვილი პატ-

რიოტიზმი ეწინააღმდეგება კოსმოპო-
ლიტიზმს, მაგრამ ეს შეცდომაა. ყოველი 
ნამდვილი პატრიოტი კოსმოპოლიტია 
ისე, როგორც ყოველი გონიერი კოსმო-
პოლიტი (და არა ჩვენებური) პატრიო-
ტია”. 

* * *
„ყველა ერი თავის ცეცხლს უკეთებს 

და თავის კერძს ჩასცქერის და სხვისთვის 
ხეირი იმდენად უნდა, რამდენადაც თა-
ვად გამოადგება იგი. მხოლოდ ერთ ნა-
წილს ქართველებისას არ სწამს, რომ ეს 

ასეა. რუსეთისაგან ისინი მოელიან წყა-
ლობას. აბა, საიდან სადა? ნუთუ რუსეთი 
არ არის საშიში მეზობელი ჩვენთვის? ნუ 
ჰგონიათ, რომ ბატონობის მისწრაფება 
და სურვილი დამონებულ მცირე ერებისა 
შეუმცირდება რუსეთს? არა და ცხრა-
ჯერ არა”. 

* * *
„ამიტომ კოსმოპოლიტიზმი ასე 

უნდა გვესმოდეს: გიყვარდეს შენი 
ერი, შენი ქვეყანა, იღვაწე მის საკე-
თილდღეოდ, ნუ გძულს სხვა ერები და 
ნუ გშურს იმათთვის ბედნიერება, ნუ 
შეუშლი იმათ მისწრაფებას ხელს და 
ეცადე, რომ შენი სამშობლო არავინ და-
ჩაგროს და გაუთანასწორდეს მოწინავე 
ერებს. ვინც უარყოფს თავის ეროვნე-
ბას, თავის ქვეყანას იმ ფიქრით, ვითომ 
კოსმოპოლიტი ვარო, ის არის მახინჯი 
გრძნობის პატრონი, იგი თავისავე შეუ-
მჩნევლად დიდი მტერია კაცობრიობისა, 
რომელსაც ვითომ ერთგულებას და სი-
ყვარულს უცხადებს”. 

* * *
„მეგობარო! დღეს ქალებიც თხოუ-

ლობენ მამაკაცებთან თანასწორ უფლე-
ბას. სჯობს, მიეცეს, თუ არა, რას იტყვი? 
მე ამ საკითხზე გაჭიანურებულ პასუხს 
არ მოგცემ... მე მხოლოდ ამას ვიტყვი: 
დიდად და დიდად საჭიროა დაკმაყო-
ფილდეს ქალთა მოთხოვნილება. მჯერა, 
მწამს და ვერც ვერავინ შემაცვლევინებს 
ამ რწმენას... დედაკაცნი უფრო ლმობი-
ერნი, გრძნობიერნი არიან და დღევა-

ნდელი ცხოვრება ყველაზე მეტად რას 
მოითხოვს, თუ გარდა, ერთის გრძნო-
ბისა, რომელსაც ეწოდება შებრალება, 
შეწყნარება”. 

* * *
„ათისა და ოცის კაცის ავაზაკობა 

ისე ვერ დააზიანებს ერის ცხოვრებას, 
როგორც სხვაგვარი ავაზაკობა ათასისა 
და ორი ათასისა, – პირველთ ადვილად 
ვიშორებთ თავიდან, ავაზაკებს ვეძახით, 
ვსდევნით, როგორც ცოფიან ძაღლებს, 
ვეტევებით თოფით და ხმლით, მოსაკლა-
ვად არა ვზოგავთ, ხოლო მეორე ჯულის 
ავაზაკებს ვძმობილობთ და ვემოყვრე-
ბით”. 

* * *
„ან უსამშობლომ, კაცმა ბოგანომ, რა 

იცის, რაა სამშობლოს ტრფობა?!”

* * *
„არ ვარგა ერთურთიკილვა, უგზოდ 

სიტყვების რახუნი”. 

* * *
„არ ესმის სხვისა ტკივილი სხვასაო”. 

* * *
„არა მოგცა რა ლამაზის სიტყვებით 

ამაყობამა”. 

* * *
„მღვდლებო-სოციალისტებო! ჩემში 

თქვენის მოღვაწეობის წყალობით აღძ-
რული გრძნობა ეს არის, იქნება თქვენც 

გეწყინოსთ, თქვენს წოდების გარეშე ბე-
ვრს სხვასაც, მე პირადად მწყინს, როცა 
ჰმვღდლობთ, ანაფორები გაცვიათ და 
ჰრევოლუციონერობთ… გაიხადეთ ან 
ანაფორები და სთქვით სამოქალაქო 
აზრები როგორც მოქალაქეთა, ან არა და 
გეცვასთ ანაფორა და სთქვით შეუბღალა-
ვად, განურყვნელად ის, რაც გიანდერძათ 
თქვენმა მამათმთავარმა იესო ნაზარე-
ველმა. არც არაფერი იმით დაშავდება 
თქვენი გავლენა ხალხზე გეუბნებით გა-
მოცხადებით, აშკარად, საბოლოოდ მავნე-
ბელი გამოდგება, არ არი მოსაწონი თქვენი 
გავლენა ვინაიდან იგი სასარგებლო ნა-
ყოფს არ გამოიღებს და მხოლოდ მონებს 
აღუზრდის ქვეყანას და არა ნამდვილ მა-
მულიშვილებს და მოქალაქეებს”. …

* * *
„არც თქვენ შეგრჩებათ ერთი დრო, 

ვინც ხმა-მაღლა ჰყივითა”. 

* * *
„თავის მარცხს კაცნი ვერ ვიტყვით, 

ჩქარა ვიუბნებთ სხვისასა”. 

* * *
„განა ყველა რაც ხმელია, კაცთაგან 

საწუნარია? ათას ცოცხალსა ბევრჯელა, 
ასჯერ სჯობს ერთი მკვდარია”. 

* * *
„მხოლოდ იმაში არ გამოიხატება 

თავისუფლება, რაც გნებავს ის ილაპა-
რაკო, სწერო, აკეთო, – არა! უნდა ყო-

ველს სიტყვას და მოქმედებას საერთო, 
საზოგადო ბედნიერება ედვას სარჩუ-
ლად, ქვეყნის თუ სასარგებლო არა, სამა-
ვნებლო, საზარალო მაინც არ უნდა იყოს 
ქვეყნისათვის”. 

* * *
„მარტო ქონებრივი უზრუნველყოფა 

არ არის გარანტია, ერმა შეინარჩუნოს 
თავისუფლება, უკეთუ მას თან არ ახ-
ლავს ერის საერთო გონებრივი სიმწიფე, 
განათლება და ცოდნა”. 

* * *
„მთასა თუ ველს, ქვასა თუ ლოდს, 

ცხოველსა თუ მცენარეს აქვს თავისი 
სიმბოლური ფიქრი და წუხილი და შენ, 
ადამიანო, რა დაგემართა, რატომ და-
კარგე სინდის-ნამუსი?!”

* * *
„მუტრუკი მიტომ მუტრუკობს, დედა 

ჰყოლია ვირიო. კაცი ბეჩავის მჩაგრავი 
სად გაგონილა გმირიო!”

* * * 
„ილიასთანა ადამიანებს სიცოცხლე-

შივე ძეგლებს უდგამენ უცხოეთში, 
ხოლო ჩვენ კოცონზე ვწვავთ, ვკლავთ, 
როგორც ავაზაკებს... საბრალო ჩვენო 
თავო, საწყალო საქართველოვ!”

* * *
„არც ის მგონია ბიჭობა, ვისაც ერევი 

ახრჩობდე, ბიჭს მაშინ დაგიძახებდი, რომ 
სხვას დამხრჩვალსა სწამლობდე”. 

გენიალური ფრაზები ვაჟა-ფშაველას შემოქმედებიდან

ხის რიკულებიან აივანზე, სკამებს 
შორის გადებულ ჯოხზე, შავ ძაფზე 
ასხმულ კაკლისა და თხილის ლებნებს 
დილის სიო ქალის თმასავით აფრია-
ლებდა. მზე ღრუბლებს კუკუ –დამალო-
ბანას ეთამაშებოდა. ეზოს შუაგულში 
დანთებული ცეცხლი სასიამოვნოდ 
ტკაცუნობდა და წითელ ვარსკვლა-
ვისებრ ნაპერწკლებს ისროდა ალაგ- 
ალაგ ნახევრად მინავლული ნაკვერჩხ-
ლებიდან. რკინის ზედადგარზე მდგარ 
უზარმაზარ ქვაბში `საფერავის`შარ-
ბათი ბუყბუყებდა. გატიტვლებული ხე-
ივნის ფოთლებიდან მზე იჭყიტებოდა 
ეზოში. – აბა, მარდად მოურიეთ ქვაბსა, 
არ მიიწვას. ბადაგმა, უცბად იცის `წა-
მელვა!`ბობოქრობდა ბაბოჩემი. პაპა 
რუდუნებით, ღონივრად და წრიულად 
ატრიალებდა ვეებერთელა ხის სათა-
თარე კოვზს ქვაბის ზედაპირზე გაჩე-
ნილ ბუშტებს შორის და წარამარა თა-
ვისი გრძელი, ნაცრისფერი, საყვარელი 
წინსაფარის კუთხეებით, ცეცხლის 
ბოლისგან ცრემლმოდენილ, დამწვარ 
თვალებს იწმენდდა. ირგვლივ ბადაგის 
სასიამოვნო, დამათრობელი სურნელი 
ტრიალებდა. შემოდგომაზე ჩასუქე-
ბული დედლები თავაუღებლად იქექე-
ბოდნენ თესლმორეულ მრავალძარღვას 
ფოთლებს შორის. – სანამ, ვინიცობაა 
იწვიმებდეს, დროზე უნდა მოვრჩეთ ამ 
საქმესა! – გასავლები, ასხმული ჩურჩხ-
ლის ლებნებიც დავაცალკევოთ კოხტად 
ემალის სინზე და თან დავიწყოთ უკვე 
ამოვლებაც! ჩქარობდა მანია ბაბო. 
ეზოში ქვაბის გვერდით სკამები გავამ-
წკრივეთ. მათ შორის, ხარიხებად სათა-
თარაოდ გამოთლილი ხის ჯოხები გა-
ვდეთ. დედა თეთრ სინზე დახვავებულ 
ლებნების გროვას ფრთხილად აცალ-
კევებდა ერთმანეთისგან და მარჯვედ 
აწვდიდა პაპას, რომელიც მოთუხთუხე 
თათარას კიდევ ერთხელ ამოურევდა, 
მერე ნელა და ნაზად გადააწვენდა კა-
კლის ლებნების ასხმულას საყვარელი 
ქალივით ფაფუკ, უკვე მოხარშულ ყა-
ვისფერ შარბათზე და უცბად გადაუსვა-
მდა თათარიან კოვზს თავზე. შემდეგ 
ღრმად ჩამარხავდა ფელამუშში ახლა, 
უკვე ეჭვიანი კაცივით, შიგ ცოტას გა-
აჩერებდა და ბოლოს ძალიან ფრთხი-
ლად ამოიღებდა მეტამორფოზირებულ 
ჩამოთლილ და თითქმის უნაკლო `კუ-
დიან`კახურ, უგემრიელეს ჩურჩხე-
ლას. მე თითგაშვერილი ვიდექი ქვაბის 
გვერდით, როდის ჩამომკიდებდნენ 
ცხელ–ცხელ სურნელოვან სანატრელ 
ჩურჩხელას საჩვენებელ თითზე. მერე 
გახარებული ფრთხილად ვკიდებდი ხა-
რიხაზე ჩემს პირველ, მსხვილ, ჩურჩხე-
ლას და შემდგომის მოლოდინში უკვე 
მინავლული ცეცხლისგან ცრემლმორე-
ული ვიკავებდი ისევ ჩემს რიგს. ცოტა 
ხანში კაკლის ორმოცდაათ ჩამწკრივე-
ბულ –ჩაწიკწიკებულ ჩურჩხელას შემო-
დგომის ქარი სახიფათოდ აქანავებდა 

`კარგად დაიწყო დღევანდელი დღე~ – 
გაიფიქრა ილიამ... 

შემოდგომის მოგონებებიდან
და შეყვარებულებივით ერთმანეთს 
ახეთქებდა და აწეპებდა, რომელთაც 
შემდგომ ფრთხილად ვაცალკევებდი 
ერთმანეთისგან. გავლებულ ჩურჩხე-
ლებთან ჩაცუცქული ვიცდიდი, როდის 
ჩამოეღვენთებოდათ ბოლოები თითი 
რომ შემეშვირა და პირი ჩამეტკბარუნე-
ბინა ამ საოცარი ნუგბარით. 

– ნანავ, ეხლა შენებურად არ და-
აწყვიტო წვეროები. ჩურჩხლის სი-
ლაზათე ხომ თავისივე ბოლოებშია! 
მარიგებდა მუდარაგარეული კილოთი 
და აგრძელებდა: – ბაბო გენაცვალოს, 
დანარჩენ ორმოცდაათ თხილის გასა-
ვლებ აცმულებსაც ხომ არ მოგვირბენი-
ნებდი! სიამაყით ჩამომქონდა აივნიდან 
აცმულების დიდი `კუნწულა“ და დედას 
ვაწვდიდი. ნიკუშა პაპა მორიგ რიტუ-
ალს იწყებდა. ძაფზე ასხმულ თხილებს 
ფრთხილად გადააწვენდა თათარაზე, 
მერე ხის კოვზის წყვეტილი მოძრაო-
ბით, მუსიკალური `სტაკატოსავით“ 
(ნოტის ბგერაზე წყვეტილად დარტყმა) 
ჩააყვინთინებდა ავადმყოფი კაცივით 
მფეთქავ, ნახევრად ბუშტებ დამსკდარ 
ყავისფერ`ლავაში`და ბოლოს ამორძა-
ლივით ამოყვინთულ, ჩამოსხმულ თხი-
ლის ჩურჩხელას კვლავ თითზე ჩამომი-
კონწიალებდა. თვალსა და გულს ახა-
რებდა ხარიხებზე გაკიდული ჩურჩხლე-
ბის ცქერა, რომელნიც აჭარული ცეკვის 
დროს ფერხულში მწკრივად ჩაბმულ 
მეომრებს მაგონებდნენ. – დღის ბოლო-

სთვის, როცა საიმედოდ შეშრებიან,ა-
ივანზე ფრთხილად ავიტანოთ ნიკუშ! 
თადარიგს წინასწარ იჭერდა ბაბო. უზა-
რმაზარ, გარედან წამურულ ქვაბში და-
რჩენილ ფელამუშს თეფშებზე გადაანა-
წილებდა ლამაზად. ზევიდან წვრილად 
დაჭრილი თხილითა და კაკლით გაუკე-
თებდა ნიგვზის ქოჩორს, მეზობლებთან 
გამატანდა და შინ მობრუნებულს კო-
ვზს მომაწვდიდა: – ეხლა, რამდენიც გი-
ნდა `ფხიკე`და `აკაკუნუ`კოვზით,თან 
ძირი მოუსუფთავე ქვაბსაო! სიხარუ-
ლით ვიტკბარუნებდი პირს ქვაბის გვე-
რდებზე ახლად შემხმარი უგემრიელესი 
ბადაგით მოდუღებული ფელამუშით და 
თვალმოჭუტული გავყურებდი ეზოდან 
მამას დერეფანში, რომელიც სიყვარუ-
ლით ასხამდა შამფურზე სამწვადედ 
დაჭრილ, ხახვ და მჟავე, სისხლისფერ, 
ბროწეულის მარცვლებგარეულ ღო-

რის ხორცის ნაჭრებს. პაპა, დედა და 
ბაბო, ხის სათათარე კოვზიდან იკენკე-
ბოდნენ სახეზე მოფენილი კმაყოფილი 
ღიმილით შეციებულ თათარას. – მამი, 
ცეცხლი შეაღვიძე, როდისღა უნდა და-
ვიწყოთ მწვადის შეწვა! გამოსძახებდა 
მამაჩემი. – აჰა, თქვენთვის, რძალ–დე-
დამთილისათვის დამითმია ეს კოვზი. 
ჩვენ კაცებს, თათარი ჭამის გარდა, 
სხვა საქმეებიცა გვაქ! ჩაიღიმებდა გა-
თეთრებულ ულვაშებში ნიკუშა პაპა და 
ცეცხლს `ასტაკის“ რკინის ჯოხით გა-
მოუღადრიდა გულს. – ეხლა, საღამოს 
ნუ წამაიყვანთ ამ ფუსფუსსა და წინდა-
უკან სიარულშია ნიკუშ. დროზე შეწვით 
მწვადი, რომ თავის დროზე დავსხდეთ 
პური საჭმელადა! არ ისვენებდა ბაბო-
ჩემი და თან, თათარიანი კოვზით პირს 
ილოკავდა. ქათმები მსუნაგად ათვალი-
ერებდნენ და უტრიალებდნენ ახლადგა-
ვლებულ ჩურჩხელებს. – კაი მადა და 
გემოვნება კი ქონიათ ამ ჩვენ დედლე-
ბსა! – ქშა, გასწით აქედანა! – ნანასა და 
ზაურის შესაჭმელ ჩურჩხელებს თქვენ 
არ ჩამოგაკენკინებთ! წყრომითა და 
ვიშვიშით მიერეკებოდა მოგვიანებით 
თავსგასულ ქათმებს (როგორც თვითონ 
იტყოდა)ბაბო საქათმისკენ. გულს წინა-
სწარ მიხარებდა თოვლჩამდგარი, ცივი 
ზამთრის წარმოდგენა, როდესაც ჩუმად 
გამოვაძვრენდი მიტკლის ნაჭრისგან 
შეკერილი`ტომსიკებიდან`თეთრად ჩა-
შაქრულ ჩურჩხელას და უეცრად თავზე 
რისხვად დატეხილ მანია ბაბოს შეგონე-
ბებს მოვისმენდი: – ქაა, დააცადეთ ჯერ 
ზამთარ მოსვლა. ეხლა თქვენებურად, 
ერთიანად ნუ გაავლებთ მუსრსა თო-
ვლის მოსვლამდე ყველაფერსა! ბოლო-
ს,მაინც სიცილად რომ გადაექცეოდა 
ჩხუბი და ლოყებს თავისებური, ხმაური-
ანი კოცნით დამიწითლებდა... წინასწარ 
ვფიქობდი ამ ყველაფერზე, ერთ შემო-
დგომის აცრიატებულ დღეს თათარის 
ქვაბთან მეოცნებე და გული სიხარუ-
ლითა და ბედნიერებით მევსებოდა.

ნანა ნასყიდაშვილი
30.09.2023. ათენი.

სამშოლო ყივის

სამშობლო ყივის, ვულკანივით
 თუხთუხებს სისხლი 
და სადაცაა გულის პარკუჭს გაანგრევს 
 ფეთქვა. 
მონატრებით და სიყვარულით
 დამშრალი ვიწვი,
მე საბოლოო ამოსუნთქვას გაჩუქებ
 ჩემსას.
ერთი აზრი მაქვს და სურვილი შენს
 მზეებს დავწვდე, 
ფრთხილად ავხადო სათითაოდ
 ფარდა იარას, 
სული ვუბერო შენს დაღლილ მკერდს, 
 დანისლულ ველებს
და მერე ვიქცე შენთვის მონად,
 ადამიანად!
რომ შენთვის მოვკვდე გაშლილ მთებში 
 ღიმილით სავსე, 
ბედნიერებით სახეცვლილი,
 გულაფრენილი, 
მისხალ–ტკივილით შემიდუღდა სულში 
 თილისმა,
საქართველოს ხმით, ლურჯ ფრინველად 
 აკვნესებული... 
სამშობლო გრგვინავს, მისი ფეთქვა
 ანგრევს სამყაროს. 
სამშოლო ყივის, ბანს აძლევენ
 ძარღვებში სისხლნი,
როვორ ვიცხოვრო, ერთი დღეც კი
 უშენოდ ჩემო,
როგორ ვისუნთქო მე სხვა ქვეყნის ჰაერი 
 თბილი. 
ხელის გულზე მაქვს, გულის სულში
 ნაგლეჯი შენი,

ილიაობას ვულოცავ ყვარელს და ყვარლელებს შორიდან, წრფელი გულით და 
დიდი სიყვარულით. 

რჩეული მამულიშვილის, საქართველოს მამის, დიდი ილიას ნატერფალზე სია-
რული გვხვდა წილად, რაც ვფიქრობ, მეტ პასუხისმგებლობასა და მოვალეობას გვა-
კისრებს სამშობლოს მიმართ. 

დაე, დიდი ილიას გზით გვევლოს თითოეულ ყვარლელს და თითოეულ ქართველს. 
მე კი,ისღა დამრჩენია კალამს მახვილის ფორმა მივცე და საჭიროებისამებრ გამო-

ვიყენო, ისევ ჩემი სამშობლოსათვის... 
ნანა ნასყიდაშვილი 

ათენი

სიმართლისათვის კოცონზე დაწვეს,
უსამართლობა მიმატებს ურვას!
არადა, დაწვეს სიმართლისათვის,
თქვა: – დედამიწა ნამდვილად ბრუნავს!

ცეცხლის ენები გარს ეხვეოდა... 
გოდება ტკივილს არასდროს კურნავს... 
მისი სიმართლე ზეცას სწვდებოდა:
– კი, დედამიწა ნამდვილად ბრუნავს!

ასეა დღესაც, ვის სურს სიმართლე?!
ტყუილი უჯობთ სიტყვას ეკლიანს,
რადგან ტყუილი მათი სურვილის,
გულისნადების ანარეკლია!

* * *
მე ჩემი გზა მაქვს ნაკაფი,
მსურს, რომ სულ ამ გზით ვიარო!
ტყუილის თქმით და მზაკვრობით,
არავინ დავაზიანო!

გულით ნატყვიარს ვატარებ,
სულსაც ბევრი აქვს იარა!
ყველას სიკეთეს ვუსურვებ,
სამაგიეროს კი არა!

* * *
ვერ ვუღიმილეთ, ვერა და ვერა,
ვისი სიკეთეც ვალად გვემართა... 
მზე უშურველად გვიგზავნის სითბოს,
ადამიანებს რა დაგვემართა?!

* * *
მთელი ცხოვრება ვასრულებ,
მინაწერს გულის არეზე:
ვიყო სიმართლის, სიკეთის
და დაჩაგრულის მხარეზე!

* * *
ვინც გვერდით გვიდგას, ვისაც
 ვუყვარვართ
და ვისაც ჩვენი ერთგული ჰქვია,
დღეს მოვეფეროთ, დღეს ჩავეხუტოთ,
ვაითუ, ხვალე გამოდგეს გვიან!

* * *
შეგხედავს... გიღიმის, თუმცა-
მზაკვრობს და სხეულში გაგცრის... 
რად გინდა ასეთი ღიმილი,
ფლიდი და ორგული კაცის?!

სხვის თვალში ვერ ხედავს სევდას... 
საკუთარ თავს დარდობს მარტო... 
მე კი, რა ვუშველო ამ გულს,
გაყინულ ჩიტზეც რომ ვდარდობ!

* * *
გულო, გული ვინ გატკინა?!
გულო, რად არ ხმიანობ?!
გულით მზე ხარ და უგულოდ,
ვინ ხარ, ადამიანო?!

იზოლდა იოსებიანი

სიმართლე

გადახრუკული ოცნებები, წარსული 
 წმიდა, 
დავიარები ბედნიერი, ამაყი, შენით,
ჩემო სამშობლო,შენს ნატერფალს, შენს 
 სახელს ვფიცავ!

21.07.2024.
(თბილისისკენ მიმავალ გზაზე)

* * *
თეთრ ნისლებში ბანაობენ ყვარლის 
 მთები, 
შემოდგომის სუსხი გულზე დასწოლიათ,
ნაადრევად მოსულ ცისფერ მარტოობას
მათ გულებში უსასრულოდ გაუვლია.
რძისფერ ორთქლში განიწმინდნენ,
 ლოცვად დაშვრნენ, 
აღსარება ჩააბარეს ზეცას დილით, 
გადაიქცნენ დარდებად და ფიქრთა
 ზვინად
და ჩააცვეს ივლისის თვეს კაბა სიძვის. 
მე თუ წავალ და ვერ გეტყვით ხვალ
 ვერაფერს 
და დაგტოვებთ ზეცის მცველად,
 როგორც იყო, 
დამიჯერეთ, აგვისტოში კვლავ
 შევხვდებით 
ყვარლის ნისლებს ლექსები რომ
 დავუშინოთ... 
შემოდგომის წვიმამ გულში გაიარა,
დილიდან წვიმს და ბუყბუყებს სიმარტოვე,
ცა ჩამოდის ფეხად მთების სანახავად
მოეფეროს სიყვარულით
 გალუმპულებს... 

ნანა ნასყიდაშვილი
27. 07. 2024. ყვარელი

რამდენიმე დღის წინ კურსელმა 
დამირეკა. გამიხარდა. მოვიკითხეთ ერ-
თმანეთი, ვისაუბრეთ და ბოლოს, სანამ 
დამემშვიდობებოდა მითხრა: ერთხელ,ზა-
ფხულში,კახეთში ვიყავი სტუმრად დეი-
დასთან. ყვარელშიც გავიარეთ. უკან რომ 
ვბრუნდებოდით, ჩემს თვალწინ საოცრება 
გადაიშალა, ეს იყო ულამაზესი ყვარლის 
მთები, რომლის მსგავსი ცხოვრებაში არ-
სად, არასდროს, არაფერი არ მენახაო. 
თან დაამატა; ახლა ვხვდები, თუ რატომ 
გიყვარს ასე ყვარელი და ყვარლის მთები. 
ახლა ვხვდები, რატომ დაწერა ილია ჭავჭა-
ვაძემ შედევრი `ყვარლის მთებსო. `ისეთი 
აღტაცებული საუბრობდა ჩემს მშობლიურ 
ქალაქზე, მის მთებზე, სახტად დავრჩი. 
შიგ გულში რომ მოარტყა, ზუსტად რომ 
ჩაწვდა ჩემს მონატრება-ემოციას. თან 
სასიამოვნოდაც გამიკვირდა, რატომღაც 
და იმ შუა ღამეს სიხარულის ცრემლებით 
ვიტირე... დავპირდი, ყვარელში როცა 
ვიქნებოდი, კიდევ ერთხელ შეევლო თვალი 
ყვარლის მთებისთვის, რაზეც სიხარულით 

დამთანხმდა. .̀.. თქვენ ჩემთან ივლით გა-
ნუყრელად, ვით ჩემი გული, თქვენთან ჰე, 
მთებო, ბუნებითა შეუღლებული. ̀ ილია ჭა-
ვჭავაძე დილას დავიწყებ შენზე ფიქრებით 
დილას, რომელიც თალხისფერია იკვეთე-
ბიან ცხადად სიტყვები, ემოციები შურით 
კვდებიან. თოვლისფერ ნისლში სთვლემენ 
ხეები, მთებში ჭაღარად როს გაბნეულან 
გულში იფეთქებს და ისევ კვდება ფიფქე-
ბის სევდაც მე მომეჩვია. მე ვერ ვპოულობ, 
იქნებ იმ რითმებს გრძნობებს რომ ამხელს 
და გულში ატანს, როგორ მოვქარგო, ან 
რით შევამკო, სურვილი ჩემს გულს სულ 
თან რომ ახლავს. ო,ეს ფერები, ზამთარ,თუ 
ზაფხულ, ყვარლის მთებს შუქად რომ მოჰ-
ფენია, მიუყვებიან ხევები წარსულს ბი-
ლიკის გზებად ლანდებს ერთვიან. დილას 
დავიწყებ მთებზე ფიქრებით, იმ მთებზე, 
სადაც ყვარლის მთებია და ვერ ვიპოვნი 
ვერასდროს სიტყვებს, რომელიც აღწერს 
ჩემს ელეგიას. 

ნანა ნასყიდაშვილი
2.02.2024. ათენი

ეძღვნება ყვარლის მთებს!

დილით სახლიდან გამოსული ილია ეტლისკენ გაემართა, 
რომელიც ადრიანად დაებარებინა. მეეტლე სადღაც გამქრა-
ლიყო, ხოლო ეტლში ორი ბავშვი ასულიყო. ერთი გულდამშვი-
დებული იჯდა და თავი მაღლა ეჭირა, ბრდღვიალა თაფლის-
ფერი თვალებით წინ, შორს იყურებოდა, აქაოდა, შემომხედეთ, 
მე დიდი კაცი ვარო. მეორე ფეხზე იდგა, მჯდომს უყურებდა და 
გულიანად იცინოდა წკრიალა ხმით, ლოყები დასწითლებოდა 
და გვერდიდან თმები აბურძგნული მოუჩანდა. მესამე ბავშვი 
შორიახლოს იდგა და ცხენებს ალერსიანად უყურებდა. 

ილიას მიახლოებისას ბავშვები წამოიშალნენ და გაქცევა 
დააპირეს. 

– იყავით, ბავშვებო, იყავით – ხმამაღლა დაუძახა ილიამ, მე-
სამე ბავშვიც მოიხმო, რომელსაც საკმაოდ შორს მოესწრო გაქ-
ცევა და ისიც მოვიდა – ადი შენც ეტლში, ილია მიეხმარა ბავშვს 
ეტლზე აძრომაში. შემდეგ ავიდნენ ილიაცა და მეეტლეც, რომელ-
საც თავისი პატარა საქმე მოემთავრებინა და მობრუნებულიყო. 
იგი გაოცებული უყურებდა ბავშვებსაც და ილიასაც, რადგანაც 
მიმხვდარიყო რა ხდებოდა და ცოტა არ იყოს გაიშმიშებულიყო. 

– წადი, გასწი, – გამოაფხიზლა ილიას ხმამ მეეტლე. მან სა-
დავეები ჯერ თავისკენ გამოსწია სწრაფად და მერე მათი სიგრ-
ძივი ღვედები ორივე ცხენს ზურგზედ მსუბუქად დაჰკრა. ცხე-
ნებმა ნალდაკარგული ფლოქვები რიყის ქვით მოკირწყლულ 
გზაზედ ააწკარუნეს. ბავშვები გატრუნულები ისხდნენ და ხმას 
ვერ იღებდნენ. ისევ ილიამ აიყოლა. ჯერ სახელები და გვარები 
გამოჰკითხა, (იმ ბავშვს, რომელიც გულდამშვიდებული იჯდა, 
ილია რქმეოდა), ვისები იყვნენ, რამდენი წლისანი, წერა-კი-
თხვა თუ იცოდნენ. არ ვიცითო, უთხრეს. ილიას უცებ გული 
დასწყდა, რადგან ათი–თორმეტი წლისანი იყვნენ და წერა-კი-
თხვა არ იცოდნენ. რატომ არ უნდა ყოფილიყო საქართველში 
ბევრი კარგი ქართული სასწავლებელი, რომ ყველა ქართველ 

ბავშვს ესწავლა და ერთნაირად შესძლებოდა დედა-ენაზედ წე-
რა-კითხვა?! განა შესძლებს ქართველთა შორის წერა-კითხვის 
გამავრცელებელი საზოგადოება ოდნავ მაინც აღმოფხვრას ეს 
უდიდესი ხარვეზი?! ეს კითხვები მწველად წამოუტივტივდნენ 
გულსა თუ გონებაში და ჯავრი მოჰგვარეს. 

შევძლებთ, შევძლებთ! – წამოსცდა ხმამაღლა, ხმაში რკინა 
გარეოდა, მერე ისევ ბავშვებს მიუბრუნდა. 

– შვილებო, თქვენ აუცილებლად შეგასწავლიან დედა-ე-
ნაზე წერა-კითხვას და სასწავლებელშიც მიგიღებენ. 

ბავშვები ჩაფიქრებულნი შესცქეროდნენ ილიას. მათი სია-
ნცე და ცელქობა სადღაც გამქრალიყო და ყმაწვილური სიდინ-
ჯისა და თავდაჭერილობისათვის დაეთმო ადგილი. უსმენდნენ 
და ილიას ნათქვამ თითოეულ სიტყვას საგულდაგულოდ იმახ-
სოვრებდნენ. 

კარგა მანძილი გაიარეს. ილიამ ეტლი შეაჩერებინა მე-
ეტლეს. – აბა ეხლა ჩადით, შვილებო. გახარებულმა ბავშვებმა 
სათითაოდ უთხრეს მადლობა და ილიაც გაღიმებული, ასევე 
გახარებული სათითაოდ მოეფერა მათ. 

დაემშვიდობნენ და უკანვე გაიქცნენ. სამივეს გულში ერთი 
აზრი ტრიალებდა. ის კაცი სხვებს არ გავდა და სხვებივით არ 
ლაპარაკობდა, მისგან სხვა სითბო და სხვა ნათელი გამოდიოდა. 
ეს დიდი, სხვებზედ დიდი კაცი გახლდათ, როგორსაც სიცო-
ცხლეში არ შეხვედროდნენ. პირველად დაფიქრდნენ იმაზე, თუ 
რატომ არ უნდა იცოდნენ წერა-კითხვა და ანგარიში თავად და 
თანატოლებმა. 

`კარგად დაიწყო დღევანდელი დღე~, გაიფიქრა ილიამ, სა-
ათი ამოიღო, დახედა და აფუსფუსებულ დილის ქალაქს დაუწყო 
თვალიერება. თან მეეტლეს შეუძახა, ცოტა აეჩქარებინა ნესტო-
ებდაბერილი ბედაურები. 

მერი პატარქლიშვილი

ძალითა უმაღლესი ბრძანებისა 7 მაისიდგან 
რათა აღსრულებულ იქნეს სახელმწიფო რჩევის 
სახელმწიფო ეკონომიის დეპარტამენტიშ 1872 წ. 
გარდაწყვეტილი აზრი თბილისის თბილისის აზნაუ-
რების საადგილმამულო ბანკის დაწესებაზედ, ფინა-
ნსთა მინისტრმა დაამტკიცა ამ წლის 28 მაისს ხსენე-
ბული ბანკის წესდება. 

ხელმომწერი-ფინანსთა მინისტრი-რეიტერნი
28 მაისი 1874 წელსა

ასე დაიწყო თბილისის საადგილმამულო ბანკის 
ისტორია საქართველოში, რომელმაც ილია ჭავჭა-
ვაძის ცხოვრებაში, სხვა ქართული ეროვნული მნიშ-
ვნელობის პრობლემებთან ერთად ფუნდამენტური 
ადგილი დაიკავა. 

როცა რუსეთის იმპერიაში მზადდებოდა საკი-
თხი ბატონყმობის გაუქმების თაობაზე, ილია ჭავ-
ჭავაძე მომხრე იყო გლეხობის მიწიანად განთავი-
სუფლებისა, რის გამოც მრავალ უსიამოვნებასაც 
შეხვედრია. ქართული თავადაზნაურობის დიდი 
უმრავლესობა იმ აზრზე იყო, რომ დაე ბატონყმობა 
ნუღარ იქნება, მაგრამ მიწას, მამულს ვერ დავთმობთ 
და ვერ დავუთმობთ ჩვენს ყოფილ ყმებსაო. 

ჯერ კიდევ 1867 წელს ამ საკითხთან დაკავშირე-
ბით მოწვეულ თავადაზნაურთა კრებაზე, რომელსაც 
თბილისის გუბერნიის მარშალი დიმიტრი ყიფიანი 
თავმდჯდომარეობდა ილიამ გაბედვით გამოაცხადა 
გლეხს მიწა უნდა მიეცეს და ისე განთავისუფლდესო. 
ცნობილი ბიოგრაფი ილიასი ქრისტეფორე რაჭვე-
ლიშვილი იგონებს, რომ კინაღამ იქვე არ გამოხა-
ნჯლეს ილიაო. ამის შემდეგ გუნდი ახალგაზრდებისა 
სულ უკან დავსდევდით ილია ჭავჭავაძეს, რომ და-
გვეცვა გაბოროტებულ თავადაზნაურთა თავდასხ-
მისაგანო. 

იგივე საკითხის მომდევნო კრებაზე განხილვი-
სას ორატორმა ივანე მუხრან-ბატონმა განაცხადა 
უმამულოდ გლეხთა განთავისუფლებას ყველა დაუ-
ჭერს მხარს, ხოლო მამულის მიცემაზედ კი თანახმა 
არავინ გახდება თითო-ოროლა კაცუნას მეტიო. `ეს 
იწყინა ილიამ, ტანით დაბალმა ახალგაზრდამ, მიჰვა-
რდა ივანეს, სწვდა მკლავში, მოატრიალა თავისკენ 
ხანში შესული და განდიდებული ფეოდალი, თან გე-
ნერალ-მაიორი და მკვახედ შეუტია, დაასახელე ვინ 
არიან ეგ კაცუნებიო. ივანე იძულებული იყო ბოდიში 
მოეხადა გააფთრებული ახალგაზრდის წინაშეო~ – 
იგონებს გრიგოლ ყიფშიძე. 

თვითონ ილიამ ყმათა განთავისუფლების პირ-
ველ ხანებშივე ყვარელში თავისი ყმა გლეხების მიერ 
ხმარებული საკომლო, სახლ-კარის მიდამო, მათი 
ხვედრი ვენახები უსასყიდლოდ დაუთმო, ხელშეუხე-
ბელი საკუთრებად დაუმტკიცა მათ და ამით მოსპო 
ყოველგვარი ბატონყმური დამოკიდებულება თა-
ვისსა და ყოფილ ყმებს შორის. 

ნიკო ნიკოლაძე იგონებს, რომ ახალგაზრდებს 
რამდენჯერმე დაგვჭირდა დუშეთ ასვლა (1871–73წ. 
წ.) რამდენი მეცადინეობა დაგვჭირდა, რომ ილია 
ჭავჭავაძესათვის სახელმწიფოთ სამსახურზე ხელი 
აგვეღებინებინა, ბანკის დაარსება იერიშით აგვეღო, 
ბანკი განახლების ბანკად გვექცია და შიგ ილია ჭა-
ვჭავაძე ძალდატანებით ქართული საქმის მოთავედ 
ჩაგვეყენებინაო. 

1872 წლის 25 ნოემბერს მოწვეული იქნა თბილი-
სის გუბერნიის თავადაზნაურთა საგანგებო კრება, 
რომელზედაც ცხარე კამათი გაიმართა ბანკის პრო-
ექტის შესახებ. ამ კრებაზე ილია გამოვიდა ბრწყინ-
ვალე სიტყვით, დაიცვა საადგილმამულო ბანკის 
იდეა. გაზეთმა ̀ დროებამ~ დაბეჭდა ილიას ეს სიტყვა 
და აღნიშნავდა, რომ იგი გონივრულად და გულმხუ-
რვალედ შეეგება ბანკის საქმესო. `1867 წელს, – ამ-
ბობს ილია-თავადაზნაურობამ გამოთქვა სურვილი 
ბანკის დაწესებისა იმ აზრით, რომ დაიხსნას ჩვენი 
ქვეყანა სიღარიბისაგან და უმეცრებისაგან. იგი აზრი 
სავსეა მშვენიერებითა, პატიოსნებითა, დიდსულო-
ვნებითა და ნაყოფიერებითა. 

იმ ძვირფას აზრის გონიერებითსა შესრულე-
ბაზედ დაწესებისა, იმ აზრით, რომ დაიხსნას ჩვენი 
ქვეყანა სიღარიბისა და უმეცრებისაგან. ძვირფასის 
აზრის გონიერებითსა შესრულებაზედ დამოკიდე-
ბულია ჩვენის ეკონომიურის მოღვაწეობის იგი გა-
ნცხოველობა და გაძლიერება, რომელიც მიგვიყვანს 
ჩვენს ნივთიერ კეთილდღეობამდე და სიმდიდრემდე 
და ამის გამო ზნეობის სიკეთემდეცა. აი, ამის გამო 
ღირსია გულითადის ჩვენის მადლობისა და ღვაწლი 
ამა ჩვენგანისა, რომელიმაცა პირველად ჩაგვინერგა 
ეგ ნაყოფის მომცემი აზრი. არანაკლებ მისი ღირსნი 
არიან გულითადის ჩვენის მადლობისა, იგი ჩვენ-
განნი, რომელითაცა პირველსავე მოწოდებაზედა 
მსწრაფლვე უდრტვინველად დაემორჩილნენ თავა-

30 წელი განაგებდა ილია სათავადაზნაურო ბანკს,
მისი გოლიათური შრომის შედეგი იყო...

დ-აზნაურობის გადაწყვეტილებასა და მსწრაფლვე 
შემოიტანეს მათგან მოთხოვნილი ნაწილი ყმების 
განთავისუფლრბისათვის მიღებულის ფულისა და 
ამით შემოგვწირეს მსხვერპლი, რათა დაიხსნან ჩვენი 
მშვენიერი ქვეყანა სიღარიბისა და უმეცრებისგან. 
არ შემიძლიან, ბატონებო, არ მოგაგონოთ ის, რომ 
ამ დიდსულოვანთა და პატიოსანთა შემომწირველთა 
შორის უფრო მრავალი ღარიბია, და მათ შორის, 
რომლთაც არ ისურვეს ამ მსხვერპლის მოტანა, 
უფრო ბევრნი-შედარებით მდიდარნი არიან. 

დიახ, მოწყალეო ხელმწიფენო, ყოველთაგან 
დევნილმა სიღარიბემ აქაც გვიჩვენა ჩვენ რომ იგი 
უფრო სულგრძელია ძლევამოსილ სიმდიდრეზედა. 

ილიამ მოუწოდა თავადაზნაურობას ერთსულო-
ვნებისა და ერთგულებისაკენ. `არა იმიტომ რომ ერ-
თსულად და ერთგულად მივცვივდეთ და გავინაწი-
ლოთ ის 160000 მანეთი, რომელიც გვებოძა უმაღლე-
სად, არამედ ერთგულობითა და ერთსულოვნებით 
მოვექცეთ იმ აზრს, რომელიც უდევს საფუძვლად 
ბანკის დაარსებასა. გთხოვთ შევერთდეთ ერთის 
მშვენიერის, ჩვენდა ღირესულის სურვილითა, რათა 
ერთმანეთს შევეწიოთ მსხვერპლის მიტანითა, ჩვე-
ნის საყოველთაო კეთილდღეობისათვის... ვიქმნეთ 
ერთგულ და ერთსულ ჩვენის მრავალტანჯული სა-
მშოვბლოსათვის, რომელიც აყვავდება მაგ ერთ-
გულებითა ჩვენთა მიწათმოქმედთათვის. იმათ კე-
თილდღეობაზეა დამყარებული ყოველი ქვეყნის კე-
თილმდგომარეობა საზოგადოდ და ჩვენის ქვეყნისა 
საკუთრად... ეს ის საგანია, რომელიც არათუ ქისას 
ახსნევინებს კაცს საზოგადო სიკეთისათვის, არამედ 
უფრო დამოკიდებულია ჩვენის ეკონომიურის მოღ-
ვაწეობის იგი განცხოველება და გაძლიერება, რომე-
ლიც მიგვიყვანს ჩვენს ნივთიერ კეთილდღეობამდე 
და სიმდიდრე და ამის გამო ზნეობის სიკეთემდეცა. 

ილიამ ამ გამოსვლაში ჩააქსოვა ის აზრი, რომ 
სწორედ ასეთ ზნეობრივ სიწმინდეს, გულმოდგინე-
ბას შეუძლია შეწყვიტოს უწმინდური წყარო ყოვლის 
ჩვენის სიბნელისა, უთანხმოებისა, შეცილებისა. 

როგორც ავღნიშნეთ საქართველოში ბატონყმო-
ბის გაუქმების შემდეგ სათავადაზნაურო ბანკის დაა-
რსების იდეის ავტორმა დიმიტრი ყიფიანმა ამ ბანკის 
მუშაობის შესახებ პირველი პროექტით იმუშავა. ამ 
პროექტის მიხედვით თავადაზნაურობა ბანკიდან 
სესხს გამოიტანდა დაბალი სარგებლით, ვალის გა-
დაუხდელობის შემთხვევაში მას ბანკი დაგირავე-
ბულ მამულს არავითარ შემთხვევაში არ გაყიდდა, 
მამული დროებით გადავიდოდა ბანკის სარგებლო-
ბაში, ვალის დაფარვის შემდეგ კი დაუბრონდებოდა 
მის პატრონს. 

აი რას სწერს ამის შესახებ თვითონ დიმიტრი 
ყიფიანი:

`თავადაზნაურობა რომ უკიდურეს გაჭირვებაში 
ვიყავით, და რა ქვისთვის გვეხეთქებია თავი, რომ 
აღარ ვიცოდით, ერთ-ერთ ფიქრს წავაწყდით, მოდი 
და ჩვენი ბანკი გავხსნათ როგორმე, რომ გაჭირვე-
ბაში ხელი მოვითბოთ ხოლმეო. ეს თუ გვიშველის 
რამეს, თორემ სხვა სახსარი აღარ არის რა ჩვენთვი-
საო, ვსთქვი და როგორც იყო ათასნაირი ნაილაჯო-
ბითა და ვაი-ვაგლახით გავხსენით ჩვენი ბანკი~. 

დიმიტრი ყიფიანი ყოველნაირ გზას ეძებდა, რომ 
გადაერჩინა უკიდურეს გაჭირვებაში ჩავარდნილი 
თავადაზნაურობა, შეენარჩუნებინა მისთვის პრივი-
ლეგირებული მდგომარეობა. 

ამ პროექტით ბანკი უნდა გამხდარიყო თავა-
დაზნაურთა ეკონომიური ბრძოლის იარაღი, მისი 
მატერიალური ბაზის შემნარჩუნებელი და წინ წა-
მწევი, ხოლო სწავლა-განათლება და შკოლა იდეური 
ბრძოლის იარაღი, ე. ი. საზოგადოებრივ ცხოვრებაში 
პირველობის შემნარჩუნებელი საშუალება. 

როცა დიმიტრი ყიფიანის ამ პროექტს გაეცნო 
ალექსანდრე ზუბალაშვილი, კომერციაში გაწაფული 
კაცი, მაშინვე მიხვდა კეთილშობილი მეოცნების შეც-
დომას და ასეთი პასუხი გასცა პროექტის ავტორს: 
მამულის გაუსყიდვაობის იდეა დიდ ჰუმანიზმად 
მიმაჩნია, მაგრამ განუხორციალებელიაო. თუ ბანკი 
არც ვალს გადაახდევინებს და არც მამულს გაუყი-
დის დამგირავებელს, მაშინვე გაკოტრდებაო. 

ამავე აზრისაა ბრძანდებოდა ილია ჭავჭავაძეც. 
იგი დიმიტრი ყიფიანის იდეის საწინააღმდეგოდ 
ამტკიცებდა, რომ ბანკი კომერციული დაწესებულე-
ბაა და არაა საქველმოქმედო. სესხის ამღები, რა წო-
დებასაც უნდა გეკუთნოდეს, ვალდებულია დროზე 
გადაიხადოს ვალი, ისე ბანკი უეჭველად დაიღუპე-
ბაო. 

ილიას მიერ წარმოთქმულმა სიტყვამ 1872 წლის 
25 ნოემბერს მოწვეულ თავადაზნაურთა საგანგებო 
კრებაზე უდიდესი მნიშვნელობა მოახდინა და ილი-
ასი და მისი მიმდევარი ქართველი მოწინავე ინტელი-
გენციის აზრმა გაიმარჯვა. 

თვითონ ილია ჭავჭავაძე ბროკ-ჰაუზ ეფრო-
ნის რუსული ენციკლოპედიური ლექსიკონისათვის 
შედგენილ თავის ავტობიოგრაფიაში ამის თაობაზე 
წერს: `ბევრი ყოყმანისა და მერყეობის შემდეგ, თუ 
რაგვარი საკრედიტო დაწესებულება დააარსოთო 
თავადაზნაურობამ გადაწყვიტა ჩემის რჩევისამებრ 
დაარსება საადგილმამულო ბანკისა და აირჩია კომი-
სია, რომლის ერთ-ერთ წევრად მეც დამნიშნა წესდე-
ბის შემდგენლად~. 

ილია ჭავჭავაძე ბანკის წესდების პროექტის და-
მტკიცების დასაჩქარებლად და საბანკო საქმის შეს-
წავლის მიზნით რუსეთში მიემგზავრება, ილიასთან 
ერთად როგორც ბანკის დირექტორები მიემგზავრე-
ბიან დიმიტრი ყაზბეგი და დავით ყიფიანი. 

ილიას დიდი ენერგიის და დროის დახარჯვა 
დასჭირდა, მოსკოვსა და პეტერბურგში მისვლა-მო-
სვლას, იქ ტრიალს და ბიოროკრატიულ კიბეზე აღ-
მა-დაღმა სიარულს. ამან ილიას ისე გაუშრო სისხლი, 
რომ ზოგჯერ სასოწარკვეთილი საქმის მიტოვებას 
და შინ გამოქცევას ფიქრობდა `ყიფიანი და ყაზბეგი 

ჯერ მკათათვეში ერთი და მეორე აგვისოში გამოე-
მგზავრნენ აქედანა და დამაგდეს მე მარტო~ – გუ-
ლდაწყვეტილი წერდა იგი მეუღლეს. და კიდევ-`ალ-
ბათ არაფერი გამოვა, ამდენ ტანჯვას ის გვერჩივ-
ნოდა ვგდებულიყავით იმ ჩვენ დამპალ დუშეთში~. 

`... ყოველ ცისმარე დღეს ჩვენი ბანკის საქმე-
ზედ დავრბივარ და ვერას გავხდი რა. არც ერთ 
ბანკში არ გვიშვებენ, რომ შევისწავლოთ რამე. მე 
ამისთანა გულშეუტკივარი ხალხი არ მინახავს. ამის 
გამო ბევრი დრო გვეკარგება და იქნებ დიდი ხნით 
დავბრკოლდე აქა. თუ არ შევისწავლეთ რა და ხელ-
ცარიელები დავბრუნდით ქალაქს, ხომ იცი რამდენ 
ცილს დაგწამებენ, აი ბატონოო, იტყვიან, ჩაიჯიბეს 
ოთხმოცი თუმანი, გაისეირნესო და ხელცარიელები 
მოვიდნენო. მე არ მინდა, რომ ჩემზე ესენი ჰსთქვან, 
რაც უნდა მოხდეს, თუნდა ერთი წელიწადი დარჩომა 
მომინდეს, დავრჩები აქა, რომ შევისწავლო რამე და 
როგორმე ბანკების კარი გავაღო~. 

`... მე აქა ვგდივარ, და ჩემს აქ ყოფნას ბოლო არ 
უჩანს, ეს მამაძაღლები საქმეს მიგვიანებენ და სწო-
რედაც არ მეუბნებიან როდის გათავდება. მთელი 
დღე შინ ვგდივარ და ხალათს არ ვიხდი; თუ წავალ 
სადმე ხოლმე, ისევ ფინანსის სამინისტროში საქმის 
შესატყობად, სულ გამოვყრუვდი~. 

`... ჩვენი ბანკის საქმე ხათაბალა გახდა. ის 
უფალი, რომლის ხელშიც არის ეს საქმე, საძაგელი, 
უგულო, უადამიანო კაცია, თუმცა კი არ შეუძლიან 
იმდენი, რომ საქმე საბოლოოდ გააფუჭოს მაგრამ 
აგვიანებს კი და პირდაპირ ყველაფრით გვიჩვენებს, 
რომ მაგისთანა საქმეო უქრთამოდ ვერ გარიგდებაო. 
ამ ქრთამის მიცემა როგორ შეუძლიან ჩვენს კუტრ 
ბანკს~. 

`... არ ვიცი, ღმერთმა იცის რა ვქნა, რაც ღო-
ნისძიება ხელთა მაქვს, ყოვლისფერსა ვჰხმარობ, 
მაგრამ რას უზამ იმისთანა ხალხსა, რომლებსაც 
ღმერთს არც მოტვლეპილ კეფაში ტვინი ჩაუდია და 
არც მყრალ გულში გრძნობა. მატყუებენ, მატყუებენ 
და მაგ მოტყუებას ბოლო არა აქვს. ღმერთმა დაიხ-
სნას ყოველი ქრისტიანი ამათ ბრჭყალებიან ხელში 
ჩავარდნისგან. ვერ წარმოიდგენ რა ხალხია, ღმეჭია, 
ღრეჭია, ფლიდი და მურტალი. ერთმანეთს ასხედან 
და რუსეთის იმპერიის საქმეს აწარმოებენ... `. 

ასე უსაშველოდ გაჯანჯლდა საადგილმამულო 
წესდების დამტკიცება, მაგრამ ილია არაფრით არ 
მოეშვა საქმეს. მაინც თავისი გაიტანა და ბოლოს 
როგორც იქნა 1874 წლის 28 მაისს ბანკის წესდება 
დამტკიცდა. 

წელიწადნახევარი მოუწია ილიას ბანკის საქმეზე 
მოსკოვსა და პეტერბურგში ყოფნა, მაგრამ როგორც 
ბ-ნი აკაკი ბაქრაძე ბრძანებს, სამი კარგი ქართული 
საქმე გაკეთდა: დამტკიცდა საადგილმამულო ბანკის 
წესდება, მტკიცე საფუძველი ჩაეყარა შექსპირის ქა-
რთულად თარგმნას და სარბიელზე გამოჩნდა ვანო 
მაჩაბელი. 

აი რას სწერს ილია ამის თაობაზე მეუღლეს: `იმ 
დღეს გიორგი შარვაშიძესთან ვიყავ, აი, მთავრის 
შვილი რომ არის; ამას წინათ თვითონ მოვიდა და 
მთხოვა შექსპირის ტრაგედია `მეფე ლირი~, რომე-
ლიც ქართულად ანგლიურიდან გადავთარგმნეთ, 
წაგვიკითხეო, წავედი წასაკითხად, კარგა ბლომა 
ხალხი იყო და ძალიან მოიწონეს. ასე იფიქრე ქალებმა 
იტირეს, კაცები კი სულ აფერუმს იძახოდნენ. მართ-
ლადა თარგმანი მშვენიერი რამ გამოვიდა, ასეთი კა-
რგი, წამკითხველნი მთარგმნელებს დაგვლოცავენ. 
ქალაქში რომ ჩამოვალ, გვინდა წარმოვადგინოთ 
სცენაზედ, მშვენიერი რამ იქნება. ვერ წარმოიდგენ 
რა რიგად კარგად გამოვიდა ქართულ ენაზედ. არც 
ერთი რუსული თარგმანი ქართულს არ შეედრება~. 

1874 წლის აპრილის დამდეგს ბანკის წესდება 
როგორც იქნა დამტკიცდა, გამარჯვებული ილია 
პეტერბურგიდან სამშობლოში გამოემგზავრა. 
როგორც ილიას ბიოგრაფი ქრისტეფორე რაჭვე-
ლიშვილი იგონებს დიდი ვაი-ვაგლახის შემდეგ ბან-
კმა მოქმედება 1875 წლის იანვარ-თებერვალში და-
იწყო და ილიაც მოქმედების დამტკიცების პირველი 
დღიდანვე მუშაობს პრინციპით, რომ ბანკი წოდებ-
რივი დაწესებულება არაა, იგი მთელ ერს უნდა ემსა-
ხურებოდესო, და მთელი 30 წელი გულმხურვალედ 
დარაჯობდა ამ პრინციპს. 

1875 წლიდან 1905 წლამდე ე. ი. სრული 30 წელი-
წადი ილია ჭავჭავაძე იყო მისი გამგეობის არჩეული 
თავმჯდომარე. ამ ხნის განმავლობაში მას ბევრი 
ბრძოლა და უსიამოვნების გადატანა მოუხდა. ილიას 
ხელში როგორც ნიკო ნიკოლაძე ამბობდა სათავა-
დაზნაურო ბანკი განახლების ბანკად, ქართული 
ეროვნული ცხოვრების განახლების იარაღად გადა-
იქცა. 

თბილისის საადგილმამულო სათავადაზნაურო 
ბანკის წმინდა მოგება ხმარდებოდა საზოგადოებ-
რივ დაწესებულებებს: ტფილისის სათავადაზნაურო 
სკოლას (შემდეგში ქართულ გიმნაზიას), წინამ-
ძღვრიანთკარის სამეურნეო სკოლას, ქართულ თეა-
ტრს, წერა-კითხვის გამავრცელებელ საზოგადოებას 
და კიდევ ბევრ ქართულ საქმეებს. 

იგივე ქრისტეფორე რაჭველიშვილი წერს რომ 
ილიას თანამდებობა ისეთი იყო, რომ არ შეიძლე-
ბოდა ბევრი მომდურავი და მადლიერი არ ჰყოლოდა, 
რადგან იგი სასტიკი მომხრე იყო წესდების განუხრე-
ლად შესრულებისა. `ბანკი თავად-აზნაურობამ დაა-
წესა იმ განზრახვით, რომ მისგან შეწირული ფული 
სესხად მოეფინოს ჩვენს ქვეყანას, მაგრამ ისე მოე-
ფინოს, რომ მაგ ფულმა ფული მოიგოს, და მხოლოდ 
ამ მოგებიდან უფრო ბევრი წილი ჩვენის ქვეყნის სა-
ერთო საჭიროებას მოხმარდეს. ზოგი კიდევ ღარიბთ 
გაუნაწილდეს, იმ ღარიბთა, რომელნიც რომელიმე 
უბედურების გამო სიღარიბეში ჩაცვივნულან, და 
არა იმათ, ვინც გულაღმა წვანან, გულზე ფაფუკი 
ხელები დაუკრეფიათ, პირი დაუღიათ და ყვირიან 
მასვით და მაჭამეთო~. 

ბანკში 30-წლიანი მოღვაწეობის მანძილზე 
ილიას დიდი უსიამოვნება მოუხდა ნიკო ნიკოლაძე-
სთან, რომელიც ადრევე თვლიდა რომ ბანკის ურთუ-
ლესი საქმე ილიას მხრებზე გადაივლისო. ეს ის ბ-ნი 
ნიკოლაძეა, შემდეგში რომ ბანკს უტოპიური გეგმე-
ბის განხორციელების გეგმას უსახავდა მიზნად. იგი 
ერთის მხრივ ბანკს აღებ-მიცემობის განვითარებას 
აკისრებდა, მეორეს მხრივ კი ვაჭრობის და თავისუ-
ფალი ეკონომიური საქმიანობის შეზღუდვას ითვა-
ლისწინებდა. ილიას კი უფრო რეალურ საქმედ მია-
ჩნდა აღებ-მიცემობის და ვაჭრობის თავისუფლების 
პრინციპის დაცვა, რადგან მისი აზრით ბანკს მხო-
ლოდ ეს მიზანი შეიძლებოდა საფუძვლად სდებოდა. 

მიუხედავათ მათ შორის არსებული ამ სერიო-
ზული წინააღმდეგობებისა, ნ. ნიკოლაძე ასე აფასებს 
პირად დამოკიდებულებას ილია ჭავჭავაძის მიმართ: 
`ზოგიერთ საქმეში, ზოგიერთ კითხვებზე ჩვენ 
სხვადასხვა აზრისა ვართ, მაგრამ ჩვენ საზოგადო 
საქმეში მიზანი ყველას ერთი და იგივე გვაქვს, და 
უნდა გვქონდეს. ამ საზოგადო მიზანს ჩვენ ყველანი 
ჩვენი ძალისა და ცოდნის მიხედვით ერთგულად 
ვმსახურობთ და, თუ წვრილმან აზრებში, წვრილმან 
საგნებზედ ან შეკითხვებზე-ვშორდებით, ეს ერთმა-
ნეთის პატივისცემის შეწყვეტის ნებას არ გვაძლევს~. 

დიმიტრი ყიფიანის მსგავსი იდეოლოგიის გამტა-
რებელი იყო საბანკო საქმიანობაში შემდეგში ილიას 
იდეოლოგიის დიდი მოწინააღმდეგე ვანო მაჩაბელი, 
რომლის შესახებაც ილია ჭავჭავაძე ჯერ კიდევ ადრე 
წერდა: `ვანო ჭკვიანი ბიჭია, ამასთანვე კარგის კალ-
მის პატრონი, ჩვენთვის ვანო დიდი ნუგეში იქნებაო~. 

ვანო მაჩაბელი ბანკს უფრო საქველმოქმედო 
დაწესებულებად სახავდა თავადაზნაურობის გადა-
სარჩენად, ვიდრე საფინანსო დაწესებულებად. ილია 
ჭავჭავაძის პოზიცია კი არსებითად უფრო პროგრე-
სული იყო იმ ეპოქისათვის და ბანკის ინტერესებსაც 
უფრო შეეფერებოდა. 

გრ. ყიფშიძე გვიამბობს: `ვანო საიმედო ახალგა-
ზრდა იყო, კარგად მომზადებული, გონებაგანვითა-
რებული, მცოდნე ევროპის ყველა უმთავესი ენისა 
ხალისიანი მუშაკი. იმის ხელში საქმე სწრაფად კეთ-
დებოდა, დახანება, ხანგრძლივი ფიქრი და მერყეობა 
მისთვის არ არსებობდა, გადასაწყვეტი მალე უნდა 
გადაწყვეტილიყო. ილია ამ მხრივ ვანოს ანტიპოდი 
იყო. მუდამ დინჯი, მუდამ აუჩქარებელი, საქმის ბე-
ვრჯელ ამწონ-დამწონი, მოთმინებით აღჭურვილი. 
ხშირია რომ ასეთის სხვადასხვა გვარის ბუნებისანი 
ერთმანეთს ეთვისებიან, ერთურთის ნაკლოვანებებს 
თითქოს ავსებენ; რაც ერთს აკლია, ის მეორეს უხ-
ვად მიჰმადლებია, რაც მეორეს აკლია, ის პირველს 
`გადამეტი~ აქვს და მათ შორის თანამშრომლობა, 
ერთმანეთობა, მეგობრობაა გაჩაღებული სამარის 
კარამდე. მაგრამ არც ის არის იშვიათი, რომ ასეთის 
ხასიათის კაცნი ერთმანეთს თანამშრომლობენ თა-
ნხმობით, ხოლო შემდეგ უთანხმოება ჩნდება, უთა-
ნხმოება მით უფრო ძლიერი და გამწვავებული, რაც 
უფრო ძლიერი იყო თანხმობა~. 

ასე მოხდა ილია ჭავჭავაძესა და ვანო მაჩაბელს 
შორისაც ისევ გრ. ყიფშიძე: `ვანომ მთლად მიატოვა 
მწერლობა და ლიტერატურა და მთლიანად ბანკის 
სამსახურს მიეცა. ჯერ კასირად ნამყოფი, მერე დამ-
ფასებლად, ახლა უკვე დირექტორი იყო. ნიჭმა და ბე-
ჯითობამაც თავისი ჰქმნა და ვანო ერთი საუკეთესო, 
დიდი მცოდნე და მარჯვე მუშაკი დადგა ბანკისა. 

ყოველი წვლილი იცოდა მისი, ყოველივე ასა-
ვალ-დასავალი, ყურე და კუნჭული ბანკის საქმისა 
გათვალისწინებული ჰქონდა და დაწვრილებით 
ახსოვდა მთელი ისტორია თითქმის თითოეული 
სესხისა, გარემოება გირაოდ მიღებული მამულისა 
სოფლად და ქალაქად. ილიას კი სხვა ბევრი საქმითა 
და საზოგადო მოვალეობით დატვირთული... ილიას 
გონება იმით იყო შეპყრობილი, რომ მთავარი ძარღვი 
საქმისა ბანკში ღონივრად ყოფილიყო დაჭიმული, ძი-
რითად ბურჯნი ხელშეუხებელნი, მთავარი მისი მიმა-
რთულება შეუცვლელი. ილიას აწვა კისრად ის, რაც 
უმთავრესია ყოველი ბანკის საქმეში. წარმოება მისის 
პოლიტიკისა დრო-ჟამის ვითარებასთან შეწონითა 
და შეფარდებით. თუ რამ დიდი ცვლილებას მოითხო-
ვდა გარემოება, ილია უნდა ღრმად ჩაჰკვირვებოდა 
საგანს, მოესაზრებინა ყოველივე და დასაბუთებული 
მოხსენება შეედგინა კანცელარიისათვის ფინანსთა 
სამინისტროში გასაგზავნად... ამიტომ მთავარი ხელ-
მძღვანელობა დაწესებულებისა, მისი კითხული იყო. 
ვანო უნდებოდა ანგარიშებს, სესხის გაცემის წვრილ-
მანებს, ათას იწა-ბაწა საქმეს კანცელარიასა და ბუ-
ღალტერიაში, ხოლო ილია მთლად დაწესებულების 
ზედამხედველობას, მთავარს ხელმძღვანელობას~. 

პირველმა წყენამ მათ შორის 1881 წელს იჩინა 
თავი, როცა ვანომ დაიჩივლა ილია ყოველთვიური 
ჟურნალის გამოცემაში არ მეხმარებაო. შემდეგ 1883 
წელს, ვანომ ბანკის დირექტორად ასარჩევად იყარა 
კენჭი დავით ავალიშვილის წინააღმდეგ, რომლის 
ღვაწლსაც ბანკის საქმეში ილია დიდად აფასებდა. 
ვანომ კი ამ კენჭისყრაში გამარჯვება მოიპვა. ავა-
ლიშვილის გაწბილება არ იყო კარგი საქმეო-წერდა 
ილია. როცა `დროების~ რედაქტორი სერგეი მესხი 
მძიმედ ავად გახდა, ილიამ შეძლებულ თავადაზნაუ-
რობაში მოაგროვა ფული და სერგეი მესხი სამკურ-
ნალოდ გაგზავნა, ამავე დროს `დროების~ რედაქტო-
რად არა ვანო, არამედ ნ. ქანანოვი დაასახელა. ვანომ 
ეს ფაქტი მტკივნეულად განიცადა. განაწყენებულმა 
მიატოვა `ივერია~, როდესაც მას `ივერიის~ მეორე 
რედაქტორს ეძახდნენ და `დროების~ რედაქტორად 
დაიმტკიცა თავი. 

ასე მიდიოდა პირველ ხანებში საქმე. გარეგანი 
ნიშნები უთანხმოებისა თითქმის არ სჩანდა, ან ნა-
კლებად სჩანდა, მაგრამ მერე და მერე, ნელა-ნელა, 
უსიამოვნება ჯერ სალიტერატურო ნიადაგზე დაი-

წყო, შემდეგ საბანკო საქმიანობაში გადაიზარდა: და-
იწყო ერთმანეთის კვალში ჩადგომა, ჯიბრი, მომხრე 
მეგობრების და თანამგრძნობელობისა ბანკშიც და 
მის გარეშეც. 

მთელმა საქართველომ იცოდა ილიასი და ვა-
ნოს ურთიერთობის წვრილმანები. ზოგი იმასაც 
კი ამტკიცებდა, რომ მათი ქიშპი იმ წუთიდან და-
იწყო, როცა ერთმანეთი გაიცნესო, როცა ერთად 
თარგმნეს `მეფე ლირი~ და ერთმანეთის ძალა და 
ნიჭი გაიგესო. ილია ისე ერიდებოდა ვანოსთან სი-
ახლოვეს, რომ `დროების~ დახურვის შემსდეგ იგი 
`ივერიის~ თანამშრომლად არ მიიწვია, მაჩაბელმა 
ილიას ჯიბრით ფული ისესხა, სერგეი მესხის ვალები 
გადაიხადა და თვითონ დაიმტკიცა რედაქტორობაო. 
მაჩაბელმა წერა-კითხვის გამავრცელებელი საზოგა-
დოების თავმჯდომარედ შაქრო მაღალაშვილი დაა-
სახელა, მაგრამ თავმჯდომარედ კვლავ ილია აირ-
ჩიეს. მაჩაბელმა კი იმდენი იღონა, რომ მოადგილედ 
თვითონ გავიდა. ფრანგთა კოლონიის სასარგებლო 
კონცერტზე, სადაც ნ. ნიკოლაძე, ვ. მაჩაბელი, დ. 
ერისთავი და იონა მეუნარგია უნაკლო ფრანგულით 
იწონებდნენ თავს, ილიამ თავის ქართულით ისეთი 
სიტყვა სჭექა, რომ ხელში აიტაცესო. სამაგიეროდ 
ილია გიმნაზიის კომიტეტის არჩევნებში გააშავეს, 
რომელზედაც იგი გლეხის შვილებისათვის სტი-
პენდიების დანიშვნას ითხოვდა, ბანკის ერთ-ერთ 
არჩევნებზე მისი ერთგული ავალიშვილის ადგილზე 
დირექტორად ვანო აირჩიესო. მაჩაბელი მხარს უჭე-
რსო დიმიტრი ყიფიანის ადრეულ საბანკო გეგმებს, 
რომელიც ჭავჭავაძემ უარყოო, და რომელიც ითვა-
ლისწინებდა ქართველი მემამულეების ინტერესებს, 
რომ მათ მამულები არ დაეკარგათ, ამ ნიადაგზე 
მოითხოვს წესდება ჩვენს ეროვნულ ხასიათს შეუ-
ფარდოთო. 

არ ცხრებოდა მოწინააღმდეგე ბანაკთა შორის 
დასწრებული თუ დაუსწრებელი, ფარული თუ აშ-
კარა, პირდაპირი თუ ვერაგული შუღლი, და ამ ბრძო-
ლამ თბილისის საადგილმამულო ბანკის ისტორიაში 
`ბანკომიადას~ სახელწოდებაც კი მიიღო. 

როგორც თანამედროვენი ამტკიცებენ, ილიას 
გრძლად ლაპარაკი არ უყვარდა, რით დაეწყო და 
რით დაემთავრებინა, ყოველთვის წინდაწინ ჰქონდა 
მოფიქრებული, ლაპარაკობდა წყნარად, აუღელვებ-
ლად, საბუთიანად, ხელების ქნევის გარეშე. მსმე-
ნელებზე ზემოქმედების სურვილი არ ემჩნეოდა, 
შდაბეჭდილება ისეთი იყო ხოლმე, რომ მსმენელ-
თან ერთად ჭეშმარიტების გარკვევას ლამობდა. აქ 
სამაგალითოდ მინდა მოვიყვანო სათავადაზნაურო 
ბანკის ერთ-ერთ სხდომაზე წარმოთქმული ილიას 
სიტყვიდან ფრაგმენტები:

`ჩვენი ბანკის ნიშანდობლივი თვისება, რომელიც 
მას სხვა საადგილმამულო ბანკების წესდებიდან გა-
ნარჩევს, ის არის, რომ ბანკის მოგება ხმარდება არა 
მარტო მიწათმფლობელთა, ე. ი. თავადაზნაურთა, 
არამედ მიწათმოქმედთა, ე. ი. გლეხთა საერთო სა-
ჭიროებას. ეს თითქმის ერთადერთი დაწესებულებაა 
საადგილმაუმულო კრედიტისა რუსეთში, რომლის 
წესდებითაც სრულიად უარყოფილია კერძო ინტე-
რესი მოგებით სარგებლობისა საზოგადო სიკეთისა 
და საჭიროებისათვის. 

ბ-ნი ივანე მაჩაბელი ბევრს ლაპარაკობდა აქ 
იმ ზარალზე, რომელიც ჩვენს ბანკს ბოლო ორ წე-
ლიწადში მოუვიდა, მაგრამ მას დაავიწყდა ეთქვა, 
რომ სანამ ბანკს ჩემთან ერთად სათავეში ედგა დი-
რექტორი დავით ავალიშვილი, ყოველ საფინანსო 
წელს მოგებით ვამთავრებდით, ხოლო იქიდან მო-
კიდებული, რაც დირექტორად მაჩაბელი იქნა არჩე-
ული, ზარალი დღითდღე მატულობს;... 

ბანკის საკითხზე ჩემს პოლემიკურ წერილებს 
დიახაც ფინანსური საბუთები ედო საფუძვლად და 
არა ლიტერეტურული როგორც ბ-ნი მაჩაბელი ბრძა-
ნებს, მაგრამ ზოგი საგანია, რომ, თუ არ დაინახავ, 
ვერ ირწმუნებ, და ზოგი იმასთანა, თუ არ ირწმუნებ, 
ვერ დაინახავ. სხვის გულში სიმართლე ადვილი სა-
პოვნელი არ არის. 

... ბ-ნი მაჩაბელი `გულქვას~, `უგულოს~ მიწო-
დებს. ვალს არავის აპატიებსო, ბევრს არ გვაძლე-
ვსო, ვადას არ უგრძელებსო. ეს ექიმის გულქვაობა 
გახლავთ, ბანკი არსებობს მომჭირნეთათვის და არა 
მფლანგველთათვის, ვინც მშიერნი ვართ, სუყველა 
ბანკმა უნდა გაგვაძღოსო! როგორ? რა საშუალე-
ბით? კრედიტი კაცმა გონივრულად უნდა მოიხმა-
როს; შენ რომ დიდი მუცელი გქონდეს, ბანკი რა 
დამნაშავეა? უნდა გვახსოვდეს, რომ კრედიტი ორ-
პირი მახვილია, სარგებლობის მოტანაც შეუძლია 
და ზიანისაც. სესხი მამულის გაუმჯობესებას უნდა 
მოხმარდეს. მერმედ კი კრედიტორმა სესხი უნდა 
დაუბრუნოს ბანკს, რათა შემდეგ სხვამ ისარგებლოს 
იმით. დიახ, ბანკი კომერციული დაწესებულებაა და 
არა საქველმოქმედო; წოდებას და ეროვნებას მნიშ-
ვნელობა არა აქვს. ვინც ფული გაიტანა, ვალდებუ-
ლიცაა დაუბრუნოს ვალი. ზოგიერთი აღებულ ფულს 
რესტორანში ფლანგავს და გადახდაზე არ ფიქრობს. 
ქველმოქმედება პირღია უფსკრულია, მას ვერაფ-
რით ამოავსებ, რამდენსაც ჩაუდებ, უფრო განზე 
პირს გააღებს. მცონარეებს და მუქთამფლანგვე-
ლებს ვერ გავათამამებთ... 

– სესხი სიფრთხილით უნდა გაიცეს. არ არსე-
ბობს უფლება მოვალობის გარეშე, მოვალეობა კი 
ის არის, რომ პატივი ვცეთ, დავიცვათ სხვისი უფლე-
ბანი. რაც შესაძლებელია, ჩემს მოქმედებაში კანონის 
ნებართვას კი არ ვიმძღვარებ წინ, სინდისის ბრძანე-
ბას ვასრულებ... 

... ჩემი აზრია დაგირავებული მამულისათვის 
მიღებული სესხი ამ მამულის მოწყობას უნდა მოხ-
მარდეს. ბ-ნი მაჩაბელი კი მოითხოვს ბანკი მამა და 
ქველმოქმედი მზრუნველი იყოს მემამულისა. აირ-
ჩიეთ რომელიც გნებავთ, ჩვენი ჯანი ჩვენს ხელთაა! 
გვინდა საღად ვიქნებით, გვინდა დავსნეულდებით! 
შენ რომ ცუდკაცობდე, კაი კაცობაზედ სხვას ნუ გა-
ლანძღავ, თორემ გამოდის: ჩვენში ყველა ეჩოა, და 
ხერხი აღარავინაა... 

... არ უნდა გავიწყდებოდეს: `ოფლითა შენითა 
სჭამდე პურისა შენისაო~... სხვას ნუ შევყურებთ ხა-
ხადაღებულნი~. რა გინდ დიდ გაჭირვებაში ჩავარდეს 
კაცი, ერთად-ერთი გზა ხსნისა კაცის საკუთარი მე-
ობა და გარჯილობაა... 

… ბ-ნი მაჩაბელი ბანკს როტშილდის საგანძურს 
ჰპირდება, ღმერთმა ნუ მოგიშალოს ბ-ნი ვანო, ეგ 
თქვენი თავის იმედი. დიდი სიბრძნეა კაცისა ცნობა 
თავისის თავისა, მაგრამ თუნდა სადუკეველიცა 
მიწოდოთ, მაინც გავიმეორებ, რომ ავალიშვილის 
ადგილზე ბატონ მაჩაბლის არჩევამ ძლიერ უკან და-
სწია ჩვენი ბანკი. მე არასოდეს უსიამოვნების მიზეზი 
არ მიმიცია, მაგრამ ტყუილა კი არ არის ნათქვამი: 
თუ რამ კაცს მტერი არ ჰყავს, მოყვარე გაუმტერდე-
ბაო. მოწინააღმდეგის ლანძღვა-თრევა გოგო-ბიჭე-
ბის ჩალურშიაც საზიზღარია და აქ რაღა იქნება! მე 
კი მწამს, რომ ყველაზე პატიოსანი შურისძიება შე-
ნდობა და მიტევებაა!~

... კრებასთან მე ერთი სათხოვარი მაქვს: ნუ 
აგვირჩევთ ორივეს ერთად, როგორც აქამდე ვიყა-
ვით და ბანკისთვის არაფერი ხეირი არ დაგვიყრია. 
აირჩიეთ ბ-ნი მაჩაბელი თავმჯდომარედ და იმის 
კანდიდატურა დირექტორად. ან, მე თუ თავმჯდო-
მარედ გინდივართ, ამორჩიეთ დირექტორად ისევ 
ავალიშვილი, რომლის გაშვებამ ასეთი ზარალი მო-
გვიტანა. 

ვანო მაჩაბელმა თავის საპასუხო ცხარე გამოს-
ვლაში დამსწრეთა წინაშე ბანკის ცხოვრებისათვის 
რამოდენიმე შეუსაბამო ფაქტი და შემთხვევა დაა-
სახელა,-რომ ბანკი მცირეშემოსავლიან მამულებს 
გადაჭარბებულ ფასებში გასცემდა გირაოდ. და და-
იწყო იმის დამტკიცება, რომ მსგავსი ფაქტებით და 
შემთხვევების გამო ბანკი დაიღუპებოდა. 

მაჩაბლის მთელი ამ გამოსვლის განმავლობაში 
დარბაზს ცალი თვალი ილიასკენ ეჭირა, აკვირდე-
ბოდა მას უკვირდათ, რომ მის სახეს ლმობიერება 
და სათნოება წუთითაც არ მოშორებია, მაგრამ ისიც 
იცოდნენ, რომ მას შეეძლო ნელი სიჯიუტით მოეყ-
რუებინა თავი. 

ილიას საპასუხო სიტყვა კი დინჯი და თავშეკა-
ვებული იყო, მაგრამ თვალებიდან ცეცხლის ნაპე-
რწკლები სცვიოდა: `ბ-ნმა მაჩაბელმა მეტისმეტად 
მძიმე ბრალდება წაუყენა ბანკს. დამნაშავეებმა 
მკაცრად უნდა აგონ პასუხი, ვისი და რისი მიზეზით 
უნდა მომხდარიყო ამგვარი უსამართლობანი! ვინც 
ჩვენს წესდებას იცნობს, კარგად მოეხსენება, რომ 
საგირავნო ქონების შეფასებისთვის პასუხისმგე-
ბელნი არიან შემფასებელნი. თუ ისინი არ სტყუიან, 
ასეთი სამარცხვინო შემთხვევა არასდიდებით არ 
მოხდება. ახლა ვინ იყო ამ დროს ბანკის დამფა-
სებელი? თავად ბატონიივანე მაჩაბელი... ბოლო 
ოთხი წელია ბ-ნი მაჩაბელი ბანკის დირექტორიც 
ბრძანდება, მაშასადამე დასაგირავებელი მამულის 
შეფასება მის პირდაპირ მოვალეობას შეადგენს და 
გვიკვირს ვის უქნევს დღეს თითს. ნურც იმას და-
ვივიწყებთ, რომ ქვეყნად გერბიანი ქაღალდების 
გარდა, არის კიდევ სინდისი, და, სანამ ყურმოკრულ 
ამბავს ნოტარიუსის ბეჭედივით ჩვენს დასტურს 
დავჰკრავდეთ, საქმე კარგად უნდა გამოვიძიოთ და 
დამნაშავე ვიპოვოთ. ამის უფლება ექნება მხოლოდ 
ჩვენგან გამოყოფილ კომისიას. უამისოდ ასეთი ცი-
ლისწამება ქონდრისკაცობაა!... ხალხს მივმართოთ, 
და თუ ხალხი ამოისუნთქავს, ქარიშხალი ამოვა-
რდება. მაშინ დამნაშვეს ორატორობა და კოპწია სი-
ტყვები ვეღარ უშველის~. 

მთელი ათი დღე გაგრძელებული კრების კენ-
ჭისყრამ გამოავლინა, რომ ილია ისევ ბანკის თავმჯ-
დომარედ იქნა არჩეული, ხოლო მაჩაბელი-დირექტო-
რად, რომელმაც ორივე მხარე შეაძრწუნა. 

საგონებელში ჩავარდნილი ვანო მაჩაბელი თა-
ნდათან დიდი დაკვირვებისა და განსჯის შედეგად 
რწმუნდება, ხედავს თუ რას წარმოადგენს თანამებ-
რძოლთა უმრავლესობა. როგორი შეზღუდული, დაკ-
ნინებული, პირადული ინტერესები ამოძრავებს მათ, 
ხშირად მოუნდება ხოლმე, რომ გაეცალოს ამ ხალხს, 
მოშორდეს დაუსრულებელ ბრძოლას, მაგრამ ოპო-
ზიციის პარტიის ლიდერია და ვალდებულია პარტიის 
გადაწყვეტილებას დაემორჩილოს. 

აი, როგორ წერილს უგზავნის მას თავისი 
სიყრმის მეგობარი-კოლა ფავლენიშვილი: `ხალხი 
გაბეზრდა ამდენი კინკლაობით, აღარც რამე სა-
ზოგადო საქმე კეთდება ამ ბრძოლის გადამკიდე... 
მართლა თავნება კაცია, მაგრამ უნდა დაუთმო, 
სხვა რომ არ იყოს რა მამად შეგეფერება. ეხლა, 
ცოტა რომ დაუთმო რამე, მომაკვდინებელი ცოდვა 
არ იქნება და შემდეგში თვითონ დრო გაასწორებს 
თქვენში ყველაფერს... ამას გირჩევ, ნუ გამკიცხავ ამ 
მწარე რჩევისთვის!~

ნიკო ლომოურიც მიდის ვანოსთან და შერი-
გებაზე ჩამოუგდებს სიტყვას: `რამ დაგაბრმავათ 
ეს ორი ჭკვიანი კაცი? ნუთუ ვეღარ ხედავთ, რომ 
თქვენი გაუთავებელი კინკლაობა საზოგადო საქმეს 
ვნებს!?~

და ბოლოს ორივე მოწინააღმდეგე მხარემ მიიღო 
გადაწყვეტილება, რომ გამოყოფილიყო კომისია, 
რომელიც გამოარკვევდა უთანხმოების მიზეზებს. 
`... ამ კომისიას უნდა დაედოს ვალად გამოიკვლიოს 
ყოველი ბრალდება ოპოზიციის წარმომადგენლის 
თავადის ივანე მაჩაბლისა, რომელსაც კი სდებს იგი 
თავადს ჭავჭავაძეს საბანკო საქმეთა შესახებ, და 
მეორეს მხარით ამგვარივე ბრალდება თავადის ჭავ-
ჭავაძისგან თავადის მაჩაბლის წინააღმდეგ~-იუწყება 
პრესა. 

ახირებული პირობა დადეს მოწინააღმდეგეებმა: 
ვისაც კომისია დამნაშავედ სცნობდა-ისევ მაშინდელ 
პრესას მოვიშველიებ, ̀ თითოეული მათგანი პირობას 
სდებს, რომ სამუდამოდ განშორდეს ყოველ საზო-
გადო ქართულ საქმეს, თუ კომისიისგან მტყუანად 
იქნა ცნობილი. ამგვარი პირობა რასაკვირველია, 
ძნელია და საფრთხილო, მაგრამ რაკი ორივე მხარემ 
ასე ისურვა, რა გაეწყობა? როდესაც ბრძოლა ამ ხა-
რისხამდე გამწვავდა, როგორი ბრძოლის მოწმეც 
ჩვენ ვიყავით ამ ორი კვირის განმავლობაში, უეჭვე-
ლად თვითონ საქმისათვისაც უმჯობესი უნდა იყოს, 

რომ დასასრული მიეცეს დაუბოლოებელი შფოთსა 
და საზოგადოების აღელვებას. მართლაც მძიმე არა-
ადამიანური პირობაა... ყოველ საზოგადო ქართულ 
საქმეს უნდა განშორდეს ან ილია ჭავჭავაძე ან ივანე 
მაჩაბელი! უნდა განშორდეს დიდი ილია ჭავჭავაძე, 
ეს `უგვირგვინო მეფე~,რომლის სახელთან განუყრე-
ლად არის დაკავშირებული ყველა ესა თუ ის საქმე 
ჩვენის ქვეყნის ცხოვრებაში, რომელიც სამოციან 
წლებიდან დაწყებული, მთელი 35 წლის მანძილზე 
სათავეში უდგას ერის კულტურულსა და ეკონო-
მიურ ცხოვრებას და ჩვეული სიდინჯითა და შორ-
სმჭვრეტელობით წარმართავს მის აღორძინებას. 
მერე რამდენი საქმე გაკეთდა ამ ოცდათხუთმეტი 
წლის განმავლობაში ერის თვითგაცნობიერებისათ-
ვის, დაკარგული ვინაობის აღდგენისათვის, წელში 
გამართვისა და განვითარებისათვის, განათლები-
სათვის!... 

უნდა განშორდეს ივანე მაჩაბელი – ახალგაზ-
რდა, მგზნებარე, მრავალმხრივ განათლებული კა-
ცია, რომელმაც თავისი ცხოვრების მთავარ მიზნად, 
სასიცოცხლო და საარსებო საქმედ ჯერ კიდევ ბა-
ვშობიდან მშობელი ხალხის კეთილდღეობისათვის 
და აღორძინებისათვის მოღვაწეობა დაისახა, რო-
მელიც სამშობლოში დაბრუნებისთანავე საზოგა-
დოებრივი მოღვაწეობის ცენტრში აღმოჩნდა დიდი 
ილიას გვერდით და ამ მოღვაწეობის ერთი მთავარი 
მამოძრავებელი ძალა შეიქმნა, რომელმაც შნო და 
ლაზათი შემატა ყოველგვარ დიდსა თუ მცირე სა-
ზოგადოებრივ საქმეს, რაც კი ჩვენს ქვეყანაში წა-
მოწყებულა~. 

კომისია არ შედგა. საქმე სამოქალაქო სიკვდი-
ლამდე არ მივიდა, მაგრამ არსებულ განხეთქილებას 
ვერაფერი უშველა. და ბოლოს მდგომარეობა იქამდე 
გართულდა, რომ 1895 წლის მარტში ბანკს პეტერ-
ბურგიდან რევიზია ესტუმრა, როგორცა სჩანს, მაჩა-
ბლის და მისი მომხრეების მრავალჯერადი ჩივილის 
საფუძველზე. სარევიზიო ჯგუფის ხელმძღვანელი 
იყო ვინმე ევსტაფ ევსტაფოვიჩ დობეცკი, წარმოშო-
ბით პოლონელი, მეტად წესიერი და გულისხმიერი 
ადამიანი, რომელიც მოიხიბლა საქართველოთი, 
აღტაცებაში მოვიდა ჩვენი მოღვაწეების უანგარო 
და თავდადებული შრომით, უდიდესი პატივისცემით 
განიმსჭვალა ილიასი და მაჩაბელის მიმართ, იგრძნო, 
რომ ეს ორი დიდი ადამიანი რამდენიმე ქართველ 
მოღვაწესთან ერთად ერის კულტურული აღორძინე-
ბის მთავარი მამოძრავებელი ძალა იყო. იგი მალევე 
მიხვდა, რომ ილიასი და მაჩაბლის ბრძოლას საფუძ-
ვლად პრინციპული ხასიათ ჰქონდა, მაგრამ ისიც 
იგრძნო, რომ მათ მტრობას ინტრიგანი, უსულგულო 
პირადი ინტერესების მქონე ხალხი აღვივებდა და 
დარწმუნდა, რომ ქართული საზოგადოების ინტე-
რესებისათვის ამ ორი დიდი მოღვაწის მტრობა და-
მღუპველი იყო. 

შემოწმების და შექმნილი მდგომარეობის სა-
ფუძველზე ამ კაცმა უმნიშვნელოვანესი დასკვნა 
გამოიტანა-ეს ორი დიდი ადამიანი უნდა შერიგდეს, 
ამას მოითხოვს მათივე ხალხის ინტერესებიო. საამი-
სოდ ნიადაგი ორივე მოწინააღმდეგე მხარესთანაც 
მოსინჯა, მაგრამ მისმა მცდელობამ შედეგი ვერ გა-
მოიღო, რადგან იგი ადვილად ჩაშალეს გაქნილმა და 
ბოროტმა ადამიანებმა, რომლებიც ერთის მხრივ მა-
ჩაბელს აგულიანებდნენ, როგორ შეიძლება შერიგდე 
იმას, ვინც დაბეზღება დაგაბრალაო, ხოლო მეორე 
მხარე ცდილობდა ილია ვანოს მოღალატეობაში და-
ერწმუნებინათ, რომელმაც ფინანსთა სამინისტროში 
დაგვაბეზღა და რევიზია მოითხოვაო. 

ამ გამწვავებული და დაძაბულობის შედეგმა 
მიიყვანა მაჩაბელი იქამდე, რომ გამოსცემს პატარა 
ბროშურას ილია ჭავჭავაძეზე `თავადი ილია ჭავჭა-
ვაძე და მისი მოღვაწეობა ეს იყო უპატებელი შეც-
დომა ვანოსი. მან ამ ბროშურაში უამრავ სამხილს 
მოუყარა თავი, გულში ჩაიხშო ძველი მეგობრის, თა-
ნამოსაქმის, მასწავლებლის ოდინდელი სიყვარული. 
იგი აუგად მოიხსენიებს ილია ჭავჭავაძის მრავალმხ-
რივ დამსახურებას ერისა და ქვეყნის წინაშე, ამტკი-
ცებს რომ ილია თავის შემოქმედებას არის ამოფა-
რებული, ავტორიტეტი ხალხში ამით აქვს მოპოვე-
ბულიო, ყველა საქმეში ცხვირს ჰყოფს, ბოლომდე კი 
არაფერი მიჰყავს და ბანკის საქმესაც უკან სწევსო. 
მაჩაბელმა ვერ გაითვალისწინა, რომ ილიამ იცოდა 
მტრისთვის საკადრისი პასუხის გაცემა, მაგრამ არ 
იცოდა ზიზღი და სიძულვილი, რომლითაც ეს ბრო-
შურა იყო გამსჭვალული. 

მოწინააღმდეგეთა შორის ბრძოლის გადა-
მწყვეტი ეტაპი გახდა 1896 წლის აპრილის არჩევ-
ნები, რომელიც მთელი ორი კვირას გრძელდებოდა, 
და რომლის დროსაც იარაღიც კი დატრიალდა; ამ 
არჩევნებმა იმედი გაუცრუა ილია ჭავჭავაძეს, მაჩა-
ბელი ხმის უმრავლესობით ისევ დარჩა ბანკის დი-
რექტორად. 

საგანგებოდ მინდა მოვიყვანო ფრაგმენტები ამ 
არჩევნების მინდინარეობისას ილიას მიერ წარმოთ-
ქმული სიტყვიდან, რომელიც გადამწყვეტი გახდა ამ 
სამკვდრო-სასიცოცლო ბრძოლაში: 

`... ბატონ მაჩაბელს შეუძლია გვითხრას: ზა-
რალი და მოგება ძმები არიანო, მაგრამ ეს მონგრეულ 
ნიკაპს ვერ გაასწორებს. სანამ გამოსასვლელს არ 
დაინახავ, არ უნდა შეხვიდე. ჩვენი ბანკი მომავალი 
ქართული უნივერსიტეტისათვის შენობის აგებაზე 
ფიქრობს: ყოველ კაპიკს გაფრთხილება უნდა... 

... აბა ყური უგდეთ რას გვიწინასწარმეტყვე-
ლებს ერთი ევროპული ჟურნალი: `ქართველებს 
თავიანთი სიზარმაცის გამო არ შეუძლიათ კავკა-
სიის სხვა ერებს მეტოქეობა გაუწიონო, წავიდა 
ის დრო, დაჩლუნგდა ხმალი, გაუქმდა ვაჟკაცობა. 
ეხლა ხმალი თაროზე უნდა შევდვათ; ან ადლი უნდა 
გვეჭიროს ხელში, ან გუთანი, ან ჩარხი ქარხნისა ან 
მანქანისა. ქვეყანა ახლა იმისია, ვინც ირჯება, ვინც 
იცის წესი და ხერხი გარჯისა. ადამიანი შორს წევს 
საზღვრებს შეუძლებლისას, ვის ეგონა, თუ შესაძ-
ლებელი იქნებოდა ასე შორს წამში ერთმანეთთან 
ლაპარაკი? ორთქლმა სახლის ოდენა ვაგონები 
ცხენზე უფრო სწრაფად გააქან-გამოაქანა. რა 
იქნება ხვალ?

... დღეს ამ ბანკის გარდა ჩვენს ხალხს სხვა არა-
ფერი აბადია. მაშასადამე მან უნდა იდოს კისრად ქა-
რთველების ყველა საფიქრალი. მე ის კაცი მიყვარს, 
რომელიც მშრომელია და არ ზარმაცობს. ერი-ეს 
მისი უდიდესი ნაწილი მშრომელი ხალხია. ვინც ორი 
მარცვალი მოიყვანა იქ, სადაც მანამდე მარტო ერთი 
მარცვალი მოდიოდა, ის უდიდეს სამსახურს უწევს 
კაცობრიობას. 

... პატივმოყვარეობამ მოვალეობა არ უნდა 
დაგავიწყოს. გვეპატიება რომ კენჭისთვის კახელო-
ბაზე, ქართველობაზე, იმერლობაზე, მეგრელობაზე 
ვილაპარაკოთ? ეს მეფე ერეკლეს დროსაც სირ-
ცხვილი იყო-კახელების მამავ და ქართველების მა-
მინაცვალოო-რომ უთქვამთ. ჩვენი ტომების ძმობა 
და ერთობა არის იგი კლდე, რომელზედაც უნდა აშე-
ნდეს დიდი სასახლე ჩვენი ცხოვრებისა. 

... ჩემმა მოპაექრემ არც ჩემი პიროვნება და-
ზოგა. ვითომ `ივერია~ ჩემს ქება-დიდებას ემსახუ-
რებოდეს, საბანკო საქმეში მხარს მიჭერდეს, რედაქ-
ციის თანამშრომლებმა იციან, როგორ ვუკრძალავ 
მათ ამისთანებში ჩარევას. ჩვენ მოწინააღმდეგეებს 
უარს არ ვეუბნებით თავიანთი ნაწერების გამოქვე-
ყნებაზე. მანამ ხმალი მოვიდა, ენამ თავი მომჭრაო. 
შენს იქით რომ სხვას ტყვია მოხვდეს, ვითომც კუნძს 
მოხვედრია. მტრობას მტრობა იმიტომ ჰქვია, რომ 
იგი მოკლებულია მადლს სიმართლისას. მიუდგო-
მელს მსჯავრს მტრობა არ მოერიდება თავისთა 
ღვარძლიანის გულის ნადებითა მისაღწევად თეთრი 
აღიაროს შავად, ღამე-დღედ, ნათელი-ბნელად. 

... მადლობა ღმერთს, მრავალ გზათა ვარ ნაჩ-
ვევი შეურაცხყოფას, მწარე ისრებსა და ტყვიას!

... ბ-ნი მაჩაბელი კიდევ ერთხელ მამტყუნებს 
თავაზიანი არ ვარ, მთხოვნელებს პატივისცემით არ 
ეპყრობაო. ვირი რომ უფროსად დაგინიშნონ თოქში 
არ ეკადრებაო, მე კი თავმჯდომარეც ვარ და რატომ 
მკადრებთ ამას? რა ვქნა ხალხს ძალათ თავს ვერ შე-
ვაყვარებ~. 

როგორც კი მოისმინა კენჭისყრის შედეგები, 
რომელზედაც ვანო ისევ დირექტორად იქნა არჩე-
ული, ილია კი თავმჯდომარედ. ილია წამოდგა და 
ოფიციალურად გამოაცხადა როგორც წინასწარ 
ჰქონდა გამოცხადებული `ჩემი აქ დარჩენა აღარ შე-
იძლებაო~ და დატოვა დარბაზი. ამის შემდეგ ბანკი, 
მეორე დირექტორმა, ზედამხედველობის კომიტეტის 
წევრებმა, რომლებიც მისი მომხრეები იყვნენ უარი 
განაცხადეს ბანკში მაჩაბელთან ერთად მუშაობაზე. 

მაგრამ ბრძოლა ამით არ დამთავრებულა. ამ 
ყრილობის შემდეგ ერთი თვეც არ იყო გასული, რომ 
მაჩაბლის მოწინააღმდეგე პარტიის წარმომადგენ-
ლებმა საგანგებო კრება მოიწვიეს, რომელიც ძალიან 
მშვიდობიანად ჩატარდა, რომელსაც ძირითადად 
ჭავჭავაძის მომხრეები ესწრებოდნენ და რომელმაც 
ყრილობის დადგენილება და ჩატარებული არჩევ-
ნები უსამართლოდ სცნო და ხელახალი კენჭისყრა 
მოითხოვა. 

მაჩაბელი წინააღმდეგი წავიდა ამ კრების და-
დგენილებისა, მე კანონიერად ვარ არჩეული, ყრი-
ლობაც კანონიერად მიმაჩნია. თქვენ გინდათ, რომ 
ბანკიდან გამაძეოთ, ხელახალ კენჭისყრაში მონა-
წილეობას არ მივიღებ, ყუთს არ დავიდგამთ. იგივე 
განაცხადა დამფასებელი კომისიის წევრმა კოტე 
ყიფიანმა, მაჩაბლის ინტერესებისათვის თავგამოდე-
ბულები იბრძოდნენ კოლა ორბელიანი და მიშო მაჩა-
ბელი, მაგრამ უშედეგოდ. საგანგებო კრება კარგად 
მომზადებული აღმოჩნდა და თავისი გაიტანა. მაჩა-
ბელმა და ყიფიანმა მიუხედავად თანამებრძოლთა 
თხოვნისა არ დაიდგეს ყუთი. არჩეული იქნა ბანკის 
ახალი დირექტორი და დამფასებელი კომისიის 
ახალი წევრი. 

მაჩაბელი გარიყული აღმოჩნდა. 
ყუთის დადგმა არც ილიას უნდოდა, რადგან 

გადაწყვეტილი ჰქონდა, თვითონაც გასცლოდა ბა-
ნკს, მაგრამ მისმა მომხრეებმა იძულებული გახადეს 
კენჭი ეყარა. 

ბანკის 66 წევრმა კოლა ორბელიანის თაოსნო-
ბით განცხადება დაწერა: `ჩვენ მონაწილეობას არ 
ვღებულობთ კენჭისყრაში, მთელი ეს საგანგებო 
კრება უკანონოდ მიგვაჩნია, უფლებას ვიტოვებთ 
საქმე გავასაჩივროთ~. 

დაიწყო გასაჩივრების გაწელილი პერიოდი რუ-
სეთის იმპერიის ფინანსთა სამინისტროს ბიუროკრა-
ტიულ აპარატში. მაჩაბლის მომხრეთა დაუსრულე-
ბელი ჩივილი უპასუხოდ დარჩა. 

აი როგორ წერილს უგზავნის ამ ჩივილის თა-
ობაზე ვანო მაჩაბელს საკუთარი ძმა მიხეილ მაჩა-
ბელი: `თუნდაც რომ დაარღვიოს კრების გადაწყვე-
ტილება, ვანო, შენ ამ ბანკში ჩემის აზრით დიდხანს 
არ გედგომება, ხოლო მეორე წერილში კი პირდაპირ 
გამოუტყდა, რომ ბანკის საქმე ნამდვილად ცუდად 
არისო. 

ვანომ საბოლოოდ ჩაიქნია ხელი ბანკზე... 
ილია კი რჩება ბანკში. ვანოს შემდეგ კიდევ 10 

წელი (1895-1905)განაგებს მას. 
გრიგოლ ყიფშიძეს შეფასებას გავიმეორებ თბი-

ლისის სათავადაზნაურო ბანკში ილია ჭავჭავაძის 
30-წლიან მოღვაწეობის შესახებ:

`ღვთით ქვეყანა გადაურჩა დიდს უბედურებას. 
ძველებური ისტორიული სენი ერთმანეთის ასევისა 
და ყეენ-ხონთქართან ბრძოლისა მოვიხადეთ. მა-
გრამ ამ საშინელმა სენმა, ამ ხანგრძლივმა ბრძოლამ 
ცოტა მსხვერპლი არ მოითხოვა, დიდი და აუარე-
ბელი ძალ-ღონე, მხნეობა და გამრჯელობა შეიწირა 
და ბოლოს თვით ვანოც დაჰღუპა, წუთი-სოფელს 
გამოასალმა. ხოლო ილია, როგორც რომაელი სტო-
იკი ისე ითმენდა თავის მოწინააღმდეგეთა ასევას, 
გარეგნობით იყო სრულიად დამშვიდებული, გულში 
კი ჯოჯოხეთის ცეცხლი უტრიალებდა~. 

30 წელი განაგებდა ილია სათავადაზნაურო 
ბანკს, მისი გოლიათური შრომის შედეგი იყო, რომ 
ბანკის ყოველწლიური მოგებით ედგა სული, ყოველ 
ქართულ საქმეს, ყოველ

კულტურულ – საგანმანათლებლო დაწესებუ-
ლებას. 

ლიანა ავაზაშვილი

dasawyisi me-8 gv.-ze

l `კაცად მაშინ ხარ საქები, თუ ეს 
წესი წესად დარგე: ყოველ დღესა შენს 
თავს ჰკითხო, – აბა დღეს მე ვის რა ვა-
რგე?~

l `ვინც კარგად ემსახურება სამშო-
ბლო ქვეყანას, იგი უდიდგვაროდაც დი-
დია~. 

l `ქვეყანა იმით კი არ არის უბე-
დური, რომ ღარიბია, არამედ იმით, რომ 
მცოდნე, გონებაგახსნილი, გულანთე-
ბული კაცები არა ჰყავს~. 

l `უწარსულოდ აწმყო უფესვო ნე-
რგია, თავ-გაუტანელი, ფეხ-მოუკიდე-
ბელი. აწმყოს, რომელსაც წარსული არა 
აქვს, არც მომავალი აქვს, იმიტომ, რომ 
ერთის მეცნიერისა არ იყოს, – “აწმყო 
შობილი წარსულისაგან, არის მშობელი 
მომავალისა. “

l ̀ დიდი სიბრძნეა კაცისა, ცნობა თა-
ვისი თავისა. “

l `ადამიანის უძვირფასესი საუნჯე 
მისი ვინაობაა~. 

l `ქვეყნის სამსახური ყველგან 
მსხვერპლია და არა სეირი~. 

l `ენა ადამიანისა, მისი სიტყვიე-
რება, მთელი ხელთუქმნელი ისტორიაა 
ერისა ცალკე და კაცობრიობისა საზო-
გადოდ~. 

l `ავი კაცი რამდენადაც მეცნიერია, 
დიდი სწავული, იმოდენად უფრო ძლიერ 
საშიშია, უფრო ძლიერ მავნებელია~. 

l `არამც თუ უსაბუთო ძაგება, უსა-
ბუთო ქებაც კი საწყენია მართებულის 
კაცისათვის~. 

l `ზოგი საგანია, რომ თუ არ დაინა-
ხავ, ვერ ირწმუნებ, და ზოგი – იმისთანა, 
თუ არ ირწმუნებ, ვერ დაინახავ~. 

l `მხოლოდ წარსულის ცოდნით და-
უცავს ყოველს ერს თავისი ეროვნება, 
თავისი არსებობა, თავისი ვინაობა~. 

l `ქვეყანა ტაძარი კი არაა, საცა 
კაცი უნდა ლოცულობდეს, არამედ სა-
ხელოსნოა, საცა უნდა ირჯებოდეს და 
მუშაობდეს!~

l `ადამიანის გული თვალუწვდე-
ნელი ორმოა~. 

l `გახსოვდეს, რომ ქვეყანაზე ქაღა-
ლდის გარდა არის კიდევ სინდისი~. 

l `ბედს თვითონ კაცი ქმნის და არა 
ბედი კაცსა~. 

l `ქვეყანაზე, რომ ჭირი არ იყოს, 
ადამიანი ენასაც არ ამოიდგამდა~. 

l `მეზობლის უბედურებაზე ჩვენი 
ბედნიერება ვერ დაფუძნდება~. 

l `ჩვენში ხორციელი თვალი უფრო 
მოქმედებს,ვიდრე თვალი სულისა. “

l `ღობე-ყორეს მოდება ღალატია 
საქმისა~. 

l `პაწია ყრმავ, ეხლა როცა პირვე-
ლად მოდიხარ ქვეყანაში, შენ სტირი და 
შენს გარშემო კი ყველას სიხარულის ღი-
მილი მოსდის, იყავ ისე, რომ როცა ქვეყა-
ნას ეთხოვებოდე, ყველანი სტიროდნენ 
და მარტო შენ კი ღიმილი მოგსვლოდეს~. 

l `რასაც თვითონ არ ვიმოქმე-
დებთო, სხვისგან ბევრს ნურას ველოდე-
ბითო~. 

l `ეს წუთისოფელი ცოდო და მა-
დლის ჭიდილია, სხვა არაფერი. ზოგი 
ცოდოს იკიდებს ზურგზედ და ტყვიასა-
ვით მძიმეა, ზოგი მადლს და ბუმბულსა-
ვით მსუბუქია. “

l `კმაყოფილება კაცის მომაკვდინე-
ბელი სენია~. 

l `შენ რომ ცუდკაცობდე, კაიკაცო-
ბაზედ სხვას მაინც ნუ გალანძღავ~. 

l `წარსული მკვიდრი საძირკველია 
აწმყოსი, როგორც აწმყო მომავლისა~. 

l `ვინც კაცად არ ვარგა, ის არც მა-
მად ივარგებს, არც დედად და არც სხვად 
რადმე; იმიტომ, რომ მამობა და დედობა 

ადამიანური მარტო შვილების გამრა-
ვლება და ძუძუს წოვება არ არის~. 

l `ვინც ლაფში თავიდან ფეხებამდე 
ამოსვრილია, არ შეიძლება ისე შეეხოს 
სხვას, რომ თავისი ლაფი იმასაც არ მო-
აცხოს~. 

l `ერი, ერთის ღვაწლის დამდები, 
ერთს ისტორიულ უღელში ბმული, 
ერთად მებრძოლი ერთსა და იმავე ჭირსა 
და ლხინში გამოტარებული – ერთსულო-
ვნებით, ერთგულებით ძლიერია~. 

l `თუ სათავე მღვრიეა, ბოლოში 
ამაო იქნება წმინდა წყლის ძებნა~. 

l `კარგია გაღვიძებული ადამიანი, 
მაგრამ უფრო უკეთესია ადამიანი, რო-
მელსაც ძილშიაც არა სძინავს, ქვეყნის 
უბედურებით გულ-აღტკინებულსა~. 

l `ლუკმა მაშინ არის ტკბილი, როცა 
კაი კაცობით არის ნაშოვნი~. 

l `მარტო შენი მტერი დაგიმალავს, 
შენს სახეზედ რომ ურიგობა ჰნახოს რამე, 
მოყვარე კი მაშინვე სარკეს მოგიტანს, 
რომ გაისწორო და ხალხში არ შერცხვე~. 

l `სხვა შენთვის და შენ სხვისთვის, 
აი გზა ცხოვრებისა~. 

l `ჩემი მსაჯული ჩემი ტვინია და ის 
პატარა ღმერთი, რომელსაც სინდისს 
ეძახიან~. 

l `ხვალე არ უნდა ჰგავდეს დღევა-
ნდელს, თუ კაცს პროგრესი, წინსვლა 
ადამიანისა ფუჭ სიტყვად არ მიაჩნია~. 

l `ხელი მიეც შენს მეზობელს, შეე-
რთდით, ერთად იმუშავეთ, თუ გინდათ 
ქვეყანაში რიგიანად იცხოვროთ~. 

l `ის იცინის კარგად, ვინც ბოლოს 
გაიცინებსო~. 

l `სარწმუნოება სინდისის, სასოების 
საქმეა და აქ ყველა თავისუფალია და 
ხელშეუხებელი. “

l `ფეხს ვერ გასძრავთ, თუ საკუ-
თარის ტვინის ძაფები არ ამოქმედეთ, 
თუ საკუთარი გრძნობა და ჭკუა არ წა-
იმძღვარეთ, თუ საკუთარი მსჯელობა არ 
იქონიეთ~. 

l `ზოგჯერ მოკლე სიტყვაც გრძე-
ლია~. 

l `ჭეშმარიტ ღირსებას ყვირილი არ 
უნდა. “

l `დროზედ ნახმარი ფარიცა იგივე 
ხმალი არიო. “

l `დედაც კაცია, – გვეუბნება ჩვენი 
ენა, – და მამაცაო~. 

l `ათი-ათასჯერ არაფერი მაინც 
არაფერია~. 

l `ბოდიში ძნელად თუ მოარჩენს 
მოგრეხილს კისერსა, – და არც მოტე-
ხილი ფეხისთვის არის უებარი წამალი~. 

l `არაფერი ქვეყანაზე არც იმით 
დაიწუნება, რომ ძველია, არც იმით მო-
იწონება, რომ ახალია. ამ სადა ჭეშმარი-
ტებას დიდი ლარი და ხაზი არ უნდა, არც 
მეტისმეტი გონების გახსნილობა, რომ 
კაცმა ახალი ტალახი ძველს ვარდს არ 
ამჯობინოს მარტო იმის გამო, რომ ტა-
ლახი ახალია და ვარდი კი ძველი. “

l `ვინც თვითონ მოიპოვებს სახელს, 
იგი ბევრით წინ არის იმაზე, ვისაც სა-
ხელი მამა-პაპათაგან რჩენია და რგებია~. 

l `ხშირია ხოლმე, რომ, როცა სული 
ჭლექდება, ხორცის დღეობა მაშინ არის; 
როცა სული ჰყვავის, ხორცი დნება. “

l `თავისუფლების შოვნაი სჯობს სა-
შოვნელსა ყველასა~. 

l `სიკეთით სძლიე შენს მტერსა, 
ერიდე სისხლით ზღვევასა: სულგრძე-
ლობითა ძლევა სჯობს ვაჟკაცობითა 
ძლევასა~. 

l ̀ სიტყვა თქმაა და არა ქმნა. თქმასა 
და ქმნას შორის დიდი ზღვარია~. 

l `რაც გინდა პატარა იყოს სამშო-
ბლო ქვეყანა, – პატიოსანს გულში დიდი 
ადგილი უჭირავს~. 

l `ღონიერი და ჭირთა მძლევი ის 
არის, ვისაც ჭკუა ცოდნით მოურთავს, 
ცოდნით აუყვავებია, ცოდნის ძუძუთი 
გაუზრდია~. 

l `ხეს ვერ გაზრდი იმ დროზე ადრე, 
რაც ბუნებას დაუნიშნავს~. 

l `ხმალი მაშინ უფრო კარგია, როცა 
ის ფარია და არა სატევარი~. 

l `დამუნათებული, წაყვედრებული 
კეთილი, … ბოროტზე უარესია და უმძი-
მესი ასატანად. 

l `ერთი `მაქვს~ სჯობს ათას `გქო-
ნდა-ს~. 

l `ყველა ასაკს თავისი შემძლეობა 
აქვს და ახლად ფეხადგმულს ვერ მო-
სთხოვთ ნაბადზე გადახტომას. “

l `პატიოსანთ მტერთა შორის მოცი-
ქული ნამუსია~. 

l `ერის გული ზღვაზე უფრო ღრმაა 
და დიდი საქმეა, ვისაც ღონე შესწევნია 

და თავის საკუთარი გული და თვალი იქა-
მდინ ჩაუწვდენია. “

l `ყველა კაცმა რომ იგი სიკეთე 
ჰქმნას, რის შემძლებიც არის, ქვეყნიერე-
ბაზე უბედურნი აღარ იქნებიან~. 

l `უფულო ერი ერთა შორის და 
უფულო კაცი ადამიანთა შორის ყმაა 
ფულიანისა~. 

l `ფული რამდენადაც ბევრია, იმო-
დენადაც ხარბია და გაუმაძღარი~. 

l `მეზობლის უბედურებაზე ჩვენი 
ბედნიერება ვერ დაფუძვნდება, ვერ აშე-
ნდება~. 

l `ქართველს კაცს არც ქარის შემო-
ტანილი უნდა არც გატანილი~. 

l `დამალული ჭირი ძნელია, პირდა-
პირ მოსულს კიდევ როგორც იქნება შე-
ეჭიდება კაცი~. 

l `მთელი კაცობრიობის უწინდელი 
ცხოვრება სულ უსარგებლო იქნება, თუ 
იმათ ცხოვრებიდამ ჩვენ სასარგებლოს 
არას გამოვიტანთ~. 

l “თუ სახელის შოვნა გინდა, დღეს 
ისეთი ნერგი დარგე, რომ ხვალემა მა-
დლობით სთქვას: `ნანერგითა შენითა 
მარგე~. 

l `პატარა ნიჩბითაც ბევრი რამ გა-
კეთდება და ძალიან შესაძლოა ცოტ-ცო-
ტაობიდან დიდი საქმე გამოვიდეს~. 

l `დიდი მამულის-შვილური სიყვა-
რული და ღრმა სარწმუნოება – ორი უძ-
ლიერესი გრძნობაა ადამიანისა~. 

l `გონების ნაწარმოები იმისთანა 
მადლიანი რამ არის, რომ მთელი კაცო-
ბრიობის კუთვნილებას შეადგენს და აქ 
გვარტომობის ჩაჩხირება ჭკუის უღონო-
ბას მოასწავებს და სხვას არა-რას. ხელო-
ვნებასა და ერთობ გონების ნაწარმოებსა 
გვარტომობა არა აქვს~. 

l `შურს ისა სწყინს და გულს უკ-
ლავს, – სხვას ჩემზე მეტ რადა აქვსო. ნა-
ტვრა-კი პატიოსნური სურვილია, მეც ის 
შევიძინო, რაც სხვას შეუძენია, მისდა სი-
კეთემდე, ღირსებამდე მივაღწიოო. შური 
ვერ იტანს სხვისა ღირსებას, ნატვრა-კი 
შეჰხარის. შური ებრძვის ღირსებას, ნატ-
ვრა-კი ეტრფის~. 

l `გმირობა, რა სახისაც უნდა იყოს, 
სულის ღონეა და არა ხორცისა და ამი-
ტომაც გმირის სიყვარული მარტო სუ-
ლითვე ღონიერს შეუძლია. აქ ხორციელს 
თვალს ვერას გააჭრევინებთ, სულიერი 
თვალი უნდა და ამ სულიერის თვალის 
ახილება მარტო ცოტად-თუ-ბევრად რი-
გიანს განათლებას შეუძლია და სხვას 
არაფერს~. 

l `კაცი მარტო მაშინ არის ხერხი, 
როცა ცოდნა აქვს, როცა ჭკუა ცოდნით 
გაულესია, ცოდნის ჩარხზე გაუჩარხავს. 
მაშინ ხერხსავით სხვისთვისაც გააქვს და 
თავისთვისაც შემოაქვს~. 

l `ადამიანი ადამიანობს მარტო პა-
ტიოსნებით და ნამუსითა, და ვინც ეს 
იცის, იმისათვის შებღალვა ან ერთისა 
ან მეორისა ყოველს დანაკლისზედ უმძი-
მესია, ყოველს მწუხარებაზედ უდიდესი 
მწუხარებაა~. 

l `ზნე-ჩვეულების გაუწმენდელობა 
და გაუნათლებლობა არის მიზეზი, რომ 
ქვენა გრძნობანი ზენა გრძნობათა ადგი-
ლას გამეუფდებიან ხოლმე, ტყუილი მა-
რთალის ნიღაბ ქვეშ დაიარება და ყალბი 
ხალასად გადის~. 

l `დღეს ყოველიფერი შეწირული 
აქვს მარტო გონების გახსნას და დავი-
წყებულია, რომ ადამიანს ჭკვა-გონების 
გარდა გულიცა აქვს, რომელსაც კა-
ი-კაცობისათვის ისეთივე წურთვნა და 
გახსნა უნდა, როგორც ცოდნისათვის 
ჭკვა-გონებასა~. 

l `ამოვიკითხავთ წიგნებიდან რა-
ღაცას და გვგონია, ეს-ეს არის ქვეყნის 
ღერძს ხელი ჩავკიდეთო. ქვეყანაზე ბე-
ვრი რამ არის უწიგნოდაც ნასწავლი, ამა-
ებსაც ცოდნა უნდა. ჩვენ კი აღარც იქით 
ვიხედებით, აღარც აქეთ. რაკი წიგნი 
ხელთ გვიპყრია, თითქო ჭკუა, თუ არ 
წიგნში, სხვაგან აღარსად იყოს. “

l `როცა ადამიანს პირს არიდებ, 
მითამ ქრისტე-ღმერთისთვის მოგირი-
დებია პირი. იესომ ბრძანა: განკითხვის 
დღეს გეტყვითო მწყურვალი ვიყავ და 
არ მასვითო; მშიერი ვიყავ, არ მაჭა-
მეთო; შიშველი ვიყავ, არ ჩამაცვითო; 
სნეული ვიყავ, არ მომიარეთო. როცა 
მეტყვიანო უფალო! სადა გნახეთ, რომ 
არ გიშველეთო მე ვეტყვიო: ყოველი 
გაჭირვებული კაცი, თქვენგან არ გა-
კითხული, მე ვიყავიო… სხვა შენთვის 
და შენ სხვისთვის, აი გზა ცხოვრებისა, 
აი ხიდი ცხონებისა, აი გასაღები სა-
მოთხისა!”

l `ჭეშმარიტი განათლება განვი-
თარებულ გონების და გაწურთვნილის 
ზნე-ხასიათის ერთმანეთთან შეუღლებაა 
განუყრელად. თუ კაცს ან ერთი აკლია, 
ან მეორე, იგი განათლებული არ არის 
და, ჩვენის ფიქრით, ისევ გონებაგანუვი-
თარებელი და ზნე-ხასიათ გაწურთვნილი 
კაცი სჯობია, ვიდრე გონებაგანვითარე-
ბული და ზნე-ხასიათით გაუწვრთნელი. “

l `ცხოვრება ცალკე ადამიანისა, თუ 
მთელის ერისა, უფრო წეწვა-გლეჯის 
ბაზარია. დღეს ისეა მოწყობილი და რას 
იზამ? ცხოვრება მარტო აღებ-მიცე-
მობაა ერთმანეთის ჭკუისა, თუ ხელის 
ნაწვავ-ნადაგისა, ნაამაგარ-ნაშრომისა, 
ნაომარ-ნარბევისა. იგი ის მოედანია, 
საცა ჭიანჭველასავით ირევა დიდი და 
პატარა, საცა მაძღარი მშიერს წვრილად 
უფხვნის, გამარჯვებული დამარცხე-
ბულს ფეხ-ქვეშა სთელავს, ძლიერი უძ-
ლურს ეტანება შესაჭმელად, უძლური 
ძლიერს გაურბის და ორნივ-კი – დამწე-
ვიც და გამქცევიც – ერთსა და იმავე 
დროს ერთსა და იმავე ღმერთს ეხვეწე-
ბიან – ხელი მომიმართეო. “

l `ერის პირქვე დამხობა, გათახ-
სირება, გაწყალება იქიდან დაიწყება, 
როცა იგი თავისს ისტორიას ივიწყებს, 
როცა მას ხსოვნა ეკარგება თავისის 
წარსულისა, თავისის ყოფილის ცხო-
ვრებისა. დავიწყება ისტორიისა, თავისი 
წარსულისა და ყოფილის ცხოვრების 
აღმოფხვრა ხსოვნისგან – მომასწავებე-
ლია ერის სულით და ხორცით მოშლისა, 
დარღვევისა და მთლად წაწყმედისაცა. 

l წარსული – მკვიდრი საძირკველია 
აწმყოსი, როგორც აწმყო – მომავალისა. 
ეს სამი სხვადასხვა ხანა, სხვადასხვა 
ჟამი ერის ცხოვრებისა ისეა ერთმანეთ-
ზედ გადაბმული, რომ ერთი უმეორეოდ 
წარმოუდგენელი, გაუგებარი და გა-
მოუცნობია. ამიტომაც არის ნათქვამი 
ერთის ბრძნისაგან, რომ აწმყო, შობილი 
წარსულისაგან, არის მშობელი მერმი-
სისაო. ეს სამთა ჟმთა ერთმანეთზედ 
დამოკიდებულება კანონია ისეთივე შე-
ურყეველი და გარდაუვალი, როგორც 
ყოველივე ბუნებური კანონი. “

l ̀ საქმისა თუ აზრის ავკარგიანობის 
გარჩევა მარტო ძველახლობითა, ღირსე-
ბის აწონ-დაწონვა მარტო იმით, რომ ეს 
გუშინდელია და ეს დღევანდელი, ჭეშ-
მარიტების უარყოფა მარტო იმით, რომ 
ძველია და ტყუილის ჭეშმარიტებად გა-
დაყვანა მარტო იმით, რომ ახალია, რაც 
გნებავთ ბრძანეთ და, სასაცილოზედ 
მეტია. აგეთი სასწორი, აგეთი არჩევა კა-
რგისა და ავისა, მართლისა და ტყუილისა 
მარტო იმის მომავლინებელია, რომ კაცს 
არც კარგი ესმის, არც ავი, არც მართალი 
უცვნია, არც ტყუილი და ამაოდა ჰფ-
ქვავს მინდმოკიდებულ წისქვილსავით. “

l `არ ვიცით – რანი ვყოფილვართ, 
არ ვხედავთ – რანი ვართ, ვერ გამოგვი-
სახია – რანი ვიქნებით! ყურებში ბამბა 
გვაქვს დაცული და თვალებზე ხელი 
აგვიფარებია. არც არაფერს ვხედავთ, 
არც არაფერი გვესმის. უზარმაზარი 
თხრილია ჩვენ, ქართველების წინ და 
აინუნშიაც არ მოგვდის. ამ თხრილის პი-
რად ვდგავართ და საკმაოა ხელი გვკრან 
– და შიგ გადავიჩეხებით დედაბუდია-
ნად. ორბი, არწივიც კი ვეღარ გვიპოვის, 
ვეღარ დასწვდება ჩვენს ძვლებს, რომ 
გამოხრან, გამოსწიწკნონ, ისეთი ღრმაა 
ეს თხრილი, ისეთი უძირო. ვდგავართ 
და უღონოდა ვბზუით “მე ვარ და ჩემი 
ნაბადიო” და ამ ბზუილიდან არა გამო-
დის-რა. იქნება იმიტომ, რომ ყველა ბუზი 
კი ბზუის, ფუტკართან-კი ყველა ტყუის. 

ახალო წელიწადო, თუ რამ შეგი-
ძლიან, თვალი აგვიხილე, ყურებიდან 
ბამბა გამოგვაცალე, ფუტკრისგან გვა-
სწავლე დროთა შესაფერი სამამაცონი 
ზნენია, რომ ჩვენმა შემდეგმა მაინც 
აღარ სთქვას: რა გითხრათ? რით გაგა-
ხაროთო?”

l `ადამიანი თუ მთელი ერი, იმი-
სათვის კი არ არის გაჩენილი, რომ პური 
ჭამოს, არამედ პურს ჭამს იმიტომ, რომ 
კაცურ – კაცად იცხოვროს და აცხოვროს 
მისი შთამომავალი. “

l `გულდამჯდარად, აუჩქარებლად, 
მართებულად, გულმტკივნეულად და 
გულწრფელად ნათქვამი სიტყვა, თუ-
ნდაც წუნისა, უფრო მჭრელია, უფრო 
შემძლებელი, ვიდრე ნიშნმოგებული, გა-
წიწმატებული და გაბოროტებული ავყი-
ობითა და წიწლაკიანობითა~. 

l `ჩუმი, მშვიდობიანი, დინჯი, არა-
მყვირალა და ჩხავანა მოღვაწეობა, – 
საცა უნდა იყოს, – თუ გულმხურვალეო-

ბით არის გამთბარი, გულმოდგინეობით 
წარმართული, ერთგულობით ძირმაგარი 
და პატიოსნებით ნათელცხებული, – 
უტყუარი ნიშანია თითონ მოღვაწის დი-
დ-ბუნებოვანობისა~. 

l `მართალია დიდად წარმატებული 
გონება და გული უნდა ჰქონდეს, რომ 
კაცი შემძლებელი იყოს თავისი თავი 
გაითვალისწინოს და თავის-თავს მსაჯუ-
ლად გაუხდეს პირუთვნელად, იმიტომ 
რომ იგი ერთსა და იმავე დროს მსაჯუ-
ლიც უნდა იყოს, მოსარჩლეც, ბრალმდე-
ბელიც და ბრალდებულიცა~. 

l `ნუ გგონიათ რომ იგი წმინდა მა-
დლი სხვის სიხარულით გახარებისა, და 
მაშასადამე, სხვის მწუხარებით მწუხა-
რებისაც, ცოტა რამ იყოს. იგია პირველი 
ნიშანი დიდ-ბუნებოვანებისა, დიდკაცო-
ბისა, და მარტო რჩეულთა ამა ქვეყნი-
სათა, მაგ მადლს ღმერთი კურთხევით 
უწყალობებს ხოლმე~. 

l `მართალი უთქვამს ვინცა სთქვა, 
რომ ორნაირი სათნოებაა ქვეყანაზე ადა-
მიანის ღირსების აღმნიშვნელი: ერთი 
უქმი, რომელსაც მოსდევს არა ქმნა ბო-
როტისა, მეორე მოქმედი, რომელსაც 
მოსდევს ქმნა კეთილისა. პირველი მაგ-
დენი ვერაფერი ღვაწლია, – სადიდებელი 
კაცისა მეორე სათნოებაა~. 

l `მქმნელი იგი მთქმელიცაა, რო-
მელსაც განწმენდილი აქვს თვალნი ზე 
ზეცისა და ქვე ქვეყნისა საიდუმლოთა 
მხედველად, ყურნი – ზესკნელისა და 
ქვესკნელისა უცნაურთა ხმათა მსმენე-
ლად, ხელნი – ცისა და ქვეყნის მაჯისცე-
მის შემტყობად და ენა – ყოველ ამის 
აღმომთქმელად და მთარგმნელად~. 

l `სინანულისა და განკითხვისათვის 
აღარც გული გვაქვს გულის ადგილას 
და აღარც ჭკუა ჭკუის ადგილას და ვი-
ძახით წარამარად `დრონი მეფობენო~ 
მაშინ, როდესაც დრო მხოლოდ იგი ქვე-
ვრია, რომელიც მარტო იმას ამოიძახებს 
ხოლმე, რასაც თვითონ კაცი ჩასძახებს”

l `სხვაზედ მინდობა – ქვიშაზედ 
აშენებული შენობა ყოფილა და იქნება 
კიდეც ამ ქვეყნიერებაში. წამოუვლის 
ნიაღვარი `შემთხვევისა~ და იმ იმედს, 
იმ მინდობას აღგვის ხოლმე დედამიწის 
ზურგიდან და იმედევნეულს, სხვაზედ 
დანდობილს, ერთს უდაბურს ტინზედ 
გარიყავს, – შენს თავს შენვე მოუარეო. 
ეს კანონი – ისტორიული კანონია, იქნება 
ზოგიერთისთვის ფრიად არ-მოსაწო-
ნი,მაგრამ აუცილებელი კი... გვეყო, ბა-
ტონებო, ჩვენის აწმყოსი და მომავლის 
ბედის სხვაზედ მიგდება. ჩვენის გაჭირ-
ვებისა,გულისტკივილის და წადილის პა-
ტრონნი ჩვენვე უნდა ვიყვნეთ. 

მძიმეა ეს უღელი, მაგრამ მით უფრო 
სახელოვანია მისი ერთგულად გამწევი. 
მძიმეა, მაგრამ უმაგისოდ ვერ შოებულა 
ამ ქვეყნიერებაზედ სიკეთე და ძალ-ღონე 
ხალხისა. სხვა გზა არ არის, ჩვენის ცხო-
ვრების შარა-გზა ჩვენვე უნდა გავიკა-
ფოთ, ბედი და უბედობა ხელთ უნდა 
ვიგდოთ. “

l `მხოლოდ დიდ-ბუნებიანთა კაცთა 
თვისებაა ერთხელ რწმენილი და აღია-
რებული გაიხადონ თავის სიცოცხლის 
საგნად და მის ქვეშ დაუგონ თავისი ცხო-
ვრება, და თუ საჭიროება მოითხოვს, შეს-
წირონ თავი თვისიცა, ნიშნად იმისა, რომ 
ჭეშმარიტება მეტად უღირს, ვიდრე სა-
კუთარი თავი და საკუთარი სიცოცხლე~. 

l ̀ ერთის ბრძენისა არ იყოს, ქვეყანა-
ზედ ზოგი იმისთანა საგანია, რომ თუ არ 
დაინახე, ვერ ირწმენ, და ზოგიც იმისთა-
ნაა, რომ თუ არ ირწმუნე, ვერ დაინახავ. 
ცასა,თუ ცის იქით, სწორედ იმისთანა 
ადგილებია მაძებარ გონებისათვის, რომ 
თუ არ ირწმუნე, ვერას დაინახავ. “

l `ზნე-ხასიათის წვრთნა ზრდაა ში-
ნაგანი კაცისა, თუ ეგრე ითქმის. რადგა-
ნაც შინაგანობა კაცისა მისი სულიერი 
ვინაობაა, მისი სულიერი ბუნებაა, მაშა-
სადამე წვრთნა ზნე-ხასიათისა ზრდაა, 
გარკვევაა მისის სულიერის ვინაობისა, 
სულიერის ბუნებისა, ანუ, უკეთ ვსთ-
ქვათ, მისის კაცობისა, ადამიანობისა~. 

l `ვით მამა ზეცისა იყავნ შენ 
სრული~ – აი თავი და ბოლო ადამიანის 
ცხოვრებისა, ვის რა მანძილი გაუვლია. 
ცალკე ადამიანია თუ მთელი ერი, – ამ 
სისრულის გზაზე, ვინ რამოდენად წინ 
წამდგარა, ვის რამოდენად აღფრთოვა-
ნებული აქვს სულთა სწრაფვა ამ გზაზე 
დაუღალავად სიარულისათვის, აი სა-
წყაო, როგორც ცალკე ადამიანის ღირსე-
ბისა, ისეც მთელის ერისა. “

ილია ჭავჭავაძე – გამონათქვამები

l `ადრიდა ავად თუ კარგად ჩვენი 
თავნი ჩვენადვე გვეყუდნეს, მით იყვის 
უკედ. ადრიდა ერი ერობდის, გული გუ-
ლობდის, ვაჟაი ვაჟობდის, ქალაი ქალაბ-
დის. ადრიდა?! ერთ-ურთს ვიხვეწებდით. 
აწინა ერობა დაიშალის, მეძავ-მრუშობაი 
ჩამოვარდნის, ხარბობაი, ანგარი გვერივ-
ნის, ერთ სულობაი დავარდნის, მტრო-
ბა-ბძარვაი გახშირდნის. 

აწინა ქვრივ-ობოლ ვინ განიკითხის, 
ატირდომილ ვინ გააცინის, დაცემულ ვინ 
აღადგინის?

აწინა არა არნ კაცნი, და თუ არ-
ნ-პირად და გულად ჯუღურ არნ. ერი 
დავრდომილ, გალახულ არნ, ვრდომილ, 
კრთომილ, წარხდა ქართველთა სახელი, 
ქართველთა წესთ-წყობაი. “

l `ქურდბაცაცაზედ უარესნი არიან 
ისინი, ვინც იმოდენად ხელს იღებენ თა-
ვზედ, რომ ცილისწამებით, ხმების დაყ-
რით, ჩუმად და იდუმალად უბღალავენ 
თავის მოპირსპირეს პატიოსნებას და 
ნამუსსა. რაკი ჯავრი ვისზედმე ჩაიდეს 
გულში, მაშინ იმათთვის მოსარიდებელი 
აღარა არის-რა: კაცია, თუ ქალია, არ 
მოერიდებიან, რომ ყოველგვარი ლაფი 
თავს გადაასხან და ერთსაც და მეორე-
საც სახელი გაუტეხონ, სახელი დაუმ-
ხონ~. 

l `დროთა-ბრუნვა მარტო ხორცს 
ერჩის, ხორცსა სძლევს. ხორცს მა-
გისთვის არც ფარი აქვს და არც ხმალი. 
ადამიანს ხორცის გარდა ერთი რამ სხვა 
მოჰმადლებია. ის ერთი-სული და გულია, 
უჭკნობლობის ნიჭით და ღონით დალო-
ცვილი. 

შესაძლოა ხორცი დაბერდეს, სული 
და გული – კი ისევ ჰყვაოდეს, თუკი ადა-
მიანი საკადრისად უპატრონებს, ადამია-
ნურად მოუვლის, ხორცის მბრძანებლად 
გახდის და ხორცს არ გაალახვინებს. 
ხორცით დაბერებულს სული და გული 
ჭაბუკისა შერჩება ხოლმე საფლავის კა-
რამდინა. უკეთესნი და უდიდესნი კაცნი 
ქვეყნიერობაზედ ამისთანანი ყოფილან. “

l `განა შეტყობა იმისი თუ რა არის 
ცაში, – ან ცის იქით, – მუდამის წყურვით 
შესატყობარი არ არის ერთობ ადამიანი-
სათვის? განა ამის ვერ მიღწევის უღო-
ნობა ზოგად – კაცობრიული ჩივილი არ 
არის უძლურებისა? განა ამაებში ტრი-
ალი გონებისა არ არის ზოგად – კაცო-
ბრიობის გაუთავებელი ტრიალი იმ სა-
იდუმლოების უძირო მორევში, რომელ-
საც არც თავი აქვს და არც ბოლო, არც 
ჰო და არც არა?

l `დროთა ბრუნვამ სხვის მაყურებ-
ლად გაგვხადა, სხვაზედ იმედს შეგვაჩ-
ვივა და ამაებმა სრულიად წარწყმიდეს 
ჩვენში ის თვითმოქმედების ძალ-ღონე, 
რომელიც უწინ იყო და რომელიც თუკი 
სადმე არის, ყველგან ხალხის ბედნიერე-
ბის სათაურია და საფულძველიც. ხსნა 
ჩვენი თვითმოქმედებაში და ერთიანობა-
შია, საცა კაცი თითონ არ არის, სხვისით 
არა გაკეთებულა რა, საცა ერთი ვერას 
იქმს, იქ ოცსა და ორმოცს ერთად შეუძ-
ლიან ჰქმნას~. 

l `უღონობა ქვეყნისა მარტო უფუ-
ლობა და უქონლობა კი არ არის, რო-
გორც ეხლა ბევრსა ჰგონია, არამედ 
უფრო ისა, როცა სათნოებიანი, კეთი-
ლ-მომქმედი, მაღალ-ზნეობის კაცი არა 
ჰყავს. სიმაგრე ქვეყნისა, ქვეყნის ძა-
ლ-ღონე, ერის შემნახველი და გამდიდე-
ბელი ქვითკირი ადამიანის ცხოვრებისა 
მარტო სათნოებაა და მარტო სათნოე-
ბიანი კაცი ჰქმნის ამ წუთისოფელს ტა-
ძრად, – სადაც ღმერთს ადიდებენ, და სა-
მოთხედ, – საცა ბედნიერება ადამიანისა 
ჰსადგურობს~. 

l `ჭეშმარიტი განთლება განვითა-
რებულ გონების და გაწურთვნილის 
ზნე-ხასიათის ერთმანეთთან შეუღლებაა 
განუყრელად. თუ კაცს ან ერთი აკლია, 
ან მეორე, იგი განათლებული არ არის, 
და ჩვენის ფიქრით, ისევ გონება განუვი-
თარებელი და ზნე-ხასიათ გაწურთვნილი 
კაცი სჯობია, ვიდრე გონებაგანვითა-
რებული და ზნე-ხასიათ გაუწვრთნელი, 
ამიტომაც დღევანდელ დღეს ადვილად 
შესაძლოა შეჰხვდეთ, – კაცი ცოდნით 
ერთი იყოს, მოქმედებით და ცხოვრებით 
კი – სრულიად სხვა~. 

l `ადამიანის უძვირფასესი საუნჯე 
მისი ვინაობაა და ნურავის ნუ უკვირს, 
თუ ამ ვინაობის შემაგინებელს, შემ-
ბღალველს, ყოველი პატიოსანი კაცი 
სამართლიანის გულის წყრომით ზედ აე-
გება. განათლება პატიოსანს კაცს `სილ-
ბოს აძლევს ნაქსოვისას~ – როცა სხვას 
უნდა ̀ გული მისცეს გულისათვის~ და სა-

შველად ხელი მიაწოდოს, და `სიმტკიცსე 
ნაჭედისას~ – როცა თავის საკუთარს 
ვინაობას ჰპატრონობს. იქ `სილბო~ ღი-
რსებაა, აქ კი ლაჩრობა, იქ ̀ სიმტკიცე ნა-
ჭედისა~ გულქვაობაა, აქ კი – ღირსება~. 

l `ვისაც იგი მადლი ღვთისა არა 
აქვს, რომ სხვისი სიხარულით გაიხა-
როს, სხვის სიხარულს ვერც შეამჩნევს, 
ვერც აღბეჭდავს, ნუ გგონიათ, რომ იგი 
წმინდა მადლი სხვის სიხარულით გახა-
რებისა და მაშასადამე, სხვის მწუხარე-
ბით მწუხარებისა, ცოტა რამ იყოს. იგია 
პირველი ნიშანი დიდ-ბუნებოვანობისა, 
დიდკაცობისა და მარტო რჩეულთა ამა 
ქვეყნისათა მაგ მადლს ღმერთი კურთხე-
ვით უწყალობებს ხოლმე~. 

l `ბოროტის უქმნელობა კი არ იზი-
დავს, კი არ გამსჭვალავს ადამიანის 
გულს, არამედ ქმნა მადლისა, მარტო მა-
დლის-მყოფელის წინაშე ადამიანი უნებ-
ლიეთ იხრის თავს, იყრის მუხლსა და 
განცვიფრებული მეტყველებს სიტყვით 
თუ უსიტყვოდ ქებასა და დიდებასა. ეგ 
იმიტომ, რომ ჭეშმარიტი კაცობა არ ქონა 
ცოდვისა კი არ არის, არამედ ქონაა მა-
დლისა. კაცურის კაცობის ნიშანი მინი-
მუმი სათნოება კი არ არის, რომელიც 
არ-ცოდვის საზღვარია, არამედ მახი-
მუმი, რომელიც მადლის სამფლობელოა 
და საუფლისწულოა~. 

l `სამი ღვთაებრივი საუნჯე დაგ-
ვრჩა ჩვენ მამა-პაპათაგან: მამული, ენა, 
სარწმუნოება. თუ ამათ არ ვუპატრო-
ნეთ, რა კაცები ვიქნებით, რა პასუხს 
გავსვემთ შთამომავლობას? სხვისა არ 
ვიცით და ჩვენ კი მშობელ მამასაც არ 
დავუთმობდით ჩვენ მშობლიურ ენის 
მიწასთან გასწორებას. ესა საღმრთო 
რამ არის, საზოგადო საკუთრებაა, მაგას 
კაცი ცოდვილის ხელით არ უნდა შეე-
ხოს.“

l `კაცმა რომ კაცს უთხრას, შენ 
საქმე არ იციო, არა მგონია ეს უზრდე-
ლობაში ჩამოართვას ვინმემ. ასეც კი 
უნდა ითქვას სხვათა შორის, რომ მა-
რთლმსჯელობას გახურებულის რკინის 
თვისება აქვს. იგი სწვავს, როცა სუსტს 
მხარეს შეეხება ხოლმე და მაგ თვისებას 
ვერავინ ვერ ჩამოართმევს მართლმსჯე-
ლობასა ზრდილობის სახელითა. ყველას 
ემწვავება ხოლმე, როცა ვარაყით მო-
ოქროვებულს კაკალს დაჰხარის, შიგ კაი 
გული დევსო, და თქვენ-კი გაუტეხთ და 
შიგ გულის მაგიერ ჭიის საბუდარს დაა-
ნახვებთ~. 

l `თუ სამართლიანი ხარ და კაც-
თმოყვარე, მაშინ ყველაფერი ხარ, სა-
ვსე კაცი ხარ, იმიტომ რომ იღვაწებ და 
იმოქმედებ შეძლებისამებრ, რადგანაც 
უქმად ყოფნის ნებას გრძნობა სამა-
რთლიანობისა არ მოგცემს ამ წუთისო-
ფელში, საცა ოფლის წურვით უნდა ჰყი-
დულობდეს თვითოეული თავის კერძს 
ცხოვრებისას, და კეთილის-მოქმედიც 
იქნები, რადგანაც ავკაცობის ნებას არ 
მოგცემს გრძნობა კაცთმოყვარეობისა. 
შეძლებისამებრ იღვაწე და იმოქმედე კე-
თილი, – სხვას ამის მეტს არასა სთხოვს 
ქვეყანა თავის შვილსა~. 

l `ჩვენის ისტორიის სახელი და დი-
დება, ჩვენთა დიდებულთა წინაპართა 
სასწაულთ-მომქმედი მხნეობა, თავ-გა-
წირვა, თავ-დადება, ვაჟკაცობა სულ იმ 
ნათელით არის განსხივებული, იმ შა-
რავანდედით არის მოსილი, რომელიც 
`ძელმა ჭეშმარიტებისამ~, წმინდა ნინოს 
მადლით და ღვაწლით აღმართულმა, 
მოჰფინა მთელს ჩვენს ქვეყანასა. ამ 
ძელზედ, სხივოსანის ასოებით, ქრისტეს 
წმინდა სისხლით დაწერილი იყო და არის 
იგი მცნება, რომელიც უდიდესია, უძლი-
ერესია ყოველსა მცნებაზედ: გიყვარდეს 
მოყვასი შენი, ვითარცა თავი შენი~. 

l `კაცთა საზოგადოება თავისის 
სიმკვიდრისა, შეურყეველობისა და არ-
სებობისათვის ყოველ ცალკე ადამია-
ნისაგან ითხოვს იმოდენა სათნოებას, 
რომ ნაკლები შეუძლებელიღაა კაცთა 
კრებულად ცხოვრებისათვის. იგი გვე-
უბნება, თუ ერთმანერთობა გინდა, თუ 
კრებულად ყოფნა გსურს, ამა და ამაზედ 
ნაკლები სიმართლე არ იქონიო, ამა და 
ამაზედ ნაკლებ გულმოდგინედ და ერთ-
გულად არ მოეკიდო შენს მოვალეობას, 
ამაზედ ნაკლები თანაგრძნობა, თანაზი-
არობა ერთმანერთობაში არ დაიზარო, 
ამა და ამაზედ ნაკლები საყოველთავო 
ტვირთი არა ჰზიდო და ბევრი სხვა. “

l `სვიმონ მესვეტე სვეტზე ავიდა 
იქ მიეცა გახრწნილებას სულის საოხად, 
და ნუთუ ეს სიზარმაცით მოუვიდა და 
ქვეყანას იმიტომ მოერიდა, რომ ქვე-
ყანა ხელ-ფეხის მოძრაობას, გარჯას და 
მუშაობას ჰთხოულობდა და სვეტზე-კი 

უძრავად შეეძლო დებულიყო. ამისთანა 
ამბავს სხვა მიზეზი აქვს, რომელიც 
თავს იმალავს ადამიანის მრავალფერს 
ბუნებაში, და რამოდენად ეს ფარულნი 
მიზეზნი შორს არიან უბრალო სიკვდი-
ლის შვილთა თვალთათვის, იმოდენად 
მათი პოვნა და მიგნება ხვედრია მარტო 
იმისთანა კაცებისა, როგორიც რუსთავე-
ლია და სხვანი~. 

l ̀ შეჭიდება ჰოსი და არასი, მათი ერ-
თმანეთთან დაპირისპირება და ამ გზით 
კვლევა მართლისა – კრიტიკაა. კრიტიკა 
ბუნებითად ისეთი რამ არის, რომ ერთსა 
და იმავე დროს, ერთისა და იმავე საგ-
ნის კვლევაში `ჰო~-საცა და `არა~-საც 
ამოქმედებს მართლის გამოსარკვევად 
და გამოსაჩენად, იგი ნებას არ იძლევა, 
რომ ან ერთმა და ან მეორემ ცალკე 
გასწიოს და ცალ-კერძ სჭიმოს ჭაპანი 
ძიებისა და კვლევისა. როგორც ურემი 
სწორედ ვერ გაივლის, თუ ცალ-მხრივ 
გააწევინე ხარსა, ისეც ძიება და კვლევა 
ჭეშმარიტებისა, ცალ-კერძ ტარებული 
და განზიდული~. 

l `რა არის იგი სწავლა, განათლება, 
ზნეობა-გაწრთვნილობა, რომ თავი-
სუფლების ჭეშმარიტი მნიშვნელობაც 
ვერ გამოარკვევინოს ადამიანსა, იმო-
დენა ღონე არ მისცეს სულისა, რომ ადა-
მიანი მის მაღალ მნიშვნელობას ასწვდეს 
და ბოროტის ქმნის თავისუფლებას სიკე-
თის ქმობა არ არჩევინოს~. 

l `სავსება ერთობ ადამიანისა იმა-
შია, რომ მის გონების აღმატებულე-
ბას შეწონილ ჰქონდეს აღმატებულება 
ზნე-ხასიათისაცა. საჭიროა ზნე გაწ-
მენდილი და გაფაქიზებული ჰქონდეს 
პატიოსნებითა, ნამუსიანობითა, კაც-
თმოყვარეობითა და სამართლიანობის 
გრძნობითა. უამისოდ მისი მსჯელობა 
და ყოფა-ქცევა ერთმანეთს გადუდგება, 
ერთმანეთს არ შეეთანხმება, მისი აზრი 
სხვა იქნება და ყოფა-ქცევა სხვა, გონება 
ერთს ეტყვის და გული სხვას აქმნევი-
ნებს. უზნეობა, უხასიათობაც ეს არის 
და ამ უზნეობითა და უხასიათობით არის 
ავი, ზნეუწვრთნელი სწავლული კაცი~. 

l `დიდი წამება დიდბუნოვნების ნი-
შანია, როგორც დიდი ძლევამოსილება. 
დიდი წამება იგივ დიდი გამარჯვებაა, 
რომელიც წილად ხვდება ხოლმე დიდ-
ბუნოვანს კაცსა, ხოლო გამარჯვებული 
ბედნიერია იმიტომ, რომ თვითონაც 
სტკბება მით, რაც გამარჯვებას მოაქვს, 
და წამებული კი თვით იწვის სანთელსა-
ვით და სხვას კი გზას უნათებს. “

l `მძლედ მობურთალნი ქვეყნიერო-
ბის მოედანზედ მარტო დიდხასიათის 
კაცნი არიან. ქვეყნის ღერძს მარტო ის 
ატრიალებს, ვისაც მიჰმადლებია გუ-
ლთასრულობა, დიდ-ხასიათობა, იმისდა 
მიუხედავად, – ტრიალი ემარჯვათ, თუ 
ემარცხათ. ყოველივე დიდებული საქმე 
რითაც-კი კაცობრიობა ჰქადულობს და 
თავს იწონებს, ქმნილია ხასიათიან კა-
ცთა მიერ და არა ვისმე სხვისაგან. ამი-
ტომაც ხასიათიან კაცის წინაშე ყველა 
უნებლიეთ თავს იხრის, მოწიწებით და 
სასოებითა: ამიტომაც ყველა, დიდი და 
პატარა, უკან მისტირის, როცა ამისთანა 
კაცი მიდის უკან დაუბრუნებლად და სა-
მუდამოდ~. 

l ̀ უყვარს ქართველს ეს გამრყვნელი 
და წამახდენელი სენი, რომ თუ არ აქე, 
თუ არ მიეფერე, პირიდამ თაფლი თუ არ 
იდინე, სულ ყველაფერი უზრდელობა 
და ლანძღვა ჰგონია. მაგრამ ამისთანა 
ცთომილი აზრი არ დააყენებს ხოლმე 
პატიოსან კაცს, როცა ის შედის რისამე 
განხილვაში; იმისთვის სულ ერთია, რა-
საც იტყვის ეს და ეს ბრმა ამა და ამ საგა-
ნზედ, ის მხოლოდ ეძებს სიმართლეს და 
ემსახურება ჭეშმარიტებას; ის ცდილობს 
გამოაჩინოს შეუბრალებლად რაც ცუდია 
– ცუდად, რაც კარგია – კარგად. პირფე-
რობა და ურცხვი უალაგო ქება გლახის 
და მათხოვრის საქმეა და არა ჭეშმარი-
ტების მსახურისა~. 

l `სამეგრელოში მოველ და საქა-
რთველო ვნახე – დიდი საქართველო! 
ბევრი ჭირი უნახავს საქართველოს, 
მრავალს ქარტეხილს გადაუვლია ზურ-
გზედა მისსა, მაგრამ ყოველთვის ჟამსა 
და რღვევისა და გაწბილებისა… მტერთა 
მისთა დამთრგუნველი სამეგრელო იყო, 
იგი იყო ერთსული და ერთგული იმ სხე-
ულისა, რომელსაც საქართველო ეწო-
დება. ასე იყო წინეთ, ეგრე არის ახლა, 
ეგრე დარჩება მომავალშიც. “

l `ჩვენს ენას ჩვენში მოედანი არა 
აქვს სავარჯიშოდ. ჩვენი ეგრეთწოდე-
ბული მაღალი საზოგადოება, ნამეტნა-
ვად ქალაქში, თავის სამარცხვინოდ თა-
კილობს თავის დედა-ენით ლაპარაკსა. 

ნათქვამია, თევზი თავიდან აყროლდე-
ბაო, სწორედ ეგრე მოგვდის ჩვენც, ჩვენს 
ეგრეთ-წოდებულ მაღალ საზოგადოებას 
თუ დავაკვირდებით. ცოცხალი ლაპა-
რაკი, ის დარბაისლური ქართული საუ-
ბარი, ის საამური ქართულის სიტყვის 
მიხვრა-მოხვრა, ის სიმდიდრე ქართულის 
სიტყვიერებისა აღარ ისმის, აღარ არის. 
გადაგვავიწყდა ყოველივე, რაც ენის 
მშვენებას შეადგენს, რადგანაც ჩვენი 
აზრი ჩვენის ენით აღარ მოძრაობს, ჩვენი 
გული ჩვენის ენით აღარ თბება. “

l `ჩვენი გულითადი რწმენა ყოველ-
თვის ისა ყოფილა და არის, რომ ერის წა-
რმატება, ქონებრივი თუ გონებრივი, შე-
საძლებელია მხოლოდ მაშინ, როცა ერი 
წოდებათა დაუყოფელად, დიდ პატარა-
ობის გაურჩევლად და გამოუკლებლად 
ერთიანის მეცადინეობითა და გარჯით 
ცდილობს ცხოვრების გზა გაიკვალოს 
და ბურთი ბედისა გადაიტანოს წუთი-
სოფლის მოედნიდან ყველამ ერთად 
საყოველთაოდ. ცალ-ცალკე თლა ლხი-
ნისა თავისაკენ და ჭირისა სხვისაკენ, 
მარტო თავის-თავის ხსოვნა და სხვისი 
დავიწყდება მომაკვდინებელია კაცთა 
საურთიერთო ცხოვრებისა და საცა ეგ 
ურთიერთობა არ არის, იქ არც იგი კრე-
ბულია, რომელსაც ერი ჰქვიან. “

l `ჩვენთვის, ადამიანებისათვის, 
საჭიროაო, – ამბობს ბრძენი სენეკა, – 
იმისთანა კაცი, რომ მის მიხედვით და 
მაგალითით შევიძლოთ საკუთარის ხასი-
ათის გაწვრთნა და გამტკიცებაო. ოჰ, რა 
ბედნიერია იგი, ვინც არამც თუ ჩვენთან 
ყოფნით გვწვრთნის ჩვენ, არამედ მარტო 
თავისის სახელის ხსენებითაცაო~. 

l `ვაი იმ ხალხს, რომელსაც საერთო 
ძარღვი გაუწყდა; ვაი იმ ქვეყანას, საცა 
საერთო ძარღვში სისხლი გაშრა, საცა 
ყველაში თითო არ არის და თითოში-ყ-
ველა, საცა თვითეული ყველასათვის არ 
ჰფიქრობს და ყველა თვითეულისთვის, 
საცა “მე” ხშირია, და “ჩვენ” – იშვიათი!”

l `ჩვენ, საწყალ ქართველებს ერთი 
სხვა საძაგელი სენიც გვიჭირს – ყიზილ-
ბაშობა. გულის შემაზრზენი, კაცის ღი-
რსების დამმდაბლებელი პირფერობა, 
ურცხვი ტყუილი ქება, საძაგელი კლაკ-
ვნა და პირიდან თაფლის დენა, რომელ-
საც ქართველი “ზრდილობას” ეძახის, 
– ესენი ერთად შტოები არიან დამპალ 
ყიზილბაშობისა. 

ისე უყვარს ქართველს ეს გა-
მრყვნელი და წამახდენელი სენი, რომ 
თუ არ აქე, თუ არ მიეფერე, პირიდან 
თაფლი თუ არ იდინე, სულ ყველაფერი 
უზრდელობა და ლანძღვა ჰგონია. 

მაგრამ ამისთანა ცდომილი აზრი არ 
დააყენებს ხოლმე პატიოსან კაცს, როცა 
ის შედის რისამე განხილვაში; იმისთვის 
სულ ერთია, რასაც იტყვის ესა და ეს 
ბრმა ამა და ამ საგანზედ; ის ცდილობს 
გამოაჩინოს შეუბრალებლად რაც ცუდია 
– ცუდად, რაც კარგია – კარგად. პირფე-
რობა და ურცხვი, უალაგო ქება გლახის 
და მათხოვარის საქმეა და არა ჭეშმარი-
ტების მსახურისა. “

l `ყოველი კაცი ბედნიერებისათვის 
იღწვის, მაგრამ ყოველს კაცს მიჩნეული 
არა აქვს თავის საკუთარ ბედნიერებად 
სხვისი ბედნიერება, ანუ, უკეთ ვსთქვათ, 
თავისი საკუთარი ბედნიერება სხვის 
ბედნიერებასთან განუყოფლად ყოველს 
კაცს ვერ გაუერთებია. ეს ისეთი მძიმე 
გასადები ხიდია, ეს ისეთი მძიმე და ეკლი-
ანი გზაა, რომ თვითეული ბიჯი ღვაწლია 
და მსხვერპლი, და რადგანაც ღვაწლია, 
რადგანაც მსხვერპლია, ამიტომაც მა-
დლია, და რადგანაც მადლია, ამიტომაც 
გულთა მიმზიდველია, გამმსჭვალავია 
გაოცებამდე, გაკვირვებამდე. ამისთანა 
კაცი მზესა ჰგავს, რომელსაც ბრმაც-კი 
ჰგრძნობს, თუმცა არა ჰხედავს~. 

l `დადგა მარხვა სინანულისა, მო-
ვიდა დღე განკითხვისა, იმ განკითხვისა 
კი არა, რომელსაც საშინელი განკითხვა 
ჰქვიან და რომელსაც ჯოჯოხეთი და 
`ღრჭენა კბილთა~ მოსდევს, არა ბა-
ტონებო, ეს იმისთანა განკითხვაა საცა 
თითონ ბრალეული თავისის-თავის გა-
მკითხველია და მსაჯული, `კბილთა 
ღრჭენას~ და ჯოჯოხეთს ადგილი არ ექ-
ნება. აქ მხოლოდ ის არის საჭირო, რომ 
კაცმა თავისი ცოდვები ჩამოთვალოს 
და სთქვას: ვინანიო, რაკი ეგრეა, ყველა 
კაცი უნდა დაუფიქრდეს თავის წარსულს 
ცხოვრებას თავისი ცოდვა-მადლის გასა-
რჩევად, თუ სურს ქრისტიანული წესი 
აღასრულოს და დრო სინანულისა ტყუი-
ლ-უბტრალოდ არ გააქარწყლოს~. 

l `თვით იკვლიე, თუ შეიძლება და 
გარემოება შეგწევს, მოსჩხრიკე, შეა-
მოწმე, და თუ ავტორიტეტის აზრი გამა-

რთლდა, დაიჯერე მხოლოდ მაშინ, და ამ 
სახით შენს საკუთარ რწმენად გარდაჰქ-
მენ სხვისაგან აღმოჩენილი და ნაკვლევი. 
ხოლო საცა გონება და ჭკუა, რომელი-
სამე მიზეზით, ვერ მიგიწვდეს და არჩე-
ვანში ხარ, შენს არ-გამოკვლეულს აზრს, 
არ-ცოდნას, სხვისი, სახელგანთქმულის 
მეცნიერის, გარკვეული აზრი და ცოდნა 
მოაშველეო – აი, ეს არის ეხლანდელი 
მოძღვრება ავტორიტეტების გამო, და 
ღრმად დანდობა კი, და აყოლა სხვისა იქ, 
საცა შენი საკუთარი გონება საბუთიანად 
სხვა რიგად გიჭრის, – ეგ უწინდებური 
ცოდვაა, უგუნურობად მიჩნეული და სა-
მრთლიანად განდევნილი, უარყოფილი~. 

l `ყოველივე ცვლილება, საზოგა-
დოებრივი თუ ეკონომიური, მაშინ არის 
მარგებელი და მკვიდრი, როცა ცვლი-
ლების საგანი ყოველმხრივ გასინჯუ-
ლია და შუქმოფენილი, ამისთვის, რასა-
კვირველია, ყველაზედ უწინარეს კაცმა 
გონება უნდა მიაქციოს ადგილობრივს 
ვითარებას, რადგანაც ყოველს საგანს ამ 
შემთხვევაში თავის ადგილზევე აქვს თა-
ვისი სათავე, თავისი ძირი და თავისი გზა 
მსვლელობისა და განვითარებისა. მა-
გრამ ძალიან შესცდება ის, ვინც მარტო 
ამას დასჯერდება და მარტო აქედან გა-
მოიყვანს თავის დასკვნას. 

ბევრი, ძალიან ბევრიც, იმისთანა 
ნაშთია საზოგადოებრივს თუ ეკონო-
მიურის წყობისა, რომელიც თუმცა არ-
სებობს, მაგრამ მსვლელობის კვალი კი 
წაშლილი აქვს ჟამთა მდინარეობისგან 
და ამის გამო მისი ვერც თავი გაიგება, 
ვერც ბოლო, თუ მარტო ადგილობრივს 
ვითარებას შეაცქერდა კაცი. ამ შემ-
თხვევაში აუცილებლად საჭიროა იგივე 
საგანი გამოიძიოს სხვა ქვეყნებშიც, 
სხვა ქვეყნების ისტორიაც მოიშველიოს. 
იტყვიან, სხვა ქვეყნები რაში გამოგვა-
დგებიან, ჩვენ სხვანი ვართ, ისინი სხვა-
ნიო. იტყვიან მაგრამ მთქმელნი ამაში 
ძალიან შესცდებიან”. 

l `პატივისცემა იმაში კი არ უნდა 
მდგომარეობდეს, რომ ადამიანი ადა-
მიანს პირმოთნეობით ექცეოდეს, ეგ 
ადამიანის პატივისცემა კი არა, ეგ შე-
ურცხყოფა იქნება. ცუდია, თავის მეც-
ნიერების შემაგინებელია, ადამიანის 
მოღალატეა ის ექიმი, რომელიც სნეულს 
უებარს წამალს არ ასმევს მარტო იმის 
გამო, რომ მწარეაო. არა, ჭეშმარიტი 
პატივისცემა ის კი არ არის, რომ პირში, 
გულახდილად, ადამიანმა ადამიანს მა-
რთალი სიტყვა უთხრას. ისე უთხრას, 
რომ არ შეუგინოს, არ შურაცხჰყოს 
მისი ადამიანობა, მისი კაცობრიული 
გრძნობა, ღირსება და პატივი, არ დაურ-
ღვიოს ის ძვირფასი და უკეთესი კანონი, 
რომელიც კაცს კაცად ჰქმნის და რომ-
ლის მეოხებითაც იგი თავის-თავს კაცად 
სცნობს და აღიარებს~. 

l `ჩვენ ადრევაც გვითქვამს, რომ 
ეხლანდელს დროს რაღაც ხიფათი შე-
ემთხვა და ადამიანის ლოგიკამ გზა 
შეიშალა, თითქო ან მართულები მოე-
შალა, ან ღერძი გადაუბრუნდაო. სულ 
ყველაფერი აირივ-დაირია, ტყუილი და 
მართალი ვეღარავის გაურჩევია, ქვე-
ნა-გრძნობანი ზენა-გრძნობათა ადგილას 
გამეუფდნენ, ცოდვამ მადლის პირბადე 
ჩამოიფარა, ყალბი ხალასად გადის და 
ნაძირალა თავანკარად, თითქო ჭკუისა 
და გულის აღებ-მიცემობაში აღარ იშო-
ვება საწყაო ცოდვისა და მადლისა, ტყუ-
ილისა და მართლისა. 

ამ უნუგეშო ყოფას ხშირად ჩავუ-
ფიქრებივართ ჩვენ და ხშირად მოგვწყუ-
რებია გამორკვევა მიზეზისა, უფრო იმი-
ტომ, რომ ეს არევ-დარევა აზრებისა, ეს 
გაურჩევლობა ტყუილისა და მართლისა, 
ბოროტისა და კეთილისა, არსად სხვაგან 
ისეთის თავმოწონებით არ გათამამე-
ბულა, არ გაკადნიერებულა, როგორც 
ჩვენში. 

ეს ადვილი მისახვედრიც არის: 
სულელობას, ოღონდ მეცნიერების სა-
ხელით კი გამოვიდეს მოედანზედ და 
ლიბერალობა მოეწეროს ქვეშ, არსად 
იმისთანა უვიცობის ხნული არ დახ-
ვდება ფესვის მოსაკიდებლად, როგორც 
ჩვენში. “

l `საკვირველი კაცია ქართველი! 
ძალიან თვალების აბმა იცის, სხვის თვა-
ლებისა კი არა, მაგოდენა არ შეუძლიან, 
თავის საკუთარის თვალებისა. თუ მო-
ინდომა, და თუნდაც არ მოინდომოს, 
ისე ხელობად დასჩემებია, რომ რაც 
უნდა კეთილ-სინდისიანი საქმე იყოს, 
ასეთს კუდს გამოაბამს, ასეთნაირად წა-
შლის-წამოშლის, რომ შენი გაკეთებული 

dasawyisi მე-10 gv.-ze

gagrZeleba me-12 gv.-ze



12
პარასკევი ,  8  ნოემბერი ,  2024 weli

საქმე შენვე ვერ იცნო, შენი ნათქვამი სი-
ტყვა შენვე ვეღარ გაიგო. 

რათ უყვარს ქართველს ამისთანა 
სულის კლაკვნა? მრავალი რამ არის მი-
ზეზი, სხვათა შორის ისიცა, რომ სიკეთეს 
ყველანი გადავჩვეულვართ, კეთილი არა 
გვწამს, სული და გული ამოგვშრობია. 
კაცმა რომ პატიოსანს და კეთილს საქმეს 
თავი შესწიროს, ერთი ჩვენგანი არ დაი-
ჯერებს. რატომ? იმიტომ, რომ ყოველი 
ჩვენგანი იმ კაცის ალაგას თავის თავსა 
დააყენებდა და იტყოდა: მე უანგაროდ 
იმას ვიქმოდი? ამის პირდაპირი პასუხი 
“არა” იქნებოდა, რასაკვირველია. “მაშ 
არც ის იქმოდა”, – დაასკვნის გონიერი 
ქართველი; და გამოვიდა, რომ პატიოსანი 
თავგანწირული კაცი გაუპატიურებული 
იქნებოდა ქართველის თვალში. რისთვის? 
მარტო იმისთვის, რომ თითონ ქართველი 
იმის ადგილას პატიოსნებისათვის თავს 
არ გაიწირავდა, თუ რომ სხვა დაბალი გა-
ნზრახვა გულში არა ჰქონდეს. “

l `პატივისცემა იმაში კი არ უნდა 
მდგომარეობდეს, რომ ადამიანი ადა-
მიანს პირმოთნეობით ექცეოდეს, ეგ 
ადამიანის პატივისცემა კი არა, ეგ შე-
ურცხყოფა იქნება. ცუდია, თავის მეც-
ნიერების შემაგინებელია, ადამიანის 
მოღალატეა ის ექიმი, რომელიც სნეულს 
უებარს წამალს არ ასმევს მარტო იმის 
გამო, რომ მწარეაო. არა, ჭეშმარიტი 
პატივისცემა ის კი არ არის, რომ პირში, 
გულახდილად, ადამიანმა ადამიანს მა-
რთალი სიტყვა უთხრას. ისე უთხრას, 
რომ არ შეუგინოს, არ შურაცხჰყოს 
მისი ადამიანობა, მისი კაცობრიული 
გრძნობა, ღირსება და პატივი, არ დაურ-
ღვიოს ის ძვირფასი და უკეთესი კანონი, 
რომელიც კაცს კაცად ჰქმნის და რომ-
ლის მეოხებითაც იგი თავის-თავს კაცად 
სცნობს და აღიარებს~. 

l `უარყოფა დიდ მოდად შემოვიდა 
ბრმათათვის. ვისაც ადვილად და მოუმ-
ზადებლად კუსავით ფეხის გამოყოფა 
უნდოდა ქვეყანაზედ, ეგ მოდა უნდა მი-
ეღო. ამისთვის ორიოდე ფრაზა იყო სა-
ჭირო. ერთი ის, რომ პოეზია, და ერთობ 
ხელოვნება, რა ჭკვიანი კაცის საქმეა, 
ერთი წყვილი წაღა შექსპირს მირჩევ-
ნიაო; მეორე – ავტორიტეტები არა მწა-
მსო; მესამე – ისტორია ზღაპარიაო; და 
მეოთხე – ქვეყანაზედ მარტო გლეხკა-
ცია ადამიანი და თავადი და აზნაური კი 
არაო. 

ეს ფრაზები რომ დაგესწავლათ, ლი-
ბერალი იყავით და ლიბერალი. აი სწო-
რედ ამგვარ ლიბერალობაში ჩაცვივდნენ 
ჩვენებურის ყმაწვილ-კაცობის ბევრი 
წილი. დღესაც, აბა დააკვირდით ჩვენე-
ბურს შინ-გამომცხვარს ლიბერალებს, 
თუ მარტო ამ უთავბოლო ფრაზებით არ 
იკვებებოდნენ და ქვეყნის სასაცილოს 
თავიანთ თავს ლიბერალებად და რადი-
კალებად არა ხადოდენ. აბა დააკვირ-
დით, თუ ყველგან, საცა გინდა და არ გი-
ნდა, სულ ეგ ფრაზები არ წამოსჩხირონ, 
ფერად-ფერად ძონძებში გახვეულები. “

l `ისტორია იგი დიდებული ტაძა-
რია, საცა უწირავს ერთიან სულსა ერი-
სას და საცა აღუმართავს ერს თავის 
დიდებულ და დიდ-ბუნებოვან კაცთა 
უწმინდესნი ხატნი და ზედ წარუწერია 
დიდთა საქმეთა მოთხრობა, ვითა სა-
შვილიშვილო ანდერძი. ერი, რომელ-
საც ახსოვს თავისის ერთიანის სულის 
წირვა, ეგ თავის დიდ-ბუნებოვანი კაცნი 
და დიდთა საქმეთა ამბავი, კეთდება, 
მხნევდება, ჰგულოვანდება და თავმო-
წონებულია ყველგან, ჭირია თუ ლხინი. 
ამ ღირსებათა პატრონი ერი არ დაუვა-
რდება, არ დაუძაბუნდება არავითარს 
ზედმოსეულს უბედურებასა და განსაც-
დელსა. იგი გულგაუტეხელად იბრძვის, 
იღწვის, გამხნევებული თავის მამა-პაპის 
მაგალითითა და ანდერძითა, და მარტო 
გულგაუტეხელი მებრძოლი დაინარჩუ-
ნებს ხოლმე ბურთსა და მოედანს ამ წუ-
თისოფელში~. 

l `ადამიანს ხორცის გარდა ერთი 
რამ სხვა მოჰმადლებია, რომლითაც იგი 
ადამიანობს, ვით კერძო ღვთისა. ის ერთი 
– სული და გულია, უჭკნობლობის ნიჭით 
და ღონით დალოცვილი. ეგ ღვთაებრივი 
ნიჭი, როგორც ყველაფერი ღვთაებრივი, 
დროთა მბრძანებელია და არა ყმა. შესაძ-
ლოა, ხორცი დაბერდეს, დაუძლურდეს, 
სული და გული კი ისევ ჰყვაოდეს, ზე-
გარდმო მადლით შუქმოფენილი და მრა-
ვალფერად გადაშლილი, თუკი ადამიანი 
საკადრისად უპატრონებს, ადამიანურად 
მოუვლის, ხორცის მბრძანებლად გახდის 
და ხორცს არ გაალახვინებს. მე ვსთქვი – 

ეგ ნიჭია-მეთქი და ნიჭს ზრდა, წვრთნა, 
გახსნა და გაშლა უნდა. ყოველი, ცოტად 
თუ ბევრად სხვაზედ აღმატებული კაცი 
არ შეიძლება ამ გზას ასცდენოდეს, და 
ამიტომაც მოხდება, რომ ხორცით და-
ბერებულს, სული და გული ჭაბუკისა 
შერჩება ხოლმე საფლავის კარამდინა. 
უკეთსენი და უდიდესნი კაცნი ქვეყნიე-
რობაზედ ამისთანანი ყოფილან~. 

l `ერი თავის გმირებში პოუ-
ლობს თავის სულსა და გულსა, თავის 
მწვრთნელსა, თავის ღონეს და შემძლებ-
ლობას, თავის ხატსა და მაგალითს. ამი-
ტომაც იგი ზოგს იმათგანს წმინდანების 
გვირგვინითა ჰმოსავს და ჰლოცულობს, 
ზოგს დიდ-ბუნებოვანების შარავანდე-
დითა და, თაყვანსა სცემს სასოებით და 
მადლობითა, ამიტომაც საჭიროა იმათი 
თხოვნა, იმათი დაუვიწყარობა. თუნდ 
ეგეც არ იყოს, შვილმა უნდა იცოდეს, სად 
და რაზედ გაჩერდა მამა რომ იქიდამ და-
იწყოს ცხოვრების უღელის წევა. შვილს 
უნდა გამორკვეული ჰქონდეს, რაში იყო 
მართალი და კარგი მისი მამა, რაში იყო 
შემცდარი, რა ავი მიაჩნია კეთილად, 
და რა კეთილი – ავად, რა უმართავდა 
ხელს, რა აბრკოლებდა, რისთვის ირჯე-
ბოდა და მხნეობდა, და რისთვის და რაში 
უქმობდა. უამისოდ თითონ შვილი, რაც 
გინდა მხნე და გამრჯელი იყოს, უხო-
რთუმო სპილოს ეგვანება, დავით გურა-
მიშვილის არ იყოს, და ამ წუთისოფელში 
ვერას გახდება~. 

l `თვითმსაჯულობა, თვითმხილვე-
ლობა, გონებრივი უმაღლესი წერტილია 
ადამიანის განვითარებისა და წარმატე-
ბისა. შესაძლოა კაცს მრავალი ცოდნა 
ჰქონდეს, და ის უნარი კი, რომელიც 
თავისით ჭრასა და კერვას მოასწავებს 
გონების საქმეში, არ გახსნოდეს, არ გა-
შლოდეს სამოქმედოდ. იგი `ჰოს~ სათქ-
მელსაც და `არას~ სათქმელსაც ერთნაი-
რის სიფრთხილით, ერთნაირის აწონ-და-
წონვით ეპყრობა. იგი იმითაა ღირსეული, 
რომ `ჰოს~ საბუთსაც ისეთისავე გუ-
ლმოდგინებით იძიებს, როგორც `არას~ 
საბუთსა, რადგანაც სახელში მარტო 
მართალი აქვს და სხვა არარა. ამისთანა 
კრიტიკა მართლმოყვარე გამომძიებე-
ლია და მართლგამკითხავი სასწორი: 
თუნდ რომ `ჰოს~ გზით შეუდგეს თავის 
საქმეს, თუნდ ̀ არას~ გზით, ორმავე გზამ 
მართალთან უნდა მიიყვანოს, ამიტომაც 
კრიტიკა ერთს გზასაცა ჰხმარობს და 
მეორესაც, იმისდა მიხედვით, თუ – რა 
საქმეში რომელი უფრო უტყუარად და 
ადვილად აპოვნინებს მართალსა~. 

l `გონიერსა მწვრთნელი უყვარს, 
უგუნურსა გულსა ჰგმირდესო:~ ჩვენ 
გულს გაგვიგმირავს ხოლმე ცხოველი სი-
ტყვა, ჩვენი ძმისვე სიკეთე, ჩვენი ძმისვე 
ჩვენთვის თავგამოდება. პირველი ქვა, 
რომელიც თავგამოდებულს მოხვდება 
ხოლმე, ქართველისაგანვე არის ხოლმე 
გამოტყორცნილი. წადი აქა და ძლიერი 
მუხლი ნუ მოგეჭრება. რათა ვართ ასე? 
იმიტომ, რომ ჩვეს აზრსაც, გრძნობასაც 
გადავჩვეულვართ, მერე ასე გადავჩვე-
ულვართ, რომ ცოცხალი აზრი, პატი-
ოსნური გრძნობა, უანგარო გულმხუ-
რვალება, თავგამოდებული ხალისი რომ 
ვნახოთ, ვერც კი ვიცნობთ. ეს კიდევ არა-
ფერი, რომ ვერ ვიცნობთ: ავიღებთ და 
იმასაც ლაფში გავსვრით, – იმ მიზეზით, 
რა მიზეზითაც დიდხანს ბნელს საპყრო-
ბილეში დამწყვდეული კაცი, როცა მზე-
ზედ გამოვა, თვალებზედ ხელს იფარებს, 
რადგანაც სინათლეს ისე გადაჩვეულა, 
რომ სინათლე თვალებსა სტკენს, და ამის 
გამო რაც ნათელია, ბრწყინვალე, იმას 
თვალების აფარებით აბნელებს. “

l პატარა დალაგებით რომ დაუ-
ფიქრდე იმ ხავსმოკიდებულს გუბეს, 
რომელსაც ჩვენ, ქვეყნის სამასხარაოდ, 
ცხოვრებას ვეძახით, რომელშიაც ჩვენ, 
რაღაც დაუდეგარის კმაყოფილებით 
ვჭყუმპალაობთ, და რომლიდანაც ათასი 
სხვადასხვა-ფერი ნაკადული იწრიტება 
ცალ-ცალკე და სხვადასხვა გზით მიდის, 
და “რაოდენადაც ერთანეთზედ შორსა 
ვალს, ეგოდეს დაუძლურდების”, – ამ გუ-
ბეს რომ თვალღია და აუჩქარებლივ დაა-
კვირდე, მაშინ შენც ჩემთან ამოიკვნესებ 
და იტყვი: “ვართ-ღაო!”

l `ისტორიაო, – ამბობს ერთი მწე-
რალი, – ბრძოლაა ბუნებასთან, სი-
ღარიბესთან, გონების სიბნელესთან, 
ღონემიხდილობასთან, მაშასადამე ყო-
ველგვარ შევიწროვებასთან, რომელსაც 
ადამიანი პირისპირ შეემთხვევა ხოლმე, 
როცა ისტორიის ასპარეზზედ გამო-
დისო. ერთს ბიჯსაც წინ ვერ წავდგამთ 
ამ ბრძოლაში, თუ ყველამ ცალკე გავწი-
ეთო. ყველამ ცალკე ვიბრძოლეთო. “

l ̀ ზნე – ხასიათის წრთვნა ზრდაა ში-
ნაგანის კაცისა, თუ ეგრე ითქმის. რადგა-
ნაც შინაგანობა კაცისა მისი სულიერი 
ვინაობაა, მისი სულიერი ბუნებაა, მაშა-
სადამე, წრთვნა ზნე – ხასიათის ზრდაა, 
გარკვევაა მისი სულიერის ვინაობისა, 
სულიერის ბუნებისა, ანუ, უკეთ ვსთ-
ქვათ, მისი კაცობისა, ადამიანობისა. “

l `გამხელა და გაკიცხვა წუნის და-
დების საზღვარს არ უნდა გადასცილ-
დეს. წუნის დადება და ლანძღვა-თ-
რევა, შორის-შორია, შუა დიდი მანძილი 
უდევთ. განა ცუდს – ცუდი, ავს – ავი არ 
დაერქმის ადამიანის ღირსების შეულა-
ხებლად, ადამიანის გაულანძღველად, 
თავლაფ-დაუსხმელად? ამ შემთხვევაში 
ავის მომქმედი არ უნდა გააბოროტო ლა-
ნძღვითა და თრევითა, იმიტომ რომ გა-
ბოროტება, ვით ძლიერ თავდაუჭერელი 
ვნებათა-ღელვა, გულის-ყურის კარს 
დაუხშობს და იმ ზნეობით ძალს, რომელ-
საც ნამუსს ეძახიან და რომელიც ჭეშ-
მარიტი გამკითხავია და მწურთვნელი 
კაცისა, ხმას აღარ ამოაღებინებს. 

ავის საქციელის მდევნელი ზრდილო-
ბიანი, მართებული გონება-გახსნილი პა-
ტიოსანი კაცი რისთვის აღიძვრის ხოლმე 
დევნად? იმისთვის ხომ არა, რომ ზო-
გიერთებსავით სიხარულით ქუდი ჭერსა 
ჰკარს, ჩემს მოძმეს ძლივს ცუდი ვუპო-
ვნეო და ძლივს ჩემს ლანძღვით სავსე გუ-
დას პირს მოვუხსნიო, არამედ იმისთვის, 
რომ ან ავის მომქმედს ავი მოაშლევინოს, 
ან ავზედ სხვას აუხილოს თვალი~. 

l ჩვენს ცხოვრებაში არის იმისთანა 
ფესვნი, რომელთა ზედაც შეიძლება 
ამოვიდეს სიკეთე ერთობისა და ყველა-
სათვის სახეიროდ გაიშალოს. ამას უნდა 
დავტრფოდეთ და შევხაროდეთ და არა 
ვთაკილობდეთ და ვმტრობდეთ. “

l `ტვინი თუ ნაჩვევი არ არის თვი-
თმსჯელობასა, თუ თავით თვისით ნა-
ვარჯიშები არ არის, თუ მის პატრონს 
დაბადებითვე ნათხოვრებით გამოუზ-
რდია – `ვერ მოგართვის~ მეტს ვერას 
ეტყვის გაფითრებულს პატრონსა. ეგრე 
უნუგეშოდ გამოსტუმრებული ტვინის 
პატრონი თუმცა სასოწარკვეთილებას 
მიეცემა ხოლმე, მაგრამ დიდის ხნობით 
კი არა. ტვინის სადგურში ერთი მივარდ-
ნილი კუნჭულია, საცა ერთი ბრმა – ნიჭი 
ადამიანისა ბინადრობს, ის ნიჭი ტვირთ-
თა-მზიდველ სახედარსავით ყოველთვის 
მორჩილია, ქვევრის თვისება აქვს, რაც 
ერთხელ ჩაგიძახნია, იმას ყოველთვის 
ამოიძახებს და სახელად ჰქვიან მეხსიე-
რება. აი ეს ბატონი მეხსიერება მიეშვე-
ლება ხოლმე ტვინისაგან განუკითხველს 
მწერალსა და გზას უჩვენებს ვაი-ვაგ-
ლახიდამ დასახსნელს, მაშინ დაიძვრის 
ხოლმე მეხსიერების სიღრმიდამ ყოვე-
ლივე ნაგავი, რაც გაზეპირების ქარს და 
წაღმა-უკუღმად წიგნის კითხვას ოდესმე 
მოუბუქავს, ენაზედ მოაყენებს ყოველს 
– გონებაში ჩარჩენილს უთავბოლო ფრა-
ზებს, იმას კი არა ფიქრობს, რომ იმას 
გულის ფრიალის წამალს სთხოვენ და ის 
კი ტვინ-დათხეულსავით იძახის: მწყუ-
რვალის წამალი წყალიაო~. 

l `უმეცრობა და უვიცობა დიდი 
ჭირია და თუ ამას თან დაჰყვა უჭკუობა 
და უნიჭობა, ხომ ჭირზე უფრო ჭირია. 
ჭკვიანი უცოდნიარი ყოველთვის თავის 
ქერქშია, – რაც არ იცის, იმაზე სჯასა 
და ლაპარაკს ერიდება. რასაც გონება 
მისი უცოდინარობით ვერა სწვდება, აქ 
იგი მეტიჩრობას ვერა ჰკადრულობს, 
დუმილს უფრო რჩეობს, სხვას უსმენს, 
სმენილს თავისის ჭკუის და გონების 
თვალწინ განკითხვით გაიტარებს, ასწო-
ნს-დასწონს და ამნაირად თავის საკუ-
თარ აზრს, ცოდნას გამოინასკვავს, შე-
ითვისებს. ამ ყოფით, თუ სხვა გზით, იგი 
ჯერ საგანს ისწავლის, გაითვალისწინებს 
და მერე, თუ საჭიროება მოითხოვს, დაი-
წყებს სჯასა და საუბარსა. 

ჭკუიანი უცოდინარი თავმდაბალია, 
თავის თავი სხვაზე მეტი არ ჰგონია, 
არა ჰბაქიობს, არ იკვეხის, თითონ ზი-
ზილ-პიპილებით არ ირთვება და სხვას 
მჩვარში არ ახვევს, მან თავის ყადრი და 
ადგილი იცის და სხვისაც ერთნაირად, 
მორიდებულია ყოყოჩობას, ზვიადობას 
და ნამეტნავად მეტიჩრობას, არამკითხე 
მოამბეობას. რაც იცის, იმას სჯერდება, 
მეტზე ხელს არ იწვდენს, მეტს სიბრძნეს 
და ფილოსოფოსობას არ იჩემებს, ტყუი-
ლუბრალოდ გაბერილ ფრაზებით ლარის 
გატანას და მსმენელის თვალის ახვევას 
ჰთაკილობს და როგორც სამარცხვინო 
ოინებს ახლოც არ ეკარება. 

სულ სხვაა უჭკუო უმეცარი, მერე თუ 
ყბედობის საღერღელიც აქვს აშლილი. 
უჭკუო უმეცარის კაცისთანა თამამი და 

კადნიერი ლაპარაკსა და სჯაში ძნელად 
მოიპოვება ქვეყნიერებაზე, და რამოდე-
ნაც ამისთანა ვაჟბატონი ჭკუაზე თხლად 
არის, რამოდენადაც უფრო სქელი ლიბრი 
აქვს გონების თვალზე გადაკრული, მით 
უფრო თამამია, მით უფრო კადნიერია. 
მითამ რა დაუშლის! არ არის ქვეყანაზე 
საგანი, რომ უჭკუო უმეცარმა არ დაიჩე-
მოს მისი ზედმიწევნით ცოდნა და თავისს 
უგემურ და უთავბოლო საღეჭავად არ 
გახადოს მსმენელთა სააბეზაროდ. რაც 
ენაზედ მოადგება. ჰროშავს გამარჯვე-
ბულისვით დოინჯშემოყრილი და თა-
ვმოწონებული, მოგაყრით ტყუილუბრა-
ლოდ გაბერილ ფრაზებს, რომელიც არც 
თითონ ესმის და არც მსმენელს გაეგება 
და ჰყოყოჩობს, აი რაები მცოდნია და რა 
ბრძენი კაცი ვარო! ბალღებს, რასაკვირ-
ველია, გაბერილი, გაუგებარი ფრაზები 
სავსე ჰგონიათ, როგორც გაბერილი 
ტიკი, და უკვირთ როგორც ერთი რამ 
უტყუარი ნიშანი აუარებელის სიბრძნისა 
და მეცნიერობისა, ჭკუადამჯდარს კაც-
ს-კი ეს სამასხარო ოინები სასაცილოდაც 
არა ჰყოფნის. “

l `რასაკვირველია, ვინც ღრმად და-
კვირვებას საგნისას ჩვეული არ არის, 
ვისაც გონების თვალი არ უჭრის და 
ტფილისის ბულვარის მოძღვრება კაცო-
ბრიობის მოძღვრებად უწამებია, იმას 
ადამიანის `მე~-ს ხსენებით მიზეზი მიე-
ცემა იაფის ფასის ლიბერალობა გასწიოს 
და ჩვენ შეგვწამოს, ვითომც ჩვენ იმ სამა-
რთლიანად გმობილს ეგოიზმს ვქადაგებ-
დეთ, რომელიც ეჩოსავით სულ თავისკენ 
ითვლის, ყველაფერს თავისთვისა სჩე-
მობს არა, ჩვენ იმ გრძნობაზედ ვლაპარა-
კობთ, რომელსაც ადამიანის საკუთარის 
ღირსების გრძნობა ჰქვიან და ურომლი-
სოდაც არც კაცი კაცად იხსენება და არც 
საზოგადოება საზოგადოებად. 

ადამიანს მისი `მე~ გაუნადგურეთ, 
მის საკუთარ კერაზედაც ნუ მოასვე-
ნებთ, შინ შეესიენით, სჯიჯგნეთ და 
ჰსწეწეთ სულიერად თუ ხორციელად, 
დღემუდამ შიშს ქვეშ ამყოფეთ, ან ეხლა 
შემომიხტებიან, ან ეხლაო, ერთის სი-
ტყვით, საკუთარის ღირსების გრძნობა 
აჰყარეთ და გაუქარვეთ და რაღა და-
რჩება ადამიანს ცხოვრების საგნად? რი-
სათვისღა გაისარჯოს? რისათვისღა იღ-
ვაწოს? რისათვისღა მისცეს მხარი თავის 
მსგავსსა, თავის მოძმესა? ან რისთვისღა 
უნდა თითონ საზოგადოების არსებობა? 
ტყის ნადირი რით იქნება უარესი ამრი-
გად გათახსირებულ, ამ ყოფაში ჩავა-
რდნილ ადამიანზედ? რა განსხვავება 
იქნება პირუტყვსა და იმისთანა ადამიანს 
შორის, რომელსაც თავისი `მე~, თვისი 
ვინაობა, თვისება, თვისი პიროვნება და 
ღირსება დაჰსჩაგვრია~. 

l `ძველნი ფილოსოფოსნი ამტკი-
ცებდნენ და ახალნიც ემოწმებიან, რომ 
ყველაზედ ძნელი ადამიანისათვის თა-
ვისი-თავის ცნობა, თავისი-თავის ცოდნა 
არის, ესე იგი, იცოდეს რის ძალ-ღონის 
პატრონია და იმის კვალობაზედ ამ წუ-
თის-სოფლის სუფრაზედ თვისი ჭეშმა-
რიტი ადგილი დაიჭიროს და ცხოვრებას 
ადამიანისას აქედან მისცეს თავისი შემ-
ძლებელი მხარი. “

l `კაცმა რომ პატიოსანს და კეთილს 
საქმეს თავი შესწიროს, ერთი ჩვენგანი 
არ დაიჯერებს. რატომ? იმიტომ რომ 
ყოველი ჩვენგანი იმ კაცის ალაგას თავის 
თავს დააყენებდა და იტყოდა: მე უანგა-
როდ ამას ვიქმოდი? ამის პირდაპირი პა-
სუხი `არა~ იქნებოდა რასაკვირველია… 
`მაშ, არც ის იქმოდა~, – დაასკვნის გო-
ნიერი ქართველი; და გამოვიდა, რომ 
პატიოსანი თავგანწირული კაცი გაუპა-
ტიურებული იქნებოდა ქართველის თვა-
ლში. თითონ რომ სიკეთეს გადაჩვეულა, 
სხვისაგანც სიკეთე აღარა სჯერა; აღარა 
სჯერა, რომ იმ დედამიწაზედ, საცა თი-
თონა სცხოვრობს და ათასი კიდევ მის 
მსგავსი, აღარა სჯერა – რომ იმ დედა-
მიწაზედ კაცი არის, რომელსაც სიკეთე 
სიკეთისათვის უყვარს, რომელსაც იმო-
დენა სულის ძალაცა აქვს, რომ თუ გა-
ჭირდა, სიკეთისათვის თავსაც დასდებს. 

ქართველი, როგორც თითონ არის, 
ისე თავის მოძმეც ჰგონია; ამიტომაც 
ყოველი პატიოსანი საქმე პატიოსნობის 
სიყვარულისაგან კი არა ჰგონია წარმომ-
დგარი, არამედ რომელიმე დაბალი და სა-
მარცხვინო გრძნობისა და წადილისაგან. 
ამით ჩვენში ყოველ ბრწყინვალე საქმეს 
სამარცხვინო ფერს მოაცხობენ ხოლმე, 
ყოველს კეთილშობილურს განზრახვას, 
ლაფით მოსვრიან, ყოველს თავგამოდე-
ბითს ხალისს ადრე და მალე ჭუჭყიანის 
ხელით ფრთას მოჰკვეთენ ხოლმე. დიდი 
სულის ღონე უნდა, რომ კეთილმა კაცმა 

თავი შეიმაგროს და საზოგადო განკი-
ცხვის კიჟინამ არ შეაყენოს თავის დანიშ-
ნულ საგნის შუა-გზაზედა~. 

l `როცა საზოგადო მნიშვნელობის 
აზრი ამოქმედებს სიტყვას, მაშინ თითონ 
თქმა ქმნად გადაიქცევა ხოლმე. ამ გზით 
სულჩადგმული ცხოვრება მოედანზედ 
გამოდის და შემოქმედებითი ძალი ცხო-
ვრებისა აღარ უქმობს, არამედ იღვიძებს 
და ფრთას ისხამს. ეს შემოქმედებითი 
ძალი ცხოვრებისა სათავეა ყოველის წა-
რმატებისა და მაგ ძალის ძლიერებაზედ 
დამოკიდებულია ყოველი იმედი ცხოვრე-
ბის წინწადგომისა და განკარგებისა, საცა 
ეგ ძალი აღძრული არ არის, იქ ცხოვრება 
დგას, ვითარცა გუბე და გუბესავით შხა-
მავს და სწამლავს გარეშემო ჰაერსა. 

ადამიანიც, იმ ჰაერში სულის მბრუ-
ნავი, ცოცხალმკვდარსავით ზლაზვნით 
და ხანხალით დატანტალებს უგულოდ 
და უსულოდ ცხოვრების მოედანზედ, 
როგორც სასაფლაოზედ, თითქო მარტო 
იმისთვისაო, რომ ერთი პატარა ადგილი 
იშოვოს, საფლავი გაითხაროს და შიგ 
ჩაწვეს. საკვირველიც არ არის, იქ მა-
ცხოვარი სიო განახლებისა არ დაჰბერს 
ცხოვრებასა და მის გამო დღევანდელი 
დღე მკვდარია ხვალისათვის, როგორც 
გუშინდელი დღევანდელისათვის იყო, 
ამიტომაც ადამიანს აღარც გუშინდელი 
ახსოვს, აღარც დღევანდელი სწამს 
და აღარც ხვალინდელს ეტანება. ყო-
ველსფერზედ გულაყრილია და ცხო-
ვრობს მარტო იმისათვის, რომ მოკვდეს, 
როგორც მეტხორცი რამ, როგორც 
შემთხვევით მოსული და შემთხვევითვე 
წასასვლელი. ერთის სიტყვით, ადამიანი 
გამოფუყებულია, გამოცარიელებული, 
და ამიტომაც თითონ მისი ცხოვრებაც 
სიკვდილია და არა სიცოცხლე. 

გარნა იქ კი, საცა ეგ მადლიანი ძალა 
შემოქმედობისა აღძრულია, ადამიანი 
გრძნობს, რომ იგი შვილია გუშინდე-
ლისა, მოჭრინახულეა დღევანდელისა 
და დამბადებელია ხვალისა. წარსული, 
აწმყო და მომავალი – ერთ რთულ, და-
ურღვეველ ჯაჭვად მიაჩნია და იმ ჯა-
ჭვში თავისი თავი რგოლად, წინასა და 
უკანაზედ მტკიცედ გადაბმულად. მაშინ 
ადამიანი თავის-თავს მართლა-და ადა-
მიანადა სცნობს, ეგ ცნობა საკუთარის 
თავისა ღირსებას უღვიძებს, საკუთა-
რის თავის ღირსება ჩაგრულ ყოფას 
ვერ ათმენინებს და დამკლავებული 
გამოჰყავს ცხოვრების მოედანზედ სა-
ომრად და საბრძოლველად. გმირებს, 
სახელოვანს კაცებს, დიდებულ მოღვა-
წეებს ქვეყნისას – ეგ შემოქმედობითი 
ძალი ცხოვრებისა ჰბადავს. 

რაკი ადამიანის ცხოვრებაში 
ერთხელ დაიძრა შემოქმედობითი ძალი, 
ერთს ნამოქმედს სხვა სამოქმედო საგა-
ნზედ მოჰყვება, ერთი მეორეს ჰშობს, 
მეორე მესამეს და ეგრე გაებმის ის ფე-
რადი გრეხილი ცხოვრების მოძრაობისა, 
რომელსაც ისტორიას ეძახიან. ეგ შე-
მოქმედობითი ძალი ცხოვრებისა შექმ-
ნის ისტორიას; უმაგისოდ ნურა ერი ნუ 
დაიქადებს, ისტორიის ღირსი ერი ვარო. 
უწინ, როცა ჩვენში ეგ შემოქმედობითი 
ძალი ცხოვრებისა ფეხადგმული იყო, 
აკი ისტორიაცა გვქონდა, აკი გმირებიცა 
გვყვანდა, აკი დიდი მწერლებიც და პო-
ეტებიც აღმოგვიჩნდნენ, აკი იმ აღმატე-
ბულ ყოფაცხოვრებამდინაც მივაღწიეთ, 
რომლის დიდებულებამაც თამარ მეფე 
საუკუნოდ სახსოვარი გახადა ჩვენთვის~. 

l `რომ მე მართლა-და ჭეშმარიტად 
ბედნიერი ვიყო, საჭიროა ყველა სხვა სუ-
ლერნიც ბედნიერი იყვნენო”, – ამბობს 
ერთი მეცნიერი. მადლის მოედანი და 
სარბიელი ეს არის. ყოველი კაცი ბედ-
ნიერებისათვის იღწვის, მაგრამ ყოველს 
კაცს მიჩნეული აქვს თავის საკუთარ 
ბედნიერებად სხვისი ბედნიერება, ანუ,უ-
კეთ ვსთქვათ, თავისი საკუთარი ბედნი-
ერება სხვის ბედნიერებასთან განუყოფ-
ლად ყოველს კაცს ვერ გაუერთებია. 

ამ გაერთებისათვის დიდის ხიდის 
გადებაა საჭირო და ამას დიდი ღონე 
უნდა სულისა, დიდი შეძლება გულისა, 
და ყველა კაცს არ მოეკითხება. ვისა-
ც-კი ეგ ღონე და შეძლება აქვს, იგი მით 
ნაწილია ყველასი, – ჩემიც, თქვენიც და 
სხვისაც იმიტომ, რომ, იგი ჩემს, თქვენს 
და სხვის ბედნიერებაში ეძებს მხოლოდ 
და ჰპოულობს თავის საკუთარ ბედნიე-
რებას და, მაშასადამე, იმისი ბედნიერება 
თუ უბედურობა – ჩემი, თქვენი და სხვისი 
ბედნიერება და უბედურობა უნდა იყოს. 

ეს ისეთი ძნელი გასადები ხიდია, 
ეს ისეთი მძიმე და ეკლიანი გზაა, რომ 

თვითოეული ბიჯი ღვაწლია და მსხვე-
რპლი, და რადგანაც ღვაწლია, რადგა-
ნაც მსხვერპლია, ამიტომაც მადლია, 
და რადგანაც მადლია, ამიტომაც გუ-
ლთა მიმზიდველია, გამმსჭვალავია გა-
ოცებამდე, გაკვირვებამდე. ამისთანა 
კაცი მზესა ჰგავს, რომელსაც ბრმა-
ც-კი ჰგრძნობს, თუმცა არა ჰხედავს. “

l `ყოველს ადგილას, ყოველს 
საქმეში – რაც უნდა ჩუმი იყოს, რაც 
უნდა მცირე – ადამიანს შეუძლიან 
აღმოაჩინოს სიდიადე ღვაწლისა. ტყუ-
ილად კი არ არის ნათქვამი ერთის 
მეცნიერისაგან: “ვინც ორი მარცვალი 
მოიყვანა იქ, სადაც მანამდე მარტო 
ერთი მარცვალი მოდიოდა, იგი ერთს 
უდიდესს სამსახურს უწევს კაცობრი-
ობასაო”. 

ამ წუთის-სოფელში ადამიანს 
ბევრი და მრავალ-სახის საქმე აქვს 
საკეთებელი, როგორც კერძოდ თა-
ვის-თავისათვის, ისეც ზოგადად 
ყველასათვის. სათითაოდ ყველას 
ერთნაირი დანიშნულება არა აქვს, სა-
თითაოდ ყველას რაიმე დანიშნულება 
კი უსათუოდ აქვს. მაღალ ზნეობის 
თვალის წინაშე სიდიდე ადამიანისა 
დანიშნულების სიდიდეზედ არ არის 
დამოკიდებული. მრავალ-გვარია ნი-
ჭიერება, ღონე და მიდრეკილება ადა-
მიანისა. სიდიდე და ღირსება ის არის, 
ვინ როგორ აურჩია საქმე თავის ნიჭსა, 
ღონესა, მიდრეკილებასა და ვინ რო-
გორ უძღვება. თითონ საქმის მეტ-ნა-
კლებობა აქ არაფერს შუაშია, დიდი 
და პატარა სულ ერთია, ოღონდ კაცმა 
იმას მიჰმართოს, იმას ჩაჰჭიდოს ხელი, 
რაზედაც გული მიუწევს და ნიჭი და 
უნარი მიუწვდება. უამისოდ ყოველი 
დიდი საქმე მცირეა და ამისით კი ყო-
ველი პატარაც დიდია. 

l `იქნება გეგონოს, ვინც კაი 
საქმეს ჰშვება, სახელისათვის ჰშ-
ვება? არა, სახელი თავისთავად მოდის 
ხოლმე და კეთილ საქმეს ზედ გამო-
ებმება. მართალია, არიან იმისთანა 
კაცები, რომელნიც სიკეთეს იქმოდნენ 
მარტო იმისთვის, რომ სახელი დაგ-
ვრჩებაო. მაშინ ისინი იმ კაი საქმეს 
სახელზედ ჰყიდიან. ეს ცუდია, მაგრამ 
მე და შენ რა დავა გვაქვს? დაე, თუნც 
გაჰყიდონ, ოღონდ ნივთი კარგი რამ 
იყოს, დაე, საქმე საქებური იყოს და 
გულის წადილის გაჩხრეკა ღვთის ნე-
ბაზედ მივაგდოთ. “

l `ქართველმა, თავისის სარწმუ-
ნოებისათვის ჯვარცმულმა, იცის 
პატივი სხვის სარწმუნოებისაც. ამი-
ტომაც ჩვენს ისტორიაში არ არის მა-
გალითი, რომ ქართველს სურვებიყოს 
ოდესმე სხვისა სარწმუნოების დაჩა-
გვრა და დევნა. სომეხნი, ებრაელნი, 
თვით მაჰმადიანნიცა, ჩვენს შორის 
მცხოვრებნი, ამაში ჩვენ ვერაფერს 
ვერ წაგვაყვედრებენ. სხვა ქვეყანაში 
სარწმუნოებისათვის დევნილნი და 
ჩაგრულნი – აქ ჩვენში ჰპოულობდნენ 
მშვიდობის – მყოფელს სავანესა და სი-
ნდისის თავისუფლებას. “

l ̀ ღმერთს შენთვის გონება, გული 
მოუცია, ავარჯიშე, მინამ სიცოცხლე 
შეგწევს. გონება გზას გაგინათლებს, 
გული – გაგითბობს, ღმერთი ძლი-
ერია… ყველას გულში, – ბატონია 
თუ ყმა, მე ვარ თუ შენა, – ღვთისგან 
ანთებული ცეცხლი ანთია; ის ცეცხლი 
არ უნდა გავაქროთ, თუ რომ გვინდა 
პირნათლად შევეყაროთ ჩვენ გამჩე-
ნსა, ის ცეცხლი მეც, შენც და სხვასაცა 
ხანდახან იმისთანა საქმეს გვაქმნევი-
ნებს, რომ ქვეყანას აკვირვებს… რა 
ვუყოთ, რომ მე და შენ დღეს პატარები 
ვართ? ვინ იცის… ხვალ ბედი რომ გა-
დატრიალდება, ვინ წინ მოექცევა და 
ვინ უკან?. რაც შეგვეძლოს, ჩვენ ისა 
ვქნათ, ღმერთიც ჩვენგან იმასა თხოუ-
ლობს და კაციცა. “

l `კაცს ორი სახელი უნდა ჰქო-
ნდესო, – ამბობს ჩვენი ერი: – ერთი აქ 
დასარჩენი, მეორე თან წასაყოლიო. ეს 
ანდერძი ქართველისა ისე არავის შე-
უსრულებია, როგორც დავით მეფესა. 
აქ აღმაშენებლის სახელი დარჩა, რო-
გორც მეფეს, და იქ, როგორც დიდ-ბუ-
ნებოვანმა კაცმა – წაიყოლია სახელი 
წმინდანისა, დიდების გვირგვინით შე-
მკობილი. “

l `ეს ანდერძად გქონდეს ჩემგან: 
არა საქმეში უზნეობა, უპატიოსნობა არ 
გაურიო. გახსოვდეს ყოველთვის, რომ 
ქვეყანაზედ ქაღალდის გარდა არის 
კიდევ სინდისი, რომელზედაც იწერება 

პირობა იმ სიმკვიდრით და სიმტკიცით, 
რომ არავითარი ძალა არ ამოშლის 
და არ გააუქმებს. ადამიანთა ურთიე-
რთობა შეუძლებელია დააფუძნო უზ-
ნეობის საწყისებზე და საქმე, რომელიც 
ზნეობრივი პრინციპების დარღვევიდან 
გამომდინარეობს, არავის გამოადგება. 
სამუდამოდ დაიმახსოვრე, რომ მოვა-
ლეობის გარეშე უფლება არ არსებობს, 
ხოლო მოვალეობა ისაა, რომ პატივი 
სცე, დაიცვა კიდეც სხვისი უფლება და 
არ დაარღვიო იგი. “

l `ერი თუ საზოგადოება მარტო 
იმას უნდა ეძახოდეს “ჩვენგანს”, ვისაც 
რაიმე ღვაწლი მიუძღვის სიტყვით თუ 
საქმით და თუ ეს ღვაწლი გაბრწყინვა-
ლებულია, შუქშესხმულია მადლითა. 
აქ სულ ერთია, თქმაა ეს ღვაწლი თუ 
ქმნაა, იმიტომ რომ ზოგჯერ თქმა 
ქმნა არის. დიახ, მქმნელია იგი მთქმე-
ლიცა, რომელსაც განწმენდილი აქვს 
“თვალნი ზე ზეცისა და ქვე ქვეყნისა 
საიდუმლო სამხედველად, ყურნი – ზე-
სკნელისა და ქვესკნელისა უცნაურთა 
ხმათა მსმენელად, ხელნი – ცისა და 
ქვეყნის მაჯისცემის შემტყობად და 
ენა – ყოველ ამის აღმომთქმელად და 
მთარგმნელად. 

რა თქმა უნდა, რომ ერთნაირის 
უხვებით არ არის ყველა ამ მადლით მი-
მადლებული. ამაშიც არის დიდ-პატა-
რაობა, მაგრამ დიდი თუ პატარა, რაკი 
ცოტად თუ ბევრად ამ მადლის მქონია, 
იგი რჩეულია მრავალთა შორის და ეს 
რჩეულობა არის სამართლიანი მიზეზი 
და საბუთი, რომლის ძალითაც ერს შე-
უძლიან თავმომწონებით სთქვას: ეს 
კაცი ჩვენგანიაო. “

l `რამ გადააჩვია ჩვენი ჭკუა, 
გონება, გული საყოველთაო საქმეს? 
რამ დაგვიბა თვალი და ყური მარტო 
მასზედ, რასაც “ჩემობის” ფერი ადევს 
და არა “ჩვენობისა”? ჩვენს ისტორიას 
რომ შევხედოთ, მაგის მიზეზს ვერ ვი-
პოვით. ერთს წუთს რომ ჩვენი თვალი 
და ყური მარტო “ჩემობაზედ” გაჩე-
რებულიყო და “ჩვენობა” დავიწყებას 
მისცემოდა, მაშინვე სულს გავაფრ-
თხობდით და ჩვენი ერი მტვერივით 
აიგვებოდა დედამიწის ზურგიდამ. 

ჩვენი ძალ-ღონე, ჩვენი ეროვნული 
სიმტკიცე და დაურღვევლობა მარტო 
იმაში იყო, რომ ყოველს ჩვენგანს ჯერ 
“ჩვენ” ჰქონდა სახეში და მერე “მე”. 
უამისოდ,აკი ვამბობთ, ჩვენი ცხო-
ვრება ერთს წუთსავე მოისპობოდა. ეს 
კარგად იცოდნენ ჩვენთა წინაპართა 
და ამიტომაც საცა და როცა მძლავრი 
“ჩვენ” წამოდგებოდა ხოლმე, მაშინ ყო-
ველი კაცი თავის საკუთარს “მეს” უკან 
დააყენებდა. 

ამით უფროა საკვირველი, საიდან 
შემოგვეპარა, საიდან შემოგვეჩვია 
და როგორ დაიჭირა დღეს უგემურმა 
“მე”-მ იმის ადგილი, საცა ამოდენა ხანს 
მბრძანებლობდა მარტო “ჩვენ” ჩვენდა 
სადღეგრძელოდ, ჩვენდა საბედნიე-
როდ? რამ წაგვახდინა ესე? ეგ სენი 
ახალი სენია და საიდან არის მოსული, 
ვისგან დანერგილია – ეგ ადვილი მი-
სახვედომია: იმისგან, ვისაც უძლური 
“მე” უფრო უხდება, ვიდრე ძლიერი და 
ძალ-გულოვანი “ჩვენ”. 

ასეა თუ არა, ჩვენ კი, როგორც 
მემატიანე ჩვენის შინაურის ცხოვრე-
ბისა, შევნიშნავთ, რომ დღეს ყოველს 
ჩვენს საზოგადო საქმეს ხელს უცრის, 
სწყლავს, ათახსირებს, გზა-კვალს 
ურევს და სულს ართმევს ჩვენი გულ-
გრილობა, ჩვენი მომაკვდინებელი მო-
ძღვრება თვითოეულისა ცალკედ: თუ მე 
არ ვიქნები, ქვა ქვაზედაც ნუ იქნებაო”... 

l `თუ უწურთვნელს, უზრდელს, 
სხვის გამაუპატიურებელს, ჩვენს ში-
ნაობაშიაც, სახლობაშიც, საცა მარტო 
ერთი-ორი კაცია, ვერ ვიშვნევთ და 
ვთაკილობთ, თუ მაგაების პატრონს 
ჩვენს საკუთარს პატარა ოჯახშიაც 
ფეხს არ შევადგმევინებთ და კარს 
ამოვუქოლავთ, მაშ როგორ-ღა უნდა 
შევიშვნიოთ, შევიწყნაროთ იგი იმ დიდს 
ოჯახში, საცა არამც-თუ მარტო მე და 
თქვენა ვართ ჩვენის ცოლ-შვილით, 
არამედ მთელი ერია, მთელი ქვეყანაა, 
იმიტომ რომ ლიტერატურას მთელს 
ერთანა აქვს საქმე,მთელს ქვეყანასთან. 

ეს რაცა ვსთქვით იმას კი არა 
ჰნიშნავს,რომ აღმა მხვნელს და დაღმა 
მფარცხველს საქციელი უსათუოდ 
მოვუწონოთ, ანუ გავუჩუმდეთ, ავის 
მომქმედი არ გავამხილოთ, არ გავკი-
ცხოთ. არა. ხოლო გამხელა და გაკი-
ცხვა წუნის დადების საზღვარს არ 
უნდა გადასცილდეს. წუნის დადება 

და ლანძღვა-თრევა შორის-შორია, შუა 
დიდი მანძილი უდევს. 

განა ცუდს ცუდი, ავს ავი არ 
დაერქმის ადამიანის ღირსების შე-
ულახებლად, ადამიანის გაულან-
ძღველად, თავლაფ-დაუსხმელად? ამ 
შემთხვევაში ავის მომქმედი არ უნდა 
გააბოროტო ლანძღვითა და თრევითა, 
იმიტომ რომ გაბოროტება, ვით ძლი-
ერი თავდაუჭერელი ვნებათ-ღელვა, 
გულის-ყურის კარს დაუხშობს, და იმ 
ზნეობით ძალს, რომელსაც ნამუსს 
ეძახიან და რომელიც ჭეშმარიტი გა-
მკითხავია და მწურთვნელი კაცისა, 
ხმას აღარ ამოაღებინებს. 

ავის საქციელის მდევნელი ზრდი-
ლობიანი, მართებული, გონება-გახს-
ნილი პატიოსანი კაცი რისთვის აღიძვ-
რის ხოლმე დევნად? იმისთვის ხომ არა, 
რომ ზოგიერთებისავით სიხარულით 
ქუდი ჭერსა ჰკრას, აცა, ჩემს მოძმეს 
ძლივს ცუდი ვუპოვნო და ძლივს ჩემს 
ლანძღვით სავსე გუდას პირს მოვუხ-
სნიო. არამედ იმისთვის, რომ ან ავის 
მოქმედს ავი მოაშლევინოს, ან ავზედ 
სხვას აუხილოს თვალი. ორივე შემთხვე-
ვაში გულდამჯდარად, აუჩქარებლად, 
მართებულად, გულმტკივნეულად და 
გულწრფელად ნათქვამი სიტყვა, თუ-
ნდაც წუნისა, უფრო მჭრელია, უფრო 
შემძლებელი, ვიდრე ნიშმოგებული, გა-
წიწმატებული და გაბოროტებული ავყი-
ობითა და წიწლაკიანობითა. “

l `ჩვენის შიდა-ცხოვრების ისტო-
რია ჯერ ფარდა-აუხდელია და უცნობი 
ჩვენგან. ჩვენი “ქართლის ცხოვრება” 
ხალხის ისტორია კი არ არის, მეფეთა 
ისტორიაა, და ხალხი კი, როგორც 
მოქმედი პირი ისტორიისა, ჩრდილშია 
მიყენებული. თითქო ხალხის ისტო-
რიის შესამეცნებლად საკმაოა კაცმა 
იცოდეს მარტო მეფეთა ისტორია. 
თითონ მეფეთა მოქმედებაც ნაჩვენე-
ბია საგარეო საქმეთა შესახებ და არა 
შესახებ შიდა-საქმეთა. 

ამის გამო არც ერთი უეჭველი სა-
ბუთი არ უდევს სარჩულად არც ერთს 
ისტორიულს ფაქტს ჩვენის ხალხის 
ცხოვრებისას. 

თუმცა ასეა, მაგრამ არის ერთი 
ამისთანა ისტორიული მოვლენა, რო-
მელსაც ვერავინ უარს ვერა ჰყოფს 
და რომელიც დღესაც უკვირს ყველას, 
ვისაც კი ამ მოვლენისათვის თვალი 
დაუკვირვებია. 

უეჭველია რომ ჩვენს ხალხს ორი 
ათასი წელიწადი უცხოვრია თავისის 
ცხოვრებითა და თვითმოქმედებითა. 
უეჭველია, რომ ამ ორი ათას წელს 
იმისთანა ხანა ისტორიისა არ დას-
დგომია, რომ მტრისგან მოსვენებული 
ყოფილიყოს ზედ-მიყოლებით და გაუ-
წყვეტლივ ასი წელიწადი მაინც ერთად. 

საქართველო დღე-და-ღამ ია-
რაღით ხელში იდგა, მტერი ყოველ 
მხიდან მოწოლილი იყო. ჩვენი ხალხი 
თითქმის ორი ათასი წელი იბრძოდა, 
ომობდა, სისხლსა ღვრიდა, და ბოლოს 
მეთვრამეტე საუკუნის დასასრულს 
თვითმყოფობითი სული ისე დალია, 
რომ ჩვენს ქვეყანას არავისი ვალი და 
ვახში არ დასდებია. 

ვსთქვათ, მკლავმა და გულმა შე-
სძლო ეს გოლიათობა, საკვირველი ეს 
არის – რა ქონებამ გაუძლო ამისთანა 
ყოფასა? რა ჰკვებავდა ხალხსა, რა ქო-
ნებით უძღვებოდა ამოდენა ომებსა და 
სისხლის ღვრასა? ეს ერთი მუჭა ხალხი 
თითქმის ქუდზედ კაცად უნდა მდგა-
რიყო იარაღით ხელში, რომ მტრისგან 
მტვრად არ აღგვილიყო, – და საზრდო-
ებას ვინ აძლევდა და რა აძლევდა?

ყოველს ამ საგანზედ უეჭველი და 
გულდადებითი პასუხი მეტად ძნელია. 
ამ შემთხვევაში ჩვენი “ქართლის ცხო-
ვრება” ხელს ვერაფრით შეგვიწყობს. 
ერთს იმისთანას არას გვანიშნებს, 
რომ საბუთად ვიხმაროთ უეჭველის 
დასკვნისათვის. მხოლოდ უნდა ვი-
გულისხმოთ, რომ ამისი პასუხი ჩვენი 
ეკონომიურს აგებულებასა და წყობაში 
უნდა მოინახებოდეს. უეჭველია, ჩვენი 
უწინდელი ეკონომიკური წყობა ისეთი 
ყოფილა, რომ ხალხს იქიდამ ჰქონია ის 
ქონებითი ძალ-ღონე, რომლითაც იგი 
გასძღოლია ამოდენა ვაი-ვაგლახსა და 
ომებსა ამოდენა ხნის განმავლობაში. 
აი, საგანი ღირს შესანიშნავი და მე-
ტად საინტერესო გამოსაკვლევად. ეს 
საგანი რომ თვალწინ ჰქონდეს ჩვენს 
ეხლანდელს მეისტორიეს, ამ საგანზედ 
რომ უეჭველი პასუხი მოგვცეს ვინმე, 
ბევრს ნათელს მოჰფენდა აწმყოსა და 
მომავალსაც გზას გაუნათებდა. “

ჩვენო ნუგზარ, ორი წელი გავიდა, რაც 
შენს ოჯახში აღარ ფუსფუსებ და ტრიალებ. 
აქეთ-იქით ვიყურებით იქნებ საიდანმე გა-
მოჩნდე, მაგრამ... შენი სახით შენს ოჯახს 
უდიდესი საყრდენი გამოეცალა ხელიდან. 
დღედაღამ შრომობდი, თავს არ უფრთხილ-
დებოდი, რომ შენს შვილებს და შვილიშვი-
ლებს არაფერი მოკლებოდათ. ჩვენი საი-
ნტერესო საქმიანობითაც ყვარლის მოსა-
ხლეობა კმაყოფილი იყო. უზომოდ კეთილი 
და უთქმელი კაცი იყავი, იცოდი გარეულიც 
და შინაურიც. ჩვენი იუმორით სავსე ოჯახი 
ის ოჯახი აღარ არის და ალბათ არც იქნება 
შენს მერე. მამაშენი გურამი ხომ ცნობილი 
იყო თავისი იუმორით, შვილებიც მასავით 
არა, მაგრამ მაინც ემსგავსებოდით. შენს 
შვილებს – გურის და თამარის პატარაო-
ბიდანვე შეაყვარეთ შრომა. მრავალი ადა-
მიანი დაკარგა გურასპიშვილების ოჯახმა, 
რომელთა დაკარგვით გამოწვეული სევდა 
დღემდე არ ნელდება. შენი ერთადერთი 
ძმა ოთარი შენს გამო დღესა თუ ღამეს და-
რდსა და სევდაში ატარებს და ყოველთვის 
ფიქრობს შენს ოჯახს არაფერი მოაკლდეს. 
მისი გზა სავალი თქვენს მოსანახულებლად 
ხომ ფოთი-ყვარელი იყო. ახლა? ახლა კი 
შენი დაკარგვით ყვარლისკენ გული აღარ 
მოუწევს. ერიდება თვალებში შეხედოს შენს 
მეუღლეს. დარეჯანს, რომელიც ყოველ-
თვის გვედრში გედგა და ერთად ეწეოდით 
ცხოვრების ჭაპანს. არ დაგცალდა დიდხანს 
მოსიყვარულებოდი შენს შვილიშვილებს გა-
ბრიელს და დემეტრეს. დაბადების დღეებზე 
ხომ ყოველთვის ზეიმი და ხალხმრავლობა 

ნუგზარ გურასპიშვილის 
გახსენება

იყო ჩვენს ოჯახში. სუფრა ყოველთვის ივ-
სებოდა მრავალრიცხოვანი ნათესავებითა 
და მეზობლებით. 3 ნოემბერი ხომ შენი 
დაბადების დღეა ნუგზარ, ახლა პირველად 
უშენოდ ვხვდებით ამ დღეს, 62 წლის უნდა 
გამხდარიყავი, მაგრამ... ცხოვრება რომ 
ულმობელია, ყველამ კარგად ვიცით. მა-
გრამ, მაინც გრძელდება. 

გვჯერა შენი შვილები და შვილიშვი-
ლები ისე გააგრძელებენ ცხოვრებას, რომ 
შენს სახელს დავიწყებას არ მისცემენ. ნა-
თელი ედგეს შენს მარადიულ სასუფეველს. 

ჩვენ ყოველთვის გვახსოვხარ და მარად 
ასე იქნება. 

ოჯახი, ახლობლები

დაბადების დღეს გილოცავ ძმაო!
ისე მენატრები, ლამის გასკდეს გული. 

უშენოდ ყოფნა ძნელი ყოფილა. ახლოს ვერ 
მოვდივარ, შორიდან გეფერები, შენამდის 
სავალი გზა შორი ყოფილა. 

ჩემო საყვარელო ძმაო გივი! 10 ნოემ-
ბერი შენი დაბადების დღეა. დღე, რომელსაც 
ყოველთვის სიხარულით ველოდით. შენ ახლა 
75 წელი შეგისრულდებოდა, რომელსაც უშე-
ნოდ ვხვდებით. ასაკი მხოლოდ ციფრებია 
მართლაც, თორემ სიცოცხლისთვის არა-
ფერი არ არის. თვალის დახამხამებაში გადის 
წლები, რომელსაც უკან ვერ ვიბრუნებთ. 

ძნელია შენზე წარსულზე ვილაპარაკო, 
მაგრამ მართლაც გეტყვი,– შენით ყოველ-
თვის ვიამაყებ. სამაგალითო იყავი ოჯახის 
ერთგულებით და ალალი გულით, მუდამ 
მზრუნველი ახლობლებისთვის. 

შენ ვალმოხდილი წახვედი ამ სამყარო-
დან, რადგან დატოვე კარგი ოჯახი. გყავს 
კარგი მეუღლე, შვილები და შვილიშვილები. 
მინდა შორიდან გაგახარო და გითხრა, რომ 
შენი გიო დაქორწინდა, ნინო კი ემიგრაციი-
დან დაბრუნდა. უკვე ხარ დიდი პაპა. 

ერთი ვიცით, რომ იქ, სადაც ახლა ხარ, 
აღარაფერი გტკივა და კარგად ხარ შენს 
საყვარელ მშობლებთან და ახლობლებთან. 
ის ფიქრი გვამშვიდებს და გვაიმედებს, რომ 
როცა ერთმანეთს შევხვდებით (არავინ ვი-

გივი 
პაპაშვილი

ცით როდის), შენ იქ ჩვეული სითბოთი ჩა-
გვიკრავ გულში. მონატრებაზე ძნელი და 
სიკვდილზე შემზარავი არაფერი ყოფილა. 

მართალია ჩვენს გვერდით არ ხარ, მა-
გრამ სულიერად მუდამ ჩვენთან იქნები. 
გვაკლიხარ და გვენატრები. 

დაე, ჩვენმა დანთებულმა სანთლებმა 
გაგინათოს გზა ცათა სასუფევლისკენ. ღმე-
რთმა ნათელში ამყოფოს შენი სული. 

როგორ გაირბინეს წლებმა,
სად გაქრა ბავშვობა ჩვენი,
მიყვარხარ, ძალიან მიყვარხარ,
შორიდან გეფერები. 

შენი ოჯახი და შენი და
ნაირა პაპაშვილი

შემოდგომის საღამო ჟამია. ის დროა, 
როცა მზის სხივები ლაჟვარდოვანი მზის 
კამარაზე გაფერმკრთალების დასასრულს 
აღწევენ და ღრუბლებში მთვარის გამოს-
ვლა იწყება. აგრილდა და ბნელმა შეცვალა 
ბინდ-ბუნდი. ცელქმა სიომ ყაჩაღური თა-
რეში იწყო. გარემოს მოაწყდა და ხეებიდან 
ფოთლების დაფანტვაში სიბეჯითე გამო-
ავლინა. საამო ამინდია. მაგრამ გვიანია. 
სახლების ბუხრებიდან გაქრა კვამლი ფა-
ნჯრებიდან გამომავალ შუქთან ერთად, 
მხოლოდ ერთი სახლიდან იღვრება ნაზი სი-
ნათლე. იმ სარკმელიდან, რომლის პატრო-
ნის ოთახში მდგარ დიდ ვარდისფერ ხავერდ 
გადაფარებულ მაგიდას შვიდ სანთლიანი 
შანდლის გარდა ამშვენებდა ვარდების თა-
იგული, საწერი ქაღალდის დასტა, მელა-
ნ-კალამი და საფერფლე, რომელთა წინაც 
იჯდა ასაკმიტანებული დინჯი გარეგნობის 
მამაკაცი. მისი მეტყველი, ღრმა, უზომოდ 
თბილი და ჭკვიანი თვალები სანთლების ანც 
ალთა ციალს იყვნენ მიპყრობილნი, ხოლო 
შეჭმუხნული შუბლი შევერცხლილი თმით 
დამშვენებულ თავში ფიქრთა დაუცხრო-
მელ დენას გამოხატავდა. მარჯვენა ხელი 
ნიკაპის ჩამოსადებლად გაამზადა, მაგრამ 
შუბლი გაეხსნა, სახეზე ღვთიური სანთელი 
გადაეფინა და კალამს მისწვდა. განაგრძო 
წერა. ადვილი მისახვედრი იყო, ბრძნულმა 
აზრმა მიაკითხა –ზეციდან მოვლენილმა, 
რომელმაც დაუღალავი მარჯვენიდან ნი-

ვრისფერ ქაღალდზე დაიწყო გადატანა 
და დამაგრება. აზრი–აზრს, ფიქრი–ფიქრს 
ენაცვლებოდა. ის კი მუშაობდა. ახალდაბა-
დებული ბავშვივით ხედავდა საქართველოს 
მომავალს, მისი ყოველი ძარღვი მამულის 
საკეთილდღეოდ დაჭიმულიყო, სისხლის 
მოძრაობა, გულის ფეთქვა ხალხის სიყვა-
რულით ჰქონდა გაჟღენთილი. წერდა და 
წერდა, სიგარის მოსაკიდებლად თუ ჩერდე-
ბოდა. მამალმა იყივლა და ძაღლმაც მოუ-
მატა ყეფას, მაგრამ მას არაფერი გაუგია, 
ვერც ის გაიგო, როგორ მიეხმარნენ დალე-
ული სანთლების შუქს ოთახში შემოჭრილნი 
სხივნი მნათობთა ხელმწიფისა. სანთლებმა 
ღვენთას მოუმატეს. აი, ნელი ნაბიჯისა და 
კაბის შარი-შურის ხმამაც დაარღვია გამე-
ფებული მყუდროება. ვერც ეს და ვერც კა-
რის ჭრიალი გაიგო, ისე იყო მიახლოებული 
ცასთან. თავი მხოლოდ მაშინ აიღო, როცა 
თაფლად დამტკბარი ხმა შემოესმა, – ილია, 
ჩემო კარგო, დაგათენდა, მოისვენე, საუზ-
მეც მზადაა. 

კალამი მაგიდაზე ფრთხილად დადო, 
ადგა და მეუღლეს შუბლზედ ეამბორა 
და გაოცდა, რომ დაღლას ოდნავადაც არ 
გრძნობდა. წერის წყურვილი ოდნავადაც არ 
დაჰკმაყოფილებოდა. 

ილია არ დაიღალა, ის მუშაობდა, წე-
რდა. 

ოქტომბერი. 1986 წ. 
მერი პატარქლიშვილი

ილია ჭავჭავაძე

* `სკოლა იმისთანა რამ არის, რომ 
თუ ერთგან ფეხი მოიკიდა, არამცთუ 
რიცხვით იკლებს დროთა მიმავლობაში, 
არამედ იბღარტებს ხოლმე~ (`შინაური 
მიმოხილვა~ 1879 წ. მაისი-ივნისი). 

* `სკოლა, სასწავლებელი, ორ-პირი 
ხმალია. ვნების მოტანაც შეუძლიან და 
დიდი სიკეთისაც. ეგ იმაზეა დამოკიდე-
ბული, თუ როგორ არის მოწყობილი და 
აგებული პროგრამა სწავლებისა~ (`შინა-
ური მიმოხილვა~. 1881 წ. სექტემბერი). 

* `მეცნიერნი ბრალსა სდებენ ეხლა-
ნდელს სკოლას, უკიჟინებენ, რომ თავის 
დანიშნულებას არ ასრულებსო… სკოლა 
ერთსა და იმავე დროს უნდა სწურთნი-
დეს კიდეც ბავშვსა და ასწავლიდეს კი-
დეც. წურთვნა და სწავლა ხელიხელს გა-
დაბმული უნდა ვიდოდეს სკოლაში. წუ-
რთვნა სხვაა და სწავლა სხვა. ერთს ერთი 
საგანი აქვს და მეორეს – სხვა. წურთვნა 
მიმართულია ზნე-ხასიათის ზრდასა და 
განვითარებაზედა სწავლა-კი გონების 
გახსნასა და მსჯელობის გაძლიერებაზე~ 
(`პედაგოგის საფუძვლები~. 1888 წ.). 

* `მეორე სახსარი სწავლა-ცოდნის 
მოფენისა, რასაკვირველია, ჟურნალ-გა-
ზეთობაა~ (`შინაური მიმოხილვა~. 1881 
წ. სექტემბერი). 

* `გუთანს ცოდნაც უნდა, რომ 
ერთი-ათად იმაზედ მეტი შესძლოს, რის 
შემძლებელიც აქამომდე იყო. ერთი უმ-
თავრესი სახსარი ცოდნის შეძენისა სკო-
ლაა, და იმ ცოდნისა, რომელიც გუთანს, 
ანუ უკეთ ვსთქვათ, მიწის-მოქმედებას 
ხელს უწყობს და შეჰფერის, – სამეურნეო 
სკოლაა. ამ-გვარის სკოლების გამართვა 
ჩვენში აუცილებელი საჭიროებაა~ (`შინა-
ური მიმოხილვა~. 1881 წ. ნოემბერი). 

* `კარგის გასაგონებლად კაცი მომ-
ზადებული უნდა იყვეს, გონება უნდა 
ჰქონდეს გახსნილი, განათლებული, თო-
რემა ბნელის გონებით ბნელაში კაცი რას 
დაინახავს~ (`სფირიდონის და თადეოზის 
ბაასი~. 1861 წ.). 

* ̀ ერთი უდიდესი ნაკლულოვანება ის 
არის, რომ ეხლანდელს სკოლას აზრადა 
აქვს, რაც შეიძლება ბევრი სწავლა-ცდონა 
შესძინოს მოსწავლესა და ზნე-ხასიათის 
წურთვნას-კი თითქმის სრულიად უყურა-
დღებოდ სტოვებს. ამ სწავლა-ცოდნასაც 
ისეთის დიდის საწყაოთი იძლევა, რომ 
მოსწავლე ძლივძლიობით ასდის, სულით 
და ხორცით იქანცება, არაქათი უწყდება 
და ბოლოს გამრჯელ, მხნე, სულითა და 
ხორცით ღონიერ ადამიანის მაგიერ უძ-
ლური, უღონო და ჯან-გალეული კაცი გა-
მოდის სკოლიდამ. ამ-სახით, ეხლანდელი 
სკოლა მიმართულია მარტო გონების 
აღტაცებაზედ და სხვა მხარეს ადამიანის 
ბუნებისას არამც-თუ ჰშველის, არამედ 
სჩაგრავს და ჰხუთავს~ (`პედაგოგიის სა-
ფუძვლები~. 1888 წ.). 

* `დედა-აზრი ეხლანდელის პედა-
გოგიის მიმართულებისა იგია, რომ ადა-
მიანი უნდა იწურთვნებოდეს სკოლაში 

ზოგიერთი უღირსნი ამ გმირი მეფის 
მოღალატედ გამოცხადებას ითხოვენ და 
მას ერის გამყიდველად მოიხსენიებენ. მე 
კი ვეცადე, ის მწარე რეალობა დამენა-
ხებინა ყველასთვის, რომელიც იმ დროს 
სუფევდა ქვეყანაში... 

თენგიზ საგარეჯოელი

`ავი მუსაიფი~
1798 წლის 10 იანვარი იდგა. უჩვეუ-

ლოდ ცივი ზამთარი დაიჭირა თელავში. 
სოლომონ ლიონიძემ დილიდანვე შეი-
ტყო, რომ მეფე ერეკლე ისევ შეუძლოდ 
გამხდარიყო და მაშინვე სასახლისკენ 
გაეშურა. სასახლის დერეფანში ექიმ-
ბაში შემოხვდა, რომელმაც ამცნო, რომ 
მხცოვან მეფეს ფეხები შესიებოდა და სი-
არული აღარ შეეძლო. ლიონიძე ფრთხი-
ლად შევიდა მეფის განსასვენებელ 
ოთახში. კედელთან მდგარ ხის განიერ 
ტახტზე იწვა სანდომიანი სახის მოხუ-
ცებული და თვალები უმწეოდ მიელულა. 
ლიონიძის შესვლისას, მეფემ თვალები 
მძიმედ გაახილა და ამოჰხედა. 

– მშვიდობა, მეფეო! – ხმადაბლა მიე-
სალმა ლიონიძე და თავი დაუკრა. მეფემ 
გაუღიმა და ხელით ხის სავარძლისკენ 
ანიშნა. სტუმარი ჩამოჯდა და ოთახს 
თვალი მოავლო. ტახტის პირდაპირ კე-
დელზე ძველი სპარსულორნამენტები-
ანი ხალიჩა იყო გაკრული. მარჯვნივ ორ 
თასმაზე ეკიდა მეფის ხმალი, გვერდით 
კი მეფის სპარსული ქუდი, რომელსაც 
ერეკლე სიყრმიდანვე ატარებდა. 

– მშვიდობა მოგცეს ღმერთმა, მა-
გრამ. რაღა მშვიდობაა, ბალღობიდან 
ცხენზე გაზრდილი, ახლა ამ ტახტს ვერ 
გავცილებივარ. 

– სიბერეს ვინ გაჰქცევია, მეფეო. 
მთავარი ხომ ისა, ვინ როგორ გავლევთ 
ჩვენ წილ წუთისოფელსა?

– ეჰ, ჩემო სოლომონ, ღმერთმა 
უწყის, ვიცხოვრე კი ღირსეულად? ადა-
მიანის შემოქმედების საზომი ხომ ისაა, 
თუ რა კვალს დასტოვებს მისი საქმენი? 
– მეფეს სახე მოექუფრა. 

– რას ბრძანებთ, მეფეო? დღესაც კი 
ქართველი ხალხისთვის ყველაზე დიდი 
იმედი თქვენა ხართ. ავადობის ამბავი 
რომ გაიგეს, აგერ, უკვე მეშვიდე დღეა, 
მნახეველების ნაკადი არ სწყდება. გუშინ 
იმერეთიდან იყვნენ მოსული თავადები, 
ათასი მხედრით. დღეს სამეგრელო-
დანაც გეახლნენ ათას ხუთას კაციანი 
ამალით. თბილისიდანაც უნდოდათ მო-
სვლა, მაგრამ აქიმის რჩევით, დედა-დე-
დოფალმა თავი შეიკავა, შავი ჭირი ძალი-
ანაა მოდებული დედაქალაქში და ხალხს 
მუსრს ავლებსო. 

– რაო, რამდენი მხედრით იყვნენ მო-
სულიო? – იკითხა უცებ მეფემ, წამოიწია 
და მკაცრი მზერა ლიონიძეს მოაპყრო. 
– ათასი და ათას ხუთასი მხედარი მხო-
ლოდ ჩემს მოსანახულებლად?

სოლომონმა გაკვირვებით შეხედა 
მეფეს. ვერ მიხვდა აღელვების მიზეზს. 
ეჰ, ამოიოხრა მეფემ და ისევ ლოგინზე 
მიწვა. – 13 წლის ვიყავი, პირველად მამას 
რომ გავყევი ლეკების წინააღმდეგ ნეიში-
ნის ველზე საომრად. – მძიმედ დაიწყო. 
– მახსოვს, დიდი ხალისით მივდიოდი, 
როგორც ამ ჰასაკის ყმაწვილს სჩვევია. 
ლეკების გუნდში ხმლით შევარდნილი, 
ლაღობით ვკაფავდი მტერს, თითქოს 
რიკ-ფაინით გასართობად ვყოფილიყავ 
და ვერ კი ვხვდებოდი, რომ ყოველ წამს 
სიკვდილს ვეთამაშებოდი. მას შემდეგ 
კიდევ 60 წელი ხმალი ვერ გავაგდე ხე-
ლიდან. 70-ზე მეტ ბრძოლაში მივიღე 
მონაწილეობა. არ მიყვარდა ომში უკან 

დარჩენა და როგორც მრავალ მეფეთ სჩ-
ვევიათ, ბრძანების შორიდან გაცემა! ლა-
ჩრობად ვთვლიდი ამას და ამიტომ, სწო-
რედ იქ შევვარდებოდი, სადაც ყველაზე 
ცხარე ბრძოლა იმართებოდა. მეომრები 
ხედავდნენ ამას და ვგრძნობდი მათგან 
სიყვარულსა და ერთგულებას, მაგრამ 
ბევრჯერ, როდესაც მარცხით დავბრუ-
ნებულვარ, სასახლეში, უახლოეს გა-
რემოცვასთანაც კი მიწევდა იმის მტკი-
ცება, რომ თავი არავის დაგვიზოგავს, 
რომ სხვა გამოსავალი არ იყო. 

წეღან ახსენე, რომ 2500 მეომარი ყო-
ფილა ჩემს მოსანახულებლად მოსული. 

ბედის ირონიაა სწორედ, ჩემმა მზემ. 
ამდენი მეომარი კრწანისის ველზე რომ 
მყოლოდა, იქნებ არც გაემარჯვა სულა-
საძაღლებელ აღა-მაჰმად-ხანს! იქნებ, 
ქვეყანაც გადარჩენილიყო აოხრებას, მა-
გრამ. რაღა დროისაა. 

მთელი ცხოვრება მაკვირვებდა ქა-
რთველთა ზნე-გუნება. უცნაური ხალხი 
ვართ ნამდვილად. ცალკე აღებული, 
ყველა ქართველს უყვარს სამშობლო, 
ყველას თავისებურად შესტკივა ქვე-
ყანაზე გული. მოღალატესაც კი თავი-
სებური აღქმა აქვს სამშობლოსადმი 
მზრუნველობისა, მაგრამ ერთიანობის 
ნიჭი არ მოუცია უფალს ჩვენთვის. მხო-
ლოდ დიდი უბედურება, საერთო ჭირი 
თუ გაგვაერთიანებს ხოლმე, მაგრამ 
ძლიერ ხანმოკლედ და როგორც კი ამ 
საფრთხეს გადავლახავთ, როგორც კი 
მტერს დავამარცხებთ, ისევ ერთმანეთის 
ჭამას და ქიშპობას ვიწყებთ უთუოდ. 

იქნებ, მეც დავაკელი ბევრი რამ 
ქვეყანას, რადგან ხან ყიზილბაშებს ვებ-
რძოდი, ხან ოსმალებს, ხანაც ორივეს 
ერთად. ლეკთა თარეშს რომ აღვკვეთდი, 
სწორედ მაშინ იწყებდენ ჩვენი გაზულუ-
ქებული თავადები აჯანყებას და ტყვეთა 
სყიდვას. 

მეფე ერეკლე უცებ დადუმდა, 
წყალი მოითხოვა. ლიონიძემ მიაწოდა 
ფიალა, თან გაოცებული უყურებდა 
მეფეს. ამდენი წელი მის გვერდით გაა-
ტარა, მრავალ სახელმწიფო მნიშვნელო-
ბის საკითხზე ემსჯელათ, ხშირად გათე-
ნებამდეც კი, თუმცა მსგავსი საუბარი 
არასდროს მოესმინა მისგან. მეფე ცოტა 
ხანს ჩუმად იყო, შემდეგ კი განაგრძო: 
– უმშვენიერესი ალაგი მოგვმადლა 
უფალმა, წალკოტივითაა ჩვენი ბუნება, 
მაგრამ რამდენადაც ლამაზია, იმდენად 
სასურველია ყველასთვის. სწორედ ამი-
ტომ, საუკუნეების განმავლობაში ყველა 
ჩვენს ჩაყლაპვას ცდილობდა და მეც კი 
ვერ ვხვდები, რა ძალამ, რა ღვთიურმა 
ნებამ გავადგვარჩინა და მოგვიყვანა 
დღემდე?

პირველობის მოყვარულია ქა-
რთველი ბუნებით, ყველას მეფობა და 
მხედართმთავრობა უნდა! მდიდარი 
ფანტაზიით ვართ დაჯილდოებული და 
სამშობლოზე შეყვარებული, მაგრამ შუ-
რიანებიცა ვართ ამავდროულად. ვერ ვი-
ტანთ ჩვენზე აღმატებულს და თუ ვინმემ 
გვაჯობა, შური გვავიწყებს ქვეყანას და 
საერთო საქმეს. ამიტომ ვერ ვახერხებთ 
გაერთიანებას, თორემ ყველა ქართველი 
რომ ერთ მუშტად შეიკრას, ირანი და ოს-
მალეთიც აღებული გვექნებოდა დღეს. 
მინამ ყველა არ მიხვთება, რომ ჩვენი 
პრობლემა ჩვენი ეზოს ყორესთან არ 
მთავრდება, მანამ არაფერი ეშველება 
ქვეყანას!

შენც კი არ მეთანხმებოდი, ჩემო 
სოლომონ, როდესაც ირანის, ოსმალე-
თის და ლეკების შემოსევებით არაქა-
თგამოცლილი, რუსეთთან მეგობრობას 

ვცდილობდი. განა არ ვიცი, რომ რუსებ-
საც თვალი ჩვენს დოვლათზე უჭირავს? 
რამდენჯერ გვიგანა ყველაზე რთულ 
მდგომარეობაში რუსის ჯარმა, განა არ 
მახსოვს? ყველას ჩვენი დამონება სწყუ-
რია და რუსიც რა ბედენაა, მაგრამ სპა-
რსელ და ოსმალო დამპყრობლებისგან 
განსხვავებით, რუსი რჯულის შეცვლას 
მაინც არ მოითხოვს. სჯული და სარწმუ-
ნოება კი ყველა ქართველისთვის სულის 
უმთავრესი საკვებია! მწამს, რომ თუ ქა-
რთველი რწმენას შეინარჩუნებს, ის არა-
სდროს დაკარგავს სამშობლოს და თავი-
სუფლებისთვის ბრძოლის ჟინს. 

მეფის მსაჯული სულგანაბული 
ისმენდა საუბარს. მიხვდა, რომ მოხუც 
მეფეს სინანულის და გაურკვევლობის 
გრძნობა სტანჯავდა. მიხვდა ამას და 
ერთიასად მეტი პატივისცემა იგრძნო 
მისადმი – მეფე თითქოს აღსარებას აბა-
რებდა და შენდობას ითხოვდა. 

– მეფეო, მართალია, იყო დრო, არ 
ვეთანხმებოდი თქვენს შეხედულებებს, 
მაგრამ სრულად მწამდა, რომ ყველა 
თქვენი გადაწყვეტილება მხოლოდ სა-
მშობლოს უკეთესი მომავლისთვის იყო 
მიღებული! – ლიონიძემ მეფეს ხელზე 
ხელი მსუბუქად მოუჭირა. 

– კი, ჩემო სოლომონ, შენ კი ხედავ 
და ხვდები, მაგრამ... მომავალი თაობა, 
წლების და საუკუნეების შემდეგ, მიხ-
ვდება კი, თუ რა არჩევანის, რა რეალო-
ბის წინაშე ვიდექი მე, როცა ტრაქტატის 
პირობებს დავთანხმდით? – ამოიოხრა 
მეფემ და თვალები დახუჭა. კარგი, მა-
რტო დამტოვე, დავიღალე და უთხარი, 
არავინ შემოვიდეს. ლიონიძე ფეხზე წა-
მოდგა, თავის დაკვრით დაემშვიდობა და 
ოთახიდან გავიდა. 

მეორე დღეს, 11 იანვარს, საში-
ნელი ამინდი დადგა. ძლიერ თოვას და 
ქარბუქს მოეცვა ქალაქი. შუადღისას 
სამრეკლოს ზარების გუგუნი შემოესმა 
მეფის მსაჯულს და მაშინვე სასახლის-
კენ გაემართა. მეფის საძინებლის კა-
რთან სასახლის მსახურები ირეოდნენ. 
სოლომონი ოთახში შევიდა და დაინახა, 
რომ მეფის სასთუმალთან ერთ მხა-
რეს სასახლის ექიმი, მეორე მხარეს კი 
მღვდელი იდგა და ჩუმად ზუზუნებდა. 
ოთახის ბოლოში დედოფალი და მეფის 
ვაჟები იდგნენ თავდახრილები. 

იწვა ხის ტახტზე საქართველოს 
ბოლო ჭეშმარიტი გვირგვინოსანი, 
მტრების მიერ `აშვებულ ლომად~, თანა-
მემამულეების მიერ კი `პატარა კახად~ 
მონათლული, იწვა და ემშვიდობებოდა 
სამყაროს სწორედ იმ სარეცელზე, სადაც 
78 წლის წინ მოევლინა ახალშობილად. 

მეფის ნეშტის განბანვას დაესწრო 
ლიონიძე. როდესაც სამოსელი გახადეს 
ცხედარს, გაოცების შეძახილი აღმოხდა 
ერთხმად ყველას: მთელი სხეული დასე-
რილი იყო ნაიარევებით. ექიმმა 63 ჭრი-
ლობა დაუთვალა ცხედარს, მათ შორის 
12 – ზედ გულის ფიცართან. თავი ვერ 
შეიკავა და ატირდა ლიონიძე, მეფის 
ერთგული თანამებრძოლი. შეებრალა 
ომებში სხეულდაფლეთილი, იმქვეყნად 
გულნაკლულად და ნატვრააუხდენლად 
წასული გმირი მეფე. 

უცებ, მჭახე ჟღარუნი შემოესმათ 
ოთახში მყოფთ... შემკრთალებმა მოიხე-
დეს. თასმა გასწყდომოდა კედელზე და-
კიდებულ ერეკლეს ხმალს. ქარქაშიდან 
გადმოვარდნილი, ხის იატაკზე წვერით 
დარჭობილიყო და რიტმულად ირწეოდა.

ავად ელვარებდა ხმალზე ამოტვი-
ფრული წარწერა: `მე ვარ ავი მუსაიფი, 
კახთ ბატონი ირაკლისა~!

ავად ელვარებდა ხმალზე 
ამოტვიფრული წარწერა: `მე ვარ ავი მუსიფი, 

კახთ ბატონი ირაკლისა~!

ილია ჭავჭავაძე:
საცა ცოდნა არ არის,

იქ კაცი არ არის
dasawyisi me-5 gv.-ze ყოველმხრით: გონებით, ზნე ხასიათით, 

სულით და ხორცით და არც ერთი ამა-
თგანი არ უნდა შეეწიროს მეორეს. ეს 
დედა-აზრი, რომელსაც ეხლანდელნი 
მეცნიერნი ჰლამობენ დაუდვან სკოლას, 
ახალი ამბავი არ არის. მაგ დედა-აზრის 
სათავე ჯერ კიდევ საშუალ-საუკუნოებში 
მოიპოვება, სახელდობრ, ეგრეთ-წოდე-
ბულ `განახლების ეპოქაში~, როცა თავი 
იჩინა ჰუმანობის მოძღვრებამა. `ახალის 
საპედაგოგიო სისტემა სკოლის საფუძ-
ვლად სდებდა ოთხს დედა-აზრსა: ა) 
საგანი აღზრდისა ის არის, რომ თავის 
რიგსა და წესზედ წარმატებულ იქმნას 
ყოველნი ძალნი და ნიჭნი ადამიანისა, 
როგორც გონებითნი, ისე ზნეობითნი, 
როგორც სულიერნი, ისე ხორციელნი. 
ბ) სწავლებაში უნდა სახეში მიღებულ 
იქმნას არა მარტო ასაკი და წლოვანება 
მოწაფისა, არამედ მისნი განსაკუთრებუ-
ლნი ზნენი და თვისებანი. გ) რადგანაც 
ბავშის ცოცხალსა, მკვირცხლსა და ად-
ვილად აღმბეჭდავ ბუნებაზედ ცოცხალი 
მაგალითი უფრო ძლიერ მოქმედობს, ვი-
დრე მკვდარი წესი და დარიგება, ამიტო-
მაც ყველაზედ უკეთესი ღონე ის არის, 
რომ მოწაფეს წინ გადაუშალოს ოსტატმა 
ცხოვრება დიდ-ბუნებოვანთა კაცთა, რო-
მელნიც ასე ბევრი მოიპოვებიან ძველს 
დროში. დ) სწავლა-ცოდნა და ერთობ 
განათლება უნდა დაფუძნებული იყოს 
თავისუფალთა მეცნიერებათა შესწავლა-
ზედ. ამ მეცნიერებათა სათავეში სდგას 
ფილოსოფია, რომელიც ადამიანს გონე-
ბითად თავისუფალ ჰხდის. მას მოსდევს 
მეცნიერება მჭევრმეტყველებისა, რომე-
ლიც ასწავლის კაცს აზრის ნათლადა და 
ლამაზად გამოთქმას. მერე მოდის ბუნე-
ბისმეტყველება, რომელიც გვაგებინებს 
ჰარმონიას ყოველმისას, რაც არსებობს, 
და ბოლოს ისტორია, რომელიც მოგვი-
თხრობს სვლას და განვითარებას მეც-
ნიერებისას და მრავალს სასარგებლო 
მაგალითს თვალ-წინ გვიყენებს~ (`პედა-
გოგიის საფუძვლები. 1888 წ.). 

* `ერთი დიდი უპირატესობა ეხ-
ლანდელის სკოლისა ის არის, რომ იგი 
მარტო დიდკაცთათვის აღარ არის და 
საყოველთაოა, როგორც დიდისა, ისე პა-
ტარასათვის, როგროც მდიდრისა, ისეც 
ღარიბისათვის. არც იმასა აქვს ეჭვი, 
რომ ეხლანდელს სკოლაში თითონ ხე-
რხის წავლებისა ბევრად უკეთესია უწი-
ნდელზედ, მაგრამ ესეც-კი უნდა ითქვას, 
რომ ეხლანდელი სკოლა ბევრში უკან 
ჩამორჩომილია უწინდელზედ. დღეს ყო-
ველიფერი შეწირული აქვს მარტო გო-
ნების გახსნას და დავიწყებულია, რომ 
ადამიანს, ჭკვა-გონების გარდა, გულიც 
აქვს, რომელსაც კაი-კაცობისათვის 
ისეთივე წურთვნა და გახსნა უნდა, რო-
გორც ცოდნისათვის ჭკვა-გონებასა; 
დავიწყებულია, რომ კაცს ტანი და აგე-
ბულობაცა აქვს, რომელიც წურთვნითა 
და ვარჯიშობით უნდა გაღონიერდეს, გა-
ჯანიანდეს, გამაგრდეს, რადგანაც ჯან-
მრთელობა უდიდესი მადლია, რომელსა-
ც-კი ღმერთი მიანიჭებს ხოლმე თვისთა 
რჩეულთა. ამ მხრით ეხლანდელი სკოლა 
ბევრში ჩამოუვარდება `განახლების~ 
დროების სკოლებს, რომელთაც საგნადა 
ჰქონდათ თანასწორი წარმატება ადამია-
ნის სულისა და ხორცისა~ (`პედაგოგიის 
საფუძვლები~. 1888 წ.)

ილია ჭავჭავაძის აზრები განათლე-
ბის შესახებ:

ქართველი ერი ყოველთვის მისდე-
ვდა განათლებასა და სწავლას. 

ამ წუთისოფელში ბედი იმისია, ვინც 
ძლიერია, და ძლიერი მარტო მცოდნე 
კაცია. 

კაცი მარტო მაშინ არის ხერხი, როცა 
ცოდნა აქვს, როცა ჭკუა ცოდნით გალე-
სილია, ცოდნის ჩარხზე გაუჩარხავს. მა-
შინ ხერხსავით სხვისთვისაც გააქვს და 
თავისთვისაც შემოაქვს. 

მოგვეცით მართალი სკოლა, ქა-
რთველის სულისა და გულის ამამაღლე-
ბელი, გონების გამხსნელი!

მე მაინც იმას ვამბობ, რომ კაცი კა-
ცად გახდეს, ამის ღონედ მარტო ცოდნა 
და განათლებაა. 

სწავლა-განათლება თვითონ არის 
სათავე სიმდიდრისა, მაშასადამე, აქ არა-

ილია ჭავჭავაძე
განათლების შესახებ

ფრის დაზოგვა არ უნდა, რომ ამ სათავი-
დან სიმდიდრის წყარო მოვადინოთ. 

სწავლა, ცოდნა, მეცნიერება – ღო-
ნეა იმისთანა, რომელსაც დღეს წინ ვე-
ღარაფერი ვეღარ უდგება: ვერც მუშტი, 
ვერც ხმალი, ვერც ჯართა სიმაღლე. 

სწავლების კარგად წარმართვაზე 
დამოკიდებულია არამც თუ სვე-ბედი 
მარტო მომავლის თაობისა, არამედ სვე-
ბედი თვითონ ქვეყნისაც, რადგანაც ქვე-
ყნის მომავალი მომავალის თაობის კუთვ-
ნილია და, მაშასადამე, მის ხელთ იქმნება. 

განათლება ჰგავს მზესა, რომელიც 
ისე არ ანათებს, რომ იმავე დროს არ ათ-
ბოს და ისე არ ათბობს, რომ არ ანათოს. 

მე მაინც იმას ვამბობ, რომ კაცი კა-
ცად გახდეს, ამისა ღონედ მარტო ცოდნა 
და განათლებაა. 

ნიჭს ზრდა, წვრთნა, გახსნა და გა-
შლა უნდა. 

ბას. მოსავლის მართვის კომპანიამ სა-
ფერავის ჯიშის ყურძენი ჩაიბარა 1,50 
ლარის ოდენობის ფასად. საფერავის 
ჯიშის ყურძნის რეკორდულმა რაოდენო-
ბამ განაპირობა სახელმწიფოს მხრიდან 
დამატებითი რეგულაციების გატარება. 
ფერმერების გარკვეულმა რაოდენობამ, 
რომელთაც ადრეულ ეტაპზე ყურძენი 
ჩააბარეს 1,50 ლარზე ნაკლებად, პრემი-
ერის განკარგულების გამოცემისთანავე 
სახელმწიფომ შეუვსო 1 კგ ყურძნის ღი-
რებულების ფასი 1,50 ლარამდე. 

_ უკანასკნელ პერიოდში ჩვენი მუ-
ნიციპალიტეტის მოსახლეობა განსა-
კუთრებულად ცდილობს თხილის პლა-
ნტაციების გაშენებას, რა ფართობზეა 
დღეისათვის და მეთხილე ფერმერების 
დახმარების პროგრამამ შედეგი თუ გა-
მოიღო?

_ მნიშვნელოვნადაა გაზრდილი 
მუნიციპალიტეტში თხილის ბაღების 
ფართობები. ბოლო წლებში თხილზე 
მოთხოვნა მკვეთრადაა გაზრდილი 
ევროპულ ბაზარზე, რამაც მნიშნელო-
ვნად გაზარდა თხილის სარეალიზაციო 
ფასი. ამასთან, მუნიციპალიტეტში გაშე-
ნებული თხილის ბაღებიდან იწარმოება 
უხვი და ხარისხიანი მოსავალი. ბოლო 
ხუთ წელიწადში თხილის ფართობები 
გასამმაგდა და შეადგინა 3400 ჰა, ხოლო 
მოსავალი თითქმის ოთხჯერ გაიზარდა 
და 6000 ტონას გადააჭარბა. თხილის 
მოსავლიანობის ზრდა გამოიწვია თხი-
ლის მოვლა-მოყვანის თანამედროვე 

ტექნოლოგიების დანერგვამ, რასაც 
ხელი შეუწყო `მეთხილეობის დახმარე-
ბის სახელმწიფო პროგრამამ~, მეთხი-
ლეებს შესაძლებლობა მიეცათ შეეძინათ 
საჭირო შესაწამლი საშუალებები და 
სასუქები თხილის მოსავლელად, რამაც 
გააორმაგა საჰექტარო მოსავლიანობა 
და ხარისხი, შესაბამისად გაიზარდა სა-
რეალიციო ფასიც. თხილის რეალიზაცი-
იდან მიღებულმა შემოსავალმა ყვარლის 
მუნიციპალიტეტში 40 მილიონ ლარს 
გადააჭარბა. 

თხილის წარმოების ხელშეწყობის 
მიზანია საქართველოში თხილის პირვე-
ლადი წარმოების ხელშეწყობა თხილის 
ბაღების მესაკუთრეების ან/და მფლო-
ბელების სტიმულირების გზით. პროგრა-
მაში რეგისტრაცია დაიწყო 2023 წლის 4 
დეკემბერს და გაგრძელდა 2024 წლის 29 
მარტის ჩათვლით. 

პროგრამის ფარგლებში თხილის 
კადასტრში დარეგისტრირდა 2400 ფე-

რმერი ყვარლის მუნიციპალიტეტში, 
სულ დარეგისტრირებული ფართობი მო-
იცავს დაახლოებით 1800 ჰა-ს. 

რაც შეეხება შედეგს, თანადაფინან-
სების შედეგად ნამდვილად თვალსაჩინო 
გახდა იმ რესურსების შექმნა და მობი-
ლიზება, რაც ჭირდებათ მთხილე ფე-
რმერებს თხილის მოვლა-მოყვანისთვის. 
სასუქებითა და პრეპარატებით, რომ-
ლითაც ისარგებლეს მეთხილე ფერმე-
რებმა მკვეთრად გაუმჯობესდა თხილის 
ბაღების მოსავლიანობა და ხარისხი, წინა 
წლებთან შედარებით. 

– მეცხოველეობაში თუ არის პროგ-
რესი, განსაკუთრებით მსხვილფეხა რქო-
სანი პირუტყვის რაოდენობის და პროდუქ-
ტიულობის გაზრდის მიმართულებით?

_ საქართველოში და ყვარლის მუნი-
ციპალიტეტში მეცხოველეობა სოფლის 
მეურნეობის ერთ-ერთი მნიშვნელოვანი 
და პრიორიტეტული დარგია. მუნიცი-
პალიტეტში კარგადაა განვითარებული 
მესაქონლეობის ყველა დარგი – მეცხვა-
რეობა, მეღორეობა, მეფრინველეობა, 
მსხვილფეხა რქოსანი პირუტყვი – მეძ-
როხეობა. 

ყვარლის მუნიციპალიტეტი მცი-
რემიწიანია, მიუხედავად იმისა მნიშ-
ვნელოვნად იზრდება მეცხოველეობის 
პროდუქტების წარმოება ძირითადად 
მსხვილფეხა რქოსანი პირუტყვის ჯი-
შობრივი სტრუქტურის გაუმჯობესების 
ხარჯზე. სახელმწიფოს დახმარებით – შე-
ღავათიანი აგროპროექტის სხვადასხვა 
პროგრამების დახმარებით მოხდა ახალი 
თანამედროვე ფერმების რეაბილატაცია, 

ახლების აშენება და აღჭურვა თანამე-
დროვე ინვენტარით. დაბალპროდიქტი-
ული პირუტყვი ჩანაცვლდა საზღვარგა-
რეთიდან შემოყვანილი მერძევული და 
მეხორცული ჯიშის პირუტყვით. ასევე 
ხელოვნური განაყოფიერების გზით სა-
ქონელი გახდა პროდუქტიული. მუნი-
ციპალიტეტში მსხვილფეხა პირუტყვის 
რაოდენობა შეადგენს 13500 სულს, 
ხორცის წარმოება გაზრდილია ორჯერ, 
ხოლო რძის წარმოება გაზრდილია 300 
%-ით, ფუნქციონირებს ერთი რძის გა-
დამამუშავებელი საწარმო, რომელიც 
აწარმოებს მაღალ ხარისხიან სულგუნს. 
მუნიციპალიტეტში ფუნქციონირებს გა-
სულ წლებში სახელმწიფო პროგრამის 
დახმარებით აშენებული 2 თანამედროვე 
ტექნოლოგიებით აღჭურვილი მეძროხე-
ობის ფერმა შ. პ. ს. `ყვარლის ბაგა~ და შ. 
პ. ს ̀ აგროტეკი~, რომელთაც ჯიშიანი მა-
ღალპროდუქტიული მსხვილფეხა პირუ-
ტყვი შემოყვანილი ყავთ გერმანიიდან. 

_ ერთიანი აგროპროექტის ფარგ-
ლებში რა სახის პროგრამები იყო ხე-
ლმისაწვდომი და რამდენმა ფერმერმა 
ისარგებლა ჩვენი მუნიციპალიტეტიდან? 

_ ქვეყნის მასშტაბით საქართველოს 
მთავრობის და სოფლის განვითარების 
სააგენტოს მეშვეობით განხორციელდა 
ბევრი საინტერესო პროექტი. ყვარლე-
ლმა ფერმერებმა ისარგებლეს სახელ-
მწიფო პროგრამებით, რის შედეგადაც 
მნიშვნელოვნად გაუმჯობესდა მათი 
ეკონომიკური მდგომარეობა. 

1`აგრო დაზღვევა~ – ისარგებლა 
3000 ფერმერმა. დაზღვეულია 3500ჰა. 

2. `შეღავათიანი აგროკრედიტი~ 
ისარგებლა 500 ბენეფიციარმა. 

3. პროგრამა `დანერგე მომავალის~ 
ფარგლებში ჭაბურღილისა და წვეთო-
ვანი სარწყავი სისტემების მოწყობა. ისა-
რგებლა 175 ბენეფიციარმა. 

4. სასოფლო-სამეურნეო ტექნი-
კის თანადაფინანსების პროგრამა ისა-
რგებლა 160 ბენეფიციარმა. 

5. `ახალგაზრდა მეწარმე~ ისა-
რგებლა 92 ბენეფიციარმა. მცირე გადა-
მამუშავებელი ღვინის საწარმო გააკეთა 
6 ბენეფიციარმა, 86 ბენეფიციარმა გაა-
შენა საფერავის ჯიშის ვენახი. 

6. კოოპერატივებისთვის სასოფლო-
-სამეურნეო ტექნიკის თანადაფინანსე-
ბის პროგრამით ისარგებლა 6 კოოპერა-
ტივმა. 

7. თხილის წარმოების ხელშეწყობის 
პროგრამა – ისარგებლა 2400 ფერმერმა. 

8. მევენახეობის სასოფლო-სამეურ-
ნეო კოოპერატივების ხელშეწყობის სა-
ხელმწიფო პროგრამით. თანადაფინასება 
მიიღო 17 მევენახეობის კოოპერატივმა. 

– გლობალური დათბობის საშიშ-
როების ფონზე უდიდესი მნიშვნელობა 
შეიძინა სასოფლო სამეურნეო კულტუ-
რების წყლით უზრუნველყოფის პრო-
ბლემის მოგვარებამ, რადენმა ფერმერმა 
ისარგებლა წვეთოვანი სარწყავი სისტე-
მის მოსაწყობად 50 პროცენტიანი დაფი-
ნანსების სახელმწიფო პროგრამით და 
მომავალში თუ გაგრძელდება? 

– გლობალური დათბობის პირობებში 
უხვი და ხარისხიანი მოსავლის მოყვანა 
შეუძლებელია წყლის გარეშე. თითქმის 
შეუძლებელია ყვარლის მუნიციპალი-
ტეტში ადაპტირებული შემოსავლიანი 
კულტურების მოსავლის მიღება მელი-
ორაციის გარეშე. უკანასკნელი ათწლე-
ულების განმავლობაში მუნიციპალი-
ტეტში, ისევე როგორც ქვეყანაში სამელი-
ორაციო ინფრასტრუქტურის უდიდესი 
ნაწილი მწყობრიდან იყო გამოსული. 2012 
წლიდან მელიორირებული სასოფლო-სა-
მეურნეო დანიშნულების მიწის ფონდის 
გაზრდის მიზნით, შპს `საქართველოს 
მელიორაცია~ და ადგილობრივი ხელი-
სუფლება სამელიორაციო ინფრასტრუქ-
ტურის მასშტაბურ სარეაბილიტაციო 
სამუშაოებს ატარებს. ყოველწლიურად 
რემონტდება და იწმინდება სარწყავი 
არხები და სათავე ნაგებობები. აქვე ავღ-
ნიშნავთ, რომ ყვარლის მუნიციპალიტეტი 
განიცდის სარწყავი წყალის დეფიციტს 
გვალვიან ივლის-აგვისტოს თვეებში და 
მნიშვნელოვანია არსებული რესურსების 
რაციონალურად გამოყენება. 

პროგრამა `დანერგე მომავალი~ ჭა-
ბურღილების და წვეთოვანი სარწყავი 
სისტემების კომპონენტით ყვარლის 
მუნიციპალიტეტში ისარგებლა 175-
მდე ფერმერმა, გასარწყავიანდა 630 
ჰექტრამდე ხეხილის ბაღი, სადაც მნიშ-
ვნელოვნად გაიზარდა მოსავლის რაო-
დენობა და ხარისხი. 

– აგროდაზღვევა თუ გახდა პოპუ-
ლარული ფერმებისთვის? 

_ სასოფლო-სამეურნეო მიწის 
ნაკვეთს, რომელზეც გაშენებულია 
ერთწლოვანი ან მრავალწლოვანი კულ-
ტურები, სახელმწიფო ახორციელებს 
აგროდაზღვევას სტიქიური მოვლენების-
გან, რომელიც ეხმარებათ ფერმერებს 
შეამცირონ სავარაუდო რისკები და შეი-
ნარჩუნონ შემოსავალი. მათ შეუძლიათ, 
დროულად დაიჭირონ თადარიგი და 
დააზღვიონ მოსავალი ისეთი სტიქიური 
მოვლენებისგან, როგორებიცაა:სეტყვა, 
წყალდიდობა, ქარიშხალი. 

პროგრამის ფარგლებში ბენეფიცი-
არს შეუძლია დააზღვიოს 10 ჰა – მდე 
მიწის ნაკვეთი, ხოლო მარცვლეული 
კულტურის შემთხვევაში 50 ჰექტრამდე. 
თითოეული დამზღვევი 70% – იან თა-
ნადაფინანსებას იღებს პროგრამით 
გათვალისწინებულ ყველა კულტურაზე. 

ამასთან, დამზღვევს შესაძლებელია და-
ზღვეული ჰქონდეს როგორც მარცვლე-
ული კულტურა, ისე სხვა კულტურები 
ერთდროულად. 

თითოეული დამზღვევი სადაზღვევო 
პრემიის 70% – იან თანადაფინანსებას 
მიიღებს პროგრამით გათვალისწინებულ 
ყველა კულტურაზე, (სააგენტოს მიერ 
ერთ დამზღვევზე/მოსარგებლეზე გა-
დასახდელი პრემიის ოდენობა არ უნდა 
აღემატებოდეს 50,000 ლარს). ამასთან, 
დამზღვევს შესაძლებელია დაზღვეული 
ჰქონდეს როგორც მარცვლეული კულ-
ტურა, ისე სხვა კულტურები ერთდრო-
ულად. პროგრამის მიხედვით განსა-
ზღვრული იქნება ფიქსირებული სადა-
ზღვევო ტარიფი. 

ბოლო წლებში საგრძნობლად იზ-
რდება ყვარლის მუნიციპალიტეტში და-
მზღვევთა და დაზღვეულ ფართობთა 
რაოდენობა. ფერმერები მაქსიმალურად 
დაინტერესებული არიან დააზღვიონ 
საკუთრებაში არსებული ფართობები 
და გამორიცხონ სტიქიური მოვლენე-
ბისაგან მიღებული ზარალი. 2024 წელს 
იმდენად გაიზარდა მუნიციპალიტეტში 
დამზღვევთა რაოდენობა, რომ ფერმე-
რებისაგან გადმოცემული ინფორმაციით 
შეუძლებელი გახდა აგროდაზღვევით სა-
რგებლობა. 

– რამდენმა ფერმერმა ისარგებლა 
მექანიზაციის ხელშეწყობის პროგრამით 
და განახლდა თუ არა მოძველებული 
ტექნიკა?

– ყვარლის მუნიციპალიტეტში 
თითქმის სრულიად ამორტიზირებული 

იყო მოძველებული სასოფლო-სამეურ-
ნეო ტექნიკა, რის გამოც ნიადაგის სა-
ტრაქტორო სამუშაოები ტარდებოდა 
დაბალი ხარისხით და შესაბამისად მოსა-
ვალიც დაბალი და უხარისხო იყო. მცირე 
და საშუალო ფერმერების უმრავლესო-
ბას არ გააჩანდა შესაბამისი თანხები 
ახალი ტექნიკის შესაძენად. 

მექანიზაციის სახელმწიფო ხელშე-
წყობის პროგრამის ამოცანას წარმოა-
დგენდა ფერმერებისთვის სასოფლო-სა-
მეურნეო ტექნიკის შესასყიდად საჭირო 
ფინანსებზე ხელმისაწვდომობის გაზრდა. 

მნიშვნელოვნად განახლდა მექანი-
ზაციის ბაზა. შესაბამისად აგროტექ-
ნიკური ვადების დაცვით ხარისხიანად 
ტარდება ნიადაგის მოხვნა, კულტივაცია 
და თესვა, რამაც მნიშვნელოვნად გაზა-
რდა სასოფლო-სამეურნეო პროდუქციის 
საჰექტარო მოსავლიანობა და ხარისხი. 
აღნიშნული პროგრამით ისარგებლა 
180-მდე ბენეფიციარმა, რომელმაც 

მევენახეებმა ყურძნის ჩაბარებით 93 მილიონი, გარდა ამისა,
ყვარლის მუნიციპალიტეტის ფერმერებმა სოფლის მეურნეობის 

პროდუქტების რეალიზაციით 105 მილიონ ლარზე მეტი შემოსავალი მიიღეს
dasawyisi 1-el gv.-ze 40-50-%-იანი თანადაფინანსებით შეიძი-

ნეს საჭირო ტექნიკა. 
– საქართველოს მთავრობა სოფლის 

მეურნეობის განვითარებისთვის დიდი 
ოდენობით საბიუჯეტო თანხის გამოყო-
ფას კვლავ აპირებს, რომელი პროექტები 
გაგრძელდება მომავალი წლიდან?

– მოგეხსნებათ, რომ ჩვენი ქვე-
ყნისთვის დიდი მნიშვნელობა აქვს 
სოფლის მეურნეობის განვითარებას, 
რაშიც დიდი წილი შეაქვს ჩვენს ხელი-
სუფლებას. სოფლის მეურნეობის გა-
ნვითარებისათვის და სოფლად ახალი 
სამუშაო ადგილების შექმნისათვის 
მნიშვნელოვანია შესაბამისი პირობების 
უზრუნველყოფა, მეწარმეობის განვი-
თარების ხელშეწყობა, ეკონომიკური 
დივერსიფიკაცია, სოფლის მეურნეობის 
განვითარებისაკენ მიმართული მიზნობ-
რივი ღონისძიებები და სექტორში ინვე-
სტიციების მოზიდვა. 

საქართველოს მთავრობა ყველანა-
ირი ძალისხმევით ცდილობს ხელი შეუ-
წყოს და განავითაროს სოფლის მეურნე-
ობა და მომდევნო ოთხ წელში ბიუჯეტი-
დან გამოყოს 4 მილიარდამდე ლარი, რაც 
ხელს შეუწყობს სოფლის მეურნეობაში 
დაინერგოს თანამედროვე ტექნოლო-
გიები, რათა ჩვენი პროდუქცია შეესა-
აბამებოდეს ევროსტანდარტებს, რაც 
წარმოებულ პროდუქციას კონკურენტუ-
ნარიანს გახდის როგორც ადგილობრივ, 
ასევე საერთაშორისო ბაზრებზე. 

ამ მიზნით სოფლის განვითარე-
ბის სააგენტო აწარმოებს მრავალ საი-
ნტერესო პროგრამებსა და პროექტებს 

როგორიცაა: `თხილის წარმოების ხელ-
შეწყობის პროგრამა~, `შეაღავათიანი 
აგროკრედიტი~, `აგროდაზღვევა~, `და-
ნერგე მომავალი~ `ქართული ბოსტნე-
ული სათბურებიდან~, `მეფუტკრეობის 
მხარდაჭერის პროგრამა~. ეს ყოველივე 
კი ხელს შეუწყობს სოფლად დასაქმებულ 
ადამიანებს ფინანსური რესურსის ხელმი-
საწვდომობაზე, უზრუნველყოფს უხვი და 
მაღალი ხარისხის პროდუქციის მიღებას, 
ასევე თითოეული ფერმერისთვის ეკონო-
მიკური მდგომარეობის გაუმჯობესებას. 

პროგრამებში მონაწილეობის უფ-
ლება აქვს საქართველოს მოქალაქე მე-
წარმე ფიზიკურ და იურიდიულ პირებს. 

– დიდი მადლობა ბატონო თამაზ, 
საინტერესო და ყოვლისმომცველი ინტე-
რვიუსთვის, წარმატებებს გისურვებთ 
თქვენს მეტად საპასუხისმგებლო საქმი-
ანობაში. 

ესაუბრა
ალექსანდრე გიგილოშვილი

გოდოლსა იშევ მართალო,
ჟამსა მტერთაგან დევნისა,
იწროებანი თავს გესხნეს,
დღითგან შობისაით შენისა. 

და იმ ჟამიდან ყვარელი,
განაპირაი და უჩინო,
ვითა ბეთლემი ქრისტესი,
გარდააქციე საჩინოდ. 

მხედარნი სახელოანნი,
პაპანი შენნი – ილია,
მამულს ემსხვერპლნენ, მცხოვანნი
ვინა თქვას მათზე ძვირია?

ნეტარ არიან მშობელნი,
ვინც შვილად გზარდეს ერისა,
ვინაც ქართული გასწავლა,
სული აღგინთო ძლევისა. 

მადლობა პირველ მოძღვარსაც,
მთავარდიაკონს ყვარლისას,
ვინც საზრდო მოგცა სულისა 
და გზა გიჩვენა სულისა. 

ჰოი შენ, სათნო მამიდავ,
ნიმუშო დიდის სიმხნისა,
ობლის რუსეთსა წარმგზავნო,
დიდსა სწავლასა სიბრძნისა. 

მაღალ ცოდნითა განწვართულ,
მამულს დაბრუნდი მართალი,
და ყოფნას ქართველთ, ესრეთ რთულს, 
წარუძეხ სულის სარდალი. 

შენისა ჟურნალ-გაზეთნით,
ჰაზრნი ყოფნისა გვაჩვენე
თხზულებებით და ლექსებით,
უწამლე წყლულთა ნარჩენებს. 

მსაჯულებასა მას შენსა,
ჰნატრიან ისევ ქართველნი. 
შენს სიბრძნით, მართლისმჩენითა,
დაიზრდებიან მართვენი. 

ქვეყნის საჭურჭლეც განაგე,
ეს რთული საქმეც დასძლიე,
და მონაგებით მისითა,
პური არსობის გვაძლიე. 

კეთილ სახილველთ მოცალევ,
სახიობაი რომ აჩინე,
ცოდვათა განსაწმენდელად
და ღირსად გამოაჩინე. 

წერა-კითხვისა ნუგეშო,
ნათელი მისი გვაწონე,

წმინდა ილია 
მართალი 

(ჭავჭავაძე)

სულისა საზრდოს მომცემო,
ცოდნის ძუძუნი გვაწოე. 

ქართული ენის დამცველო,
ჭირისუფალო ქართლისა. 
უცხოთა წიგნთა მთარგმნელო,
სულის მცოდნეო, მართლისა. 

ეკლესიისთვის იღვაწე,
სინდისო ივერთ ერისავ,
კაცის სიკვდილით დასჯაც ხომ
მიგაჩნდა გმობად მხსნელისა. 

ვახ, წიწამურო მუხთალო,
და გოლგოთაო ქართლისა. 
აქა ხომ, ბრკემან ბოროტმან,
განგმირა გული მართლისა,

მიუსაჯეს რა სიკვდილი,
მომკვლელთა ერის მამისას,
მეუღლემანცა შეუნდო,
მოსისხლეთა მის ჟამისას. 
ნუ სტირთ დედანო ქართლისა,
წერისა ჯვარის მტვირთველსა,
გვირგვინ დაუდგამთ ნათელსა,
და იმკის სიმართლის რთველსა. 

იხარე წმინდა მოძღვარო,
დამტირებელო მართლისა,
რამეთუ შვილი მიჰგვარე,
მომფენელსა მას ნათლისას. 

აწ უკვე, ხატად ქცეულო,
წმიდა ილია მართალო,
ჩვენს გულში მიმობნეულო
და სიყვარულად აღმდგარო. 

კვლავ აღგვიდგინე მამული,
ვით ვუძლოთ მძიმე ჯვრის ტვირთვას?
ბოლო ჟამს განგვაძლიერენ,
შეჭირვებისას, შენ გკითხავთ. 

დეკანოზი 
ბენიამინ ჩიხორლიშვილი

გრიგოლ ორბელიანს ყვარლისთვის
კახეთის თვალი უწოდებია

მობრძანდით, ნახეთ კახეთის თვალი, 
წმინდანთა წმინდა ეს სალოცავი,
სადაც აქუხდა ქართული გვარი,
ვით ბობოქარი დურუჯის ღვარი:
კოტე – თეატრის ოქროს ბორჯღალი!
მობრძანდით ნახეთ ჩვენი ყვარელი,
კოპწია, სუფთა და საყვარელი, 
ღმერთისმიერი ნაბოძი ძღვენი
და მეციხოვნე, კარიბჭე ჩვენი,

კახეთის თვალი
დაბლა – ალაზნის ფარდაგი, ჭრელი,
მაღლა ყვარლის მთა, ხავერდის ფერი
და მათ შუაში დაბა ქართული,
მზის ოქრომკერდით ამოქარგული. 
საგვარეულო ილიას კოშკი, 
ნათლისმცემელის დარბაზი ვრცელი
– ჭაჭავაძეთა საძვალე ძველი. 
მობრძანდით, ნახეთ კახეთის თვალი,
წმინდანთა წმინდა ეს სალოცავი
სად ანდამატი გვიზიდავს ყველას,
რომ თაყვანი ვცეთ ილიას კერას!

ზაქრო ბუთიაშვილი

ყვარელი. ბავშვობა და სიყმაწვილე
1837-1847

კახეთში, მაშინდელი თელავის მა-
ზრის სოფელ ყვარელში, 1837 წლის 27 
ოქტომბერს (ძვ. სტ.) დაიბადა დიდი ქა-
რთველი მწერალი და მოაზროვნე ილია 
ჭავჭავაძე. 

ყვარელი, სადაც გაატარა მომავა-
ლმა პოეტმა ბავშვობა და სიყმაწვილე, 
საუკუნეების მანძილზე იყო საქართვე-
ლოს აღმოსავლეთი საზღვრების კა-
რიბჭე, რომელიც იცავდა ჩვენს ქვეყანას 
მომხვდური მტრის ამაოხრებელი შემო-
სევებისაგან და რბევებისაგან. ამის და-
სტურად აქ დღემდე არის შემორჩენილი 
ძველი ბურჯებიანი ციხე-გალავანი და 
კოშკები…

ჭავჭავაძეთა გვარი საისტორიო წყა-
როებში XV საუკუნიდან, კერძოდ, ალექ-
სანდრე I დიდის დროიდან მოიხსენება. 
გადმოცემების მიხედვით, ილიას წი-
ნაპრები-ჭავჭავაძიანთა ერთი მთავარი 
შტო-ისტორიული კახეთის მთიულეთის 
(ერწო-თიანეთი ფშავ-ხევსურეთით) 
მხრიდან უნდა იყვნენ ჩამოსახლებულნი 
XVI საუკუნის დამდეგს, ლევან I მეფობის 
დროს, სახელდობრ, 1529 წელს კახეთის 
ბარში – ალაზნის გაღმა მხარეში ყვარე-
ლ-შილდაში და სამშობლოსა და მეფის 
სამსახურში გამოჩენილი განსაკუთრე-
ბული გმირობისა და მამაცობისათვის 
კახეთის მეფე კონსტანტინე I თავადო-
ბაც მათთვის აქ უბოძებია 1726 წელს. 
ამიტომაცაა ისინი კახეთის თავადობის 
ღირსებით ჩაწერილნი 1783 წელს გეორ-
გიევსკში დადებული რუსეთ საქართვე-
ლოს ტრაქტატისათვის თანდართულ 
ქარლთ-კახეთის თავად-აზნაურთა სი-
აში, რომელიც ერეკლე II მიერ არის და-
მტკიცებული. 

კახეთის თავადი ჭავჭავაძეები იყ-
ვნენ `ორ გვარად~ – წინანდლისა და 
ყვარლისა. წინადლის შტოს ეკუთვნოდ-
ნენ ცნობილი პოლიტიკური მოღვაწე 
გარსევან ჭავჭავაძე (ვისაც ერეკლე II 
მიანდო 1783 წელს გეორგიევსკში რუ-
სეთ-საქართველოს ტრაქტატზე ხელის 
მოწერა, შემდეგ კი ქარლთ კახეთის 
სამეფოს დესპანად გაგზავნა რუსეთის 
სამეფო კარზე პეტერბურგში), მისი ვა-
ჟი-გამოჩენილი ქართველი პოეტი-რო-
მანტიკოსი ალექსანდრე ჭავჭავაძე, 
სილამაზით განთქმული ასულნი-ნინო 
ჭავჭავაძე-გრიბოედოვისა, ეკატერინე 
ჭავჭავაძე-დადიანისა, სოფიო ჭავჭავა-
ძე-ბარონ ნიკოლაისა და ერთადერთი ძე 
– დავით ჭავჭავაძე…

ილია ყვარელი ჭავჭავაძეების შთა-
მომავალია. მისი პირდაპირი წინაპრე-
ბი-ოტია, პაპუნა, მამუკა, ფარემუზ, ბეს-
პაზ და პაატა ჭავჭავაძეები XV-XVIII სს. 
ისტორიული პირებია, ილიას პაპის მამას 
– ბესპაზ ჭავჭავაძეს თავი გამოუჩენია 
1755 წელს ხუძახის ბატონის-ნურსა-
ლ-ბეგისა და მისი 20-ათასიანი ლაშქრის 
წინააღმდეგ ბრძოლაში ყვარლის დაცვის 
დროს. როგორც თეიმურაზ II და ერეკლე 
II 1755 წლის წყალობის სიგელი მოწმობს, 
სხვა ქართველ მეომრებთან ერთად ბეს-
პაზ ჭავჭავაძემ `რჯულის გულისათვის 
თავი საყათლანოდ გადასდვა, ოცდასამი 
დღე ლომსავით იბრძოლა~ და ყვარლი 
ციხე გალავანს ალყა შემორტყმული ხუ-
ნძახის ბატონი და მისი მრავალათასიანი 
ლაშქარი სატიკად დაამარცხა და სამა-
რცხვინოდ უკუაქცია!

პოეტის პაპა პაატა ბესპაზის ძე 
ერეკლე მეორისა და საქართველოს 
უკანასკნელი მეფის – გიორგი მე-13-
ის დროს გამოჩენილი პირი ყოფილა. 
ერეკლე მეფის დროს პაატა, ჯერ კიდევ 
ახალგაზრდა, მოიხსენიება, როგორც 
მონაწილე ექსპედიციისა იმერეთში 1788 
წელს, როდესაც ერეკლემ იმერეთის მე-
ფედ დასვა თავისი შვილიშვილი სოლო-
მონ მეორე. 

1798 წელს, როდესაც გარდაიცვალა 
ღვაწლმოსილი პატარა კახი და როგორც 
ხალხური ლექსი ამბობს – `საქართვე-
ლოს შეეხსნა რკინის კარები~, – პაატა 
იყო ერეკლეს დამტირებელთა შორის, 
ქართლ – კახეთის სხვა წარმომადგენ-
ლებთან ერთად, ჩამოუსვენებია ერეკ-
ლეს ცხედარი თელავიდან მცხეთაში, 
სადაც იგი მიაბარეს სამშობლოს მიწას 
საქართველოს ძველ დედაქალაქში. 

პაატას ხუთი ვაჟი ჰყოლია: სვიმონი, 
გარსევანი, ალექსანდრე, გრიგოლი (მამა 
ილიასი) და იოსები. ამათგან გრიგოლის 
ძმები იოსების გარდა მტრის ტყვიით 
განგმირულან (იოსები მათ შორის საე-
რთოდ არაა მოხსენებული). პოეტის მამა 
– გრიგოლი, ერთ ხანად სამხედრო სამსა-

ბავშვობა და სიყმაწვილე 
(ილია ჭავჭავაძის)

ხურში ყოფილა ოფიცრად, მაგრამ ოსმა-
ლეთთან ომის დამთავრების შემდეგ იგი 
ბრუნდება საქართველოში და ირთავს 
ქრისტეფორე ბებურიშვილის ქალს მა-
რიამ (მაგდანე) ბებურიშვილს. 

გრიგოლს და მარიამს სულ ექვსი 
შვილი ჰყოლიათ: ოთხი ვაჟი და ორი 
ასული. 

ილია მესამე შვილი იყო გრიგოლ და 
მარიამ ბებურიშვილი ჭავჭავაძეებისა. 
თავის ავტობიოგრაფიაში ილია წერს: 
`დავიბადე 27 ოქტომბერს 1837 წელს, 
სოფელ ყვარელში~. 

შუა ეზოში იდგა რიყის ქვისგან ნა-
შენი სამსართულიანი ძველებური კო-
შკი, სადაც ლეკების შემოსვლის დროს 
მთელი ოჯახი იხიზნებოდა. ლეკთა 
ერთ-ერთი ასეთი მოსალოდნელი თა-
ვდასხმის დროს დაბადებულა სწორედ 
ილია ამ მამაპაპეული კოშკის მეორე 
სართულზე. მესამე სართული მცვე-
ლებს ეკავათ, პირველ სართულს კი სუ-
რსათ-სანოვაგის შესანახად იყენებდნენ. 
კოშკს ყველა მხრიდან სათოფურები 
ჰქონდა დატანებული და საიმედოდ იცა-
ვდა მებატონის სახლ-კარს, რომელშიც 
შედიოდა სადგომი სახლი, სამზარეულო, 
ჩალური და მარანი, წისქვილი, ბეღელი 
და თავლა. 

ილიას სახლ-კარი დიდ მწვანე ბაღ-
შია ჩაფლული, რომლის ნამდვილი მშვე-
ნებაა საუკუნოვანი გოლიათი კაკლის ხე. 
ამბობენ თითქოს, ილიას ყრმობის პირ-
ველი გატაცება სოლომონ ჭავჭავაძის 
მშვენიერი ასული ელისაბედი ყოფილა, 
იგივე ლიზა (შემდეგ ყვარელში მოსამსა-
ხურე ქუთაისელი ოფიცრის ალექსანდრე 
მარჯანიშვილის მეუღლე, დედა კოტე 
მარჯანიშვილისა) და თითქოს სწორედ 

მას მიუძღვნა შესანიშნავი ლირიკული 
ლექსი `გახსოვს, ტურფავ~:

`გახსოვს, ტურფავ, ჩვენს დიდ ბაღში
მე და შენ რომ ერთად ვრბოდით?
ნეტა იმ დროს!. . სიყვარულის
მეტ არაფერს ჩვენ არ გვრძნობდით!
შენ მოსწყვიტე ქორფა ვარდი,
გადმომიგდე საყვარელსა
და მითხარი: `ჩემო გიჟო!
ჩემ სახსოვრად გქონდეს ესა!. . 
ქართული ენის, წერა-კითხვისა და 

სამშობლო ქვეყნის გმირული წარსულის, 
ქართული მწერლობისა და ზეპირსი-
ტყვიერების სიყვარული ილიას პატარო-
ბიდანვე ოჯახში ჩაუნერგა დედ-მამამ:

`მამა-ჩემმა ძალიან კარგი ზღაპ-
რები იცოდა და ჩვენც გვიყვარდა ყუ-
რის-გდება ზღაპრისა~, ან კიდევ: `მამამ 
დაიწყო: მე ადრეც მიამბნია, რომ ჩვენს 
ქვეყანას ძალიან ემტერებოდნენ თა-
თრები. მოსვენებას არ გვაძლევდნენ, 
ხან აქედამ, ხან იქიდამ მოგვესეოდნენ 
ხოლმე. ჩვენც, რაც შეგვეძლო, რაც 
ძალი და ღონე გვქონდა, ვებრძოდით, 
ვეომებოდით~, – ასე ალაპარაკებს ილია 
ჭავჭავაძე მამას მოთხრობაში `ნიკო-
ლოზ გოსტაშაბიშვილი~, ხოლო ავტობი-
ოგრაფიაში პირდაპირ წერს: `მამაჩემი 
რამდენადმე განათლებული კაცი იყო, 
აფიცრად მსახურობდა ნიჟეგოროდის 
დრაგუნის პოლკში და რუსული კარგად 
იცოდა~. 

მაინც, ილიას პირველი მასწავლე-
ბელი და შთამაგონებელი დედა ყოფილა. 
ილია ჭავჭავაძე წერს:

`დადაჩემმა მშვენივრად იცოდა 
მაშინდელი ქართული მწერლობა. სულ 
ზეპირათა ჰქონდა დასწავლული თით-
ქმის ყველა ლექსი და ყველა ძველებური 
მოთხრობა და რომანი, რომელიც კი 
იშოვებოდა მაშინ ან დაბეჭდილი ან ხელ-
ნაწერი. საღამოობით დაგვსხავდა ბავ-
შვებს და გვკითხავდა: აბა, ვინ უფრო კა-

რგად მიამბობს, რაც გუშინ გაიგონეთო. 
ვინც კარგად ვუამბობდით, გვაქებდა და 
ამ ქებას ჩვენც დიდად ვაფასებდით~. 

მაგდანა (მარიმ) ბებურიშვილი სანამ 
1832 წელს გრიგოლ ჭავჭავაძის მეუღლე 
გახდებოდა, მანამდეც მისი ოჯახი წმი-
ნდა ქართული ტრადიციების მატარე-
ბელი ყოფილა და ქართული ეროვნული 
მწერლობის ძეგლთა გადაწერა – გამრა-
ვლებას მისდევდა. ასე რომ, როგორც 
ვხედავთ, ქართული მწერლობის სიყვა-
რული ილიას თურმე დედის ოჯახიდანვე 
მოსდევდა. 

1845 წელს, ალ. ყიფშიძის გადმოცე-
მით, შინაური სწავლის მიღების შემდეგ 
8 წლის ილია მიუბარებიათ სოფლის 
მთავარ დიაკვნისათვის, ვისთანაც გატა-
რებულ სამ წელს წარუშლელი კვალი და-
უტოვებია მწერლის ცხოვრებაში. ავტო-
ბიოგრაფიაში ილია გადმოგვცემს: `სწა-
ვლა 8 წლის დავიწყე ჩვენი სოფლისავე 
მთავართან ქართულის წერა კითხვითა. 
მთავარმა ძალიან კარგად იცოდა ქა-

რთული და სახელი ჰქონდა განთქმული 
საღმრთო წიგნების კარგის მკითხვე-
ლისა. ხოლო უმთავრესი ღირსება მისი 
ის იყო, მომხიბვლელი თქმა იცოდა ამ-
ბებისა. გვიმბობდა მდაბიურად და ბა-
ვშვისათვის ადვილად გასაგების ენით 
უფრო საღმრთო და სამშობლო ქვეყნის 
ისტორიის ამბებსა, ვის რა გმირობა მოე-
მოქმედნა, ვის რა ფალავნობა გაეწია, ვის 
რა ღვაწლი და სიკეთე დაეთესა სამშო-
ბლოსა და სარწმუნოების სასარგებლოდ 
და დასაცველად. 

ბევრი ამ ამბავთაგანი ღრმად ჩამრჩა 
გულში და ერთი მათ შორის-`დიმიტრი 
თავდადებული~ – თემად გამოვიყენე 
მრავალი წლის შემდეგ. ერთი კიდევ პა-
ტარა საშობაო მოთხრობად დავწერე. 
ჩემს `გლახის ნაამბობში~ ზოგიერთს 
ადგილს ცხადად ამჩნევია კვალი მთავ-
რის ამბების გავლენისა. 

მთავართან ვსწავლობდი ამავე ჩემ 
სამშობლო სოფლის გლეხკაცების შვი-
ლებთან. რამდენადაც მახსოვს, ხუთნი 
თუ ექვსნი ვიყავით. ყველანი შინიდან 
დავდიოდით მთავართან დილ-დილით და 
სწავლა გვქონდა შუადღემდე. 

ილიას დედა სრულიად ახალგაზ-
რდა გარდაიცვლილა ყვარელში 1848 
წლის 4 მაისს. მაშინ ილია 10 წლის იყო. 
დედით დაობლებული ძმისშვილების პა-
ტრონობა იტვირთა მამიდამ – მაკრინე 
პაატას ასულმა ჭავჭავაძე-ერისთავისამ. 
მაკრინე გათხოვილი იყო ივანე არაგვის 
ერისთავზე და ამ დროს დაქვრივებული 
იყო. მაკრინე პაატას ასულმა ჭავჭავა-
ძე-ერისთავისამ და მართლაც რომ ნამ-
დვილი დედობა გაუწიათ მათ. 

მეთერთმეტე წელში გადამდგარი 
ილია 1848 წლის იანვრისთვის მამამ 
თბილისში ჩამოიყვანა. პატარა ილიას 
ცხოვრებაში დგებოდა ახალი ხანა – თბი-
ლისის ხანა, პანსიონსა და გიმნაზიაში 
განსწავლის წლები...


